
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  

ᐅᖃᖅᑎ: ᔫᐱ ᓄᑕᕋᒃ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ   

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
 

ᐊᐅᓚᑦᑎᔩᑦ 
ᐊᓪᓚᑦᑎ ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᕕᕝᕗᐊᕆ 28, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ ᐃᕝᔭᕈᑕᐃᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓐᓄᓴᒃᑯᓐ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᓐ, ᑎᑎᕋᖅᑏᓪᓗ. ᑲᑎᒪᔾᔪᑎᒃᓴᑎᓐᓄᑦ. 
ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᖏᑦ. ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 065 - 2(3): ᐊᑦᑐᖅᑕᐅᔪᓂᑦ ᓈᒻᒪᓴᕐᓂᕐᒥᒃ ᖃᐅᔨᓴᕐᓂᖅ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐅᓐᓄᓴᒃᑯᓐ, ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ. 
 
ᐃᖅᑲᓇᐃᔭᖅᑏᓐ ᓇᓪᓕᐅᒃᑯᒫᓕᕆᔨᖏᑕ ᑲᑎᒪᔨᖏᑦ ᓄᓇᑦᑎᐊᕐᒥ ᓄᓇᕗᒻᒥᓗ ᖃᐅᔨᓴᐃᖃᑦᑕᖅᓯᒪᓕᖅᑐᑦ 
ᑭᒃᑯᓐᓄᑦ ᐊᑐᖅᑕᐅᖃᑦᑕᕐᓂᖏᑕ ᒥᒃᓵᓄᓐ. ᑖᒃᑯᐊ ᑲᑎᖅᓱᐃᓇᓱᒃᑐᓐ ᐃᖅᑲᓇᐃᔭᖅᑎᑦᑎᔩᓐ ᐋᓐᓂᖅᓯᒪᔪᓪᓗ 
ᐃᖅᑲᓇᐃᔭᖅᑏᓐ ᖃᐅᔨᒪᑦᑎᐊᕐᓕᕋᓗᐊᕐᒪᖔᖏᓐ. ᑭᓱᓂᒃ ᑭᓐᖒᒪᔭᖃᕐᒪᖔᖏᓐ, ᐱᐅᔅᓴᕋᓗᐊᕐᒪᖔᖏᓐᓂᓪᓗ 
ᓇᓕᐅᒃᑯᒫᓕᕆᔩᑦ ᑲᑎᒪᔨᖏᑕ ᐱᔨᑦᑎᕈᑎᒋᖃᑦᑕᖅᑕᖏᓐᓂᒃ.  
 
ᑕᖅᑳᖔᖅᑐᒥᒃ ᓇᒻᒪᓕᖅᓱᖅᑐᒥᒃ Legal Marketing, contract-ᑎᔅᓯᒪᔪᓐ ᑖᒃᑯᐊᓗ ᓂᕈᐊᖅᑕᐅᓯᒪᓪᓗᑎᒃ 
ᐋᓐᓂᖅᓯᒪᔪᓄᓐ ᐃᖅᑲᓇᐃᔭᖅᑎᓂᒃ, ᐃᖅᑲᓇᐃᔭᖅᑎᑦᑎᔨᖏᓐᓂᓪᓗ 12 ᑕᖅᑭᓐ ᐊᑐᖅᑎᓪᓗᒋᑦ, ᐋᒋᔅ 2004-ᒥ, 
ᐋᒋᔅ 2005-ᒧᓐ. 
 
ᑖᒃᑯᐊ ᑲᑎᓕᒫᕐᓗᒋᓐ 293 ᐊᐱᖅᓱᖅᑕᐅᓚᐅᖅᑐᓐ, ᓄᕕᐱᕆ 23 ᐊᒻᒪᓗ ᑎᓯᐱᕆ 23, 2005 ᐊᑯᓐᓂᐊᓂ. 
ᖃᐅᔨᓴᐅᑎᓪᓗᒋᑦ ᐅᓄᕐᓂᖅᓴᐃᓐ ᐃᖅᑲᓇᐃᔭᖅᑎᑦᑎᔩᓐ, ᐋᓐᓂᖅᓯᒪᔪᓪᓗ ᐃᑲᔪᖅᓱᐃᓚᐅᖅᑐᓐ ᓇᓪᓕᐅᒃᑯᒫᓕᕆᔩᓐ 
ᑲᑎᒪᔨᖏᑦᑕ ᐱᐅᓯᕆᖃᑦᑕᖅᑕᖏᓐᓂᒃ. 
 
ᐊᒻᒪᓗ ᑕᐃᒃᑯᐊ ᐊᐱᖅᓱᖅᑕᐅᓚᐅᖅᑐᑦ ᐱᐅᔅᓴᓚᐅᖅᑐᓐ ᐱᔨᑦᑎᕈᑏᓐ ᓴᖅᑭᑕᐅᓯᒪᓂᖏᓐᓂᒃ. ᐱᔨᑦᑎᕈᑎᑦ 
ᐊᑐᐃᓐᓇᐅᑎᑕᐅᓂᖏᓐᓂ, ᐃᑲᑦᑎᕆᑦᑐᑦ ᐃᖅᑲᓇᐃᔭᖅᑏᓐ, ᐃᓚᐃᓐᓈᕆᔭᐅᖏᓂᕐᒥᓂᓪᓗ 
ᑐᓴᖅᑎᑕᐅᖃᑦᑕᖅᓯᒪᑦᑎᐊᖃᑦᑕᓂᕐᒥᓂᓪᓗ, ᐊᑭᓕᖅᓱᖅᑕᐅᓂᕐᒥᓂᓪᓗ. ᑕᒪᓐᓇ ᐱᒋᐊᓕᓵᖅᑎᓪᓗᒍ 69-
ᐳᓴᓐᒥᓃᓐᓂᐊᕐᕆᕋᖅᑕᐅᓚᐅᖅᑑᒐᓗᐊᑦ ᐱᑦᑎᐊᖅᑕᐅᓂᕋᖅᑐᓐ ᑭᓯᐊᓂ ᐱᔭᕇᕋᒥᒃ 83-ᐳᓴᑦᑎᒃ ᐅᖃᓚᐅᖅᑐᓐ 
ᐊᓐᖑᑎᓯᒪᔪᒡᒎᖅ, ᖄᖏᐅᑦᑎᓯᒪᔪᓪᓘᓐᓃᓐ ᐱᐅᓂᕆᔭᐅᓂᕐᒥᓐᓂᒃ. ᑕᐃᒪ ᐊᐱᖅᓱᖅᑐᑎᒃ ᓇᓗᓇᐃᔭᐃᓯᒪᓕᖅᑐᑦ 
ᓇᐅᒃᑯᓐ  

ᐱᐅᓯᕚᓪᓕᕈᓐᓇᕐᒪᖔᖅ ᐊᒻᒪᓗ ᑖᒃᑯᐊ ᑐᓴᐅᒪᔾᔪᑏᓐ ᐃᑲᔫᑕᐅᓂᐊᖅᑐᓐ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ 
ᐸᕐᓇᐅᓯᐅᖅᐸᓪᓕᐊᓕᖅᑎᓪᓗᒋᑦ 2006-ᒧ ᓅᑉᐸᓪᓕᐊᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3. 
ᒪᓕᒐᓕᐅᖅᑏᑦ ᐅᖃᐅᓯᖏᓐ. ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 149 - 2(3): ᓴᖅᑭᑎᑦᑎᓂᖅ ᓴᓇᐅᒐᒃᓴᖃᕐᕕᓐᓂᑦ ᐃᓕᖅᑯᓯᒃᓴᒥᒃ 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ ᓄᓇᕗᒻᒥᐅᓐ 
ᓴᓇᓐᖑᐊᖅᑎᖏᑕ ᐅᒃᑯᓯᒃᓴᓂᒃ ᐊᑐᐃᓐᓇᖃᕐᓂᖏᑕ ᒥᒃᓵᓄᑦ.  
 
(ᑐᓵᔨᑎᒍᑦ) ᐅᖃᐅᓯᖃᕈᒪᖅᑲᐅᔪᖓ, ᐅᖃᖅᑏ, ᐊᒻᒪᓗ ᖁᕕᐊᓱᓚᐅᖅᑐᖓ 2006-07, ᐱᕙᓪᓕᐊᔪᓕᕆᔨᒃᑯᓐ 
ᓄᑦᑕᐅᑎᓕᕆᔨᒃᑯᓪᓗ ᐸᕐᓇᐅᑎᖏᑦᑕ ᐃᓗᓕᖃᕐᓂᖏᓐᓂᒃ ᓇᓗᓇᐃᔭᐃᓯᒪᔪᓂᒃ ᓇᓂ ᐅᒃᑯᓯᒃᓴᖃᐅᒻᒪᖔᖏᓐ 
ᑖᒃᑯᐊᓗ ᐱᔭᕇᖅᑕᐅᓯᒪᓕᕐᓂᖏᓐᓂᒃ. ᖃᕋᓴᐅᔭᓄᓪᓗ ᑐᖅᑯᑦᑕᐅᓯᒪᓕᕐᓂᖏᓐᓂᒃ ᐊᒻᒪᓗ ᐆᒃᑑᑕᐅᓗᑎᒃ 
ᐅᔭᕋᖅᑕᕆᐊᖃᑦᑕᓂᐊᕐᓯᔪᓐ.  
 
ᐅᖃᖅᑏ, 2002-ᒥ ᖁᓪᓗᖅᑑᑉ ᕼᐋᒻᓚᒃᑯᖏᑦ ᖃᐅᔨᓴᐃᖁᔨᓚᐅᖅᓯᒪᔪᖅ ᐹᓪᓕᕐᒥ ᐅᒃᑯᓯᒃᓴᑖᖅᕕᐅᖃᑦᑕᖅᑐᒥ. 
ᑕᐃᑲᓂ ᓇᓗᓇᐃᖅᓯᓚᐅᖅᓯᒪᔪᓐ ᐅᒃᑯᓯᒃᓴᐃᓐ ᐲᔭᖅᑕᐅᔪᓐᓇᖏᓐᓂᖏᓐᓂᒃ ᑕᕝᕙᓐᖓᑦ ᑖᓐᓇ ᐅᔭᕋᖃᑦᑐᖅ 
ᓴᓇᔭᐅᒃᑲᓐᓂᓚᐅᖏᓐᓂᖏᓐᓂ. ᐃᓚᖓᒍᑦ ᖄᑦᑎᑦᑎᖃᑦᑕᕆᐊᖃᕋᔭᖅᑐᒃᓴᐅᔪᓐ ᑖᒃᓱᒥᖓ ᐅᒃᑯᓯᒃᓴᖃᕝᕕᐅᔪᒥᒃ.  
 
ᐊᒻᒪᓗ ᐅᖃᖅᑏ, ᐅᓪᓗᒥᒧᓐ ᑎᑭᑦᑐᒍ ᐱᕙᓪᓕᐊᔪᓕᕆᔨᒃᑯᓐ ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓ 
ᓴᖅᑭᑦᑎᓯᒪᖏᑦᑐᑦ ᓱᓕ ᒪᓕᒐᓕᐅᖅᕕᒻᒧᓐ ᖃᓄᐃᑦᑐᒥᒃ ᐊᑐᕐᓗᑎᒃ ᑐᑭᒧᐊᒍᑎᓂᒃ ᐱᓂᐊᕐᒪᖔᓐ. ᑖᓐᓇ 
ᒥᓂᔅᑕᕆᔭᐅᔪᖅ ᐊᔭᐅᕆᔭᕋ ᑕᐃᒃᑯᐊ ᒪᓕᒐᓕᐅᖅᕕᒻᒧᓐ ᓴᖅᑭᑕᐅᖁᓪᓗᒋᑦ. ᐊᒻᒪᓗ ᖁᓪᓗᖅᑐᖅ 
ᐃᓱᒪᒋᔭᐅᖃᓯᐅᔾᔭᐅᓂᐊᖁᓪᓗᒍ ᐆᑦᑑᑕᐅᓗᑎᒃ ᑕᒪᒃᑯᐊ ᐅᒃᑯᓯᒃᓴᓕᕆᓂᖅ ᐱᕙᓪᓕᐊᑎᑕᐅᓕᖅᐸᓐ. 
 
ᐅᖃᖅᑏ, ᑕᒪᒃᑯᐊ ᐱᐅᔪᓐ ᐅᒃᑯᓯᒃᓴᐃᓐ ᐊᒃᓱᐊᓗᒃ ᐱᕕᔾᔪᐊᖑᓇᔭᖅᑐᓐ ᐊᑐᕋᔭᑦᑎᐊᖅᑐᑎᓪᓗ ᓄᓇᑦᑎᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᓐ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 150 - 2(3): ᓴᖅᑭᑎᑦᑎᓂᖅ ᓴᓇᐅᒐᒃᓴᖃᕐᕕᓐᓂᑦ ᐃᓕᖅᑯᓯᒃᓴᒥᒃ 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ.  
 
ᐅᓪᓗᒥ ᓇᖏᖅᓯᔾᔪᑎᖃᖅᑐᖓ, ᑖᓐᓇ ᑭᒡᒐᖅᑐᖅᑕᕋ, ᐊᐅᓱᐃᑦᑐᖅ, ᐱᖃᑦᑎᐊᖏᓐᓂᖓ ᑕᒪᑯᓂᖓ ᐃᓐᓇᒃᑯᕕᖕᒥ 
ᒪᒃᑯᒃᑐᒃᑯᕕᖕᒥᑦ. ᐱᔾᔪᑎᖃᖅᖢᖓ ᓇᖏᖅᓯᔾᔪᑎᒋᔭᕋ, ᑖᒃᑯᐊ ᐊᐅᓱᐃᑦᑐᕐᒥ ᑐᓂᔭᐅᓯᒪᔫᒐᓗᐊᑦ ᐊᕐᕌᒎᖕᓄᑦ 
ᒪᕐᕉᖕᓄᑦ ᑖᓐᓇ ᐱᓕᕆᐊᖑᓕᖅᑐᖅ ᒪᒃᑯᒃᑐᒃᑯᕕᒃᓴᖅ ᐃᓐᓇᒃᑯᕕᒃᓴᖅ.  

ᑖᓐᓇᓗ ᐸᓖᒃᑯᑦ ᐃᓪᓗᖁᑎᕕᓂᖓᑦ ᑖᒃᑯᓄᖓ ᐸᓖᓯᒃᑯᓐᓂᑦ ᑐᓂᔭᐅᓯᒪᔫᒐᓗᐊᖅ ᑭᓯᐊᓂ 
ᐃᓪᓗᐊᖏᓕᐅᕈᑎᖃᕐᒪᑦ ᑖᓐᓇ ᑐᓂᔭᐅᓯᒪᔪᖅ. ᕼᐊᒻᓚᒃᑯᓐᓄᑦ ᑐᓂᔭᐅᓚᐅᖅᑐᖅ ᐊᕐᕌᒎᖕᓄᑦ ᒪᕐᕉᖕᓄᑦ 
ᐊᓂᒍᖅᓯᒪᓕᖅᑐᓂᑦ. ᑖᓐᓇ ᐃᒡᓗ ᐱᑐᖃᐅᓗᐊᕐᒪᑦ. ᑕᒪᒃᑯᓂᖓᓗ ᐊᑦᑕᕐᓇᖅᑐᖃᕈᓐᓇᖅᖢᓂ  ᐅᓪᓛᒨᖓᓕᖅᑐᑦ 
ᐊᑐᖅᑕᐅᓯᒪᔪᓂᒃ ᐊᑐᖅᑕᐅᓕᕋᓗᐊᖅᑐᓂᑦ ᐅᓪᓗᒥ ᐃᓪᓗ ᐅᐸᒃᑕᐅᖃᑦᑕᕐᓂᐊᖅᑎᓪᓗᒍ.  
 
ᑕᒪᒃᑯᓂᖓ ᐱᑕᖃᕆᐊᖃᖏᑦᑐᓂᒃ ᐱᑕᖃᐅᕐᒪᑦ ᓲᕐᓗ lead-ᒥᒃᓘᓐᓃᑦ asbestos-ᒥᒃᓘᓐᓃᑦ ᐊᒻᒪᓗ ᐊᓯᖏᓐᓂᑦ 
ᑕᒪᒃᑯᓂᖓ ᖃᓂᒪᖕᓇᖅᑑᑐᐃᓐᓇᕆᐊᖃᖅᑐᓂ ᐱᑕᖃᐅᖅᖢᓂ. ᑖᒃᑯᐊ Public Works-ᑯᑦ ᑲᓇᑕᒥ 
ᐊᐱᕆᔭᐅᓚᐅᖅᓯᒪᔫᒐᓗᐊᑦ ᑕᒪᑐᒥᖓ inspections-ᖃᖁᔭᐅᓪᓗᑎᒃ ᐊᒻᒪᓗ ᕼᐊᒻᓚᒃᑯᑦ ᑖᒃᑯᐊ 
ᐊᖏᓚᐅᖅᓯᒪᓪᓗᑎᒃ ᑕᒪᓐᓇ inspections-ᖃᕐᓂᐊᖅᑐᕕᓂᐅᒃᐸᑦ.  
 
ᑭᓯᐊᓂᓕ ᑮᓇᐅᔭᖅ ᑕᒪᓐᓇ ᐱᔾᔪᑕᐅᓪᓗᓂ ᐊᔪᕐᓇᕈᑎᒋᓚᐅᖅᓯᒪᖕᒪᒍ ᑕᕝᕙᓂ ᐊᕐᕌᒎᖕᓂᑦ ᒪᕐᕉᖕᓂᑦ 
ᐊᓂᒍᖅᑑᖕᓂᑦ. ᑕᐃᒪᓕ ᕼᐊᒻᓚᒃᑯᑦ ᐊᐱᕆᓕᓚᐅᕐᒥᖕᒪᑕ ᑖᒃᑯᓂᖓ community government services-ᑯᓐᓂᑦ 
ᑖᒃᑯᓂᖓ inspections-ᖃᕈᓐᓇᕐᒪᖔᑕ. ᐊᒻᒪᓗ ᑕᒪᓐᓇ ᐱᓕᕆᐊᕈᔪᓐᓇᕐᒪᖔᑦ ᑖᒃᑯᓄᖓ, ᑭᓯᐊᓂᓕ ᐅᓪᓗᒥᒧᑦ 
ᓱᓕ ᑕᒪᓐᓇ ᑐᓴᖅᓯᒪᖏᒻᒪᑕ ᑖᒃᑯᐊ ᕼᐊᒻᓚᐅᔪᑦ. 
 
ᐊᒻᒪᓗ ᑕᒪᓐᓇ ᑕᐃᒪᐃᑦᑐᖃᕐᓂᐊᖅᑎᓪᓗᒍ ᖃᓂᒻᒪᖕᓇᖅᑐᖃᕐᓂᐊᖅᑎᓪᓗᒍ ᑖᒃᑯᐊ ᕼᐊᒻᓚᒃᑯᑦ ᑎᒍᓯᔪᓐᓇᖏᒻᒪᑕ 
ᑖᔅᓱᒥᖓ ᐃᒡᓗᒥᒃ. ᐃᒻᒪᖄ, ᑖᒃᑯᐊ ᕼᐊᒻᓚᒃᑯᑦ ᓇᖕᒥᓂᒃ ᓴᓇᓇᓱᖕᓂᐊᕈᑎᒃ ᑖᔅᓱᒥᖓ ᐃᒡᓗᒥᒃ ᑕᒫᓃ 25,000-
ᖏᓐᓃᑦᑐᓂᒃ ᐊᑐᕋᔭᖅᑐᑦ ᑕᒪᒃᑯᐊ ᐲᔭᕆᐊᖃᖅᑐᑦ ᐲᔭᖅᑕᐅᓗᑎᒃ ᐊᒻᒪᓗ ᑕᒪᓐᓇ ᐅᐊᔭᒧᑦ ᐅᐊᔭᖓ 
ᓈᒻᒪᒃᓯᔭᐅᑎᓐᓇᓱᒃᓗᒍ ᐊᒻᒪᓗ ᑕᒪᒃᑯᐊ ᑯᕕᖅᑕᕐᕕᖏᑦ ᓈᒻᒪᒃᓯᔭᐅᑎᓐᓇᓱᒃᓗᒋᑦ ᑕᐃᒪᓐᓇ ᑮᓇᐅᔭᑎᒋ 
ᐊᑐᕋᔭᕐᒪᑕ.  
 
ᐃᒻᒪᖄ ᐊᐱᖅᓱᕐᓇᖅᓯᒃᐸᑦ, ᐅᖃᖅᑏ, ᑖᓐᓇ ᒥᓂᔅᑕ ᐊᐱᖅᓱᕐᓂᐊᖅᑕᕋ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ, ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 151 - 2(3): ᖁᔭᓕᓂᖅ ᐃᑯᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᓐᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ.  ᐅᖃᖅᑏ, ᐱᒋᐊᕈᑎᒋᓗᒍ ᓯᕗᓪᓕᖅᐹᒥᒃ ᖁᔭᓐᓇᒦᕈᒪᔭᕋ ᐃᓛᒃ 
ᖁᕕᐊᓲᑎᒋᔪᒪᔭᕋ ᒥᔅᑕ ᓇᑦᓯᖅ ᐱᖁᔨᔪᖔᑎᒍᑦ ᐃᑉᐸᒃᓴᖅ ᓂᕈᐊᖅᑕᐅᓚᐅᕐᒪᑦ ᒥᓂᔅᑕᐃ ᑲᑎᒪᔨᖏᓐᓄᑦ 
ᐃᒃᓯᕚᖃᑕᐅᓂᐊᖁᓪᓗᒍ. 
 
ᐊᒻᒪᓗ ᖁᔭᓐᓇᒦᕈᒪᖕᒥᔭᕋ ᐅᖃᖃᑎᖃᕈᓐᓇᓚᐅᕐᒪᑦ ᐅᕙᓐᓂᒃ ᐃᑉᐸᒃᓴᖅ ᓂᕈᐊᓚᐅᖅᑎᓐᓇᑕ. ᑕᐃᒪᓐᓇ 
ᑐᑭᓯᓇᓱᖃᑦᑕᖅᐸᑦ ᐅᕙᑦᑎᓐᓂᑦ ᑕᐃᒪᐃᖏᓐᓇᕐᓗᓂᓗ ᒥᓂᔅᑕᐅᓕᕐᓗᓂᓗ ᒥᓂᔅᑕᐅᓗᓂ 
ᖁᕕᐊᓇᑐᐃᓐᓇᕐᓂᐊᖅᑐᖅ.  
 
ᖁᕕᐊᓲᑏᔪᒪᖕᒥᔭᒃᑲ  ᐃᓚᖏᑦ ᐱᓇᓱᐊᕈᓯᐅᑉ ᓄᓐᖑᐊᓂ ᐱᔭᒃᓴᖃᕕᒃᔪᐊᓚᐅᖅᓯᒪᖕᒪᑕ. ᓯᓚ 
ᖃᓄᐃᕈᓘᔭᖅᑎᓪᓗᒍ ᒫᓐᓇᐅᔪᖅ ᑕᒫᓂ ᐃᖃᓗᖕᓂᑦ ᐊᒻᒪᓗ ᕿᑭᖅᑕᓘᑉ ᓂᒋᖓᐊᓂ ᐸᖕᓂᖅᑑᒥᓗ 
ᐊᓄᕆᕕᒃᔪᐊᖃᑦᑕᖅᑎᓪᓗᒍ. 
 
ᐱᓇᓱᐊᕈᓯᐅᑉ ᓄᓐᖑᐊᓂ ᓂᕿᓕᐅᕋᓱᓕᖅᑎᓪᓗᖓ ᖃᒥᑦᑐᐊᓘᓚᐅᕋᑦᑕ. ᐊᐃᑦᑖ, ᖃᓄᐊᓗᒃᓕ, ᑕᐃᒪᓐᓇ 
ᐃᓱᒪᓕᓚᐅᖅᓯᒪᒐᒪ. ᕿᑐᕐᖓᒃᑲ ᓂᕆᑎᑦᑕᕆᐊᖃᖅᖢᒋᓪᓗ. ᑕᐃᒃᑯᐊ ᖃᐅᒻᒪᖅᑯᑎᓕᕆᔩᑦ ᑐᐊᕕᕐᓇᖅᑐᒃᑯᓂᒃᑯᐊ 
ᐅᖄᓚᐅᑎᖃᕐᒪᑕ ᑕᐃᑯᖓ ᐅᖄᓚᖤᕋᒪ ᐊᓯᖔᖓᓄᑦ ᐅᖄᓚᖁᔭᐅᖤᖅᐳᖓ ᑕᐃᔅᓱᒧᖓ ᐅᖄᓚᕕᐅᖁᔭᐅᔪᒧᑦ 
ᐅᖄᓚᒐᒪ ᓂᐱᓕᐅᖅᓯᒪᖕᒪᑦ ᐊᓱᐃᓛᒃ ᑕᕝᕗᖓ ᓂᐱᓕᐅᕈᑎᕈᓗᖕᒧᑦ ᐅᖃᓪᓚᒃᖢᖓ ᖃᒥᓐᖔᖅᑐᐊᓘᓕᕋᑦᑕ 
ᐅᖃᐅᑎᓪᓗᒋᑦ. ᐅᖄᓚᕕᐅᒍᒪᓂᐊᖅᓯᒪᓪᓗᖓ ᕿᑐᕐᖓᒃᑲ ᑳᒃᑐᑯᓘᖕᒪᑕ ᐅᐱᓐᓇᕋᓂ.  
 
ᐅᖃᖅᑏ, ᓱᓇᐅᕝᕙ ᐆᒻᒪᖅᑯᑎᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᒧᑦ ᐅᖄᓚᒐᒪ, ᐊᐱᕆᓪᓗᒍ ᖃᓄᐃᑦᑐᐊᓘᓕᕋᑦᑕ. 
ᑲᒪᒋᔭᐅᓕᖅᑐᕉᖅ  

ᐊᓯᐊᓂᒎᖅ ᑐᐊᕕᓐᓇᖅᑐᖅᑕᖃᒻᒪᓐ ᑕᐃᑲᓃᓕᖅᑐᓐ. ᐱᓕᕆᐊᕐᕆᔭᐅᑦᓴᐅᑎᒋᓂᐊᖅᑐᕉᖅ ᐊᒻᒪᓗ 
ᐃᖅᑲᓇᐃᔭᖅᑎᓂᒃ, ᐃᖅᑲᓇᐃᔭᖅᑎᖏᓐᓂᒃ ᐅᐸᖁᔨᓕᖅᑐᑎᒃ ᖃᒥᓐᖔᖅᑐᐊᓘᓕᕋᑦᑕ ᐃᖃᓗᐃᓐ ᐃᓛᓂ. 
 
15-ᒥᓂᔅᖑᓕᖅᑎᓪᓗᒍ ᐅᖄᓚᕕᐅᑦᑕᖅᐳᖓ, ᐆᒪᖅᑯᑎᓕᕆᔨᒃᑯᓐ ᐃᖅᑲᓇᐃᔭᖅᑎᖓᓐᓄᑦ ᑕᐃᑲᓃᓯᒪᓕᕇᕋᒥᒎᖅ 
ᖄᖅᑐᖃᕐᓂᕐᒪᓐ ᐃᓚᖓᓂᒃ ᖃᐅᒪᑎᑦᑎᔪᕈᓗᒻᒥᒃ ᐃᑲᕐᕋᓪᓗᐊ ᑕᐃᓐᓇ ᓴᓇᔭᐅᓚᐅᖅᑳᕐᓗᓂ 
ᐃᑭᑎᑕᐅᒃᑲᓂᕐᓂᐊᖅᑐᖅ. ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐱᓕᕆᔪᖅᔪᐊᕐᒪᕆᐊᓘᓚᐅᕐᒪᑕ ᐊᓄᕌᕌᓗᒃᑎᓪᓗᒍ, ᓯᓚᓗ 
ᖃᓄᐃᓕᐅᕈᓘᔭᖅᑎᓪᓗᒍ. ᑕᕝᕙᐅᕗᖅ.  
 
ᐱᕕᖃᑦᑎᑕᐅᔪᒪ ᐊᖏᖅᑕᐅᔪᒪᔪᖓ ᐱᔭᕇᓐᓂᐊᕐᕋᒪ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓇᖏᓐᓄᑦ ᐊᖏᖅᑕᐅᔪᒪᒻᒪᓐ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᖏᒻᒪᓐ. ᑐᑐ, ᐅᖃᐅᓯᒃᓴᐃᓐ ᐱᔭᕇᕋᓱᓕᕈᒃ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑲᐅᒐᒪᐃᓛᒃ ᖁᔭᓐᓇᒦᖅᐸᒃᑲ ᑕᐃᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑐᕕᔾᔪᐊᕌᓘᓚᐅᕐᒪᑕ 
ᐊᓃᕋᐸᔭᒃᑐᑎᓪᓗ, ᓯᓚ ᑕᐃᒪᓐᓇᐃᕈᓘᔭᕋᓗᐊᖅᑎᓪᓗᒍ, ᐊᓄᕌᕈᓘᔭᕋᓗᐊᖅᑎᓪᓗᒍ. ᐱᓕᕆᐊᒃᓴᒥᓐᓂᒃ 
ᐱᓕᕆᖃᑦᑕᓚᐅᕐᒪ.   
 
ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐃᖅᑲᓇᐃᔭᖅᑏ ᑕᐃᒪᓐᓇᐃᓕᐅᓚᐅᕐᒪᑕ ᐊᒃᓱᕈᖅᑎᐊᖅᑐᑎᒃ 
ᐃᖅᑲᓇᐃᔭᓚᐅᕐᒪᑕ. ᑕᐃᒃᑯᐊ ᐃᓱᒪᒋᔭᐅᖃᑦᑕᖏᒻᒪᑕ ᑕᐃᒃᑯᐊᓗ ᕿᑐᓐᖓᑯᓗᒃᑲ. ᐱᓗᐊᕐᓗᒍ ᖁᔭᓐᓇᒦᕈᒪᔭᕋ 
ᑖᓐᓇᓗ ᒥᓂᔅᑕ ᐆᒪᖅᑯᑎᓕᕆᓂᕐᒥᒃ ᑲᒪᔨ, ᖃᒥᑎᑦᑎᔪᐊᓘᒻᒪᑦ ᓂᕿᓕᐅᕌᓂᒍᓐᓇᓯᓐᖏᓐᓇᒪ pizza-ᒥᒃ 
ᑎᑭᓴᐃᑐᐃᓐᓇᓕᓚᐅᖅᓯᒪᔪᖓ. Pizza-ᑐᖅᑐᐊᐱᐅᒐᒥᓪᓕ ᖁᕕᐊᓱᖔᓯᓚᐅᕆᓪᓗᑎᒃ.  
 
ᖁᔭᓐᓇᒦᕐ.ᓗᒋᑦ ᑕᐃᒃᑯᐊ ᑖᓐᓇ ᒥᓂᔅᑕ ᐊᒻᒪᓗ ᑕᐃᒃᑯᐊ ᐅᐸᓗᓚᐅᖅᑐᓐ ᖃᒥᑦᑐᐊᓘᒐᑦᑕ. ᖁᔭᓐᓇᒦᕐᓚᕗᓐ ᑖᓐᓇ 
ᒥᓂᔅᑕᓗ, ᒥᓂᔅᑕᕆᔭᐅᔪᖅ Pizza-ᓕᕆᔨᒃᑯᓐᓄᓐ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᓐ. ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 152 - 2(3): ᖁᑭᐅᓯᔭᖅᑐᖃᖅᑐᖅ ᐃᒡᓗᓕᒻᒥ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᓇᖏᖅᓯᔾᔪᑎᒋᔭᕋ ᑐᓴᐅᒪᔪᒃᓴᐅᓕᕋᓗᐊᖅᑐᒍᑦ 
ᓰᕖᓰᒃᑯᑎᒍᑦ, ᑖᓐᓇ ᐃᒡᓗᓕᒃᒥ ᖁᑭᐅᑦᑎᔭᓚᐅᖅᑐᖅ. 
 
ᐋᓐᓂᖅᑐᖃᖏᑎᐊᖅᑐᓂ ᐱᐊᓂᒍᓐᓇᑐᐊᓐᓅᓚᐅᕐᒪᓐ ᑕᒪᓐᓇ ᖁᔭᓐᓇᒦᖑᒐᓗᐊᖅ. ᐃᓐᓇᕐᒥᒃ ᐅᖃᓪᓚᖃᑎᖃᑦᑐᖓ 
ᐅᓪᓛᖅ, ᐃᓪᓗᓕᒃᒥᐅᑕᕐᒥᒃ ᐅᖃᐅᔾᔭᐅᖅᑲᐅᒐᒪ ᑐᒃᓯᐅᔾᔭᐅᖃᑦᑕᓚᐅᖏᒃᑯᑎᒡᒎᖅ ᐃᒻᒪᖃ ᖁᕕᐊᓇᓐᖏᑦᑐᒧᓐ 
ᑎᑭᑎᓐᓇᔭᓚᐅᖅᑑᒐᓗᐊᓐ ᑕᒪᓐᓇ ᖁᔭᓕᔾᔪᑎᒋᒻᒪᕆᑦᑐᓂᐅᒃ, ᐅᖃᖅᑎᑦᑎᔩ, ᑖᒃᓱᒧᖓ ᑐᓴᖅᑎᑎᔾᔪᑎᒋᕙᕋ.  



ᐊᐃᕝᕕᖅ, ᕕᕝᕗᐊᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗ ᑖᓐᓇ ᒪᐃᔭᒋᔭᐅᔪᖅ, ᐹᓪ ᖁᐊᓴ, ᖁᔭᓐᓇᒦᕈᒪᑦᑎᐊᕐᒪᕆᑦᑐᒍ ᑐᓴᐅᒪᑎᑦᑏᓐᓇᓚᐅᕐᒪᑦ ᑕᒪᒃᑯᓂᖓ 
ᐱᕙᓪᓕᐊᔪᓂᒃ.  
 
ᐊᒻᒪ ᑕᐃᓯᒃᑲᓐᓂᕈᒪᓪᓗᖓ ᐅᖃᖅᑎᑦᑎᔩ, ᑖᓐᓇ ᔪᐊᔾ ᖁᓚᐅᑦ, ᑕᐃᕙᕋ ᐊᕐᓚᖃᑎᒋᓐᖅᑐᒍ, ᓄᑲᑉᐹᑯᓗᒻᒫᖅᑐᒍᓗ 
ᐊᑎᕐᓄᓐ, ᑖᓐᓇ ᐊᒃᓱᕈᐃᓐᓇᓚᐅᕐᒪᓐ ᓲᕐᓗ ᐊᖅᑯᑎᒋᔭᐅᓪᓗᓂ ᑕᒪᒃᑯᐊ ᑖᒃᓱᒧᖓ ᖁᑎᐅᑎᔭᖅᑐᒧᓪᓗ ᑖᒃᑯᐊᓗ 
ᐱᓕᕆᓇᓱᒃᑐᓐ. ᑖᓐᓇ ᑭᓯᐊᓂ ᐊᖅᑯᑎᒋᔭᐅᓪᓗᓂ ᐱᓕᕆᑦᑎᐊᕈᓐᓇᓚᐅᕐᒪᑕ. ᑖᓐᓇ ᐃᓚᒋᒐᓗᐊᖅᑐᒍ 
ᖁᔭᓐᓇᒦᖃᓯᐅᑎᕙᕋ.  
 
ᑕᒪᓐᓇᐃᓛᒃ ᐊᓂᒍᑦᑎᐊᕈᓐᓇᓚᐅᕐᒪᓐ ᖁᕕᐊᓇᓐᖏᑦᑐᐊᓗᒻᒥᒃ ᓴᖅᑭᖅᑐᖃᓚᐅᖅᑎᓐᓇᒍ ᑕᒪᓐᓇ 
ᐊᓕᐊᓇᐃᒻᒪᕆᑦᑐᖅ ᐊᒻᒪᓗ ᐃᒡᓗᓕᒃᒥᐅᑕᐃᓐ ᐊᒃᓱᕈᖅᓯᒪᔪᓐ, ᐅᖃᐅᔾᔭᐅᓯᒪᕗᖓ ᓲᕐᓗ ᑕᐃᒃᑯᐊ 
ᑎᒍᔭᐅᖅᑲᖅᑰᔨᓪᓗᑎᒃ ᓄᓇᒥᓐᓂᒃ ᐋᓪᓚᔪᐊᓕᖅᓯᒪᓚᐅᕐᒪᑕ ᒫᓐᓇ ᐊᓂᒍᑦᑎᐊᕐᒪᓐ, ᐊᓂᖅᓵᖅᑎᐊᖅᔫᒥᓇᖅᓯᓪᓗᓂ. 
 
ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᔪᒪᔭᕋ, ᐅᕙᓐᓄᓂᓛᒃ ᐊᐱᖅᑯᑎᒋᔭᕋ, ᖃᓄᐃᒻᒪᒃᑭᐊᖅᑕᐅᒪᐃ ᑕᐃᒪᑦᑐᖃᑉᐸ. 
ᑭᓱᒧᓐ ᐱᑦᔪᑎᖃᑦᑐᓂ ᑕᐃᒪᐃᑦᑐᖃᑉᐸ. ᐃᓅᓰ ᓄᓇᓕᓐᓂ, ᓄᓇᓕᕋᓛᓂ ᖃᓄᐃᓕᐅᕐᒪᑕ ᑕᐃᒪᐃᑦᑐᒥᒃ 
ᐊᖅᑯᓵᖅᑕᐅᓕᓲᖑᕕᑕ.  
 
ᐅᓇ ᓱᓕ ᐊᐱᖅᑯᑎ, ᖃᓄᐃᒻᒪᓐ ᐃᓄᓕᕆᔨᒃᑯᓐ ᓲᕐᓗ ᐊᑭᕋᕆᔭᐅᔪᑐᓐ ᐃᓱᒪᓐᓇᖅᐸᓐ. ᖃᓄᐃᒻᒪᓐ ᐸᓖᓯᒃᑯᓐ 
ᐊᑭᖃᕆᔭᐅᔪᑐᓐ ᐃᓱᒪᓐᓇᖅᐸᓐ. ᐃᓄᐃᑦ ᐊᒥᓱᑲᓪᓚᐃᓐ ᑕᐃᒪᓐᓇ ᐃᓱᒪᒻᒪᑕ. ᑕᐃᒪᐃᑦᑑᑎᓪᓗᒍ, ᖃᓄᖅ 
ᐱᔭᒃᓴᑎᓐᓂᒃ ᐱᔪᒃᓴᐅᑕᐅᕕᑕ. ᐊᒻᒪᓗ ᖃᓄᖅ ᑕᒪᒃᑯᐊ ᑕᐅᑐᖅᑰᕋᔭᓚᐅᖅᑕᕋᓗᐊᕗᓐ ᐃᓅᓯᑦᑎᐊᕙᐅᓇᔭᖅᑐᓐ.  
 
ᓄᖒᑦᑎᔪᒪᑦᑕᕋᓗᐊᖅᐳᖓ, ᐅᖃᖅᑎᑦᑎᔩ, ᐊᖏᖅᑕᐅᒍᓐᓇᕈᒪ ᐅᖃᓯᒃᓴᓐᓂᒃ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓇᖏᓐᓄᑦ ᐊᖏᖅᑕᐅᔪᒪᒻᒪᓐ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. 
ᐋᒡᒑᖅᑐᖃᑉᐸ. ᐋᒡᒑᖅᑐᖃᖏᒻᒪᓐ, ᑕᐹᖅᔫᒃ ᐅᖃᐅᓯᒃᓴᐃᓐ ᐱᔭᕇᕋᓱᓕᕈᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ ᐊᒻᒪᓗ ᐅᖃᖅᑎᑦᑎᔩ.  
 
ᖃᐅᔨᒪᑦᑎᐊᕋᓗᐊᖅᑐᒍᑦ ᑕᒪᒃᑯᐊ ᐊᑲᐃᓕᐅᕈᑕᐅᖃᑦᑕᖅᑐᓐ ᐱᑦᔪᑎᖃᐅᑦᑐᓐ ᑕᐃᒪᓐᓇᐃᑦᑐᒧᓐ, ᓲᕐᓗ ᐋᓚᒧᓐ 
ᐃᓅᓯᕐᒧᓐ ᐊᑐᖅᑎᑕᐅᓕᓇᓱᐊᓚᐅᖏᓂᑦᑕ ᐱᑦᔪᑎᒋᓪᓗᒍ, ᐃᒪᓐᓇ ᐃᓅᓯᖃᓚᐅᕐᕋᓗᐊᖅᑐᑕ ᑭᓯᐊᓂ ᐃᒪᓐᓇ 
ᐃᓅᓯᖃᕐᓂᐊᕐᓕᖅᐳᓰᖅᑕᐅᓯᒪᓪᓗᑕ ᐃᓅᓯᕆᖏᑕᑦᑎᓐᓄᑦ ᑕᒪᓐᓇ ᐋᓪᓚᐅᔾᔪᑎᒋᒻᒪᒍ. ᐊᒥᓱᓐ ᐅᖃᕋᕐᓂᐊᖅᑐᓐ, 
ᐄ, ᓲᖃᐃᒻᒪ, ᐃᒥᐊᓗᖕᒧᓐ ᐱᑦᔪᑎᖃᕋᒥ. ᐄ, ᓲᖃᐃᒻᒪ ᐋᖓᔮᓐᓇᖅᑐᒧᓐ ᓱᐴᖅᑕᒐᒻᒧᓐ ᐱᑦᔪᑎᖃᕋᒥ 
ᑕᐃᒪᓐᓇᐃᑦᑑᔾᔪᑎᒋᕙᐅᒃ. ᑕᐃᒪᓐᓇ ᐃᓱᒪᔪᓐᓇᖅᑐᒍᑦ ᐊᒥᓲᓪᓗᑕ. ᑭᓯᐊᓂ ᐳᐃᒍᕆᐊᖃᖅᑰᖏᓐᓇᑦᑕ ᓱᒧᓐ 
ᑕᐃᒪᓐᓇᐃᑦᑐᒧᓐ ᐊᑐᓕᕆᐊᖃᓲᖑᕕᑕ. ᑭᓱᒧᓐ ᑕᐃᒪ ᐱᑦᔪᑎᖃᑦᑐᑕ ᑕᐃᒪᓐᓇᐃᑦᑐᒧᑦ ᐊᑐᓕᓲᖑᕕᑕ. ᑕᒪᒃᑯᐊ 
ᐃᓄᐃᑦ ᐃᓄᒃᑎᐊᕙᐅᓇᓲᑎᖏᓐ, ᕿᑐᓐᖓᐃᑦ ᐃᒪᓐᓇ ᐋᖅᑭᒃᓯᒪᑦᑎᐊᕐᕆᐊᖃᕐᓂᖏᓐ ᑕᒪᒃᑯᓄᖓ ᐊᒥᓱᓄᑦ ᓲᕐᓗ 
ᐃᓅᓯᕆᖏᑕᑦᑎᓐᓄᑦ ᑎᒍᔭᐅᓯᒪᓕᖅᑎᓪᓗᒋᑦ ᐅᕙᒍᑦ ᐃᓐᓇᕆᔭᕗᓐ ᑕᐃᒃᑯᐊ ᐊᖏᔪᒋᔭᕗᓐ 
ᐱᕕᖃᕈᓐᓃᖅᑎᑕᐅᓯᒪᓗᐊᖅᑰᔨᓂᖏᓐᓄᑦ ᑕᒪᓐᓇ ᐃᓚᖓᒍᑦ ᓇᓗᓇᖃᑦᑕᖏᒻᒪᓐ.  
 
ᓄᓇᓖᑦ ᓇᓕᐊᒃ ᓇᕈᓇᖅᓯᑎᑕᐅᓲᖑᕗᖅ ᐊᓪᓛᑦ ᐱᓗᐊᕋᓱᒋᔭᐅᓕᖅᖢᓂ. ᐅᖃᖅᑎᑦᑎᔩ, ᐆᒥᖓ 
ᐃᑲᔪᖅᓯᕆᐊᖅᑲᓐᓂᕈᒪᕗᖓ ᐊᒻᒪᓗ ᐊᒃᓱᕈᕆᐊᖅᑲᓐᓂᕆᐊᔅᓴᑎᓐᓂᒃ ᐃᓱᒪᒋᔾᔪᑎᒋᓪᓗᒍᓗ. ᑖᒃᑯᐊ ᒫᓐᓇ 
ᒐᕙᒪᒃᑰᓕᖅᑐᓐ ᐱᓕᕆᓇᓱᒻᒪᕆᓕᕐᒪᑕ. 
 
ᐃᓄᐃᑦ ᐃᓄᑐᐃᓐᓇᐃᑦ ᑕᒪᒃᑯᐊ ᓇᒻᒥᓂᖅ ᑎᒍᓯᔾᔫᒥᔪᓐᓇᖁᓪᓗᒋᑦ ᑕᒪᒃᑯᓄᖓ ᐃᓅᓯᕐᒧᓐ ᐋᖅᑭᐹᓪᓕᕈᑎᒃᓴᓂᒃ 
ᐊᒻᒪᓗ ᐊᑲᐃᓕᐅᕈᑎᒋᔭᒥᓐᓂᒃ ᐋᖅᑭᐹᓪᓕᕈᑎᒃᓴᓂᒃ ᐊᒻᒪ ᐊᓪᓛᑦ ᓂᕈᐊᖅᑕᓂᒃᑯᓐ ᒐᕙᒪᒃᑯᓐ ᑖᓐᓇ 
ᐃᓕᓴᕆᓯᒪᓕᕐᓗᒍᓗ, ᐃᑉᐱᒋᑦᑎᐊᓕᕐᓗᒍᓗ, ᐋᓪᓚᒋᔪᓐᓃᕐᓗᒍᓗ, ᐃᓚᐅᒃᕕᒋᑦᑎᐊᓕᖅᐸᒋᑦ ᐊᑲᐃᓕᐅᕈᑕᐅᕙᑦᑐᓐ 
ᐊᒥᓱᑲᓪᓚᐃᓐ ᐋᖅᑭᐹᓪᓕᕈᑕᐅᒍᓐᓇᖅᑐᓐ ᓈᓚᑐᐃᓐᓇᕈᓐᓃᕐᓗᑕ ᖃᓪᓗᓈᑦ ᐃᒪᐃᖁᔨᓚᐅᕐᒪᑦ ᐊᑐᖅᐳᒍᓐ. 
ᐃᒪᓐᓇᐃᑐᐃᓐᓇᕈᓐᓃᕐᓗᑐ ᐅᕙᒍᖔᖅ ᑕᐃᒪᐃᑦᑐᒃᓴᐅᓂᑦᑎᓐᓂᒃ. 

ᐅᖃᖅᑎᑦᑎᔩ, ᑭᖑᓪᓕᖅᐹᒥᒃ ᐅᖃᕈᒪᕗᖓ ᑕᒪᓐᓇ ᖁᕕᐊᓇᓚᐅᖏᑦᑑᒐᓗᐊᖅ ᐊᑐᖅᑕᐅᑎᓪᓗᒍ ᑭᓯᐊᓂ 
ᐅᖃᕈᓐᓇᖂᑉᐳᖓ, ᓯᓚᑦᑐᖅᐹᓪᓕᕈᑎᒋᔭᕗᓐ ᐊᒃᓱᕈᕈᒪᒃᑲᓐᓂᐅᑎᒋᓂᐊᕐᓕᖅᑕᕗᓪᓕ. ᓂᕈᐊᖅᑎᒋᓯᒪᔭᑦᑕ ᐃᓅᓯᖏᑦ 
ᑕᐃᒪᓐᓇ ᑲᔪᓰᓐᓇᓂᐊᖅᐸᑕ ᐋᖅᑭᒍᑎᒃᓴᓂᒃ ᐃᓄᓐᓄᑦ ᑎᒍᔭᐅᓂᐊᖏᑉᐸᑕ ᐋᖅᑭᐹᓪᓕᒍᑎᒃᓴᐃᓐ ᓱᓕ 
ᖁᕕᐊᓇᖏᑦᑐᒧᓐ ᑎᑭᑕᐅᖃᑦᑕᓂᐊᖅᑐᒍᑦ ᓇᓗᓇᖅᑰᔨᓐᖏᒻᒪᓐ. ᑕᐃᒪ ᑖᒃᑯᓂᖓ ᓂᕈᐊᖅᑕᐅᖃᑎᒋᓯᒪᔭᓐᓂᒃ 
ᑐᑭᓯᔭᐅᔪᒪᑦᑎᐊᖅᐳᖓ. ᐱᔭᒃᓴᓕᐊᓘᒐᑦᑕ ᐱᔭᒃᓴᖃᐃᓐᓇᓂᐊᖅᖢᑕᓗ ᑕᒪᓐᓇ ᐊᑐᖅᑕᐅᓵᖅᑐᖅ ᐃᒡᓗᓕᒃᒥ 
ᐊᑏᑐᖅ ᐆᒪᑎᑦᑎᓐᓄᑦ ᒪᑐᐃᕈᑎᒋᒃᑲᓂᕐᓚᕗᓐ ᐃᓅᖃᑎᕗᓐ ᓇᒻᒥᓂᖅ ᐃᑲᔪᕆᐊᖃᑦᑕᕗᓐ ᐊᒻᒪᓗ ᐃᓅᖃᑎᕗᓐ 
ᑐᑭᓯᑎᑦᑕᕆᐊᖃᑦᑕᕗᓐ ᐃᓄᓕᕆᔨᒃᑯᓐ, ᐊᑭᕋᐅᖏᓚᑦ. ᐸᓖᓯᒃᑯᓐ ᐊᑭᕋᐅᖏᓚᑦ.  
 
ᐅᕙᑦᑎᓐᓂᒃ ᐃᑲᔪᖅᑐᖅᓴᐅᑕᐅᕗᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑏ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᓐ. ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 153 - 2(3): ᐱᒃᑯᒍᓱᓐᓂᖅ ᕿᑎᕐᒥᐅᓂ ᐱᓐᖑᐊᕕᔾᔪᐊᖅᑐᓂᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᖃᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᑕᐃᒪ ᑖᒃᑯᐊ ᕿᑎᕐᒥᐅᓃᖔᕐᓗᖓ 
ᒪᓕᒐᓕᐅᖅᑎ ᐲᑕᓴᓐ, ᔫ ᐊᓚᓐ ᐃᕝᔭᕈᑕᐃᓚᒃ. ᑖᒃᑯᐊ ᐅᐱᒋᔪᒪᔭᒃᑲ ᕿᑎᕐᒥᐅᓂ ᓵᓚᖃᓚᐅᖅᑐᓐ.  
 
ᐅᖅᓱᖅᑑᕐᒥᐅᑦ ᑕᐃᒃᑯᐊ ᓵᓚᖃᓚᐅᕐᖓᑕᐃᓛᒃ ᐱᓇᓱᐊᕈᓯᐅᑉ ᓄᓐᖑᐊᓂ. ᖁᔭᒋᔪᒪᒻᒥᔭᕋ ᐃᖃᓗᒃᑑᑎᐊᕐᒥᐅᓐ 
ᑕᐃᒃᑯᐊ ᐱᓐᖑᐊᖅᕕᐅᔭᖅᑐᓚᐅᖅᑐᓐ ᑕᐃᒃᑯᐊᓗ ᐱᓐᖑᐊᖃᑕᐅᓚᐅᖅᑐᓐ  ᑕᐃᑲᓂ.  
 
ᖃᐅᔨᒪᒐᑦᓯ ᒪᓕᒐᓕᐅᖅᑏᓐ ᑕᒪᓐᓇ ᐃᑉᐱᒋᔭᐅᓗᐊᖅᓯᒪᒻᒪ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᕐᒧᑦ ᕿᑎᕐᒥᐅᓐ 
ᐱᒻᒪᕆᒋᕙᒻᒥᒐᑦᑎᒍ ᑕᐅᕙᓂ.  ᑕᐃᒃᑯᐊᓗ ᐃᓚᐅᔪᓕᒫᓐ ᐊᒃᓱᕈᖅᑎᐊᕐᓚᐅᕐᒪᑕ ᑲᔪᓯᖅᑎᐊᕈᓐᓇᖁᓪᓗᒍ.  
 
ᖁᔭᓐᓇᒦᕈᒪᔭᒃᑲ ᐃᓚᒋᔭᐅᖃᑕᐅᓚᐅᖅᑐᓐ ᐋᖅᑭᒃᓱᐃᓂᕐᒧᑦ ᐱᓗᐊᖅᑐᒥᒃ. ᖁᔭᒋᔪᒪᒻᒥᔭᕋ ᑕᐃᒃᑯᐅ ᐅᖅᓱᖅᑑᕐᒥᐅᓐ. 
ᑕᐃᒃᑯᐊ ᐊᑎᖏᓐ ᐅᖃᔾᔮᖏᑕᕋᓗᐊᒃᑲ ᕿᑎᕐᒥᐅᓐ. 
 
ᐅᖅᓱᖅᑑᒥᒃ ᒍᓗᑖᓚᐅᖅᑐᓐ, ᐃᖃᓗᒃᑑᑦᑎᐊᖅ ᑐᖏᓕᕆᔭᐅᓪᓗᑎᒃ, ᑕᓗᕐᔪᐊᖅ ᐱᖓᔪᒋᔭᐅᓪᓗᑎᒃ. ᑖᒃᑯᐊ 
ᓄᓇᓕᕈᑎᒋᔮᒃᑲ ᓵᓚᖃᓚᐅᕐᒪᑕ ᐅᖅᓱᖅᑑᖅ ᑕᓗᖅᔪᐊᕐᓗ ᐅᐱᕆᔪᒪᕙᒃᑲ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐲᑕᓴᓐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 154 - 2(3): ᑐᓴᒐᒃᓴᖅ ᐃᓄᓕᒫᓂᑦ ᑐᓵᑎᑦᑎᓂᕐᒥᒃ ᒥᐅᕆᒫ 

ᐅᔭᕋᕐᓂᐊᕐᕕᒃᓴᒥᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐅᕙᓃᓚᐅᖏᓐᓇᒪ ᑕᐃᒃᑯᐊ ᐃᑲᔪᓚᐅᖏᓐᓇᒃᑭᑦ… 
 
>>ᐃᓪᓚᖅᑐᑦ 

…ᑕᐱᕆᔭᕋᓗᐊᒃᑲ ᑭᓯᐊᓂᑦᑕᐅᖅ ᐅᐱᒋᔪᒪᖕᒥᔭᒃᑲ.  
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ ᑲᑎᒪᕕᒃᔪᐊᕐᓂᐅᓚᐅᖅᑐᒥ ᐃᖃᓗᒃᑑᑦᑎᐊᒥ Miramar 
ᐅᔭᕋᖕᓂᐊᕐᓂᕐᒧᑦ. 
 
ᑕᕝᕙᓂ ᐱᓇᓱᐊᕈᓯᖓᓂᑦ ᔮᓐᓄᐊᕆ 30 ᕕᑉᐳᐊᕆ 3ᓗ, ᑖᒃᑯᐊ ᓄᓇᕘᒻᒥ ᕿᒥᕐᕈᔨᐅᔪᑦ ᑲᑎᒪᑎᑦᑎᖃᑦᑕᓚᐅᕐᒪᑕ 
ᐃᖃᓗᒃᑑᑦᑎᐊᒥ ᐊᒻᒪᓗ ᖃᐃᖁᔨᓯᒪᓪᓗᑎᒃ ᕿᑎᕐᒥᐅᓂᑦ ᓄᓇᓕᖕᓂᑦ ᓈᓚᒋᐊᖁᔨᓪᓗᑎᒃ.  
 
ᐅᖃᖅᑏ, ᑖᒃᑯᐊ ᑲᑎᒪᕕᒃᔪᐊᕐᒃᓂᐅᓚᐅᖅᑐ ᐱᒻᒪᕆᐅᖕᒪᑕ. ᑖᒃᑯᐊ ᑐᓴᖅᐸᓪᓕᐊᓇᓱᐊᕐᓂᐊᕐᖓᑕ ᑕᒪᒃᑯᓇᓐᖓᑦ 
ᐃᓚᐅᖃᑕᐅᒍᒪᔪᓂᒃ ᐃᓱᒫᓘᑎᒋᔭᐅᔪᓂᑦ ᐃᓱᒪᒋᔭᐅᔪᓂᒃᓗ ᓄᓇᖃᖅᑐᓂᒃ ᐊᑐᓕᖁᔨᓂᐊᖅᑎᓪᓗᒋᑦ 
ᐃᓄᓕᕆᔨᑐᖃᒃᑯᓐᓄᑦ ᑕᐃᓐᓇ ᑲᔪᓯᓂᐊᕐᒪᖔᑦ ᓴᓇᔭᐅᓂᖓ ᐱᒋᐊᕐᕕᒃᓴᕆᔭᖓ 2008ᖑᓕᖅᐸᑦ.  
 
ᐅᖃᖅᑏ, ᑕᒪᒃᑯᐊ ᐊᔾᔨᐅᖏᒻᒪᑕ ᕿᑎᕐᒥᐅᓂᑦ ᑲᑎᒪᕕᒃᔪᐊᖅᑎᑦᑎᖃᑦᑕᕐᓂᐅᔪᖅ ᐊᑕᐅᓯᕐᒥ ᕿᑎᕐᒥᐅᓂᑦ ᑖᒃᑯᐊ 
ᐃᖃᓗᒃᑑᑦᑎᐊᒨᖃᑦᑕᓚᐅᕐᖓᑕ ᑕᒪᓐᓇᓗ ᐋᖅᑭᒃᓯᒪᑦᑎᐊᓚᐅᖅᑐᓂ. ᐅᖃᖅᑎ ᑲᑎᒪᑎᑦᑎᖃᑦᑕᕐᓂᖅ 
ᐱᒻᒪᕆᐅᖕᒪᑕ ᐅᔭᕋᖕᓂᐊᖅᑎᐅᔪᓄᑦ ᑕᒪᒃᑯᓂᖓ ᐱᓕᕆᓂᐊᖅᑎᓪᓗᒋᑦ ᑕᑉᐸᒃᑯᓇᓂ Miramar-ᑯᓐᓂᑦ. 
ᓄᓇᓕᖕᓂᑦ ᕿᑎᕐᒥᐅᓂᓛᒃ ᐅᐸᒃᑕᐅᖃᑦᑕᓚᐅᕐᒪᑕ ᕼᐊᒻᓚᒃᑯᑦ ᑲᑎᒪᔨᖏᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 
ᓄᓇᓕᖕᓃᑦᑐᑦ ᒪᐃᔭᒧᑦ ᐱᓕᕆᕕᐅᔪᑦ ᑭᒃᑯᑐᐃᓐᓇᐃᓪᓗ ᐱᒋᐊᕐᒪᑕ, ᑖᒃᑯᐊ ᑲᑎᒪᕕᒃᔪᐊᕐᓂᐅᔪᑦ ᓄᓇᖃᖅᑑᔪᑦ 
ᖃᐅᔨᒪᓗᐊᓚᐅᖏᒻᒪᑕ ᐊᒻᒪᓗ ᖃᓄᖅ ᐃᒃᐱᖕᓇᕐᓂᖃᕈᓐᓇᕐᓂᐊᕐᒪᖔᑦ ᐱᐅᔪᒃᑯᑦ ᐱᐅᖏᑦᑐᒃᑯᑦ ᓄᓇᖏᓐᓄᑦ.  
 
ᐅᖃᖅᑏ, ᑖᒃᑯᓄᖓ ᐃᓚᐅᖃᑕᐅᔪᓐᓇᓚᐅᕐᒥᒐᒪᓗ ᐊᒻᒪᓗ ᑐᓴᖅᑐᖓ ᐊᒥᓱᓂᒃ ᑐᑭᓯᓇᒻᒪᕆᒃᑐᓂᑦ 
ᐃᑲᔪᖅᐸᓪᓕᖅᑐᓂᒃᓗ ᑐᑭᓯᐅᒪᓂᕆᔭᑦᑎᓐᓂᑦ ᑖᒃᑯᓄᖓ ᐅᔭᕋᖕᓂᐊᖅᑎᒃᑯᓐᓄᑦ.  
 
ᑲᑎᒪᕕᒃᔪᐊᖅᑎᑦᑎᖃᑦᑕᓚᐅᖅᑎᓐᓇᒋᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ Miramar-ᒃᑯᓪᓗ 
ᑐᓴᖅᑎᑦᑎᖃᑦᑕᓚᐅᖅᑐᑦ ᔪᓚᐃ 2004ᒥ ᑖᓄᑦ ᕼᐊᕕᐅᔭᖅ ᐊᖓᔪᖅᑳᕆᔭᐅᔪᖅ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᖃᐅᔨᒪᓂᖃᑦᑎᐊᕐᒪᑦ.  
 
“ᑖᓐᓇ ᓯᕗᓪᓕᖅᐹᖑᓗᓂ ᐅᔭᕋᖕᓂᐊᕐᕕᐅᒐᔭᕐᖓ ᑲᓇᑕᒥ ᐃᓄᖕᓄᑦ ᐱᒋᔭᐅᓗᓂ ᓄᓇᖁᑎᒋᔭᖓ ᓯᓚᑖ 
ᐃᑭᐊᖓᓗ ᑖᒃᑯᐊᓗ ᐱᓕᕆᖃᑎᒋᔪᒪᓂᐊᕐᓗᒋᑦ ᑕᐃᒃᑯᐊ ᕿᑎᕐᒥᐅᑕᐅᔪᑦ ᐃᓄᐃᑦ ᐃᓕᓐᓂᐊᖅᑎᑕᐅᓗᑎᒃ 
ᐃᖅᑲᓇᐃᔭᕈᓐᓇᕐᓗᑎᒃᓗ ᐊᓯᖏᓐᓂᒃᓗ…” 

ᐅᖃᖅᑏ ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᖓ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐊᖏᖅᑕᐅᔪᒪᖕᒪᑦ ᐱᔭᕇᕈᒪᓪᓗᓂ ᐅᖃᐅᓯᒃᓴᓂᑦ. ᐊᒃᑳᖅᑐᖃᖅᐹᑦ? 
ᐊᒃᑳᖅᑐᖃᖏᒻᒪᑦ, ᐅᖃᐅᓯᒃᓴᐃᑦ ᐱᔭᕇᕋᓱᓕᕈᒃ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ.  
 
ᑲᑎᒪᓂᐅᖃᑦᑕᖅᑐᑦ ᓈᓚᖕᓂᖃᖅᑎᓪᓗᒋᑦ ᑖᒃᑯᐊ ᑲᑎᒪᔨᐅᔪᑦ ᐅᓪᓗᓂᑦ 30 ᐊᑐᓕᖁᔭᒃᓴᓂᒃ ᑐᓂᓯᒋᐊᖃᓚᐅᖅᑐᑦ 
ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓄᑦ.  
 
ᑖᒃᑯᐊᓗ ᕿᑎᕐᒥᐅᑕᐅᔪᑦ ᓄᓇᕘᒻᒥ ᓯᕗᓪᓕᖅᐹᒥ ᐅᔭᕋᖕᒥᒃ ᑎᓯᓂᖅᐹᒥᒃ ᐅᔭᕋᖕᓂᐊᕐᓂᕐᒧᑦ. 
 
ᐊᒻᒪᓗ ᑖᒃᑯᐊ ᐊᐃᓴᒃ ᐱᓕᕆᐊᖑᔪᑦ ᐅᔭᕋᖕᓂᐊᖅᑎᐅᔪᑦ ᐊᔾᔨᒌᖏᑦᑐᑦ ᒍᓗᓯᐅᖅᑏᓪᓗ ᐅᖃᖃᑎᒋᖃᑦᑕᓂᐊᕐᖓᑕ 
ᐊᖅᑯᑎᓕᐅᕐᓂᕐᒧᑦ ᐱᖁᑎᖅᔪᐊᓂᒃᓗ. ᑕᐃᒪᓗ ᕿᑎᕐᒥᐅᓄᑦ ᓈᒻᒪᒃᐳᖅ ᑖᒃᑯᐊ ᓄᓇᕘᒥ ᐱᕙᓪᓕᐊᓂᐊᕐᓂᕋᖅᑐᑦ 
ᐊᖅᑯᑎᒋᔭᐅᓗᓂ ᑖᓐᓇ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 155 - 2(3): ᐱᒃᑯᒍᓱᓐᓂᖅ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕆᖅᑐᓄᑦ (ᐸᕋᐅᓐ) 
 
ᐊᖓᔪᖅᑳ ᓚᕕᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᑯᐊᑦᑕᐅᖅ ᐃᓕᑕᕆᔪᒪᒐᓗᐊᖅᑐᒋ. ᑕᒪᓐᓇ Arctic 
Winter Games ᐱᓂᐊᓕᕐᒥᖕᒪᑦ.  
 
ᐊᒻᒪ ᑕᒪᓐᓇ ᐊᐅᓚᖃᑦᑕᕐᓂᖅ ᐃᑲᔪᓗᐊᕐᒪᑦ ᑎᒥᒧᑦ ᐃᓱᒪᒧᓪᓗ ᐅᖃᐅᔾᔭᐅᓚᐅᖅᓯᒪᒐᒪᐃᓛᒃ ᐊᑖᑕᒋᓚᐅᖅᑕᓐᓄᑦ 
ᐅᖃᓚᐅᖅᓯᒪᖕᒪᑦ ᐊᐅᓚᐃᓐᓇᖃᑦᑕᕐᓗᖓᒎᖅ ᑲᑎᐊᒃᑐᓂᒃᓗ ᐊᓪᓚᕿᑦᑎᐊᖅᑐᓂᒃᓗ ᑕᐅᑐᒃᑲᓐᓂᕐᓂᐊᕋᒪ. ᐊᒻᒪᓗ 
ᐅᖃᖃᑦᑕᖅᓱᓂ ᐊᒻᒪᒎᖅ ᐊᐅᒐ ᐊᐅᓚᑦᓯᐊᕐᓂᐊᕐᒪᑦ ᑎᒥᒪ ᐃᓗᐊᒍᑦ ᓱᓇᐅᕝᕙ ᑕᖃᒃᑲ ᐊᖅᑯᓵᖃᑦᑕᕐᓂᐊᕐᒪᒋᑦ 
ᐊᐅᒪ ᑐᓚᒃᑕᖏᑦᑎᐊᕐᓗᓂᓗ ᐊᒻᒪᓗ ᐃᖏᕐᕋᑦᑎᐊᕐᓂᖅᓴᐅᓂᐊᕐᒪᑦ ᐊᐅᓚᐃᓐᓇᖃᑦᑕᕐᓗᖓᒎᖅ. ᑕᒪᓐᓇ 
ᐊᐅᓚᓂᖅ ᐃᓱᒪᒋᒐᒃᑯ ᐊᑐᓗᐊᕐᒪᓐ ᑖᒃᑯᓄᖓ ᕿᑎᖃᑦᑕᖅᑐᓄᓐ.  
 
ᑕᐃᒃᑯᐊᓕ ᓂᕈᐊᖅᑕᐅᓚᐅᖅᑐᑯᓗᐃᓐ ᐃᓕᑕᕆᔪᒪᓪᓗᒋᓐ ᐊᒻᒪᓗ ᑕᐃᔪᒪᓪᓗᒋᑦ ᐊᑎᖏᓐ. ᑕᐃᒃᑯᐊ Artcic 
Winter Games-ᒧᓐ ᐃᓚᐅᖃᑕᐅᓂᐊᕐᓕᖅᑐᓐ ᑕᕝᕙᓐᖓᓐ Midget Team-ᒥᓐ ᕼᐊᑭᕆᐊᖅᑐᖅᑐᑯᓗᐃᓐ ᑕᐃᒃᑯᐊ. 
ᑖᓐᓇ ᑎᑭᕋᕐᔪᐊᕐᒥᐅᑕᖅ ᓯᕗᓪᓕᐅᓗᒍ, ᔫᓯ ᐅᑲᓕᖅ. ᑖᒃᑯᐊ ᑕᐃᓂᐊᖅᑕᒃᑲᐃᓛᒃ ᑭᒡᒐᖅᑐᕋᑦᑎᒍ ᑕᒑᕐᓗ, 
ᐅᕙᖓᓗ ᑲᖏᖅᖠᓂᕐᒦᖔᖅᑐᖅ ᐊᒻᒪᓗ ᐱᖃᑖᓂ ᑭᒡᒐᑐᖅᑕᒃᑲ ᑎᑭᕋᕐᔪᐊᕐᒥ. ᑖᓐᓇᑦᑕᐅᖅ ᒪᐃᑲ ᓄᑲᑉᐱᐊᖅ 
ᐊᒻᒪᓗ ᑳᕐᓚ ᐃᓴᓗᒃ, ᒍᕋᐃᕼᐊᒻ ᑯᓱᒐᖅ, ᐋᕐᑐᕐ ᐱᐅᓴᑦ, ᕋᐃᒧ. ᑕᒻᒪᓕᕋᒪ. ᐃᒡᒑᓚᐅᕐᓚᖓ. ᑖᒃᑯᐊ 
ᑭᒡᒐᑐᓐᖏᑖᓗᒃᑲ ᐃᓚᐅᑎᑖᓗᒋᓕᕋᒃᑭᓐ. 
 
ᐊᒻᒪ ᑖᓐᓇ ᐃᓇᖐᓯᒪᓂᐊᖅᑐᖅ ᐊᑐᖅᑕᐅᔭᕆᐊᖃᓕᖅᐸᓐ ᔮᓂᑕᓐ ᐃᑯᐊᓛᖅ, ᑎᑭᕋᔾᔪᐊᕐᒥᐅᑕᖅ. ᐊᒻᒪᓗ ᑖᒃᑯᐊ 
ᓱᓕ ᕿᑎᒋᐊᖅᑐᖃᑕᐅᓂᐊᖅᑐᓐ Bantam Team, ᔭᐃᒥᓯ ᒥᐅᕆᑦ, ᑯᕋᐃᒡ ᐱᐅᔅᓴᑦ, ᓵᑦ ᑕᐃᐸᓐᓈᖅ, ᐊᒡᓘᒃᑲᖅ 
ᑕᖅᑕ. ᐅᐃᓐᑐ ᖃᓗᔾᔭᖅ, ᓯᓗ ᐅᓗᔪᖅ ᐊᒻᒪᓗ ᕌᔾᔪ ᑕᒍᓐᓈᖅ.  

ᑖᒃᑯᐊ ᓴᓗᒪᒋᓪᓗᒋᓐ. ᑕᐃᒃᑯᐊᓗ ᕼᐋᑭᑦᑎᑦᑎᖃᑦᑕᖅᑐᑦ ᐃᑲᔪᖃᑦᑕᖅᑐᑦ Minor Hockey-ᑯᓐᓄ ᖁᔭᓐᓇᒦᖅᐸᕗᓐ. 
Coaches-ᓗᑦᑖᖏᓐ. ᑕᐃᒃᑯᐊ ᑕᐅᑐᖃᑦᑕᕐᓂᐊᖅᑖᓗᒋᓕᕐᒥᒐᑦᑎᒍᑦ ᐱᒋᐊᖅᐸᑕ. ᐊᒻᒪᓗ ᓴᓗᒪᓇᖅᐳᓐ ᑕᐃᒃᑯᐅ 
athletes-ᖑᔪᓐ ᑕᐅᕗᓐᖓᐅᓂᐊᖅᑐᓐ. Good luck-ᐸᕗᓐ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᓐ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 156 - 2(3): ᓯᓚ ᓂᓪᓚᓱᓐᖏᑦᑐᖅ ᐸᓐᓂᖅᑑᒥ (ᕿᓚᕝᕙᖅ) 
 
ᕿᓚᕝᕙᖅ: ᖁᔭᓐᓇᒦ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᑦᑐᖓ ᐅᐊᕌᓘᓯᒪᒻᒪᓐ ᓯᓚᕗᑦ, 
ᐅᖅᑰᓂᖓᓗ ᑖᓐᓇ ᑕᖅᑭᖅ ᐃᔅᓯᑦᑎᕈᑕᐅᓂᕋᓲᕗᓐ ᓂᓪᓚᓱᒃᑐᑯᓗᐊᐱᒃ ᐅᖅᑰᖏᓐᓇᖅᑐᐊᓘᓯᒪᒻᒪᓐ ᐸᖕᓂᖅᑑᒥ 
ᐊᒻᒪᓗ ᑕᒫᓂ ᕿᑭᖅᑖᓗᒻᒥ.  
 
ᑖᒃᑯᐊ ᖃᐅᔨᒪᔭᓯ, ᐅᖃᖅᑎᑦᑎᔩ, ᐅᓪᓗᑦ ᐊᓂᒍᓕᖅᑐᓐ ᐊᒻᒪᑦᑕᐅᖅ ᓂᕆᐅᓇᕆᓪᓗᓂ ᐅᓪᓘᒃ ᒪᕐᕉᖅ ᐅᖓᑖᓄᑦ 
ᓱᓕ ᑕᐃᒫᑦᓴᐃᓐᓇᖅ ᐅᖅᑰᓂᖃᕐᓂᐊᕐᒥᔪᖅ. ᐊᒻᒪᑦᑕᐅᖅ ᑕᐃᒪᓐᓇ ᐅᖅᑰᓂᖃᓚᐅᖅᓯᒪᖏᑦᑐᖅ ᐊᑯᓂᐊᓗᒃ, 
ᐅᓪᓗᒥ ᖃᐅᔨᔭᐅᖃᑦᑕᓕᑕᐃᓐᓇᕐᖓᓐ.  
 
ᐅᖃᖅᑎᑦᑎᔩ, ᐃᒫᕈᔪᒃ ᓱᕋᑦᑐᓂᒃ, ᓱᕋᐅᑎᔪᓂᓪᓗ, ᔭᒐᐃᔪᓂᒃ ᑐᓴᕋᐃᒐᑦᑕ, ᐃᓱᒪᖃᑎᒌᑦᑎᐊᕐᕋᓗᐊᕐᒪᖔᑦᑕ 
ᐅᓪᓗᒥ ᐃᖅᑲᐃᑎᑦᑎᔪᒪᓪᓗᖓ. ᑭᒡᒐᑦᑐᕋᑦᑎᒍ ᐃᓄᑐᐃᓐᓇᐃᓐ, ᐃᓚᒌᑦᑐᑦ, ᐃᑲᔪᖅᑕᐅᔭᕆᐊᖃᑉᐸᑐᓪᓗ. 
ᐅᖃᖅᑎᑦᑎᔩ, ᑖᒃᑯᐊ ᐅᖅᑰᓂᕆᓯᒪᔭᖏᑦ ᒫᓐᓇ ᐅᓪᓗᓂ ᖄᖏᖅᑐᓂ ᐱᓗᐊᖅᑐᒥᖃᐃ ᐸᖕᓂᖅᑑᒥ ᑕᑉᐱᒃᑯᐊ 
ᓂᕿᓂᒃ ᑐᒃᑐᒥᓂᕐᓂ, ᓇᑦᑎᒥᓂᕐᓂᒃ, ᐃᖃᓗᒥᓂᕐᓂ, ᐃᓪᓗᕋᓛᕐᒥᐅᑕᕆᓚᐅᖅᑕᖏᓐ ᐅᑭᐅᒃᑯᓐ ᓂᓪᓚᓱᓲᖑᒐᒥᒃ. 
ᑕᐃᒫᒃ ᐸᐸᑦᑎᓲᖑᒻᒪᑕ ᓂᕿᒃᓴᒥᓂᒃ ᑭᓯᐊᓂ ᐅᖅᑰᓯᓗᐊᖅᑎᓪᓗᒍ ᑖᒃᑯᓄᖓ ᓱᕋᔾᔪᔾᔮᓘᓕᕐᒥᒻᒪᑕ. ᓂᖀᓪᓗ 
ᐊᑦᑕᓇᖅᓯᓂᐊᕐᓕᕆᓪᓗᑎᒃ ᐊᐅᒪᔭᓗᐊᕐᓕᕐᖓᑕ. ᐅᖄᓚᕕᐅᔭᕇᖅᓯᒪᕗᖓ ᓂᕆᓚᐅᖅᑐᓄᑦ ᐊᐅᒪᓕᕇᖓᑕᒎᖅ 
ᓂᕿᒃᓴᖏᓐ.  
 
ᓯᓚᕐᓗᓐᓂᐊᕈᓂᓗ ᑖᒃᑯᐊ ᓂᖀᓐ ᐃᓛᒃ ᓱᕋᑉᐸᓪᓕᐊᑐᐃᓐᓇᖑᓱᒻᒪᑕ ᐊᓯᕙᖅᕕᒃᓴᐅᖏᐅᔭᖅᐸᓪᓗ ᐊᑲᐅᔾᔮᓇᓂ. 
ᑖᒃᑯᐊ ᐅᓪᓗᒥ ᐃᓛᒃ ᐅᓗᕆᐊᓇᓪᓚᕆᑦᑐᒥᒃ ᐃᓗᓕᖃᖓᑦ ᑖᓐᓇ, ᐅᖃᖅᑎᑦᑎᔩ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᑖᒃᓱᒥᖓ ᖃᐅᔨᒪᖃᑎᒋᔪᒪᕙᒃᑲ. ᑖᒃᑯᐊ ᐅᓪᓘᒃ ᐊᒡᒋᖅᑑᒃ, ᐅᕙᖓ ᑭᒡᒐᑐᖅᑕᖏᓐᓂᒃ ᑐᑭᓯᑎᑕᐅᑦᑎᐊᕐᓂᐊᕐᕋᒪ 
ᖃᓄᐃᑦᑐᓂᒃ, ᖃᓄᖅ ᐊᖏᑎᒋᔪᒥᒃ ᔭᒐᐃᓂᖅᑕᖃᒻᒪᖔᖅ, ᓯᓚᓪᓗᒻᒧᓐ ᔭᒐᑦᑐᖃᒻᒪᖔᖅ.  
 
ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ, ᐱᓗᐊᖅᑐᒥᖅᑲᐃ ᖁᑦᑎᓂᖅᐹᑦ, ᐅᖃᖅᑎᑦᑎᔩ, ᑐᓴᓚᐅᖅᓯᒪᓂᕋᓚᐅᖏᒻᒪᑕ 
ᐅᐸᒃᑯᒃᑭᓐ ᑖᒃᑯᐊ ᔭᒐᑦᑐᓄᑦ ᐊᒻᒪᑕᐅᖅ ᐅᑎᕈᒪ ᓇᓗᓇᐃᖅᑎᖅᓯᒪᔪᓂᒃ ᐊᕕᑦᑐᖅᓯᒪᓂᖏᓐᓂᓪᓗ ᒪᓕᓪᓗᒋᑦ 
ᑐᓂᓯᓛᖅᑯᖓ ᖃᓄᖅ ᐃᑲᔪᖅᑕᐅᔪᒪᔾᔪᑎᖃᒻᒪᖔᑕ ᐸᖕᓂᖅᑑᒥ, ᓯᓚᕐᓗᒻᒧᓐ ᐱᑦᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᓐ. ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 157 - 2(3): ᑮᓇᐅᔭᓂᑦ ᓄᐊᑦᑎᓂᖅ - ᐊᖕᓕᑲᒃᑯᑦ ᑐᒃᓯᐊᕐᕕᖓᓐᓄᑦ 

ᓵᑦᑑᔭᓂᑦ ᓂᕆᑎᑦᑎᓂᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᑦᑕᐅᖅ ᑐᓴᖅᑎᑦᑎᑲᐃᓐᓇᕈᒪᒻᒥᔪᖓ, 
ᖃᐃᖁᓪᓗᒋᓪᓗ ᑮᓇᐅᔭᓕᐅᕈᑕᐅᓇᓱᓐᓂᐊᖅᑐᒥᒃ ᐅᓐᓄᒃ. 

ᐋᓐᖏᓕᑲᒃᑯᑦ ᑐᒃᓯᐊᖅᕕᖏᑦ ᓂᕆᑎᑦᑎᓂᐊᕐᖓᑕ, Pancakes, ᑕᐃᒃᓱᒧᖓ ᑐᒃᓯᐊᕕᒃᓴᒧᓐ 
ᑮᓇᐅᔭᓕᐅᕋᓱᐊᖅᑐᑎᒃ. ᑕᐃᒃᑯᐊ $10.00-ᓚᕌᕐᓂᐊᖅᑐᓐ. First Air-ᑯᓂᓪᓗ ᖃᖓᑦᑕᐅᓯᐅᓂᐊᕐᒥᔪᑦ First Air-
ᑯᓐ ᓇᒧᓐ ᐅᐸᑉᐸᑦᑕᖏᓐᓅᕈᓐᓇᖅᑐᖅ.  
 
5-ᒨᖅᑲᑦ ᐱᓂᐊᖅᑐᓐ 7:30-ᒐᓱᐊᕐᓂᖓᓄᑦ. ᑖᒃᑯᐊ ᒪᓕᒐᓕᐅᖅᑏᓐ, ᐃᖅᑲᓇᐃᔭᖅᑏᓪᓗ, ᐃᖃᓗᒻᒥᐅᓪᓗ 
ᖃᐃᖁᔭᐅᑦᑎᐊᖅᑐᓐ.  
 
ᑕᒪᒃᑯᐊ ᓂᕆᓂᐅᔪᓐ ᑕᐃᒪᐃᑦᑐᓐ ᐅᕙᒍᓪᓕ ᐃᓕᖅᑯᓯᑦᑎᓐᓄ ᓯᖃᓕᕐᓂᒃ ᑕᕝᕗᖓ ᐃᓕᓯᖃᑦᑕᖅᑐᑕ Pan 
Cakes-ᓄᑦ. ᒫᓐᓇᐅᓕᖅᑐᕐᓕ ᓘᓂ-ᑑᓂᐅᒐᔭᕐᒥᔪᓐ. ᑕᐃᑯᐊ ᓇᓂᓯᔾᔮᖏᑦᑑᒐᓗᐊᓐ ᓯᖃᓕᕐᓂᒃ ᑭᓯᐊᓂᓕ 
ᑐᓐᖓᓱᒃᑎᑕᐅᑦᑎᐊᕐᓂᐊᕐᒥᔪᒍᑦ ᑕᐃᑯᓐᖓᕈᑦᑕ ᐊᒻᒪᓗ ᓴᖅᑭᖁᔨᑦᑎᐊᕐᕋᓗᐊᖅᑯᖓ. ᖃᐃᖁᔭᐃᓐᓇᕆᒐᓗᐊᖅᐸᑦᓯ 
ᑕᐃᑯᖓ, ᐃᖃᓗᒻᒥᐅᓪᓗ ᑕᐃᑯᖓ ᐃᑲᔪᖅᑐᐃᒋᐊᖅᑐᖁᓪᓗᒋᓐ ᑐᒃᓯᐊᕕᒃᓴᑎᓐᓄᓐ ᑮᓇᐅᔭᓕᐅᕋᓱᐊᖅᑎᓪᓗᑕ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᓐ. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 158 - 2(3): ᐱᖅᓯᖅᑐᑦ ᓴᓂᑭᓗᐊᕐᒥ (ᑲᑦᑐᒃ) 
 
ᑲᑦᑐᒃ: ᓇᑯᒻᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐃᓗᐊᑦᑎᐊᖏᑦᑐᑦ ᐅᖃᖅᑕᐅᖃᑦᑕᕐᒪᑕ ᐅᖃᕐᓂᐊᕐᒥᒐᒪᑦᑕᐅᖅ. 
ᑕᑲᓇᓂᑦᑕᐅᖅ ᓂᕈᐊᖅᑕᐅᕕᒋᓯᒪᔭᕋᓂ ᐃᑉᐸᒃᓴᖅ ᐱᑦᓯᑐᒻᒪᕆᐊᓘᓚᐅᕐᖓᓐ. ᓯᓚᓗᖏᓇᒥᓕ ᐱᐅᓂᖅᓴᐅᒐᓗᐊᖅ 
ᑭᓯᐊᓂ ᐱᖅᓯᑐᐃᓐᓈᓗᒻᒪ. ᐃᓛᖏᓐᓇ ᑕᐃᓐᓇ ᖃᐅᔨᓴᐅᑎ ᑕᑯᒃᓱᒍ 0.2. 
 
ᑕᑯᓐᓈᕈᓐᓇᕐᓇᖏᓐ ᐃᒫᒃ. ᐅᕗᖓᓗᑐᐊᐱᒃ ᑭᓯᐊᓂ ᑕᑯᓐᓈᕈᓐᓇᓂᕐᒪᑕ ᐃᑉᐸᒃᓴᖅ. ᑭᓯᐊᓂ ᑕᐃᒪᐃᑎᓪᓗᒍ 
ᑕᐃᓐᓇ ᐃᑯᒪᐅᑎᐅᑉ ᐊᒃᑐᓈᖓᑕ ᐃᓚᖓ ᑭᑦᑐᕋᒐᓚᒃᑐᒥᓂᐅᓐᓂᕐᒪᓐ ᑕᐃᓐᓇ ᓇᐸᕈᑖᓗᒃ ᓂᒪᖅᑎᓪᓗᒍ. ᑭᓯᐊᓂ 
ᖃᓄᐃᑦᑐᖃᕐᓂᖏᒻᒪᓐ ᐅᓄᒃ ᐅᖄᓚᕕᐅᓚᐅᕐᕋᒪ ᖃᒥᖃᑦᑕᓕᕐᒪᑕᒎᖅ. 
 
ᑭᓯᐊᓂ ᖃᓄᐃᑦᑐᖃᖏᒻᒪᓐ ᐅᓪᓛᖅ ᐱᔭᕇᖅᓯᐊᖅᑕᐅᕗᖅ, ᑭᓯᐊᓂ ᐅᖃᖅᑏ, ᐅᖃᕆᐊᓪᓚᕆᒍᒪᕗᖓ ᐃᑉᐸᒃᓴᖅ 
ᐅᓪᓛᒃᑯᓐ ᑕᐃᒪᐃᑦᑐᐊᓘᒐᓗᐊᖅᑐᓪᓗᒍ ᑎᒻᒥᔫᒥᒃ ᑎᑭᑦᑐᖃᕐᓂᒥᒻᒪᓐ ᐊᒻᒪ ᑕᐃᒃᑯᐊ ᓴᓂᑭᓗᐊᕐᓕᐊᖅᑐᓐ ᐅᓪᓛᒃᑯᓐ 
11-ᐸᒧᐊᖅᑎᓪᓗᒍ ᑎᑭᓲᖑᒻᒪᑕ ᑕᐃᒃᑯᐊ ᑎᑭᑦᑐᒥᓃᑦ ᐅᓪᓛᖅ ᑭᓯᐊᓂ ᐊᐃᔭᒥᓂᐅᖅᑕᑲᐅᔪᐃᓐ 1-ᒨᖅᑎᓪᓗᒍ. 12 
hours-ᓂᑦ ᑕᐃᑲᓃᑦᑐᒥᓃᓐ ᑎᒻᒥᓲᒃᑯᕕᒻᒥ.  
 
ᑕᕝᕙᓐᖓᑦ ᐊᐅᓚᑕᐅᑦᓱᑎᒃ. ᑕᐃᓐᓇᓕ ᐃᓄᒃᑕᖓ ᐊᖏᕐᕋᖅᑐᒥᓂᐅᒐᓗᐊᖅ ᑭᓯᐊᓂ ᐅᖃᑦᑐᒥᓂᒃ ᐅᓗᐊᒃᑯᓐ 
ᖁᐊᖅᑐᖔᓚᔪᒥᓂᐅᕙᓪᓚᐃᔪᖅ. ᑕᐃᒃᑯᐊ ᖃᓪᓗᓈᑦ ᑕᐃᑲᓂ airport-ᒥ ᓅᓐᓂᖏᑦᑐᐃᓐ ᓯᓚᖓᓄᑦ 
ᐊᐅᓚᑕᐅᓪᓱᑎᒃ ᐊᒻᒪᓗ ᐊᖅᑯᑎᖓ ᐅᒃᑯᐊᑕᐅᓯᒪᓐᓂᕐᖓᓐ ᐊᐳᑎ ᐱᑦᔪᑎᒋᑦᓱᒍ. ᑭᓯᐊᓂ ᖃᓄᐃᑦᑐᖃᑦᑎᓐᓇᒍ 
ᑕᒪᓐᓇ ᐊᓂᒍᑦᓯᐊᑲᐃᓐᓇᕐᒥᒻᒪᓐ ᐅᓪᓛᖅ ᖁᐊᖅᑐᖃᑦᑎᓐᓇᒍᓗ ᑕᒪᒃᑯᓂᖓ ᐃᓪᓗᒋᔭᐅᔪᓂᒃ.  
 
ᓇᑯᒻᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᓐ. ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 159 - 2(3): ᓂᒡᓴᓱᓐᓂᖅᐹᖅ ᓄᓇᕘᒥ (ᐊᓚᕋᓚᒃ) 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥᒃ ᐋᖅᑭᒋᐊᖅᓯᒐᓛᒍᒪᔪᖓ ᐅᖃᐅᓯᕆᓚᐅᖅᑕᕋᓂᒃ ᐃᑉᐸᒃᓴᖅ 
ᐅᖓᑖᓂ. ᒪᕐᕉᓐᓂᒃ ᑭᕙᓪᓕᕐᒥᒃ ᒥᓂᔅᑕᖁᑎᖃᓕᕋᑦᑖᓚᓚᐅᕋᒪ, ᐱᖓᓱᑦ, ᐊᒡᒐᒃᑲ ᐱᖓᓲᒐᓗᐊᖅᑐᑎᒃ ᖃᓂᒃᑎᒍᑦ 
ᐊᑎᕐᓂᒃ ᒪᕐᕈᐃᓈᕐᓂᒃ ᑕᐃᓯᓚᐅᕋᒪ. ᐱᔮᕆᓚᐅᖏᓚᖓ. 
 
 (ᑐᓵᔨᒃᑯᑦ) ᐅᖃᖅᑏ, ᖁᕕᐊᓱᒃᑐᖓ. (ᑐᓵᔨᒃᑯᑦ ᐃᓱᓕᑉᐳᖅ) ᐊᓐᓄᐃᓇᖅᑐᐊᓘᓪᓗᑕ ᑕᕝᕙᓂ 
ᖁᕕᐊᓇᓗᐊᓲᖑᖏᒻᒪᓐ, ᓂᖏᕋᓱᒧᓪᓗ ᖁᖓᔾᔪᑕᐅᒐᓛᓐᓂᐊᕐᑐᒃᓴᐅᔪᖅ ᑖᓐᓇ. 
 
(ᑐᓵᔨᒃᑯᑦ) ᖁᕕᐊᓱᒃᑐᖓ ᐃᖃᓗᐃᑦ ᐅᑭᐅᖅᑕᖅᑐᒥᐅᕌᓗᒃᑎᑐᑦ ᓄᓇᓕᓐᓂ ᐱᔭᐅᒍᓐᓇᕐᒪᓐ. (ᑐᓵᔨᒃᑯᑦ ᐃᓱᓕᑉᐳᖅ) 
ᐅᕙᒍᑦ ᑭᓯᐊᓂ ᒪᒃᑯᓂᖅᓴᐅᔪᑎᒍᑦ ᖃᐅᔨᒪᓕᕋᑦᑎᒍᑦ ᓯᓚ ᖃᓄᐃᑦᑑᓂᐊᕐᒪᖔᖅ, ᖃᐅᔨᒪᓚᖓᕗᓯ. 
 
(ᑐᓵᔨᒃᑯᑦ) ᓄᓇᓕᖓ ᐃᖃᓗᐃᑦ ᐅᑭᐅᖅᑕᖅᑐᕐᒥᐅᕌᓘᔮᕈᓐᓃᕐᒪᑕ ᐱᑦᔪᑎᒋᓪᓗᒍ ᐅᖅᑰᓯᕙᓪᓕᐊᒻᒪᑕ ᐃᖃᓗᒻᒥᐅᓐ. 
ᐃᒪᓐᓇ ᑐᑭᖃᑦᑐᖅ, ᐅᖃᖅᑏ, ᑕᐃᒃᑯᐊ ᐱᖁᑎᖅᔪᐊᖅᑖᕈᑎᒃᓴᖅᑖᕈᑎᐅᖃᑦᑕᖅᑐᑦ ᑲᓇᑕᐅᑉ 
ᒐᕙᒪᒃᑯᖏᓐᓃᖔᖅᑐᓐ ᓇᓗᓇᕈᓐᓃᖅᑐᖅ ᓄᓇᓕᓐᓂ ᑐᓂᐅᖅᑲᑦᑕᐅᓂᐊᖅᑐᒃᓴᐅᔪᓐ ᓂᓪᓚᓱᓐᓂᖅᓴᐅᔪᓄᑦ 
ᓄᓇᕗᒥᐅᑕᐅᔪᓄᑦ. 
 
ᐊᒻᒪᓗ ᐊᑐᕈᓐᓇᖏᓐᓇᑦᑕ ᑲᒥᐊᓗᕈᓗᑐᐃᓐᓇᕐᓂᒃ ᓂᓪᓚᓱᒃᑐᐊᓗᒻᒥ. ᕕᕝᕗᐊᕆᒥ ᑲᒥᐊᓗᒃᓯᒪᒍᓐᓇᖏᓐᓇᑦᑕ. 
(ᑐᓵᔨ ᓄᖅᑲᖅᑐᖅ) ᕕᕝᕗᐊᕆ rubber boots-ᓯᒪᕝᕕᐅᓚᐅᖅᓯᒪᓐᖏᒻᒪᑦ ᑖᕗᖓᓗᑦᑖ, ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᓴᐅᒪᓂᖏᑦ ᐊᑐᖅᑐᒋᑦ. ᑭᓯᐊᓂ ᐃᖃᓗᓐᓂ ᑕᑯᖃᑦᑕᓚᐅᕋᒪ rubber boots-ᓯᓯᒪᔪᑦ ᕕᕝᕗᐊᕆᒥ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᐅᑉ 
ᐃᓗᐊᓂ. ᕿᓚᕝᕙᖅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑕᒃᑯᐃᑦᑐᕆᓕᓐᓂᕋᓚᐊᕋᕕᓐᖓ. ᐅᖃᖅᑏᑦ, ᐅᓪᓗᒥ ᓂᑯᕕᑦᑐᖓ 
ᐃᓕᓴᖅᓯᔪᒪᓪᓗᖓ ᑕᕝᕙᓂ ᑐᓵᔨᐅᖃᑕᐅᔪᒥᒃ, ᐊᑎᑯᓗᒐ ᓇᐃᒥ ᕿᓚᕝᕙᖅ-ᐳᕌᓴ. ᑖᓐᓇ ᐃᓕᓴᕆᑦᓯᐊᕈᒪᔭᕋ 
ᑐᓐᖓᓱᑦᑎᑦᑐᒍᓗ. ᐊᒻᒪᑦᑕᐅᖅ ᓇᓗᓇᐃᖅᓯᒃᑲᓐᓂᕐᓗᖓ ᐃᓕᓴᕆᖃᓯᐅᔾᔭᕋ ᐊᓈᓇᑯᓗᐊ ᑖᔅᓱᒪ, ᐊᐃᑦᑕᐃᓐᓇᖅ 
ᒥᐊᓕ ᕿᓚᕝᕙᖅ, ᐸᓐᓂᖅᑑᒥᑦᑐᖅ ᒫᓐᓇ. ᑖᓐᓇ ᐅᓪᓗᒥ ᐊᓈᓇᖓ 76-ᓂᑦ ᐊᕐᕌᒍᑖᕐᖓᑦ ᕼᐋᐱ ᐴᕐᑕᐃᑦᑎᐊᖅᑐᒍ 
ᐃᓕᓴᕆᕙᕋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 
6. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᑕᖅᑭᐊᓪᓚᒋᑦᑎᐊᐃ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᐲᑕᓴᓐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 169 - 2(3): ᐅᖃᖃᑎᖃᕐᓃᑦ ᐳᕋᐃᒻ ᒥᓂᔅᑕᒥᒃ (ᐲᑕᓴᓐ) 
 



ᐊᐃᕝᕕᖅ, ᕕᕝᕗᐊᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1078

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐸᐅᔾᔨᒐᕕᓐᖓ ᐊᐱᖅᓱᕈᒪᔪᐃᓐᓈᓘᑎᓪᓗᑕ. 
 
ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ ᓯᕗᓕᖅᑎᒧᑦ. ᓯᕗᓕᖅᑎᐅᔪᖅ ᐊᐅᓪᓚᖃᑖᓚᐅᕐᒪᑦ ᐋᑐᐋᒧᑦ 
ᐱᓇᓱᐊᕈᓯᐅᑉ ᓄᓐᖑᐊᓂ, ᑲᓇᑕᐅᑉ ᐊᖓᔪᖅᑳᔪᐊᖓᓂᒃ ᑲᑎᒪᖃᑎᖃᕆᐊᖅᑐᖅᖢᓂ ᐊᒻᒪᓗ 
ᓯᕗᓕᖅᑎᐅᖃᑎᒥᓂᒃ. ᐅᓂᒃᑳᕈᓐᓇᖅᐹ ᑭᓱᓂᑦ ᐅᖃᐅᓯᖃᓚᐅᕐᒪᖔᑕ ᐋᑐᐋᒥ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᑕᑯᒥᓇᓕᖃᑖᕋᔅᓯ, ᖃᐃᕈᓕᑯᓘᔮᓕᖅᑐᓯ ᓇᐸᐅᔮᖅᑐᑯᓗᐃᑦ. 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᖁᔭᓐᓇᒦᒃ. ᖃᐅᑉᐸᑦ ᒥᓂᔅᑕᐅᑉ ᐅᖃᐅᓯᒃᓴᖏᑎᒍᑦ ᐅᖃᐅᓯᕆᔪᒪᓚᐅᕋᒃᑯ ᐱᒻᒪᕆᐊᓘᒻᒪᑦ ᑖᓐᓇ. 
 
ᑲᑎᒪᖃᑎᒋᔾᔪᑎᒋᓚᐅᖅᑕᒃᑲ ᑭᓘᓇᒥ ᑕᐃᒎᓯᖅ ᐱᔾᔪᑎᒋᔭᐅᓪᓗᓂ, ᐊᒻᒪᓗᑦᑕᐅᖅ ᐱᒻᒪᕆᐅᓂᖅᐹᖑᒻᒪᑦ 
ᐃᒡᓗᓕᕆᓂᖅ ᑕᒫᓂ ᓄᓇᕘᒥ ᐅᖃᐅᓯᕆᓚᐅᕐᒥᔭᕗᑦ, ᓯᐊᒻᒪᖅᑎᕆᓂᖅ ᐱᓕᕆᐊᒃᓴᓂᑦ. ᓯᕗᓕᖅᑏᑦ ᑲᑎᒪᓪᓗᑎᑦ 
ᓂᕆᑎᓪᓗᒋᑦ ᐳᕋᐃᒻ ᒥᓂᔅᑕᒥᒃ ᓂᕆᖃᑎᖃᖅᑎᓪᓗᒋᑦ, ᓴᖅᑭᖅᓯᖃᑦᑕᖅᑐᑕ ᐃᓱᒫᓘᑎᒋᔭᑦᑐᓐᓂᑦ. ᑕᐃᓐᓇ 
ᐃᒡᓗᓕᕆᓂᖅ ᐊᒃᓱᐊᓗᒃ ᐅᖃᐅᓯᕆᓚᐅᖅᑕᕋ.  
 
ᖁᕕᐊᓱᑦᑎᐊᓚᐅᖅᑐᒍᓪᓕ ᐃᑲᔪᖅᑐᑦᑕᐅᑦᑎᐊᖃᑦᑕᖅᓯᒪᒐᑦᑕ. ᐊᔾᔨᒌᓐᖏᕈᓘᔭᖅᑐᐊᓗᓐᓂᑦ ᐃᓄᓐᓄᑦ 
ᑲᑎᒪᖅᔪᐊᖅᑎᓪᓗᑕ ᑕᐅᓇᓂ ᑭᓘᓇ ᐱᔾᔪᑎᒋᓪᓗᒍ. ᑭᖑᐊᒍᑦ ᑲᑎᒪᓕᖅᑎᓪᓗᑕ ᑕᐃᓕᓚᐅᕐᒥᔭᕗᑦ ᑭᓘᓇ ᑖᓐᓇ 
ᐊᒻᒪᓗ ᐱᓕᕆᐊᒃᓴᓂᑦ ᓯᐊᒻᒪᖅᑎᕆᓂᖅ ᐅᑭᐅᖅᑕᖅᑐᒥᓗ ᑲᓇᑕᐅᑉ ᐱᒋᓇᕋᕐᓂᖓᓄᑦ ᐊᖓᔪᖅᑳᔪᐊᖅᑖᓵᕗᑦ 
ᒪᑐᐃᖓᔫᒐᓗᐊᖅ. 
 
ᑭᓯᐊᓂ ᐱᔪᒪᓚᐅᖅᑕᖏᑦ ᓂᕈᐊᒐᒃᓴᐅᑎᓪᓗᒍ ᓴᖅᑭᖅᑐᒪᓚᐅᖅᑕᖏᑦ ᐃᑉᐱᒋᑦᑎᐊᖅᑕᒃᑲ. ᐃᓘᓐᓇᖓᒍᑦ 
ᕿᒥᕐᕈᓇᕐᓂᐊᖅᑕᖏᑦ, ᐃᓘᓐᓇᖏᑦ ᑭᐅᑦᓴᐅᑎᒋᔮᓐᖏᑕᕋᓗᐊᖏᒡᒎᖅ, ᒪᑐᐃᖓᓂᐊᖅᑐᕉᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᓯᕗᓕᖅᑏ ᑭᐅᔭᐊᓐᓅᒐᕕᑦ. ᐃᓚᖏᑦ ᐅᓪᓛᖅ 
ᑐᓴᒐᒃᓴᓂᑦ ᐅᖃᓕᒫᖅᑲᐅᔭᕋ ᐳᕋᐃᒻ ᒥᓂᔅᑕ ᕼᐋᐸ ᐃᑲᔪᖅᑐᐃᖃᑦᑕᖅᓯᒪᔪᖅ ᐅᑭᐅᖅᑕᖅᑐᒥᒎᖅ 
ᐊᒃᓱᕉᓴᖅᑎᑕᐅᔾᔮᓐᖏᒻᒪᑕ.  ᐊᐱᖅᑯᑎᒐᓕ, ᑖᓐᓇ ᐳᕋᐃᒻ ᒥᓂᔅᑕ ᓇᓗᓇᐃᖅᓯᓚᐅᖅᐹ ᓯᕗᓕᖅᑎᒧᑦ ᒐᕙᒪᒃᑯᑦ 
ᑕᐃᒃᑯᐊ ᑲᓇᑕᐅᑉ ᒐᕙᒪᑖᓵᖏᑦ ᐱᓕᕆᐊᒃᓴᒥᖕᓂᑦ ᐱᔭᕇᖅᓯᓂᐊᕐᓂᕋᖅᖢᑎᒃ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐳᕋᐃᒻᒥᓂᔅᑕ ᐊᖏᓚᐅᖅᑐᖅ 
ᑐᕌᒐᒃᓴᕆᔭᑦᑎᓐᓂᑦ ᐊᖏᖅᓯᒪᔭᖏᓐᓄᑦ ᑭᓯᐊᓂ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ ᑲᓘᓇᒥ ᑮᓇᐅᔭᓂᒃ 
ᓇᓗᓇᐃᖅᓯᓚᐅᖏᑦᑐᑦ ᒐᕙᒪᐅᓚᐅᖅᑐᑦ ᑭᖑᓂᑦᑎᓐᓂᑦ ᖃᓄᐃᑦᑐᓂᒃ ᐊᑐᕋᔭᕐᒪᖔᑕ.  
 
ᑕᕝᕙ ᑖᓐᓇ ᐊᒃᓱᕉᓴᐅᑎᒋᓚᐅᖅᑕᖓ ᑮᓇᐅᔭᓂᒃ ᓇᓂᓯᔭᕆᐊᖃᕋᔭᕋᒥ ᑲᓘᓇᒥ ᐱᓕᕆᔾᔪᑎᒋᔭᐅᓂᐊᓚᐅᖅᑐᖅ 
ᐊᒃᓱᕉᓴᐅᑎᒋᓚᐅᖅᑕᖓ. 
 
ᐊᒻᒪᓗᑦᑕᐅᖅ ᓄᑖᒧᑦ ᐊᖏᕈᑎᒋᔭᖏᓐᓄᑦ ᓲᕐᓗ ᐳᕋᐃᒥᓂᔅᑕ ᓇᓗᓇᐃᖅᓯᑦᑎᐊᓚᐅᖅᑐᖅ 
ᑮᓇᐅᔭᖅᑖᕆᔭᐅᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑖᓐᓇ ᕿᒥᕐᕈᓇᒃᑕᐅᓂᐊᖅᑎᓪᓗᒍ ᖃᐅᔨᒪᔪᒻᒪᕇᑦ 
ᑲᑎᒪᔨᒋᔭᖏᓐᓂᑦ ᑭᐅᓛᕐᓗᓂᓗ ᑮᓇᐅᔭᓕᕆᓐᓇᐅᑉ ᐊᕌᒍᐊ ᐱᖃᑖ ᐊᒡᒋᖅᐸᑦ.  
 
ᑕᐃᒪᓕ ᐱᓕᕆᔪᓐᓇᖏᒃᑯᑦᑎᒍᑦ ᑮᓇᐅᔭᖅᑐᕈᑎᒃᓴᑦᑎᓐᓄᑦ ᑐᓂᔭᐅᕙᒃᑐᑦ ᐊᒥᒐᓗᐊᕐᓂᖏᓐᓄᑦ, ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᑕᒪᒃᑯᐊᖑᔪᖅᑲᐃ ᐊᒃᓱᕉᓴᖕᓇᕐᓂᖅᐹᖑᔪᑦ. 
 
ᑕᒪᒃᑯᐊ ᐱᓕᕆᓗᓂᒋ ᐳᕋᐃᒥᓂᔅᑕᒧᑦ ᑕᒪᓐᓇ ᒪᑐᐃᖓᑎᑐᐃᓐᓇᓚᐅᖅᑕᕋ. ᐅᒃᐱᕈᓱᒃᑐᖓ ᒐᕙᒪᖓᒍᑦ ᐄᑉᐳᒥ 
ᑮᓇᐅᔭᖅᑐᕈᑎᖏᓐᓂᑦ ᓴᖅᑭᑦᑎᓛᕐᒪᑕ ᑕᑲᒃᑯᐊ. ᕿᓚᓈᕐᓗᖓ ᑕᐃᓇᓱᔾᔮᖏᑕᒃᑲ  ᐱᓂᐊᕐᓂᕆᔭᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᓯᕗᓕᖅᑎ ᑭᐅᔪᐊᐃᓐᓅᖕᒪᑦ . 
 
ᐃᓚᒋᓪᓗᒍ ᑲᓘᓇᒧᑦ ᒥᓂᔅᑕᐃ ᑲᑎᒪᔾᔪᑎᒋᔭᖏᑦ, ᖃᓄᖅ ᓄᓇᕘᒻᒥ ᓯᕗᓪᓕᖅᐸᐅᔾᔭᐅᔪᖅ ᐊᒃᓱᕈᓴᐅᑎᒋᔭᐅᔪᖅ 
ᑭᓲᓂᕋᓚᐅᖅᐸᐅᒃ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑕᐃᓯᓚᐅᖅᑐᖓ ᓯᕗᓪᓕᐅᑎᓯᒪᔭᕗᑦ ᑲᓘᓇ. ᒫᓐᓇ ᐅᓄᖅᑐᐊᓗᖕᓂᑦ 
ᐊᒃᓱᕉᑕᐅᑎᖃᖅᑐᒎᒐᓗᐊᖅ ᒐᕙᒪᒃᑯᓐᓂᑦ ᓲᕐᓗ ᐱᖁᑎᖅᔪᐊᖃᑦᑎᐊᖏᓐᓂᒃ ᐅᑭᐅᖅᑕᖅᑐᒥᐅᓪᓗ ᓄᓇᖁᑎᒋᔭᖏᑦ 
ᑲᓇᑕᒧᑦ ᐱᒋᔭᐅᓂᖓᓄᑦ. ᑕᒪᓐᓇ ᐊᒃᓱᕉᓴᐅᑎᒋᓚᐅᖅᑕᕗᑦ ᐃᔨᒋᓂᖅᓴᕆᓚᐅᖅᑕᕗᑦ ᑕᐃᒃᑯᐊ ᑲᓘᓇ ᐊᒻᒪᓗ 
ᐃᒡᓗᓕᕆᓂ.  
 
ᓇᓗᓇᐃᑦᑎᐊᓚᐅᖅᑕᕋ ᑕᒪᓐᓇ ᐊᒻᒪᓗᑦᑕᐅᖅ ᑭᐅᖁᓇᐅᒐᓗᐊᖅ ᐱᔪᒪᔭᕗᑦ ᐱᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᒻᒧᑦ ᐊᐱᖅᑯᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᓯᕗᓕᖅᑎ. ᐳᕆᒥᐊ ᐅᖃᕈᓐᓇᖅᐹ 
ᐳᕋᐃᒥᓂᔅᑕᕗᑦ ᑲᓇᑕᒥ 2006ᒥ ᖃᐃᖁᓐᓂᕐᒪᖔᒍ ᓄᓇᕗᒻᒧᑦ ᕿᑎᕐᒥᐅᓄᓪᓗ ᐳᓛᕆᐊᕐᓗᓂ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, ᖃᐃᖅᑯᓚᐅᖅᑕᕋ ᐊᖓᔪᖅᑳᔪᐊᖓᑦ ᑲᓇᑕᐅᑉ. 
 
ᐅᖃᖃᑎᒋᓚᐅᕐᒥᔭᕗᑦ ᓄᓕᐊᖓᒎᖅ ᓄᓇᕘᒻᒨᖅᓯᒪᔫᒐᓗᐊᖅ ᑭᓯᐊᓂ ᐸᕐᓂᖅᑑᕐᒨᖅᓯᒪᓂᑰᓪᓗᓂᒎᖅ ᓄᓕᐊᖓ 
ᐳᓛᕆᐊᖅᓯᒪᓂᑰᒐᓗᐊᖅ ᑭᓯᐊᓂ ᐊᒃᓱᓪᓕᖃᐃ ᐳᓛᕆᐊᖅᓯᒪᓃᑰᒐᒥ. ᓄᓇᕗᑦ ᑲᔾᔮᕐᓇᕐᓂᖓᓂ ᑕᑯᔭᕙᒌᖅᓯᒪᖕᒪᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 
ᐊᐱᖅᑯᑦ 170 - 2(3): ᑮᓇᐅᔭᓂᑦ ᖃᐅᔨᓴᖅᑎᒻᒪᕆᐅᑉ 2005ᒧᑦ ᐅᓂᒃᑳᖓ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐊᓕᐊᓇᐃᒍᓱᒃᑐᖓ ᒥᔅᑕ ᐊᓚᕋᓚᒃ ᖁᖓᑎᑦᓯᔪᐊᐃᓐᓅᖃᑦᑕᕐᒪᑦ 
ᑕᖅᑲᒃᑯᓄᖓ.  
 
ᐊᐱᕆᔪᒪᔭᕋ ᓲᕐᒃᓗ ᓯᕗᓕᖅᑎ ᓯᕗᑎᒧᑦ ᓲᕐᓗ ᖃᐃᒐᓛᒃᑐᐊᓘᖅᑯᐃᔨᓕᖅᑲᐅᖕ `ᒪᑕᒎᖅ ᐃᒪᓐᓇ 
ᐅᖃᓐᖑᐊᑐᐃᓐᓇᖅᑐᖅ.  
 
>>ᐃᓪᓚᖅᑐᑦ 
 
ᐅᖃᖅᑏ, ᐊᒃᓱᕈᕐᓇᕐᓂᖅᐹᖑᔪᖅ ᑖᓐᓇ ᓵᓐᖓᔭᕗᑦ ᓄᓇᕘᒥ, ᐃᓕᓐᓂᐊᕐᓂᓕᕆᓂᖅ. ᐃᓕᓐᓂᐊᖅᑎᑦᑎᓂᖅ 
ᓄᓇᖅᑲᑎᒋᔭᑦᑎᓐᓂᑦ ᖃᓪᓗᓈᑦ ᓄᓇᖓᓂᕐᒥᐅᓂᑦ ᑭᓱᓂᒃ ᐊᒃᓱᕉᓴᖕᒪᖔᑕ ᐃᓛᒃ ᐊᒃᓱᕉᓴᐅᑎᖃᕐᒪᖔᑦᑕ. 
ᐃᖃᓗᐃᑦ ᐅᕝᕙᓘᓐᓃᑦ ᓄᓇᕘᒻᒥᐅᑦ ᑕᖅᑲᒃᑯᓄᖓ ᓄᓇᖅᑲᑎᒋᓐᖏᑕᑦᑎᓐᓄᑦ ᑕᑯᔭᐅᔭᕌᖓᒥ 
ᐱᐅᑦᑎᐊᖅᑑᒐᓗᐊᖅ. 
 
ᑭᓯᐊᓂᓕ ᐱᓇᓱᐊᕈᓯᐅᑉ ᓄᕐᖑᐊᓂ, ᑕᖅᑲᒃᑯᓄᖓ ᑐᓴᖅᓴᐅᑎᑦᑎᔾᔪᑎᒋᖃᑦᑕᖅᑕᖓ ᓲᕐᓗ ᑲᓇᑕᒥ 
ᑐᓴᖅᑕᐅᖅᔪᐊᖅᓯᒪᓕᕐᒪᑦ ᑕᒫᓂ ᐱᓗᐊᓐᖑᐊᖅᑐᒥᑦ ᐃᒻᒪᖄ ᓄᓇᖅᔪᐊᒥ ᐅᖅᑰᓯᕙᓪᓕᐊᓂᖅ ᐊᒡᒋᓕᖅᑐᖅ. 
 
ᐊᒻᒪᓗᑦᑕᐅᖅ ᐱᖃᑖ ᑲᓇᑕᓕᒫᒧᑦ ᑐᓴᒐᒃᓴᓕᕆᔨᒃᑯᓐᓄᑦ ᓴᖅᑭᑕᐅᓚᐅᕐᒥᔪᖅ ᐱᓇᓱᐊᕈᓰᒃ ᒪᕐᕉᒃ ᐃᓗᐊᓃᑦᑐᖅ 
ᖁᔭᓐᓇᒦᕐᓗᒍ ᓰᓚ ᕗᕋᐃᓱᕐ, ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᖅᔪᐊᖅ ᓴᖅᑭᖅᑎᑦᑎᓕᓚᐅᕐᒪᑦ ᐅᓂᒃᑳᓕᐊᒥᓂᒃ 
ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᐅᕙᑦᑎᓐᓄᑦ 2005-ᓯᐅᑎᓂᒃ.  
 
ᐅᖃᖅᑎ, ᐅᓂᒃᑳᓕᐊᖓᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᑕᒻᒪᖅᓯᒪᔪᖅᓯᐅᑎ ᑮᓇᐅᔭᖅᑐᕈᑎᕕᓂᕐᓂ 
ᐅᖃᖅᓯᒪᖕᒪᑦ ᐅᔾᔨᖅᓱᒍᑦᑎᒎᖅ ᐊᑦᑕᓇᑐᐃᓐᓇᕆᐊᖃᕐᒪᑦ ᐊᑎᓕᐅᕆᐊᖃᖏᑦᑐᑦ ᐊᑎᓕᐅᖃᑦᑕᖅᖢᑎᒃ 
ᑮᓇᐅᔭᓕᕆᔾᔪᑎᖓ ᓴᙱᒻᒪᑦ ᐊᒻᒪ ᐊᑦᑕᕐᓇᖅᖢᓂ ᑕᕝᕙᓂ ᐅᓂᒃᑳᓕᐊᖏᑦᑕ ᐃᓗᓕᖏᓐᓂ ᑭᖑᓂᑦᑎᓐᓂ 
ᐊᑲᐅᖏᓕᐅᕈᑎᐅᕙᓚᐅᖅᑐᑦ. ᓱᓕ ᑲᔪᓯᖕᒪᑕ ᐱᔪᓐᓃᖅᐸᓪᓕᐊᔪᖅ ᐃᒪᓐᓇᐃᓕᖓᓪᓗᑎᒃ.  
 
ᐱᓇᓱᐊᕈᓯᕆᓚᐅᖅᑕᑦᑎᓐᓂ ᖃᐅᔨᓚᐅᕋᑦᑕ ᑐᓴᒐᒃᓴᓕᕆᔨᑎᒍᑦ ᖁᔭᓐᓇᒦᖔᓯᓂᒃᑯᐊ ᑮᓇᐅᔭᐃᑦ Development 
Corporation-ᑯᓐᓂ ᑎᒥᖁᑎᒋᔭᖏᓐᓂ ᑮᓇᐅᔭᓂᒃ ᔭᒐᐃᓯᒪᓚᐅᕐᒪᑕ ᐃᖅᑲᖅᑐᒐᒃᓴᖑᖅᑎᑦᑎᓂᐊᖅᑐᒃᓴᐅᔫᒐᓗᐊᑦ 
ᑕᒻᒪᖅᓯᒪᔪᖅᓯᐅᖅᑎ ᑮᓇᐅᔭᖅᑐᕈᑎᕕᓂᕐᓄᑦ ᐅᔾᔨᖅᓱᖁᔨᓂᕆᔭᖓᑦ ᑕᒪᒃᑯᐊ ᐅᔾᔨᕆᔭᐅᑦᑎᐊᕆᐊᓖᑦ 
ᑲᒪᒋᔭᐅᓗᑎᒡᓗ. 

ᐅᖃᖅᑎ, ᒥᐊᓂᖅᓯᔨᐅᓪᓗᑎᒃ ᒐᕙᒪᒃᑯᑦ ᑭᐅᓚᐅᖅᓯᒪᖕᒪᑕ ᓇᓗᓇᐃᖅᓯᓪᓗᑎᒃ ᒫᓐᓇᕋᑖᕐᓗᒎᖅ ᕿᒥᕐᕈᓇᖕᓂᕐᒥᒃ 
ᐊᐅᓚᔾᔭᐃᒋᐊᕋᑖᕐᒪᑕ ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᖁᑎᒋᔭᖏᓐᓄᑦ ᐱᓕᕆᔾᔪᑎᒋᔭᖏᑦ ᑭᖑᓪᓕᖅᐹᖅᓯᐅᑎᑦ 
ᐅᓂᒃᑳᖅ March 2006ᒥ ᓴᖅᑭᑕᐅᓗᓂ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐃᓗᓕᖏᑦ ᓇᒦᓕᕐᒪᖔᑕ ᕿᒥᕐᕈᓇᖕᓂᖅ ᖃᓄᐃᑦᑐᓂᓪᓗ ᐱᓕᕆᓯᒪᓕᖅᐸ 
ᓴᖅᑭᑎᑦᑎᑎᓯᒪᔭᖏᓐᓂ ᑕᒻᒪᖅᓯᒪᔪᖅᓯᐅᖅᑎᐅᑉ. ᖁᔭᓐᓇᒦᒃ.  
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᓯᒪᐃᓚᒃ.   
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓇᓚᐅᑦᓯᐊᖅᑐᖅ ᒪᓕᒐᓕᐅᖅᑎᐅᖃᑎᒐ ᐊᒥᓱᓂᒃ 
ᐋᖅᑭᒋᐊᖃᖅᑐᖃᖅᑐᖅ ᓱᓕ ᑮᓇᐅᔭᓕᕆᓂᕐᒧᑦ ᒐᕙᒪᕆᔭᑦᑎᓐᓂ ᑮᓇᐅᔭᓕᕆᓃᓐᓇᐅᖏᑦᑐᖅ ᑕᒪᐃᓐᓂᒃ 
ᐊᕕᒃᑐᖅᓯᒪᔪᓂ departments-ᓂᒃ ᐊᒥᓱᓂᒃ ᐋᖅᑭᒋᐊᕆᐊᖃᖅᑐᖃᖅᑐᖅ ᓱᓕ ᑕᒪᒃᑯᐊᓗ ᐱᓕᕆᐊᖑᐃᓐᓇᖅᓱᑎᒃ 
ᐋᖅᑭᒋᐊᕐᓂᐊᕐᓱᑎᒃ ᓇᓗᓇᖏᑦᑐᖅ. 
 
ᑕᐃᓐᓇ ᐊᐱᖅᑯᓯᕆᔭᖓ ᒫᓐᓇ ᖃᐅᔨᓴᕐᓂᐅᔪᖅ ᓇᒦᓕᕐᒪᖔᑦ ᒫᓐᓇᓪᓚᕆᒃ ᐅᖃᕈᓐᓇᖏᑦᑐᖓ, ᑭᓯᐊᓂ 
ᓂᕆᐅᒃᑐᖓ March ᓄᖑᓐᓇᓱᖕᓂᖓᓂ ᓄᕐᖑᐊᓂᓘᓐᓃᑦ ᑕᐃᓐᓇ ᐅᕙᓐᓄᑦ ᑐᓂᔭᐅᓂᐊᕋᓱᒋᑉᓗᒍ 
ᐱᐊᓂᒐᐅᓇᔭᕐᓂᖅᐸᑦ ᓂᕆᐅᒋᔭᕋ ᓱᓕ ᐱᐊᓂᒐᐅᓂᐊᕋᓱᒋᑉᓗᒍ March ᓄᖑᓕᖅᐸᑦ ᑕᐃᓐᓇ ᐊᐱᖅᑯᓯᕆᔭᖓ 
ᖃᐅᔨᓴᕐᓂᐅᖅᔪᖅ.  
 
ᑕᒪᒃᑯᐊ ᐱᓕᕆᐊᖑᕙᓪᓕᐊᑐᐃᓐᓇᖅᑐᑦ ᓱᓕ ᐅᖃᖅᑎᑦᓯᔩ ᑕᒪᒃᑯᐊ ᑮᓇᐅᔭᓕᕆᔨᓂᒃ, ᑮᓇᐅᔭᓕᕆᔨᒃᑯᓐᓂᑦ 
ᐱᓕᕆᔨᒋᔭᖅᐳᑦ ᑕᒪᒃᑯᓂᖓ ᐊᕕᒃᑐᖅᓯᒪᔪᓂᒃ departments-ᓂᒃ ᑮᓇᐅᔭᓕᕆᔨᐅᔪᓂᒃ 
ᐱᓕᕆᖃᑎᖃᐃᓐᓇᓕᖅᑐᑦ ᐃᓕᓐᓂᐊᖅᑎᑦᓯᓚᐅᖅᐸᒃᖢᑎᒡᓗ. ᑕᒡᕙᓂᓗ ᑮᓇᐅᔭᓕᕆᔨᓂᒃ ᐅᕙᒍᑦ ᓇᖕᒥᓂᖅ 
ᐃᖅᑲᓇᐃᔭᖅᑎᕗᑦ ᐱᓕᕆᔨᕗᑦ ᐃᓕᓐᓂᐊᖅᑎᑕᐅᖏᓐᓇᓕᖅᑐᑦᑕᐅᖅ ᑕᒪᒃᑯᐊ ᓱᓇᑐᐃᓐᓇᐃᑦ 
ᖃᐅᔨᒪᔭᐅᔭᕆᐊᖃᖅᑐᑦ ᐱᑉᔪᑎᒋᓪᓗᒋᑦ ᑕᒪᒃᑯᐊ ᐱᓕᕆᐊᖑᐃᓐᓇᖅᑐᑦ ᐱᓕᕆᐊᖑᐃᓐᓇᕐᓂᐊᖅᓱᑎᒡᓗ. 
 
ᑭᓯᐊᓂ ᒪᓕᒐᓕᐅᖅᑎᐅᖃᑎᒐ ᓇᓚᐅᑦᓯᐊᖅᑐᖅ ᑕᒪᒃᑯᐊ ᐊᒥᓱᖕᒪᑕ ᐊᖏᔫᓪᓗᑎᒡᓗ ᐋᖅᑭᒋᐊᕆᐊᖃᖅᑐᑦ ᑕᒡᕙᓂ 
ᒐᕙᒪᕆᔭᑦᑎᓐᓂ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᒥᓂᔅᑐ ᐅᖃᖅᑲᐅᖕᒪᑦ ᑕᐃᒃᑯᐊ ᐅᓂᒃᑳᒃ ᖃᐃᑕᐅᓂᐊᕐᓂᕋᖅᖢᓂᒋᑦ 
March ᓄᕐᖑᐊᓂ ᑖᓐᓇᖃᐃ ᒥᓂᔅᑕ ᑕᐃᒃᑯᓂᖓ ᐅᓂᒃᑳᓂᒃ ᓴᖅᑭᑦᑎᔪᓐᓇᖅᐸ ᒪᓕᒐᓕᐅᕐᕕᖕᒧᑦ 
ᑲᑎᒪᕕᒡᔪᐊᕐᓇᐅᖏᒃᑲᓗᐊᖅᑎᓪᓗᒍ ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ ᒪᓕᒐᓕᐅᖅᑎᓄᑦ ᐊᔾᔨᖏᓐᓂᒡᓗ 
ᐱᑎᑕᐅᔪᓐᓇᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ, ᖃᐅᔨᒋᐊᕐᓂᐊᖅᐳᖓ ᑕᐃᖕᓇ ᖃᐅᔨᓴᕐᓂᐅᔪᖅ 
ᓴᖅᑭᑎᑦᑐᓐᓇᕐᒪᖔᒃᑯ ᓇᒧᑐᐃᓐᓇᖅ ᓴᖅᑭᑎᑦᑐᓐᓇᕈᑉᑯᓗ ᐃ, ᒪᓕᒐᓕᐅᖅᑎᐅᖃᑎᓐᓄᑦ ᑕᒡᕗᖓᐃᓛᒃ 
ᓴᖅᑭᑎᑦᑐᒫᖅᐸᕋ ᑲᑎᒪᑎᓪᓗᑕ ᑲᑎᒪᖏᑎᓪᓗᑕᓘᓐᓃᑦ ᑭᓯᐊᓂ ᖃᐅᔨᒋᐊᖅᑲᓚᐅᕐᓗᖓ 
ᓴᖅᑭᑎᑦᑐᓐᓇᕐᓂᐊᕐᒪᖔᒃᑯ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ ᓂᕆᐅᒃᐳᖓ ᑕᐃᒃᑯᓂᖓ 
ᐅᓂᒃᑳᓂᒃ ᑕᑯᓂᐊᕐᓂᓐᓂᒃ. 

ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᖄᖏᓐᓂ ᐅᐃᒍᖓᓂ 1, ᒪᒃᐱᒐᖅ 6, 8 ᐊᒻᒪᓗ 9 ᐊᒡᒍᖅᓯᒪᓂᖏᓐᓃᑦᑐᑦ 
ᐅᖃᖅᓯᒪᖕᒪᑦ ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑕᐅᓂᐊᖅᑐᑦ ᑕᑯᓯᒪᓪᓗᑎᒡᓗ ᐅᓄᖅᑐᓂᒃ ᑕᒻᒪᖅᓯᒪᔪᓂᒃ 
ᐊᑲᐅᖏᓕᐅᕈᑎᑕᖃᓪᓚᕆᖕᓂᖓᓂᓗ ᓇᓗᓇᐃᖅᓯᓪᓗᓂ. 
 
8 ᐅᖃᖅᓯᒪᓪᓗᓂ ᐊᒡᒍᖅᑐᖅᓯᒪᓂᖓ ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎ ᐅᖃᓚᐅᕐᒪᓐ. ᐄ, ᒐᕙᒪᒃᑯᓐ ᐊᖏᖃᑎᒋᔭᖏᓐ 
ᓇᒻᒥᓂᖅ ᖃᐅᔨᓴᓚᐅᓂᖏᑦᑕ ᒥᒃᓵᓅᖓᔪᓂᒃ. ᑕᒪᒃᑯᐊ ᐊᐅᓚᑦᑎᔾᔪᑎᓪᓗᐊᑕᐃᓐ ᓱᓕ ᐃᓕᐅᖅᑲᑦᑕᐅᓯᒪᓐᖏᒻᒪᑕ 
ᐊᒻᒪᓗ ᐅᖃᖅᓯᒪᒋᓪᓗᓂ 2004-2005-ᒥ. ᒐᕙᒪᒃᑯᓐ ᐅᓂᒃᑳᖏᓐ ᐅᖃᖅᓯᒪᒻᒥᔪᓐ ᑕᒪᒃᑯᐊ ᐊᐅᓚᑦᑎᔾᔪᑎᓪᓚᕇᔅᒎᖅ 
ᐃᓕᐅᖅᑲᑦᑕᐅᓯᒪᖏᑦᑐᓐ.  
 
ᑕᐃᒃᑯᐊᖃᐃ ᐅᓂᒃᑳᓐ ᑕᑯᔪᓐᓇᓂᐊᖅᐱᑎᒍ ᓇᐅᒃᑯᓐ ᐱᕚᓪᓕᖅᓯᒪᓕᕐᒪᖔᖅ ᑖᒃᑯᐊ ᒐᕙᒪᒃᑯᓐ ᑕᑯᓐᓇᕐᓗᑎᒃᑯ 
ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑎᓐ ᐅᓂᒃᑳᕆᓚᐅᖅᑕᖏᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᐅᐊᑦᓯᐊᖅ ᐅᖃᓚᐅᕐᕋᒪ, ᐄ, ᖃᐅᔨᒋᐊᓚᖅᑳᕐᓗᖓ 
ᓴᖅᑭᑎᑦᓯᔪᓐᓇᕐᒪᖔᖅ ᑕᐃᓐᓇ ᖃᐅᔨᓴᕐᓂᐅᓚᐅᖅᑐᑦ, ᑎᑎᕋᕐᓂᐅᓚᐅᖅᑐᖅ, ᖃᐅᔨᒋᐊᓚᐅᖅᑳᕐᓗᒍ 
ᓴᖅᑭᑎᑦᓯᔪᓐᓇᕋᒃᑯ. ᑕᐃᒪᓐᓇᑦᓯᐊᖅ ᓴᖅᑭᑎᑦᓱᒫᖅᐸᕋ ᑕᕝᕙᓂ ᐃᓪᓗᒥ ᑲᑎᒪᓐᓂᕈᑦᑕ, ᑲᑎᒪᖏᓂᕈᑦᑕᓘᓐᓃᑦ, 
ᑎᑎᕋᖅᑎᒃᑯᓐ. ᐄ, ᓴᖅᑭᑎᒃᓱᓐᓇᕐᓂᕈᒃᑯ ᓴᖅᑭᑎᑦᓱᒫᖅᐸᕋ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐅᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐊᐃᑉᐸᖓ, ᐊᕐᕌᒍᑦ 6-ᓂᑦ ᑕᑯᖃᑦᑕᐅᔭᖅᓯᒪᓕᖅᑕᕋ, ᐃᓛᒃ 6-
ᓯᖏᖅᓯᖅᑐᒍ ᑕᒻᒪᖅᓯᒪᔪᖅᓯᐅᖅᑏᓐᓇ ᐅᓂᒃᑳᓕᐅᖃᑦᑕᕐᒪᓐ ᐊᒻᒪᓗ ᒐᕙᒪᒃᑯᓐ ᑭᐅᖃᑦᑕᖅᑐᑎᒃ ᑕᐃᒪᓐᓇ, ᐃᓛᒃ, 
ᓯᕗᓪᓕᖅᐹᖅᑎᐊᕐᒥ ᐊᖏᖅᑐᐊᓗᐃᑦ. 
 
ᒐᕙᒪᒃᑯ ᑕᑯᒋᐅᖃᑦᑕᕋᒃᑭᓐ ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑏᓐ ᐅᓂᒃᑳᖏᑦ ᓴᖅᑭᑕᐅᓚᐅᖅᑐᑎᒃ ᐃᒪᐃᓕᐅᓯᔪᒍᑦ, 
ᐃᒪᐃᓕᐅᕐᓂᐊᕐᓯᔪᒍᑦ ᓚᖃᑦᑕᕐᒪᑕ ᑖᒃᑯᐊ ᒐᕙᒪᒃᑯᓐ. ᑖᒃᓱᒧᖓ ᒥᓂᔅᑕᒧᓐ ᐊᐱᕆᔪᒪᔪᖓ, ᐄ, ᐊᖏᖃᑎᒋᕙᕗᓐ 
ᐊᑲᐅᖏᓕᐅᑎᓕᒃ ᑭᓯᐊᓂ ᖃᓄᖅ ᐋᖅᑭᓂᐊᕐᒪᖔᖅ ᓇᓗᓇᐃᖅᓯᖃᑦᑕᖏᒻᒪᑕ ᑖᒃᑯᐊ ᒐᕙᒪᒃᑯᓐ. 
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸᖅ ᖃᓄᐃᓕᐅᖅᓯᒪᓕᕐᒪᖔᖅ ᑕᐃᒃᑯᐊ ᐊᑲᐅᖏᓕᐅᕈᑎᓐ 
ᐊᓂᒎᔾᔭᐅᓂᐊᕐᒪᑕ ᑐᑭᓯᕚᓪᓕᕐᓂᐊᕐᕋᑦᑕᓗ ᒐᕙᒪᒃᑯᓐ ᐱᕙᓪᓕᐊᓯᒪᓕᕋᓗᐊᕐᒪᖔᓐ. ᐅᖃᕈᓗᑐᐃᓐᓇᖏᓪᓗᑎᒃ, 
ᐊᖏᖃᑎᒋᑐᐃᓐᓇᒋᓪᓗᓂᔾᔪᒃ ᖃᓄᐃᓕᓯᒪᔾᔪᑎᓐᓂᒃ ᓴᖅᑮᔪᓐᓇᖅᑳ.  
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᓇᓚᐅᑦᓯᐊᖅᑐᖅ. 
 
ᑕᐃᒪᓐᓇ ᑭᐅᖏᓐᓇᑕᕐᒪᑕ ᑖᒃᑯᐊ ᑮᓇᐅᔭᓕᕆᔨᒃᑯᓐ ᐃᖅᑲᓇᐃᔭᖅᑎᕗᓂᓛᒃ. ᓇᓚᐅᒃᑎᐊᖅᑐᖅ. ᓱᓇᑐᐃᓐᓇᕐᓗ 
ᐋᖅᑭᐸᓪᓕᐊᑐᐃᓐᓇᕐᖓᑕ ᓇᓗᓇᓐᖏᑦᑐᖅ. ᐋᖅᑭᐸᓪᓕᐊᑐᐃᓐᓇᓂᐊᖅᑐᑎᓪᓗ. ᑖᒃᑯᐊ ᐃᖅᑲᓇᐃᔭᖅᑎᒋᔭᕗᓐ 
ᑮᓇᐅᔭᓕᕆᔨᒃᑯᓐᓂ, ᐊᔪᕈᓐᓃᐸᓪᓕᐊᑐᐃᓐᓇᖅᑐᓐ ᐃᓕᓐᓂᐊᕐᑎᑦᓰᓇᖅᑐᑕ ᑕᕝᕙᓂ ᓇᒻᒥᓂᖅ ᐱᓕᕆᔨᒋᔭᑦᑎᓐᓂ, 
ᐃᖅᑲᓇᐃᔭᖅᑎᒋᔭᑦᑎᓐᓂ.  

ᓄᓇᓕᓐᓂᓗ ᐃᖅᑲᓇᐃᔭᖅᑎᒋᔭᕗᓐ ᐃᓕᓐᓂᐊᖅᑎᑕᐅᖏᓐᓇᖅᖢᑎᒃ, ᐃᓄᐃᓪᓗ ᐊᒥᓱᓐᖑᐸᓪᓕᐊᓪᓗᑎᒃ 
ᐱᓕᕆᔪᓐ ᑕᕝᕙᓂ. Department-ᒋᔭᑦᑎᓐᓂ. ᓇᓂᑐᐃᓐᓇᕐᓗ ᐃᓄᐃᓐ ᐊᒥᓱᓐᖑᐸᓪᓕᐊᒻᒪᑕ ᐊᕕᑦᑐᖅᓯᒪᔪᓂᒃ, 
departments-ᓂ. ᐱᓕᕆᔪᓐ ᑮᓇᐅᔭᓕᕆᓂᕐᒧᓐ, ᐊᓯᖏᓐᓄᓪᓗ ᑕᒪᒃᑯᐊ ᐃᓕᓐᓂᐊᖅᑎᑕᐅᕙᓪᓕᐊᑐᐃᓐᓇᖅᑐᓐ.  
 
ᑕᒪᒃᑯᐊᓗ ᑖᒃᓱᒪ ᖃᐅᔨᓴᖅᑎᐅᓚᐅᖅᑑᑉ, Auditor General, ᑕᒪᒃᑯᐊ ᐅᖃᐅᓯᕆᓚᐅᖅᑕᓗᒃᑖᖏᓐ 
ᐋᖅᑭᒋᐊᕈᑕᐅᖁᓂᕋᖅᑕᓗᒃᑖᖏᓐ ᑕᒪᒻᒥᑦᓯᐊᖅ ᐃᓕᓐᓂᐊᖅᑕᐅᔪᑦ ᓱᓕ. ᑎᒍᔭᐅᕙᓪᓕᐊᓪᓗᑎᓪᓗ. ᑕᐃᒃᑯᐊᓗ 
ᒫᓐᓇᒧᓐ ᑎᑭᑦᑐᒍ ᐱᓕᕆᐊᕐᕆᓚᐅᖏᑕᕗᑦ ᓱᓕ, ᐱᓕᕆᐊᖑᕙᓪᓕᐊᓕᖅᑐᑎᒃ. ᐃᖅᑲᓇᐃᔭᖅᑎᕗᓪᓗ 
ᐱᓕᕆᐊᒃᓴᖏᓐᓂᒃ ᓇᓗᓇᐃᔭᐃᕕᒋᑐᐃᓐᓇᖅᑐᒋᓪᓗ ᓱᓕ ᑕᒪᒃᑯᐊ Auditor General ᐅᖃᐅᓯᕆᓚᐅᖅᑕᖏᓐ 
ᐱᓕᕆᐊᖑᖅᐸᓪᓕᐊᖁᓪᓗᒋᓪᓗ. ᑕᒪᒃᑯᐊ ᐱᓕᕆᐊᖑᐃᓐᓇᖅᑐᓐ ᐱᓕᕆᐊᖑᐃᓐᓇᓂᐊᖅᑐᑎᓪᓗ ᐅᐊᑦᑎᐊᖅ 
ᐅᖃᓚᐅᕋᒪ.  
 
ᑕᕝᕙᓂ ᑮᓇᐅᔭᓕᕆᔨᑎᒍᓐ ᐃᓛᒃ, department-ᒋᔭᑦᑎᓐᓂ ᑕᒪᒃᑯᐊ ᐊᓄᐊᖅᓲᑎᒌᓐᓇᖅᑕᕗᓐ 
ᐊᓗᐊᖅᓲᑎᒋᓂᐊᖅᑐᒍ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᓐ ᐊᐱᖅᑯᑏᓐ. ᒪᓕᒐᓕᐅᖅᑎ ᐸᖕᓂᖅᑑᒧᓐ, ᕿᓚᕝᕙᖅ. 
 
ᐊᐱᖅᑯᑦ 171 - 2(3): ᐆᒪᔪᕐᓂᐊᖅᑎᓄᑦ ᐃᑲᔫᑎᑦ ᐊᒻᒪ ᐱᕐᕈᓗᐊᕿᔪᓂᑦ ᐃᑲᔪᕈᑎᓂᑦ ᕿᒥᕐᕈᓂᖅ 

(ᕿᓚᕝᕙᖅ) 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ); ᐅᖃᖅᑏ, ᒪᓕᓐᓂᐊᕐᕋᒃᑭᓐ ᑕᒪᒃᑯᐊ ᐊᐱᖅᑯᑎᖃᐅᓰᓐ.. 
ᐊᕙᑎᓕᕆᔨᒃᑯᓐ ᒥᓂᔅᑕᖓᓐᓄᑦ ;ᐊᐱᕆᔪᒪᓂᐊᖅᑐᖓ. ᐃᒻᒪᖃᓘᓐᓃᑦ ᓄᖅᑲᖓᓚᐅᑲᒍᓐᓇᕐᒪᒻᕆᑦᑐᖓ ᐊᓯᐊᓄᑦ 
ᒥᓂᔅᑕᒧᓐ ᓵᓚᐅᖏᓂᑦᑎᓐᓂ.  
 
>>ᐃᓪᓚᖅᑐᑦ 
 
ᑖᓐᓇ ᑐᕌᖅᑎᓂᐊᖅᑕᕋ ᐊᕙᑎᓕᕆᔨᒃᑯᓐ ᒥᓂᔅᑕᖓᓐᓄᓐ. ᕿᒥᕐᕈᓐᓇᓚᖅᑳᕐᖢᒋᑦ ᓅᕙᐃᒻᕙ 17 ᐊᕐᕌᓂᐅᓚᐅᖅᑐᖅ 
ᐊᕙᑎᓕᕆᔨᒃᑯᑦ ᒥᓂᔅᑕᖓ ᒪᓕᒐᓕᐅᕐᕕᐅᑉ ᐃᓗᐊᓂ ᓇᓗᓇᐃᖅᓯᓚᐅᖅᓯᒪᒻᒪ ᓄᓇᕗᑦ ᑐᓐᖓᕕᒃᑯᒎᖅ 
ᐱᖃᑎᒋᓪᓗᒋᑦ ᐊᖑᓇᓱᒃᑏᑦ ᐃᑲᔪᖅᓲᑎᖏᑦ ᕿᒥᕐᕈᓇᖅᑕᐅᖕᒪᑕ. 
 
ᐃᒪᐃᓕᓚᐅᖅᓯᒪᔪᖅ, “ᑭᖑᓪᓕᐹᖅᓯᐅᑏᑦ ᐅᓂᒃᑳᑦ ᕿᒥᕐᕈᓇᕐᓂᐅᑉ ᒥᒃᓵᓅᖓᔪᑦ ᓂᕆᐅᒋᓕᖅᑕᒃᑲ 
ᖃᐃᑕᐅᓴᕆᐃᓐᓂᐊᓕᕐᒪᑕ ᐊᔾᔨᖏᓐᓂᒃ ᑐᓂᐅᖅᑲᖅᑕᐅᓂᐊᖅᑐᑦ ᒪᓕᒐᓕᐅᖅᑎᓕᒫᑦ ᕿᒥᕐᕈᓐᓇᓂᐊᕐᒪᑕ 
ᐃᓱᒪᒃᓴᖅᓯᐅᕈᑎᖃᕐᓗᑎᓪᓗ ᑕᐃᒃᑯᐊ ᓄᑖᒃ ᐊᖑᓇᓱᒃᑏᑦ ᐃᑲᔪᖅᓱᑕᐅᓂᖏᓐᓄᑦ ᐊᑐᐊᒐᑦ ᐊᑐᓕᖅᑎᑕᐅᓂᐊᖅᑐᑦ 
ᑮᓇᐅᔭᓕᕆᓐᓇᖅ ᐊᕐᕌᒍ ᑎᑭᓚᐅᖅᑎᓐᓇᒍ.” 
 
ᑖᓐᓇᐅᖅᑲᐅᑎᓪᓗᒍ ᐊᐱᕆᔪᒪᔭᕋ ᑕᐃᒃᑯᐊ ᐅᖃᐅᓯᕆᓯᒪᔭᕗᑦ ᒫᑯᐊ ᓯᓚᒧᑦ ᔭᒐᐃᔪᓪᓘᓐᓃᑦ ᓱᓇᒃᑯᑖᓂᒃ 
ᐊᑭᓕᖅᑎᓱᖅᑕᐅᖃᑦᑕᕐᓂᖏᑦ ᕿᒥᕐᕈᔭᐅᓯᒪᓕᖅᐹ ᐅᓪᓗᒥᒧᓪᓗ ᐊᖑᑎᒋᐊᖅᑎᑕᐅᓯᒪᕙᑦ? 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᕙᑎᓕᕆᓂᕐᒥᒃ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ.  

ᑖᓐᓇ ᐃᓚᐅᔪᖅ ᑖᑦᓱᒧᖓ ᖃᐅᔨᓴᕐᓂᕆᔭᑦᑎᓐᓄᑦ ᑖᒃᑯᐊ ᑎᑎᕋᖅᓯᒪᔪᐃᑦ NTIᑯᓐᓃᓕᖅᑐᒎ ᐅᑕᖅᑭᒐᑦᑎᒍ 
ᑕᐃᒃᑯᐊ ᑎᑎᕋᖅᓯᒪᔪᓂᒃ ᖃᓄᖅ ᐋᖅᑭᒋᐊᕈᑎᒃᓴᐅᑲᓐᓂᕈᓐᓇᖅᑐᓂᒃ ᖃᐅᔨᐅᒥᒐᑦᑕ ᑕᐃᒃᑯᓇᓐᖓᑦ ᐊᒻᒪ 
ᐃᓕᑦᓯᓅᕈᒫᕐᓂᐊᖅᓯᒪᑎᓪᓗᒋᑦ ᑎᑎᕋᑲᐃᓐᓇᖅᓯᒪᑎᓪᓗᒋᑦ. ᖁᔭᓐᓇᒦᒃ 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᔅᓱᒪ ᒥᓂᔅᑕᐅᔫᑉ ᓇᓗᓇᐃᖅᓯᕕᒋᔪᓐᓇᓕᖅᑳᑎᒎᑦ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᕿᒥᕐᕈᓂᕆᔭᖓᑦ ᖃᖓ ᓂᕆᐅᒋᔪᓐᓇᓂᐊᕐᒪᖔᑦᑎᒍ ᑎᒍᔪᓐᓇᖅᓯᓗᒍ 
ᐱᔾᔪᑎᒋᓪᓗᒍ ᑖᒃᑯᐊ ᐃᓗᓕᖏᑦ ᕿᒥᕐᕈᔭᐅᔪᑦ ᑭᓲᒻᒪᖔᑕ ᑐᑭᓯᒃᑲᓐᓂᕆᐊᖃᕋᑦᑎᒍ ᑖᒃᑯᓇᓐᖓᑦ ᑲᑐᔾᔭᐅᔪᖅ NTI 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂ, ᖃᖓᑭᐊᖅ ᑎᒍᔪᓐᓇᖅᓯᓂᐊᖅᑲᕗᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ NTIᑯᑦ ᐱᔭᕇᑦᑕᑐᐊᖅᐸᑕ ᑖᒃᑯᓇᓐᖓᑦ 
ᕿᒥᕐᕈᒋᐊᒃᑲᓐᓂᕈᒪᓯᒪᒻᒪᑕ ᖃᐃᑦᓯᒌᑦᑕᑐᐊᖅᑲᑕ ᑎᑎᕋᖅᓯᒪᔭᖏᓐᓂᒃ ᐃᓕᑦᓯᓐᓄᑦ ᑐᓂᑦᓴᐅᑎᒋᔪᒫᕐᓂᐊᖅᑕᕗᑦ 
ᑖᒃᑯᐊ ᑎᑎᕋᑲᐃᓐᓇᖅᓯᒪᔪᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᑦᔩ.  
 
ᐃᓛᒃ, ᒥᓂᔅᑑᖃᑎᒐ, ᒪᒥᐊᓇᖅ ᒪᓕᒐᓕᐅᖅᑎᐅᖃᑎᒐ, ᓲᖃᐃᒻᒪᐅᒐᓗᐊᖅ ᐅᖃᖅᑏ, ᓲᖃᐃᒻᒪᐅᒐᓗᐊᖅᑕᐅᖅ 
ᓇᓗᑲᐃᓐᓇᕐᖓᑦ ᖃᖓ ᓴᖅᑭᕈᓐᓇᕋᔭᕐᒪᖔᖅ ᖃᐅᔨᒪᕙᓗᓐᖏᒻᒪᑦ ᖃᖓ ᑎᒍᔪᓐᓇᓂᐊᕐᒪᖔᑦᑎᒍ. 
 
ᐅᖃᖅᑎᑦᑎᔩ ᐊᐱᖅᑯᑎᒋᔪᒪᓕᖅᑕᕋ, ᖃᐃᑕᐅᓐᓂᖅᑲᑦ ᒪᓕᒐᓕᐅᖅᑎᓄᑦ. ᑖᓐᓇ ᕿᒥᕐᕈᓂᕆᔭᖓ ᖃᓄᑎᒋ 
ᒪᓕᒐᓕᐅᖅᑏᑦ ᑎᒍᒥᐊᕐᓂᐊᖅᑲᑦ ᐅᖃᕐᕕᖃᕈᓐᓇᕈᒪᓪᓗᑕ ᑖᒃᑯᐊ ᐊᔅᓱᕈᕆᐊᓕᓐᓂᒃ ᐃᓚᒋᐊᕈᑎᒋᔭᕆᐊᓕᓐᓂᒃ 
ᐊᓯᕈᕆᐊᓕᓐᓂᓘᓐᓃᑦ. 
 
ᐱᔾᔪᑎᒋᓪᓗᒍ ᑖᓐᓇ ᐊᕐᕌᒍ ᐊᑐᓕᕈᒫᕐᓂᐊᕐᕕᒋᓯᒪᓪᓗᒍ ᐅᖃᐅᑎᒋᓯᒪᔭᖓ ᑕᖅᑭᑐᐃᓐᓇᓕᕇᕐᖓᑦ 
ᐅᖓᓯᓐᓂᕆᔭᖓ, ᖃᓄᑎᒋ ᐱᕕᖃᖅᑎᑕᐅᓂᐊᖅᑭᑕ ᐊᓯᔾᔩᒋᐊᖁᔨᒍᑦᑕ ᐃᓚᒋᐊᕆᔪᒪᒍᑦᑕᓘᓐᓃᑦ 
ᐋᖅᑭᑎᖅᑕᐅᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᒪᖄ, ᖃᓄᑎᒋ ᐃᔾᔪᔫᒻᒪᖔᑕ ᑐᑭᓯᐅᒪᑦᓯᐊᖏᓐᓇᒃᑭᑦ, ᐊᒻᒪ 
ᖃᓄᑎᒋᐊᓗᒃ ᐱᓕᕆᐊᖃᕆᐊᖃᕐᒪᖔᖅ ᑭᓯᐊᓂ ᕿᒥᕐᕈᔭᐅᑦᓯᐊᖁᓂᐊᖅᑕᕗᑦ ᐃᓕᑦᓯᓐᓄᑦ 
ᒪᓕᒐᓕᐅᖅᑎᐅᖃᑎᓕᒫᑦᑎᓐᓄᑦ ᖃᓄᖅ ᐋᖅᑭᒋᐊᒃᑲᓐᓂᕐᕕᖃᕈᓐᓇᕐᒪᖔᖅ ᑖᓐᓇ ᑎᑎᕋᑲᐃᓐᓇᖅᓯᒪᔪᖅ.  
 
ᐃᒻᒪᖄ ᖃᓄᑎᒋᐅᓂᐊᕐᒪᖔᖅ ᑕᐃᓐᓇ ᓇᓗᒋᓪᓚᕆᑦᑕᕋ ᐱᓯᒪᑲᐃᓐᓇᕈᓐᓇᓂᐊᕐᒪᖔᑦᓯᐅᒃ. ᑭᓯᐊᓂ 
ᐊᑲᐅᒋᓂᖅᐹᓯᓐᓃᕕᑦ ᑖᓐᓇ ᐱᓕᕆᐊᕆᒍᒪᓂᐊᖅᑕᕋ, ᑖᓐᓇ ᐱᖕᒪᕆᕐᔪᐊᖑᓂᐊᖅᑎᓪᓗᒍ ᐊᓯᔾᔨᕆᐊᕐᓂᕆᔭᕗᑦ 
ᑖᒃᑯᓄᖓ ᐃᓄᖕᓄᑦ ᑭᒡᒐᑐᖅᑕᑎᓐᓄ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐊᓯᕙᐅᑎᐅᕙᒃᑐᐃᑦ ᐅᕝᕙ 
ᐊᓯᕙᒍᓯᒋᕙᒃᑕᕗᑦ ᐱᓕᕆᐊᕆᕙᓪᓕᐊᔭᕗᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐱᓕᕆᐊᒧᑦ ᐊᐱᖅᑯᑎᒧᑦ. ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ ᐃᒻᒪᖃ, ᐃᒻᒪᖃ ᐅᖃᖅᑎᑦᑎᔩ ᐅᕙᑦᑎᓐᓄᑦ ᑕᕝᕗᖓ 
ᒪᓕᒐᓕᐅᖅᑎᓄᑦ ᐊᑲᐅᔪᑑᔪᓐᓇᐸᓪᓕᐊᓕᕐᖓᑦ ᑖᓐᓇ ᒫᓐᓇᕋᑖᒃᑯᑦ ᑐᓂᔪᓐᓇᖅᓯᑐᐊᖅᑲᒍ ᐅᕙᑦᑎᓐᓄᑦ 
ᑐᓂᒐᔭᖅᑲᒍ ᐱᔾᔪᑎᒋᓪᓗᒍ ᑕᐃᓇ ᐅᖃᐅᓯᕆᕋᑖᖅᑕᕋ ᐊᕐᕌᒍ ᓄᑖᖅ ᐊᑐᓕᕐᕕᒋᒐᔭᖅᑕᖓ ᑕᐃᑲᑦᑎᐊᖑᓕᕆᕐᖓᑦ 
ᑕᖅᑭᑐᐃᓐᓇᐅᓪᓗᓂᓗ. ᑖᒃᑯᐊ ᐃᔾᔪᔫᑉᐸᑕ ᐅᕙᑦᑎᓐᓄᑦ ᑭᓯᐊᓂ ᐊᑲᐅᔫᔪᓐᓇᓕᕐᖓᑦ ᒫᓐᓇᕋᑖᒃᑯᑦ 
ᑐᓂᔪᓐᓇᕋᔭᖅᑲᒍ ᐱᕕᖃᖅᑎᑕᐅᔪᒪᓪᓗᑕ ᑖᑦᓱᒥᖓ ᕿᒥᕐᕈᓂᐅᔪᒥᒃ.  



ᐊᐃᕝᕕᖅ, ᕕᕝᕗᐊᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᓐᓇ ᐊᐱᕆᓱᖓᐅᑎᒍᒪᓕᖅᑕᕋ ᒥᓂᔅᑑᔪᖅ, ᖃᐅᔨᒋᐊᑲᐅᑦᑐᕈᓐᓇᓂᐊᖅᑳ ᖃᖓ ᑖᒃᑯᐊ ᒪᓕᒐᓕᐅᖅᑏᓐ 
ᓂᕆᐅᒍᓐᓇᓂᐊᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒋᐊᖅᓴᐅᑎᒋᓂᐊᖅᐳᖓ ᑖᒃᑯᐊ ᓱᑯᑦᑎᐊᓃᓕᕐᒪᖔᑕ 
ᐃᖅᑲᓇᐃᔭᖃᑎᒋᔭᕗᓐ ᐊᒻᒪᓗ ᐃᓕᒃᓯᓐᓄᓐ ᑖᓐᓇ ᐊᓚᒃᑲᑦᑕᐅᑎᒋᔪᒪᓪᓗᒍ ᐱᔭᕇᖅᓯᒪᓕᑐᐊᖅᐸᓐ 
ᖃᐅᔨᓴᕐᓂᕆᔭᕗᓐ ᑖᒃᑯᐊ ᖃᓄᖅ ᐋᖅᑭᒋᐊᖅᑲᓐᓂᕈᓐᓇᕐᒪᖔᑦᑎᒍ ᐃᑲᔪᖅᑑᑎᒋᕙᑦᑕᕗᓐ ᑕᕝᕙᓐᖓᓐ 
ᐊᕙᑎᓕᕆᔨᒃᑯᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 172 - 2(3): ᑐᓴᒐᒃᓴᖅ ᐅᖅᑰᔾᔪᑎᒥᒃ ᐊᓯᐅᑦᑕᐃᓕᓂᕐᒧᑦ ᐸᕐᓇᐅᑎᒧᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᐱᖅᑯᑎᒋᓂᐊᖅᑲᐅᔭᒃᑲ ᐱᐊᓂᒃᑕᐅᖃᐅᒻᒪᑕ ᒪᓕᒐᓕᐅᖅᑎᒧᓐ, 
Cambridge Bay-ᒥᐅᖅ ᖁᔭᓐᓇᒦᖅᐸᕋ. ᐅᖃᖅᑏ, ᐅᓇᓕ ᐊᐱᖅᑯᑎᒋᔪᒪᓕᖅᑕᕋ ᑖᓐᓇ ᒥᓂᔅᑕᖑᔪᖅ ᑖᒃᑯᓄᖓ 
ᖃᐅᒪᖅᑯᑎᓕᕆᔨᒃᑯᓐᓄᑦ ᑲᒪᔨᐅᓪᓗᓂ.  
 
ᑕᐃᒃᑯᐊ ᐅᖃᐅᓯᕆᓚᐅᖅᓯᒪᔭᖏᑕ ᐃᓚᖓ ᐅᑭᐊᒃᓵᖅ ᑐᓴᒃᑲᓐᓂᓚᐅᖅᓯᒪᓐᖐᓐᓇᕋᑦᑕ. ᑕᒪᒃᑯᐊ ᐅᖅᑰᓇᕐᓂᕐᒧᓐ 
ᐊᖏᓗᐊᖅᑐᒥᒃ ᐊᑐᖃᑦᑕᖅᑐᓐ Power Corporation-ᑯᓃᖔᐸᓪᓚᐅᔪᓐ. ᑕᐃᑯᓄᐊ 
ᓄᑦᑎᖅᑕᐅᕙᓪᓕᐊᓂᐊᕐᓚᐅᕐᖓᑕ ᐊᑑᑎᖃᓕᖅᑎᖁᓪᓗᒋᓐ ᑕᒪᒃᑯᓄᖓ ᒐᕙᒪᒃᑯᓐ ᐊᑐᖅᑕᖏᓐᓄᓐ ᓲᕐᓗ ᐅᖅᓱᒧᓐ 
ᐊᑐᓗᐊᖏᓕᖅᐹᓪᓕᕈᑕᐅᒐᔭᖅᑐᑎᒃ, Heat Recovery ᒥᒃᓵᓄᓐ. ᒥᓂᔅᑕᖃᐃ ᐅᓂᒃᑳᑲᓐᓂᕈᓐᓇᕋᔭᖅᐸ 
ᑐᓴᐅᒪᔪᓐᓇᖏᓐᓇᑦᑕ ᑕᐃᒃᑯᐊ Crown Corporation-ᑯᑦ Project Manager-ᒋᕙᓪᓚᐃᒻᒪᑕ. ᓇᓕᐊᓐᓄᑦ 
ᓄᓇᓕᓐᓄᑦ ᑕᐃᒪᐃᓕᐅᖅᑐᖃᕋᔭᕐᒪᖔᖃᐃ ᒥᓂᔅᑕ ᑕᕝᕙᓃᓐᓂᑎᓐᓂ ᐅᓂᒃᑳᕈᓐᓇᕋᔭᖅᐸ ᑕᒪᓐᓇᓗ ᑲᔪᓯᒻᒪᖔᖅ 
ᑐᓴᖅᕕᒋᔪᒪᔭᕋᓗᐊᕐᕋ ᒫᓐᓇ. ᖁᔭᓐᓇᒦᒃ. 
 
ᐅᖃᖅᑎ: ᐆᒪᖅᑯᑎᓕᕆᓂᕐᒧᑦ ᐱᓕᕆᐊᕐᓕᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ, ᑕᐃᒃᑯᐊ ᐆᒪᖅᑯᑎᑦ 
ᐊᑐᒃᑲᓂᖅᑕᐃᖃᑦᑕᕐᓂᖏᓐᓄᑦ ᖁᓪᓕᑯᓐᓂᑦ ᑲᒪᒋᔭᐅᒻᒪᑕ ᐊᒻᒪᓗ ᐅᖃᖅᑏ, ᓄᓇᕗᑦ ᒐᕙᒪᒃᑯᖏᓂᒃᑯᐊ 
ᖁᓪᓕᑯᓐᓄᓪᓗ ᐱᔭᐅᓯᒪᒻᒪᑎ. 
 
2006-07-ᒥ ᐊᑕᐅᓯᐅᖏᑦᑐᒥᒃ ᐱᒋᐊᖅᑎᑦᑎᓯᒪᔪᒍᑦ ᑲᖏᖅᖠᓂᕐᒥ ᐊᒻᒪᓗ ᑕᒫᓂ ᐃᖃᓗᓐᓂ. ᑕᐃᓐᓇ ᓄᑖᒥᒃ 
ᐋᓐᓂᐊᕕᓕᐅᕋᑦᑕ ᐱᓕᕆᐊᖑᔪᓪᓗ ᓴᓇᔭᐅᔾᔪᑎᒃᓴᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᖃᑦᑎᑕᐅᓪᓗᑎᒃ ᒥᔅᑕ. 
ᐊᑭᓱᓪᓗ. ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᖅᑖᕈᓐᓇᖅᓯᒪᔪᒍᑦ.  
 
ᑕᐃᒃᑯᐊ ᐊᑐᖅᑕᐅᓯᒪᔪᑦ ᐃᓛᒃ ᐅᖅᑰᓴᐅᑏᓐ ᒐᕙᒪᒃᑯᓐ ᐃᓪᓗᖁᑎᖏᓐᓄᑦ ᐅᑎᖅᑎᑕᐅᒐᔭᕐᒪᑕ 
ᐊᑐᖅᑕᐅᑲᓐᓂᓕᕐᓗᑎᒃ. ᑕᐃᒪᐃᓕᐅᕐᓗᑕᓗ ᐊᒃᓱᐊᓗᒃ ᐊᑑᑎᖃᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑰᓕ. 

ᑰᓕ (ᑐᓵᔨᒃᑯᑦ): ᐄ, ᖁᔭᒋᕙᕋ ᒥᓂᔅᑕ ᑐᓴᖅᑎᑦᑎᒍᓐᓇᕐᖓᓐ ᐊᒻᒪᓗ ᑐᓴᖅᑎᑦᑎᖃᑦᑕᖁᓂᐊᕐᕋᒃᑯᑦ ᑖᒃᑯᐊ 
ᐱᓕᕆᐊᖑᔪᓐ ᒐᕙᒪᒃᑯᓐᓂ Corporation-ᖑᔪᓂᒃ ᐊᑐᐃᓐᓇᐅᑕᐅᑎᒋᖃᑦᑕᖏᒻᒪᑕ. ᑐᓴᖅᑎᑦᑎᔫᒥᔭᐃᓐᓇᓂᐊᕐᓗᓂ 
ᑕᒪᑦᓱᒥᖓ. 
 
ᒥᓂᔅᑕᓕ ᐅᖃᐅᑎᒍᒪᔭᕋ ᐊᓯᖏᑦᑕᐅᖅ ᓄᓇᓕᐅᔪᑦ ᐊᕕᑦᑐᖅᓯᒪᔪᓂ ᐊᓯᖏᓐᓂ ᐃᖃᓗᐃᑦ ᓯᓚᑖᓂ ᐅᕙᒍᓪᓗ 
ᐃᒃᑮᓇᖅᑐᒻᒪᕆᐊᓘᖃᑦᑕᕐᖓᓐ ᑕᐅᕙᓂ ᓄᓇᑦᑎᓐᓂ. ᑖᒃᑯᐊ ᐱᓕᕆᐊᖑᓂᐊᖅᑐᓐ ᓇᓕᐊᒃ 
ᓯᕗᓪᓕᐅᔾᔭᐅᔭᕆᐊᖃᕐᓂᖏᓐᓂᒃ ᐊᓯᖏᓐᓂ ᓄᓇᓕᓐᓂ. 
 
ᑕᐃᒪᓕ ᒥᓂᔅᑕᐅᔪᖅ ᑕᐃᒃᑯᐊ ᑳᑦᑐᓛᒃᓯᒪᓂᕐᒧᓐ ᓇᒻᒥᓂᖃᑦᑎᓄᑦ ᓄᓇᕗᒻᒥ ᐱᓗᐊᖅᑐᒥᒃ ᓄᓇᓕᓐᓂ 
ᐱᑕᖃᑦᑎᓪᓗᒋᑦ ᓱᓇᒃᑯᑖᖑᔪᓐ ᑖᒃᑯᓇᓐᖓᑦ ᑳᑐᓛᒃᑕᐅᓯᒪᔪᓐ. ᓄᑖᓂᒃ ᑎᑭᑎᑦᑎᖏᖔᕐᓗᑎᒃ ᒪᑯᓂᖓ ᓲᕐᓗ 
ᓄᓇᓯᐅᑎᖅᔪᐊᕐᓂᒃ ᓄᓇᓕᓐᓂ ᑕᐃᒃᑯᐊ ᐊᑐᕈᓐᓇᕐᖓᑕ.  
 
ᒥᓂᔅᑕᐅᔪᖅ ᑎᑎᕋᖅᓯᒪᔪᓂᒃ ᑐᓂᓯᒍᓐᓇᖅᑳ ᓄᓇᕗᒃᑯᑦ ᑎᒥᖁᑎᖏᓐᓄᑦ ᐃᒻᒥᓂᒃ ᐱᑎᓐᖏᓪᓗᑎᒃ, 
ᐊᑐᖔᕐᓗᑎᓪᓕ ᑳᑦᑐᓛᒃᑕᐅᓯᒪᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᓇᒻᒥᓂᖅ ᐃᑲᔫᑎᐅᔪᓄᓂᓛᒃ 
ᐊᑐᖅᑕᐅᖃᑦᑕᖅᑐᖅ ᑕᐃᒃᑯᐊ ᐊᒻᒪᓗ ᑐᓴᕋᔅᓴᓂ. 
 
ᓇᑉᐸᐸᓗᖏᖅᑲᐃ ᓄᓇᕗᒻᒥ ᓄᓇᖃᑦᑐᓐ ᐱᖃᑕᐅᖃᑦᑕᖅᑐᑦ ᑕᐃᒃᑯᓄᖓ ᐊᓂᐊᑐᐃᓐᓇᕋᔭᖅᑐᒧᑦ ᐅᖅᑰᖑᔪᒧᑦ 
ᐃᓪᓗᒨᖅᑎᑕᐅᖔᕐᓗᓂ ᑰᒑᕐᔪᒃ ᐃᓪᓗᓪᓕᒃ ᓴᓂᑭᓗᐊᖅ ᑕᓗᕐᔪᐊᖅ ᐊᒻᒪᓗ ᐸᓐᓂᖅᑑᖅ ᐊᒻᒪ ᐊᕐᕕᐊᑦ 
ᐊᒥᓱᕈᖅᑎᒃᑲᓐᓂᕋᓱᓪᓗᒋᓪᓗ ᑕᐃᕙᓂᑦᑕᐅᖅ ᑲᖏᖅᓯᓂᕐᒥ ᐃᖃᓗᓐᓂᓗ.  
 
ᐊᐱᖅᑯᑎᒋᖃᐅᔭᖓᓄᑦ ᐊᐃᑉᐸᖓᓄᑦ ᑕᒪᒃᑯᐊ contract-ᑕᐅᔪᑦ ᑐᓂᔭᐅᕙᒻᒪᑕ ᑕᐃᒃᑯᐊᓕ contract-ᑖᕋᓱᑦᑐᑦ 
ᓄᓇᓕᓐᓂ ᐊᑲᐅᓈᖏᑦᑐᑎᑐᑦ ᐃᒫᒃ ᐃᑉᐱᒋᔭᐅᖏᑦᑎᐊᒻᒪᕆᒋᐊᖃᖏᒻᒪᑕ contract-ᑕᐅᒍᓐᓇᕐᓗᑎᒃ 
ᑕᐃᒪᐃᑦᑕᕆᐊᖃᖅᑐᑦ ᐊᒻᒪᓗ ᐅᖃᖅᑎ ᑖᓐᓇᑦᑕᐅᖅ ᑕᐃᒃᑯᓄᖓ ᒐᕙᒪᒃᑯᓄᖓ ᑎᒥᖁᑎᖏᓐᓄᑦ 
ᐅᖃᐅᓯᕆᓚᐅᖅᑕᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᕕᐊᒋᔭᕋ ᒥᓂᔅᑕᐅᔪᖅ ᑕᕝᕗᖓ ᑐᕌᖓᑎᑦᑎᓂᐊᕐᓂᖓᓂᒃ ᑕᒪᒃᑯᐊ ᐊᑐᐃᓐᓇᐅᒐᐃᑉᐊᑕ 
ᐃᓚᒋᔭᐅᖃᑦᑕᓂᐊᕐᖓᑕᐃᓛᒃ ᓱᓇᒃᑯᑖᖅᑕᖃᖃᑦ. 
 
ᑭᓯᐊᓂᓕ ᒫᓐᓇᐅᔪᖅ ᑕᐃᒪᐃᖃᑦᑕᖏᒻᒪᑦ ᐊᒻᒪᓗ ᒐᕙᒪᒃᑯᑦ ᒐᕙᒪᒃᑯᓐᓂ ᐱᓯᒪᔭᕐᓂᒃ ᑕᒪᒃᑯᓄᖓᓗ 
ᑲᓇᑕᒦᑦᑑᒐᓗᐊᑦ ᓄᓇᕗᑦ ᓯᓚᑖᓂᑦᑐᑦ. 

ᑕᐃᒪᓕ ᒥᓂᔅᑕᐅᔪᖅ ᐊᐱᕆᔪᒪᔭᕋ ᑖᓐᓇᑯᓂᖓ ᕿᒥᕐᕈᓇᖃᑦᑕᓂᐊᕐᒪᖔᖅ ᖃᓄᖅ ᑭᒃᑯᑦ ᑐᓂᔭᐅᖃᑦᑕᕋᔭᕐᒪᖔᑕ 
contract-ᖑᔪᓄᑦ ᐊᔪᕐᓇᕋᔭᖏᓛᖅ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐃ, ᑖᓐᓇ ᖁᕕᐊᒋᔭᕋ ᐊᐱᖅᓱᕐᓂᕆᔭᖓ ᐊᒻᒪᓗ ᑖᓐᓇ 
ᒪᓕᒐᓕᐅᖅᑎᐅᔪᖅ ᖃᐃᑦᑎᔪᓐᓇᖃᑦ ᓄᓇᓕᑦ ᓇᓪᓕᐊᓐᓂ ᐅᖃᐅᓯᖃᕐᒪᖔᑦ 
ᖃᐅᔨᒋᐊᑦᑎᐊᒃᑲᓐᓂᕈᓐᓇᒻᒪᕆᒃᑲᔭᖅᑕᕋ ᑭᓱᒨᒻᒪᖔᑦ ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᒪᓕᓪᓗᒍ ᓄᓇᕗᒻᒥ ᓇᒻᒥᓂᓕᓐᓄᑦ ᐃᑲᔫᑎᑦ ᑖᒃᑯᐊ ᓄᓇᓕᓐᓃᒃᑲᔭᕐᖓᑕ 
ᐱᓕᕆᕕᖃᖅᑐᑦ ᐊᒻᒪᓗ ᐱᒻᒪᕆᐅᓪᓗᓂ ᐊᑐᐊᒐᐅᔪᖅ ᐃᑲᔪᕈᑕᐅᔪᖅ ᓇᒻᒥᓂᖃᑦᑐᓄᑦ ᐊᑐᖅᑎᑕᐅᖃᑦᑕᕐᓗᓂ 
ᐊᑑᑎᖃᑦᑎᐊᓂᖅᓴᐅᒐᔭᕐᖓᑦ ᓄᓇᑦᑎᓐᓄᑦ ᐱᓕᕆᕕᐅᔪᓂᒃ. 
 
ᑕᒪᓐᓇᓗ ᑐᓴᖅᑎᒍᓐᓇᑦᑎᐊᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐃ, ᑖᓐᓇ ᐅᖃᐅᓯᖃᑦᑎᐊᕐᖓᑦ ᒪᓕᒐᓕᐅᖅᑎ, ᐃ ᑕᐃᒪ, 
ᑕᒪᒃᑯᐊ ᑐᓴᖅᑕᐅᔭᕆᐊᖃᖏᑦᑐᑦ ᐊᓯᐊᒍᑦ ᑲᒪᒋᔭᐅᒍᓐᓇᖅᑐᑎᒃ ᐃ, ᑖᓐᓇ ᐅᖃᖃᑎᒋᒍᒪᒍᓐᓇᑎᐊᖅᑕᕋ 
ᑐᑭᓯᑎᒋᐊᒃᑲᓐᓂᕐᓗᒍ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᐹᓇᐸᔅ 
 
ᐊᐱᖅᑯᑦ 173 - 2(3): ᐃᒡᓗᓂᑦ ᖃᐅᔨᓴᕈᑎᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᓐᓂ ᐅᖃᐅᓯᖃᖅᑲᐅᒐᒪ ᑖᓐᓇ Grise Fiord 
Elders and Youth Facility ᑕᕆᐊᖃᕐᓂᖓᑕ ᒥᒃᓵᓄᑦ.  
 
(ᑐᓵᔨᒃᑯᑦ) ᐅᖃᖅᑎ ᑖᒃᑯᐊ ᕼᐊᒪᓚᒃᑯᑦ ᖃᐅᔨᓴᖁᔨᒐᓗᐊᕐᖓᑕ ᑕᐃᒃᑯᐊ ᓱᕈᖅᓯᒪᖏᒃᑲᓗᐊᕐᒪᖔᑕ: 
 

1. ᐃᓛᒃ ᐊᑦᑕᓇᖅᑐᓂ ᐱᑕᖃᖏᒃᑲᓗᐊᕐᒪᖔᑦ; ᐊᒻᒪᓗ 
2. ᖃᓄᐸᓗᒃ ᐊᑭᖃᕋᔭᕐᒪᖔᑦ ᐅᓪᓗᒥᒧᑦ ᑎᑭᒪᑎᓪᓗᒍ.  

 
ᖃᓄᐃᓐᓂᐊᕐᐸᓪᓕᑭᐊᖅ ᑖᒃᑯᐊ ᓄᓇᓕᓐᓂ ᒐᕙᒪᓕᕿᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᓄᓇᓖᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ. ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᖅᐸᑕ ᑕᐃᓐᓇ ᖁᑦᑎᒃᑐᒥ ᒪᓕᒐᓕᐅᖅᑎ 
ᑕᒪᓐᓇ ᖃᐅᔨᓴᖅᑕᐅᓂᐊᕐᓂᖓᓄᑦ contaminants-ᓂ ᐃᒻᒪᖃ ᒥᓂᔅᑑᖃᑎᒐ ᑕᐃᓐᓇ Environement-ᒧᑦ 
ᑭᐅᔪᒃᓴᐅᑕᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓕᑳᓪᓚᒃᐳᖓ ᓇᓕᐊᖕᓄᑦ ᐊᐱᕆᓂᐊᕆᐊᒃᓴᖅ. ᑖᔅᓱᒧᖓᑦᑕᐃᓇᖅ 
ᐊᐱᕆᔪᒪᔪᖓ.  
 
ᐅᖃᖅᑎᑦᑎᔩ ᐅᖃᖅᑲᐅᒐᒪᐃᓛᒃ ᑕᕝᕙᓂ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ, ᑖᒃᑯᐊ ᕼᐊᒻᓚᒃᑯᑦ 
ᑮᓇᐅᔭᖁᑎᖃᖏᒻᒪᑕ ᑕᒪᑐᒧᖓ ᐋᖅᑭᒃᓯᒋᐊᕋᓱᖕᓂᐊᕐᓗᑎᒃ ᑖᔅᓱᒧᖓ ᑐᓂᔭᐅᓯᒪᔪᒥᒃ ᐃᓪᓗᒥᒃ, ᐸᓖᓯᒃᑯᑦ 
ᐃᒡᓗᖁᑎᕕᓂᖓᓂᑦ. ᐊᒻᒪᓗ ᑖᒃᑯᐊ ᑮᓇᐅᔭᖁᑎᖃᖏᒃᑭᓪᓗᑎᒃ ᓱᓕ ᕼᐊᒻᓚᒃᑯᑦ ᑖᓐᓇ ᓅᑕᐅᓂᐊᖅᐸᑦ 
ᑕᕝᕙᓐᖓᑦ Crown land-ᖑᓂᕋᖅᑕᐅᔪᒥᒃ.  
 
ᑕᒪᓐᓇ ᓇᓗᓕᐅᒪᔾᔪᑕᐅᖕᒪᑦ ᑖᒃᑯᐊ ᖃᓄᐃᓕᖓᑎᑦᑎᓂᐊᕐᒪᖔᑕ ᑖᒃᑯᐊ public works canada-ᑯᑦ. 
ᐅᖓᕙᕆᐊᖅᓯᓚᐅᖅᑑᒐᓗᐊᑦ ᑕᒪᑐᒥᖓ ᖃᐅᔨᓴᖅᑕᐅᔾᔪᑎᒋᓂᐊᖅᑕᖓᓂᑦ inspections-ᑕᐅᔾᔪᑎᒋᓂᐊᖅᑕᖓᓂᑦ 
March 1-ᒧᑦ ᑎᑭᖢᒍ. ᑭᓯᐊᓂ ᐅᓪᓗᒥ ᑖᒃᑯᐊ ᑮᓇᐅᔭᖁᑎᖃᓐᖏᑎᓪᓗᒋᑦ ᕼᐊᒻᓚᒃᑯᑦ, ᑕᒪᓐᓇ 
ᐃᓗᐊᓐᖏᓕᐅᕈᑕᐅᖕᒪᑦ. ᑖᒃᑯᐊᑭᐊ ᕼᐊᒻᓚᓕᕆᔨᒃᑯᑦ ᒐᕙᒪᖏᑦ ᖃᓄᐃᓕᐅᕈᑎᖃᕐᓂᐊᖅᐸᑦ ᑕᒪᑐᒧᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕕᓐᓂᐊ ᐸᕋᐅᓐ: ᐃᓛᒃ ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᑐᑭᓯᑦᑎᐊᖅᑕᕋ ᐊᒻᒪᓗ ᑕᒪᑯᐊᓛᒃ 
ᐊᑐᓗᐊᕐᒪᑕ ᓄᓇᓕᖕᓂᑦ. ᓲᖃᐃᒻᒪ ᐅᖃᐅᓯᐅᒐᔪᖕᒪᑕ. ᐃᒪᓐᓇᐃᑦᓱᒪᕗᖓ ᑖᓐᓇ ᒥᓂᔅᑕᓕᕆᔨ ᑖᓐᓇ 
ᐅᖃᖃᑎᒋᓂᐊᖅᐸᕋ ᐊᒻᒪᓗ ᐊᓯᖏᓐᓂᑦ inter-department ᐅᖃᖃᑎᖃᕆᐊᖃᕐᓂᕈᒪ ᐅᖃᖃᑎᒋᓂᐊᕆᕙᒃᑲ.  
 
ᑕᐃᒃᑯᐊᓗ ᓴᓇᔨᒃᑲ officials-ᑲ ᐅᖃᖃᑎᒋᑦᓯᐊᕐᓗᒋ ᑕᒪᓐᓇ ᖃᓄᖅ ᐸᕐᓇᒃᑕᐅᑦᑎᐊᕈᓐᓇᕐᓂᕐᒪᖔᑦ ᐊᒻᒪ 
ᑭᐅᔾᔪᑎᓂᒃ ᑕᐃᓐᓇ ᑐᓂᓛᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈᑏᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊᖏᓛᖅ ᐃᓗᐅᓐᖏᓕᐅᕈᑎᖃᖅᑎᖃᖅᑐᕕᓂᐅᒃᐸᑦ contaminant-ᓄᑦ 
ᐅᕝᕙᓘᓐᓃᑦ ᑖᓐᓇ ᐊᑭᑦᑐᕆᐊᕐᓂᐊᖅᑐᕕᓂᐅᒃᐸᑦ ᑖᓐᓇ ᐃᒡᓗ up to codes-ᖑᖅᑎᓐᓇᓱᒃᓗᒍ ᐊᒻᒪᓗ 
(ᑐᓵᔨᑎᒍᑦ) ᐊᒻᒪᓗ ᓄᑖᒥᒃ ᐃᒡᓗᑕᖃᕐᓗᓂ ᐃᒡᓗᖃᕐᒫᕐᓗᑎᒃ ᐊᐅᓱᐃᑦᑐᒥ ᐃᓐᓇᑐᖃᕐᓄᑦ ᐅᕕᒃᑲᐅᔪᓄᓪᓗ 
ᑕᒪᒃᑯᓂᖓ ᐊᒃᑐᐊᕈᑎᐅᖃᑦᑕᖅᑐᓄᑦ ᐃᓛᒃ ᐅᐸᑲᖅᑕᕐᕕᐅᖃᑦᑕᕈᓐᓇᕋᓗᐊᕐᒪᑦ ᐅᕕᒃᑲᕆᐅᔪᓄᑦ 
ᐃᓕᓴᑎᑦᑎᔾᔪᑕᐅᓗᓂᓗ ᐅᕕᒃᑲᐅᔪᓂᑦ ᒪᑯᓄᖓ ᒥᖅᓱᕆᐅᖅᓴᓂᕐᒧᑦ ᐊᓯᖏᓐᓄᓪᓗ.  
 
ᒥᓂᔅᑕᐅᔪᖅ ᐃᓱᒪᒋᐊᕈᓐᓇᖅᐹᖅ ᑖᒃᑯᐊ ᐊᑭᑐᓗᐊᖅᑐᐊᓘᒐᔭᖅᐳᖃᐃ ᓄᑖᒥᒃ ᓴᓇᑦᑎᐊᒻᒪᕆᖔᕐᓗᓂ 
ᐃᓅᓱᒃᑐᒃᑯᕕᖕᒥ  ᑕᑉᐹᓂ ᐊᐅᓱᐃᑦᑐᒥ. ᖁᔭᓐᓇᒦᒃ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕕᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ ᓇᓚᐅᑦᑐᖅ ᑕᐃᒪᓐᓇᐃᓛᒃ 
ᖃᐅᔨᓴᖅᑕᐅᔭᕆᐊᖃᕐᒪᑕ ᐊᒻᒪᓗ building codes ᐱᓂᐊᖅᐸᑕ.  



ᐊᐃᕝᕕᖅ, ᕕᕝᕗᐊᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᒪᓐᓇ ᐱᔭᕆᐊᑐᖅᔪᐊᕌᓘᓪᓗᓂ. ᐅᖃᕈᓐᓇᕋᒪᓘᓐᓃᑦ ᑕᐃᒪᓐᓇ ᐱᓚᐅᖅᓯᒪᒐᑦᑕ ᑲᖏᖅᖠᓂᕐᒥ 
ᖁᕕᐊᓇᐃᖤᓕᓚᐅᖅᑐᖅ. ᑕᐃᒃᑯᐊᑐᖃᐅᑎᓪᓗᒋᑦ ᐃᒡᓗᑐᖃᐅᓕᕌᖓ ᑕᒪᑯᐊ ᐃᓛᓐᓂᒃᑯᑦ 
ᐱᔭᕆᐊᖅᑐᑦᑎᐊᖃᑦᑕᖅᑐᐊᓘᖕᒪᑕ ᖃᐅᔨᒪᓇᑦᑎᐊᖅᑐᖅ.  
 

ᑲᖏᖅᖠᓂᕐᒥᓕ ᖁᕕᐊᓱᒋᐊᓚᐅᕈᓗᐊᖅᖢᑕ ᓂᑲᓪᓕᑐᐃᓐᓇᓕᓚᐅᕋᑦᑕ ᑕᐃᓐᓇ ᕿᑎᒃᕕᕗᑦ ᓲᕐᓗ ᑐᐊᕕᐊᓗᒃ 
ᓇᑉᐸᖅᑕᐅᓚᐅᖅᓯᒪᖕᒪᑦ ᑖᒃᑯᐊ ᓄᓇᕗᑦ ᒐᕙᒪᖃᓚᐅᖅᑎᓐᓇᒍ. ᓇᑉᐸᖅᑕᐅᓱᖓᓕᕋᒥ ᖁᕕᐊᑕᑦᑎᐊᖅᖢᑕ 
ᖃᓄᐃᓐᓂᕐᒪᑦ.  
 

ᐃᒻᒪᖄ ᑖᒃᑯᐊ ᐅᑭᐅᑦ ᐊᕐᕕᓂᓖᓪᓗ 7-ᓗᖃᐃ ᐊᓂᒍᖅᓯᒪᓕᖅᑐᑦ. ᖃᐅᔨᓴᖅᑕᐅᖤᓕᕋᒥ 
ᐋᖅᑭᒃᓱᖅᑕᐅᓂᐊᖅᑐᐊᓘᓕᖅᑐᕉᖅ ᖁᕕᐊᒃᑕᒃᑲᓐᓂᖅᖢᑕ ᐋᖅᑭᒃᑕᐅᓂᐊᓕᕋᒥ. ᓱᓇᐅᕝᕙ up to codes 
building codes ᐃᓕᔭᐅᑐᐃᓐᓇᕐᓂᐊᕋᒥ ᑎᖕᒥᑳᕈᑎ ᐃᓕᔭᐅᑐᐃᓐᓇᖅᓱᑎᒃ ᓱᑉᓗᓂᖏᑦ ᑕᒪᒃᑯᐊᓗ  
ᓴᕕᒐᐅᔭᖏᑦ ᐃᓕᔭᐅᑐᐃᓐᓇᖅᓱᑎᒃ. ᕼᐊᒻᓚᒃᑯᑦ $800ᓂᒃ ᑮᓇᐅᔭᐃᖅᔪᐊᖅᓯᓚᐅᖅᐳᑦ ᓱᖁᓯᖏᑦᑎᐊᖅᖢᓂ ᑖᓐᓇ 
ᐃᒡᓗᖅᔪᐊᖅ ᑕᐃᒪᓐᓇᐃᓚᐅᕐᒪᑦ.  
 

ᒫᓐᓇᓕ ᐄ, ᖃᐅᔨᓴᑦᑎᐊᕐᓂᖅᓴᐅᖃᑦᑕᕐᓂᐊᓕᕐᒪᑕ ᖃᐅᔨᒪᓕᕋᑦᑕᓗ ᑕᒪᒃᑯᐊ ᐊᑐᕆᐊᓕᓗᒃᑖᑦᓯᐊᖅ 
ᐊᑕᐅᑦᑎᒃᑰᕆᐊᖃᓕᕐᒪᑕ up to building codes ᑕᒪᒃᑯᐊ ᖃᐅᔨᓴᖅᑕᐅᔭᕆᐊᖃᖅᑰᕐᒪᑕ ᑕᐃᒪᓐᓇ 
ᐅᖃᐅᓯᕆᔭᖓ ᓇᓗᓇᖏᒻᒪᑦ ᖃᐅᔨᓴᖅᑕᐅᑦᑎᐊᓚᐅᕐᓗᓂ ᐊᒻᒪᓗ ᑕᒪᒃᑯᐊ ᐊᑭᖏᑦ ᖃᐅᔨᔭᐅᑦᑎᐊᓚᐅᕐᒥᓗᑎᒃ 
ᐱᔭᕆᐊᖃᕐᓂᐊᕐᒥᖕᒪᑕ. ᑕᐃᒪᐃᑦᑕᕆᐊᖃᖅᐸᑦ ᐄ ᑎᓕᓯᔪᓐᓇᖅᐳᖓ ᑭᓯᐊᓂ ᐅᑯᐊ ᐊᓯᖏᑦ ᒐᕙᒪᐅᖃᑎᒃᑲ 
ᐱᓕᕆᖃᑎᒋᒋᐊᖃᕐᓂᐊᖅᑰᕋᒃᑭᑦ ᑖᔅᓱᒧᖓ ᓇᓗᓇᐃᕈᒪᑐᐃᓐᓇᖅᑲᐅᕗᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᑉᓴᓛ. 
 

ᐊᐱᖅᑯᑦ 174 - 2(3): ᑐᓴᒐᒃᓴᖅ ᐃᒡᓗᓕᐅᕐᓂᕐᒥ ᓄᓇᕘᒥ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᒡᓗᓕᕆᔨᖅᔪᐊᒃᑯᑦ ᒥᓂᔅᑕᖓᓄᑦ.  
 

ᖃᐅᔨᒪᓗᒃᑖᓕᕋᑦᑕ ᓄᓇᕗᒻᒥ ᐃᒡᓗᑭᒃᓴᖅᑐᑦ ᓂᕆᐅᒻᒪᑕ ᓄᓇᓕᓗᑦᑖᑦ ᐊᒻᒪᓗ ᐃᓅᓯᕐᒧᑦ 
ᐊᑦᑐᐊᓂᖃᓪᓚᑖᒻᒪᕆᑦᑐᓂ ᑕᒪᓐᓇ ᐃᓪᓗᖃᓐᖏᓐᓂ ᓄᓇᕗᑦ ᓄᓇᓕᖁᑎᖏᑦᑕ ᐃᓚᖏᓐᓂ. 
ᐊᑦᑐᐊᓂᖃᓪᓚᑖᓪᓚᕆᒻᒪᑦ ᐃᓅᓯᕐᒧᑦ ᐊᒥᓱᓐᖑᕆᐊᖅᐸᓪᓕᐊᓪᓗᑎᑦ ᐊᒥᓱᓪᓚᕆᐅᓕᖅᐸᓪᓕᐊᓪᓗᑎᑦ ᐃᓪᓗᑭᔅᓴᖅᑐᑦ 
ᓄᓇᕗᓗᑦᑖᕐᒥ. 
 

ᐊᐱᖅᑯᑎᒋᔪᒪᔭᕋ ᑖᓐᓇ ᐅᖃᖅᑎᑦᑎᔩ, ᒥᓂᔅᑕᒧᑦ, ᑕᐃᒃᑯᐊ ᓇᓃᓕᖅᐸᒃᑭᐊ ᑕᒪᓐᓇ ᒫᓐᓇ ᑕᐃᓐᓇ 
ᐅᖃᐅᓯᐅᖏᓐᓇᖃᑦᑕᓚᐅᖅᑐᑦ ᓂᕆᐅᓇᕐᓂᕋᖅᑕᐅᓯᒪᓕᓚᐅᕆᓪᓗᓂᓗ ᐃᓪᓗᓕᐅᓂᐅᓂᐊᖅᓯᒪᓚᐅᖅᑐᖅ ᑕᕝᕙᓂ 
ᐅᑭᐅᕆᓂᐊᖅᑕᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᓄᓇᕘᒥ ᐃᓪᓗᓕᕆᓂᕐᒥᑦ ᐱᓕᕆᐊᓕᒃ. ᐊᑭᓱᒃ. 
 

ᐊᖓᔪᖅᑳ ᐅᓛᔪ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒐᕙᒪᒃᑯᑦ ᓄᑖᕈᓚᐅᖅᑎᓪᓗᒋᑦ ᑕᐃᓐᓇ Kelowna-ᒥ 
ᑲᑎᒻᒪᒍᑕᐅᖃᑦᑕᓚᐅᖅᑐᖅ ᐃᓛ ᐃᐱᖑᒍᑕᐅᓚᐅᖅᑐᖅᑎ ᐅᑭᐊᔅᓵᖅ ᖃᓄᐃᓕᖓᓪᓚᕆᓕᕐᒪᖔᖅ ᒫᓐᓇᒧᓄᑦ 
ᑐᑭᓯᐅᒪᓇᓗᐊᓐᖏᑦᑐᖅ ᑭᓯᐊᓂ ᑖᓐᓇ ᐃᒻᒪᖃ ᑲᑎᒻᒪᓂᕗᑦ ᐱᔭᕇᖅᓯᒪᓕᖅᑲᑦ ᑕᕝᕙᓂ ᐃᖃᓗᓐᓂ ᐃᒻᒪᖃ 
ᑲᑎᒪᓂᕐᔪᐊᕈᑎᒋᓯᒪᔭᕗᑦ ᖃᓄᖅ ᑕᒪᓐᓇ ᐃᓪᓗᓕᕆᓂᐅᔪᖅ ᒐᕙᒪᑐᖃᒃᑯᓐᓄ 
ᐅᖃᖃᑎᒌᑦᑎᐊᑲᓐᓂᕆᐊᖃᕐᓂᐊᕋᑦᑕ.  
 

ᑖᒃᑯᐊ ᐃᓪᓗᐃᑦ ᐃᓄᐃᓴᑦᑐᕐᔪᐊᖑᑎᓪᓗᒋᑦ ᑕᒫᓂ ᓄᓇᕗᒻᒥ ᐃᒻᒪᖃ ᑕᒪᓐᓇ ᐊᔅᓱᕉᑎᒋᒋᐊᒃᑲᓐᓂᕆᐊᖃᕐᓂᐊᑕᕗᑦ 
ᖃᓄᐃᓕᐅᑲᓐᓂᕈᓐᓇᕐᒪᖔᑦᑕ ᑕᒪᒃᑯᐊ ᐃᓪᓗᓕᐅᕐᓂᕆᕙᑦᑕᕗᑦ ᑕᒫᓂ ᓄᓇᕗᒻᒥ ᑕᕝᕙᓐᖓᑦ 
ᒐᕙᒪᒃᑯᓃᓐᖓᖅᑐᑐᐃᓐᓇ ᐃᓪᓗᓕᐅᖃᑦᑕᓂᐊᕐᒥᒐᑦᑕ ᑕᕝᕙᓂ ᐊᕐᕌᒍᒥ ᖃᐃᔪᒥᑦ ᑭᓯᐊᓂ ᑕᒪᓐᓇ 
ᐊᔅᓱᕉᑎᒋᓪᓚᕆᓐᓂᐊᖅᑲᕗᑦ ᑕᐃᒃᑯᐊ ᐃᓪᓗᓕᕆᔨᒃᑯᑦ ᒥᓂᔅᑕᕆᓚᐅᖅᑕᖓᑦ ᐱᐅᔪᓂᑦ ᐅᖃᖃᑦᑕᓚᐅᕋᓗᐊᕐᒪᑦ 
ᑖᒃᑯᐊ ᐅᖃᐅᓯᕆᔭᐅᕙᓚᐅᖅᑐᐃᑦᑕᐅᖅ ᐅᕙᓐᓄᑦ ᖃᓄᐃᓕᐅᖅᑕᐅᑲᓐᓂᕈᓐᓇᓂᐊᕐᒪᖔᑕ ᑕᐃᒃᑯᓇᓐᖓᑦ 
ᒐᕙᒪᑖᕆᓂᐊᖅᑕᑎᓐᓄᑦ ᒐᕙᒪᑖᕆᓚᐅᖅᑕᑎᓐᓄᑦ ᐅᖃᐅᓯᕆᒋᐊᑦᑎᐊᕐᓂᐊᕆᕙᒃᑲ. ᒫᓐᓇᒧᑦ 
ᑐᑭᓯᐅᒥᓇᓗᐊᖏᑦᑐᖅ ᖃᓄᐃᓕᖓᑲᓐᓂᕆᐊᕋᓱᐊᕐᒪᖔᑕ ᑖᒃᑯᐊ ᑲᑎᒻᒪᐅᑕᐅᓚᐅᖅᑐᐃᑦ ᒥᔅᓵᓄᑦ. ᖁᔭᓐᓇᒦᒃ. 
 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᒪᑉᓴᓛ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑐᑭᓯᑲᒻᒪᖅᑰᕋᒃᑯ ᑕᐃᒃᑯᐊ ᐃᓪᓗ ᐃᓛ ᒐᕙᒪᒃᑯᓪᓗ 
ᐃᓪᓗᑭᔅᓴᖅ ᐱᓕᕆᔨᖁᑎᖏᓐᓂ ᐃᓪᓗᑭᔅᓴᓯᒫᓪᓚᕆᓗᑎᑦ ᑕᐃᒪᓐᓇᐃᑑᒻᒪ ᑐᓴᖅᑰᖅᑐᒍᓗ ᑖᒃᑯᐊ ᐃᓪᓗ ᑕᕝᕙᓂ 
ᐅᑭᐅᒋᓂᐊᖅᑕᑎᓐᓂ ᐃᓛ ᑕᕝᕙᓂ ᖃᐃᓂᐊᖅᑐᓂ ᒐᕙᒪᒃᑯᓐᓄᑦ ᐱᓕᕆᔨᖁᑎᖏᓐᓄᑦ 
ᐊᑐᖅᑕᐅᔪᔅᓴᐅᖃᑕᐅᓂᐊᖅᑐᑎᑦ.  
 
ᑖᒃᑯᐊᑭᐊᖅ ᐃᓛ ᓇᑭᓐᖔᐳᒃᑭᐊᖅ ᑖᒃᑯᐊ ᐃᓪᓗᑖᕆᔭᐅᓂᐊᖅᑐᑦ ᐅᕝᕙᓘᕝᕙ ᑖᒃᑯᓄᖓᑦ ᐃᓪᓗᓕᕆᔨᒃᑯᓐᓄᑦ 
ᓄᓇᓕᓐᓂ ᐊᑐᖅᑕᐅᔪᔅᓴᐅᔪᕕᓂᓐᓂ ᓴᓇᔭᐅᔪᔅᓴᕕᓂᐊᓂᐊᖅᑑᒐᓗᐊᑦ ᑖᒃᑯᓇᓐᖓᑦ ᒐᕙᒪᒃᑯᑦ ᐱᓕᕆᖁᑎᖏᓐᓄᑦ 
ᐃᓪᓗᑖᕆᔭᐅᓕᒑᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᓪᓗᓕᕆᓂᐊᖅᑕᕗᑦ ᐊᕐᕌᒍᑦᑎᓐᓂ ᖁᓕᐅᒻᒪᑕ ᐃᓛ 20 units 
-ᖑᑦᓱᑎᑦ ᐃᓛ apartment-ᖑᔪᐃᑦ ᑖᒃᑯᐊ ᐱᓕᕆᐊᕆᓂᐊᖅᑕᕗᑦ ᐃᓄᓐᓄᑦ ᐊᑦᑐᐊᒪᓂᐊᖅᑐᐃᑦ ᑭᓯᐊᓂ ᑖᓐᓇ 
ᑖᒃᑯᐊ ᐃᓪᓗᓕᕆᐅᕋᓱᐊᕈᓐᓇᖅᑐᐃᑦ ᓄᓇᕗᑦ Downpayment Assistance Program-ᑯᓪᓗ ᐊᒻᒪᓗ Material 
Assistance Program. ᐱᒐᓱᐊᑦᑕᐅᑦᑎᐊᕋᓱᐊᖅᓯᒪᒻᒪᑕ ᒫᓐᓇᒧᑦ ᑖᓐᓇ ᐃᑲᔫᑎᖃᓪᓚᕆᓐᓂᐊᕐᒥᔪᖅ ᐅᕙᑦᑎᓐᓄᑦ 
ᓇᓗᓇᓐᖏᑦᑐᖅ ᐃᓪᓗᓕᐅᖅᐊᓪᓕᐊᕐᓂᕆᓂᐊᖅᑕᑎᓐᓂ ᑭᓯᐊᓂ ᑖᒃᑯᐊ ᐃᓪᓗᐃᑦ ᓴᓇᓂᐊᖅᑕᕗᑦ ᐊᕙᑎᐅᔪᐃᑦ 
ᑕᒪᐅᖓ ᓄᓇᓕᓐᓄᑦ ᐊᑐᖅᑕᐅᔪᒫᕐᓂᐊᑎᓪᓗᒋᑦ ᓴᓇᔭᐅᓂᐊᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓄᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᒪᒃᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᒥᓂᔅᑕᐅᔪᖅ ᐅᖃᖅᐹ ᑖᒃᑯᐊ ᐋᖅᑭᐅᒪᓐᖑᐊᓚᐅᖅᑑᒐᓗᐊᑦ ᐃᓄᓐᓂᑦ 
ᐃᓪᓗᔅᓴᕆᔭᐅᓗᑎᑦ ᐊᑐᖅᑕᐅᓗᑎᑦ ᐃᓪᓗᓕᕆᔨᒃᑯᓐᓂ ᑖᒃᑯᓄᖓ ᓴᖑᑎᑕᐅᓯᒪᖔᖅᐹᑦ ᒐᕙᒪᒃᑯᑦ 
ᓴᓇᔨᖁᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᐋᒡᒐ, ᑖᒃᑯᐊ ᐃᓐᓄᓄ ᐊᑐᖅᑕᐅᓂᐊᖅᑐᐃᑦ ᓄᓇᓕᓐᓃᑦᑐᓄᑦ 
ᐃᖅᑲᓇᐃᔭᖅᑎᑎᓐᓄᑦ ᓴᓇᓂᐊᓐᖏᑕᕗᑦ ᑖᒃᑯᐊ 20 units-ᖑᓂᕋᖅᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᓐ ᐊᐱᖅᑯᑏᓐ. ᒪᓕᒐᓕᐅᖅᑎ ᑕᓯᐅᔭᖅᔪᐊᕐᒧᓐ, ᑲᑦᑐᒃ. 
 
ᐊᐱᖅᑯᑦ 175 - 2(3): ᑐᓴᒐᒃᓴᖅ ᐋᓐᓂᐊᔪᑦ ᖃᖓᑦᑕᖃᑦᑕᕐᓂᖏᓐᓄᑦ (ᑲᑦᑐᒃ) 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᐅᖃᑎᑦᓯᔩ, ᐅᓇ ᐊᐱᕆᐅᑎᒋᓚᐅᕐᒥᔭᕋ ᐊᐱᕆᐅᑎᒋᒋᐊᓪᓚᕐᓂᐊᕐᕋᒃᑯ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ ᒥᓂᔅᑕᖓᓄᑦ.  
 
ᑖᓐᓇ ᐃᓱᒫᓘᑎᒋᔭᐅᖅᔪᐊᕐᒪᓐ ᑕᑲᓇᓂ ᓂᕈᐊᖅᑕᐅᓯᒋᓯᒪᔭᕋᓂ. ᑖᒃᑯᐊ ᒐᕙᒪᒃᑯᓐ $4 ᒥᓕᐊᓐᑖᓚᔅᓂᒃ ᑮᓇᐅᔭᓂᒃ 
ᐊᑐᖃᑦᑕᕐᒪᑕ. ᑭᓯᐊᓂ ᑖᓐᓇ $4 ᒥᓕᐊᓐ ᑮᓇᐅᔭᒐᓵᓘᒻᒪᓐ ᑖᒃᑯᐊ ᑖᓐᓇ ᑮᓇᐅᔭᖅ ᑲᒪᑦᓯᐊᕈᓐᓇᕐᒪᓐ $4 ᒥᓕᐊᓐ.  
 
ᑕᐃᒪᐃᒻᒪᓐ, ᑖᒃᑯᐊ ᓂᕈᐊᖅᑕᐅᓯᒪᕕᒋᔭᒃᑲᓂᒃ ᕿᒪᑦᑕᐅᖃᑦᑕᕐᒪᑕ ᐊᖏᕐᕋᕆᐊᖃᓕᕋᓗᐊᖅᑐᑎᒃ ᑭᓯᐊᓂ 
ᒥᑭᓗᐊᕐᓂᖓᓄᑦ ᑕᐃᒃᓱᒪ ᑎᒻᒥᓲᑉ ᕿᒪᑦᑕᐅᖃᑦᑕᖅᑐᓐ ᐊᒻᒪᓗ ᑕᐃᓐᓇ ᑎᒻᒥᓲᖅ ᖁᕝᕕᖃᕋᓂ. ᑕᐃᒪᐃᓐᓂᖓᓄᓐ 
ᑖᓐᓇ ᐊᒃᓱᕈᓐᓇᕐᒪᓐ.  
 
ᑖᓐᓇ ᒥᓂᔅᑕᐅᔪᖅ ᐊᐱᕆᔭᕋ ᑖᒃᓱᒥᖓ Operator-ᒋᓚᐅᖅᑕᖓᓂᒃ ᐅᓪᓗᒥᒧᓐ ᖃᓄᐃᓕᖓᓕᕐᒪᖔᖅ. ᓇᑯᒻᒦᒃ, 
ᐅᖃᖅᑏ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᕐᓕᒃ. ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᓇᓱᓐᓂᐊᖅᐸᕋ 
ᐊᐱᖅᑯᑎᒋᔭᖓᓄᑦ. ᑐᑭᓯᑦᑎᐊᕐᒪᖔᒃᑯ $4 ᒥᓕᐊᓐᑖᓚᓕᕆᓂᕆᔭᖓ ᑐᑭᓯᑦᑎᐊᖅᑲᐅᖏᓇᒃᑯ. ᑕᐃᒃᑯᐊ 
ᐊᐱᖅᑯᑎᒋᕋᑖᖅᑕᖓ ᐊᒃᑐᐃᓂᖃᒻᒪᑦ ᖃᖓᑕᓲᓄᑦ, ᐅᓯᖃᑦᑕᖅᑐᓄᑦ ᓴᓂᑭᓗᐊᕐᒥ, ᐃᓅᓕᓴᖅᑕᐅᖃᑦᑕᖅᑐᓄᑦ. 
ᐃᖅᑲᓇᐃᔭᖅᑎᑦ ᑐᓴᖅᑎᑕᐅᓯᒪᓕᖅᑐᓐ ᐃᓱᒫᓘᑎᒋᔭᓐᓂᒃ. ᐃᖅᑲᓇᐃᔭᖅᑎᒃᑲ ᑐᓴᖅᑎᓯᒪᓕᖅᑐᓐ 
ᖃᖓᑕᓲᓕᕆᔨᒃᑯᓪᓗ ᑐᓴᖅᑎᑕᐅᓯᒪᓕᖅᑐᓐ. ᑐᓴᖅᑎᑕᐅᔪᓐ ᐋᖅᑭᒋᐊᖅᑕᐅᖁᓪᓗᒍ. ᑕᒪᓐᓇ ᐊᑲᐅᖏᓕᐅᕈᑎ 
ᑕᕝᕙ ᑕᐃᒪᓐᓇᓕᖓᕗᖅ ᒫᓐᓇ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. (ᑐᓵᔨᒃᑯᑦ) ᐃᒪᓐᓇ $4 ᒥᓕᐊᓐᑖᓚ ᐅᖃᐅᓯᕆᖅᑲᐅᔭᕋ ᒐᕙᒪᒃᑯᓐ 
ᓈᒻᒪᓴᓕᖅᑎᑦᑎᔭᕆᐊᓖᓐ ᓄᓇᓕᓐᓂᒥᐅᑕᓂᒃ. ᐅᑎᖅᑕᕋᖃᑦᑕᕐᒪᑕ ᐅᐊᓇᐸᐃᒥᑦ ᓴᓂᑭᓗᐊᕐᒧᓐ ᐃᓛᓐᓂᒃᑯᓐ. 
ᑕᐃᒃᑯᐊ ᐃᓅᓕᓴᖅᑕᐅᖃᑦᑕᖅᑐᓐ ᕿᒪᑦᑕᐅᖃᑦᑕᕐᒪᑕ. ᖃᖓᑕᓲᖅ ᒥᑭᓗᐊᕐᓂᖓᓄᑦ ᐃᓃᒍᔾᔭᐅᖃᑦᑕᕐᒪᑕ, 
ᖁᕝᕕᖃᕋᑎᓪᓗ.  
 
ᐃᑲᕐᕋᓄᓪᓗ ᐱᖓᓱᓄᓪᓗ ᖃᖓᑕᔭᕆᐊᖃᑉᐸᑦᖢᑎᒃ ᐊᒃᓱᕉᔭᑦᑎᐊᓕᖃᑦᑕᕐᒪᑕ ᐃᓅᓕᓴᖅᑕᐅᔭᖅᑐᖅᑐᓐ 
ᐅᓯᔭᐅᔪᓂᓛᒃ ᖃᖓᑕᓲᒃᑯᓐ ᖁᕝᕕᒻᒧᐊᕆᐊᖃᓕᕌᖓᒥᒃ. ᐊᐱᖅᑯᑎᒐᓕ, ᐊᐱᕆᔪᒪᔭᕋ ᐱᓇᓱᐊᕈᓯᕆᓚᐅᖅᑕᑎᓐᓂ 
ᐊᐱᕆᓚᐅᖅᑕᕋ ᑕᒪᑐᒪ ᒥᒃᓵᓄᓐ. ᖃᓄᐃᓕᐅᖅᓯᒪᓕᖅᐱᓐ ᑕᒪᑐᒥᖓ ᐅᓪᓗᒥᒧᓐ ᑎᑭᓪᓗᒍ ᑕᒪᑐᒧᖓ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᑐᐃᓐᓇᐅᓚᐅᖅᑎᓪᓗᒍ 
ᑐᓴᖅᑎᑦᑎᓯᒪᓕᖅᑐᖓ ᐱᓕᕆᕕᒻᒥ ᖃᐅᔨᒋᐊᖁᓪᓗᒋᑦ ᑕᒪᑐᒧᖓ ᒥᒃᓵᓄᑦ ᒪᓕᒐᓕᐅᖅᑎᐅᑉ ᐃᓱᒫᓘᑎᒋᔭᖓᓄᑦ. 
ᑳᑦᑐᓛᒃ ᑕᐃᒃᑯᐊ Kivaliq Air-ᑯᓐᓄᓐ ᓴᓂᑭᓗᐊᕐᒥ ᐅᓯᑲᑦᑕᖃᑦᑕᓂᐊᖅᑐᑦ ᐅᐊᓇᐸᐃᒥᓐ ᑕᐃᒪᓐᓇ 
ᐊᕐᓇᖅᕕᖃᕆᐊᖃᕋᓗᐊᕐᒪᓐ ᖃᖓᑕᓲᖅ.  
 
ᐃᓚᖏᑦ ᑕᒪᒃᑯᐊ ᐊᑐᕆᐊᖃᑦᑕᒥᓐᓂᒃ ᐱᑕᖃᖏᑦᑕᕌᖓᑕ ᖃᐅᔨᓴᖅᑕᐅᖄᕆᐊᖃᒻᒪᑕ. ᐃᖅᑲᓇᐃᔭᖅᑎᒃᑲ 
ᖃᐅᔨᒋᐊᖅᓯᖁᓕᖅᑕᒃᑲ ᖃᓄᐃᑦᑐᒥᒃ ᐊᑐᖃᑦᑕᕐᒃᒪᖔᑕ ᖃᖓᑕᓲᒥᒃ ᓴᓂᑭᓗᐊᕐᒥᒃ ᐅᐊᓇᐸᐃᒧᓐ.  
 
ᓱᓕ ᑭᐅᔭᐅᓚᐅᖏᓐᓇᒪ ᐱᓕᕆᕕᑦᑎᓐᓄᑦ. ᑖᒃᑯᐊ ᓴᖅᑭᒃᑲᕕᐅᑉ ᐅᓪᓗᒥ ᑕᐃᑲᓂ ᓴᖅᑭᑲᐅᑎᒋᓚᐅᖅᑕᕋ ᑭᓯᐊᓂ 
ᐅᑕᖅᑭᑐᐃᓐᓇᓕᖅᑐᒍᑦ ᑐᓴᕐᓂᐊᕐᓂᐊᕐᓂᕆᔭᑦᑎᓐᓂᒃ ᖃᖓᑕᓲᓕᕆᔨᒃᑯᓐᓂᑦ. ᐃᓚᑰᒻᒪᖔᑕ ᑳᑦᑐᓛᖑᔪᑦ ᑕᐃᒪᓐᓇ 
ᐃᓚᑰᔭᕌᖓᑕ ᖃᐅᔨᓴᖃᑦᑕᕋᑦᑎᒍ ᑭᓯᐊᓂ ᐊᓇᖅᕕᖃᕆᐊᖃᕋᓗᐊᕐᒪᑕ ᖃᖓᑕᓲᓐ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᔪᒪᒍᓂ ᖃᖓᑕᓲᖅ ᖃᓄᐃᑦᑑᒻᒪᖔᖅ ᐊᑕᐅᓯᓕᒃ, ᖃᖓᑕᓲᖅ, 9-
ᓂᒃ ᐃᓂᖃᕈᓐᓇᖅᑐᖅ. ᐃᓛᓐᓂᒃᑯᓐ ᐅᓄᕐᓂᖅᓵᓗᐃᓐ 9-ᓂᒃ ᐊᐅᓚᕈᒪᖃᑦᑕᕐᒪᑕ ᐃᑭᔪᒪᓪᓗᑎᒃ ᓘᑖᓕᐊᖅᑐᕐᓗ 
ᐱᖃᑦᑕᕐᒪᑕ.  
 
ᓈᒻᒪᖏᒻᒪ ᐅᕙᑦᑎᓐᓄᓐ. ᐱᐅᓂᖅᓴᒃᑯᑦ ᐱᔨᑦᑎᖅᑕᐅᔭᕆᐊᖃᑦᑐᒍᓐ $4 ᒥᓕᐊᓐᑖᓚ ᑖᓐᓇ ᐊᑐᖅᑕᐅᔪᓐᓇᖅᑐᖅ 
ᐃᓄᖕᓄᑦ ᐱᔨᑦᑎᕈᑕᐅᓗᓂ. ᐃᓱᒫᓗᑎᖃᓪᓚᕆᓕᕋᑦᑕ ᑕᒪᑐᒥᖓ ᐅᓪᓗᑐᐃᓐᓇᐅᕋᑖᓚᐅᖅᑐᒥᒃ ᑕᐃᒪᖓᑦ 
ᐊᐅᓚᔾᔭᐃᒋᐊᖅᓯᒪᖏᒃᑯᓂ ᐊᖏᕈᓐᓇᖅᐹ ᒥᓂᔅᑕᐅᔪᖅ ᐱᓕᕆᒋᐊᓪᓚᒃᑲᓐᓂᕐᓂᐊᕐᒪᒍ ᑕᒪᓐᓇ. ᐃ, 
ᐊᓇᕐᕕᖃᑦᑎᐊᖅᑐᐃᓐᓇᐅᓂᐊᕐᒪᑕ ᑲᖓᑕᓲᒃᑯᕕᖕᒥ. ᖁᔭᓐᓇᒦᒃ.  

>>ᐃᓪᓚᖅᑐᑦ 
 
ᐅᖃᖅᑎ: ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐃ, ᐊᖏᖃᑎᒋᑦᑎᐊᖅᑕᕋ ᑖᓐᓇ 
ᒪᓕᒐᓕᐅᖅᑎᐅᔪᖅ ᐃᒪᓐᓇ ᐸᖅᑭᔭᐅᑦᑎᐊᕆᐊᖃᕋᑦᑕ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 
ᐱᔨᑦᑎᕋᑦᑎᐊᕆᐊᖃᕐᒪᑕ. 
 
ᑖᓐᓇ ᒪᓕᒐᓕᐅᖅᑎᐅᑉ ᐃᓱᒫᓗᑎᒋᔭᖓ ᕿᒥᕐᕈᓇᑦᑎᐊᕐᓂᐊᖅᑕᕋ, ᖃᖓᑕᓲᓕᕆᔨᒃᑯᑦ ᑕᐃᒃᑯᐊ contract-
ᑕᐅᓯᒪᔪᑦ ᒪᓕᒃᓯᒪᖏᑉᐸᑕ ᒪᓕᒋᐊᖃᖅᑕᖏᓐᓂᒃ. ᑕᐃᒪᓐᓇ ᑐᒃᓯᕋᕐᕕᒋᔭᐅᔭᕆᐊᓖᑦ ᐊᑐᕆᐊᖃᖅᑕᒥᖕᓂ 
ᐊᑐᖁᔭᐅᓗᑎᒃ. ᑕᐃᒪᓐᓇ ᐃᖅᑲᓇᐃᔭᖅᑎᒃᑲ ᕿᒥᕐᕈᓯᒪᓕᖅᑕᕋ ᐅᓪᓘᒃ ᒪᕐᕉᒃ ᐊᓂᒍᖅᓯᒪᓕᖅᑑᒐᓗᐊᒃ 
ᑐᐊᕕᕐᓇᕐᓚᒃᖢᓂᓗ. 
 
ᖁᔭᒋᑦᑎᐊᖅᑕᕋ ᒪᓕᒐᓕᐅᖅᑎᐅᖃᑕᐅᔪᖅ. ᐃ, ᑕᐃᒪᓐᓇ ᐸᖅᑭᔭᐅᑦᑎᐊᕆᐊᖃᕋᓗᐊᕐᒪᑕ ᑕᒪᒃᑯᐊ 
ᐃᓅᓕᓴᖅᑕᐅᔭᖅᑐᖅᑐᑦ, ᐃ ᐅᖃᐅᓯᕆᓚᐅᕐᒥᔭᕋ ᒪᓕᒐᓕᐅᖅᑎᒧᑦ ᑐᓴᖅᑎᑦᑎᓪᓗᒍ ᑐᓴᕇᖅᓯᒪᓕᕈᒪ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 176 - 2(3): ᖃᖓᑕᓲᒃᑯᕕᓐᓂᑦ ᐱᓇᓱᐊᒐᐃᑦ - ᒐᕙᒪᑐᖃᒃᑯᓐᓄᑦ ᐊᑭᓕᖅᓱᖅᑕᐅᔪᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓄ. 
 
ᓄᕕᐱᕆ 28, 2005-ᖑᑎᓪᓗᒍ ᒥᓂᔅᑕ ᓴᖅᑭᑦᑎᓚᐅᖅᓯᒪᖕᒪᑦ ᒥᑦᑕᕐᕖᑦ ᓄᓇᕗᒥᐅᓂ ᐊᒻᒪᓗ 
ᑮᓇᐅᔭᓕᐅᕈᑎᖃᕋᓱᐊᕐᓂᖅ ᑕᐃᔅᓱᒪᓂ ᑕᐃᔭᐅᓯᒪᓪᓗᑎᒃ ᑕᐃᒃᑯᐊ ᓄᑖᕈᕆᐊᖅᓯᔪᒪᓪᓗᑎᒃ ᐃᖃᓗᒃᑑᑦᑎᐊᑉ 
ᒥᑦᑕᕐᕕᖓᓂᒃ ᑖᓐᓇ ᕿᑎᕐᒥᐅᑦ ᑕᐃᑲᓂ ᑕᑯᔭᒐᖃᖅᑎᑦᑎᑎᓪᓗᒋᑦ ᓇᖕᒥᓂᖅ ᐱᓕᕆᕕᖃᖃᑦᑕᖅᑐᑦ 
ᐅᖃᐅᓯᕆᔭᐅᖃᑦᑕᕐᒪᑦ. 
 
ᒥᓂᔅᑐᒧᑦ ᑐᓴᖅᑎᑕᐅᔪᓐᓇᖅᐳᖓ ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᓄᑦ ᐅᖃᖃᑎᖃᖅᓯᒪᓕᕐᒪᖔᑦ ᑕᒪᑐᒧᖓ. 
ᖁᔭᓐᓇᒦᒃ.  
 
ᐅᖃᖅᑎ: ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᓱᓕᓛᒃ ᑲᑎᒪᖃᑎᒋᔪᓐᓇᓚᐅᖏᓐᓇᒃᑭᑦ ᒥᓂᔅᑕᐃᑦ, 
ᒥᓂᔅᑕᐅᖃᑎᒃᑲ ᑲᓇᑕᐅᑉ ᒐᕙᒪᒃᑯᖏᓐᓂᖔᖅᓯᒪᔪᑦ ᑕᐃᒪᓕ ᑲᑎᒪᕐᔪᐊᕇᕈᑦᑕ ᐃᓂᒃᓴᓕᐅᕐᓂᐊᖅᐳᖓ ᖃᖓᒃᑯᑦ 
ᐊᑲᐅᓂᖅᐹᖑᖕᒪᖔᑦ ᑲᑎᒪᖃᑎᒋᔪᓐᓇᕐᒪᖔᒃᑭᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐅᖃᐅᓯᕆᔪᒪᓪᓗᒋᑦ ᑲᓇᑕᓕᒫᒧᑦ ᐃᖏᕐᕋᔪᓕᕆᓂᕐᒧᑦ ᐅᐸᓗᖓᐃᔭᐅᑎᓂᒃ ᐊᓯᖏᓐᓂᓪᓗ ᐅᖃᐅᓯᖃᕐᓗᑕ. 
ᓄᓇᕗᒥ ᓄᒃᑕᐅᓯᕆᓂᕐᒧᑦ ᐱᔾᔪᑎᒋᓪᓗᒋᑦ ᐃᖃᓗᒃᑑᑦᑎᐊᖅ ᐱᖃᓯᐅᑎᓗᒍ. ᖁᔭᓐᓇᒦᒃ.  

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑭᐅᔪᐊᐃᓐᓅᒐᕕᒃ ᒥᓂᔅᑖ. 
 
ᒥᑦᑕᕐᕕᓕᕆᔾᔪᑎᒃᓴᐃᑦ ᑮᓇᐅᔭᐃᑦ ᐃᖃᓗᖕᓄᑦ ᐸᕐᓇᐅᑎᒋᔭᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᓂᓯᔭᐅᓚᕐᒪᑕ. 
ᐅᖃᖅᑎ.  
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᕿᒥᕐᕈᓇᒃᑐᒍᑦ ᓇᓪᓕᐊᒃ ᓄᓇᓕᐅᔪᑦ 
ᐱᖃᓯᐅᔾᔭᐅᔭᕆᐊᖃᕐᒪᖔᑕ ᐊᒻᒪᓗᑦᑕᐅᖅ ᑕᐃᒃᑯᐊ ᓱᐴᔫᕐᓄᑦ ᑎᑭᑕᐅᕙᒃᑐᑦ ᒥᑦᑕᕐᕕᖃᑦᑎᐊᕋᓗᐊᕐᒪᖔᑕ 
ᖃᐅᔨᑦᑎᐊᕈᒪᒐᑦᑎᒍᑦ ᐊᑦᑕᕐᓇᖏᑦᑐᒥ ᒥᕝᕕᐅᔪᓐᓇᕐᓂᐊᕐᒪᑕ ᓱᐴᔫᕐᓄᑦ ᖃᖓᑕᓲᕐᓄᑦ. ᐃᖃᓗᒃᑑᑦᑎᐊᖅ 
ᓯᕗᓂᒃᓴᑦᑎᓐᓂ ᐱᖃᓯᐅᔾᔭᐅᔪᒫᖅᑐᖅ.  
 
ᕿᒥᕐᕈᓇᓕᕋᑦᑕ ᐊᑭᑐᔪᖅᑐᕈᑎᒃᓴᐃᑦ ᑕᐃᒃᑯᐊ ᑮᓇᐅᔭᐃᑦ ᑭᒡᓕᖃᕐᒥᖕᒪᑕ ᐃᓘᓐᓇᖏᑦ ᓄᓇᓖᑦ 
ᐱᓕᕆᔭᐅᔪᓐᓇᖏᒻᒪᑕ ᑮᓇᐅᔭᑎᒍᑦ ᑕᐃᒃᑯᓇᓂ ᑭᓯᐊᓂ ᒥᑦᑕᕐᕕᖃᖅᑐᑦ ᓱᐴᔫᕐᓄᑦ ᑕᐃᒃᑯᐊ ᑲᒪᒋᖅᑳᕐᓗᑎᒍᑦ 
ᓄᓇᓖᓪᓗ ᐊᓯᖏᑦ ᑕᒪᒃᑯᐊ ᐊᑦᑕᓇᕐᔭᐃᖅᑕᐅᔭᕆᐊᓖᑦ ᒥᑦᑕᕐᕕᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑐᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏᑦ. ᖁᔭᓐᓇᒦᕈᒪᒻᒥᔭᕋ ᒥᓂᔅᑕᐅᔪᖅ.  
 
ᒥᓂᔅᑕᐅᑉ ᑭᒡᒍᓯᕆᓚᐅᖅᓯᒪᔭᖏᓂᒃ ᐅᖃᓕᒫᒐᒪ ᐃᖃᓗᑦᑑᑦᑎᐊᕐᒥ ᐱᓕᕆᔾᔪᑎᒋᔭᐅᓗᑎᒃ ᒥᑦᑕᕐᕕᖕᒧᑦ 
ᐊᑭᑐᔪᕈᑎᒃᓴᓄᑦ ᐱᔪᒪᓚᐅᖅᓯᒪᖕᒪᑦ ᒥᓂᔅᑕ ᐅᖃᐅᑎᔪᓐᓇᖅᐸ ᖃᓄᐃᒻᒪᑦ ᐃᖃᓗᑦᑑᑦᑎᐊᕐᒥ ᐱᓕᕆᐊᕆᔭᐅᔪᖅ 
ᐃᓗᐊᓂ ᐱᖃᓯᐅᔾᔭᐅᓚᐅᓐᖏᒻᒪᖔᖅ ᑲᓇᑕᐅᓪᓗ ᒐᕙᒪᒃᑯᖏᓐᓂᒃ ᑮᓇᐅᔭᖅᑖᖅᑎᑕᐅᓚᐅᓐᖏᒻᒪᖔᖅ 
ᖃᓄᐃᒻᒪᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᔪᓐᓇᖏᑦᑕᒋᑦ ᖃᓄᐃᒻᒪᑦ ᒫᓐᓇ 
ᖃᓄᐃᒻᒫᔾᔪᑎᒋᔭᖓᓄᑦ. 
 
ᑭᓯᐊᓂ ᖃᐅᔨᒋᐊᕈᓐᓇᖅᑐᖓ ᖃᓄᐃᒻᒪᒃᑭᐊᖓᐃ ᐊᑭᑐᔪᖅᑐᕈᑎᒃᓴᓂᒃ ᐃᑲᔫᓯᐊᖅᐸᒃᑐᓄᑦ ᐃᓕᔭᐅᓐᓂᖏᒻᒪᖔᖅ 
ᐃᖃᓗᑦᑑᑦᑎᐊᖅ ᕿᒥᕐᕈᓇᑦᑎᐊᑲᓐᓂᕆᐊᕐᓂᐊᖅᐸᕋ ᖃᐅᔨᒋᐊᕐᓗᒍ ᑐᓴᖅᑎᓪᓗᒍᓗ ᒪᓕᒐᓕᐅᖅᑎᐅᖃᑎᒐ 
ᐃᖃᓗᑦᑑᑦᑎᐊᒥ ᕿᒥᕐᕈᖃᑎᒋᓗᒍᓗ ᖃᓄᖅ ᐃᓕᖃᓯᐅᑎᔪᓐᓇᕐᒪᖔᑎᒍ ᑲᑎᒪᖃᑎᒋᓚᐅᖅᑎᓪᓗᒋᑦ. ᑕᐃᒃᑯᐊ 
ᒥᓂᔅᑕᐅᔪᐃᑦ ᑲᓇᑕᐅᑉ ᒐᕙᒪᒃᑯᖏᓐᓃᑦᑐᑦ ᐃᖅᑯᓪᓕᐅᑎᒋᓗᒍᓗ ᒥᓂᔅᑕ ᒪᓕᒐᓕᐅᖅᑎᐅᖃᑎᓐᓄᑦ 
ᑮᓇᐅᔭᒃᑲᓂᕐᒥᒃ ᓇᓂᓯᒍᓐᓇᕈᑦᑕ ᐊᑭᑐᔪᖅᑐᕈᑎᒃᓴᖏᓐᓄᑦ ᒥᑦᑕᕐᕕᖕᒥ ᐃᑲᔪᖅᑕᐅᔾᔪᑎᐅᔪᑦ ᑖᒃᑯᐊ 
ᕿᒥᕐᕈᓇᕈᓐᓇᓂᐊᖅᑕᕗᑦ ᓲᕐᓗ ᐃᖃᓗᑦᑑᑦᑎᐊᖅ ᐃᓕᔭᐅᔪᓐᓇᕐᒪᖔᖅ ᐊᑭᑐᔪᖅᑐᕈᑎᒃᓴᖏᓐᓄᑦ ᑕᐃᒃᑯᐊ. 
ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᒃ ᑭᐅᔪᐊᓐᓅᒐᕕᒃ ᒥᓂᔅᑖ.. ᐅᖃᖅᑏ, ᒥᒃᑕᕐᕕᓕᕆᔩᑦ ᑮᓇᐅᔭᐃᒎᖅ 
ᓄᓇᓕᖕᓄᑦ ᑎᓴᒪᓂ ᐊᑐᖅᑕᐅᒐᔭᕐᒪᑕ. 
 
ᐱᕙᓪᓕᐊᔪᓂ ᐃᒪᓐᓇ ᓴᖅᑭᓚᐅᖅᑕᕋᓂ ᓂᓪᓕᐅᑎᖃᕈᒪᒐᒪ, ᐃᖃᓗᑦᑑᑦᑎᐊᖅ $18 ᒥᓕᔭᓐᓂᒃ 
ᕿᑯᖅᑕᐅᓇᓱᒋᐊᖃᕋᔭᕐᒪᑦ ᒥᑦᑕᕐᕕᖓ, ᒥᒃᕕᐅᔪᓐᓇᖅᓯᓂᐊᕐᒪᑦ. 
 
ᓱᐴᔫᓄᑦ 737 ᒥᑦᑐᓐᓇᖏᒻᒪᑦ ᑕᐃᑯᖓ, ᐊᕐᕌᒍᑦ ᖃᑦᓯᑲᓪᓚᐃᑦ ᐊᓂᒍᖅᐸᑕ ᒥᑦᑕᕐᕕᐅᔪᓐᓇᖅᓯᖁᔭᐅᔫᒐᓗᐊᖅ.  
 
ᑖᒃᑯᐊ ᑐᓴᒐᒃᓴᐃᑦ ᐱᖃᓯᐅᑎᓗᒋᑦ ᒥᓂᔅᑕ ᐊᖏᕈᓐᓇᖅᐹ ᐅᕙᑦᑎᓐᓄᓪᓗ ᐃᖃᓗᑦᑑᑦᑎᐊᕐᒥ ᒥᑦᑕᕐᕕᖓ 
ᑲᒪᒋᔭᐅᓂᖓ ᕿᑯᖅᑕᐅᓂᖓ ᓯᕗᓪᓕᐅᔾᔭᐅᖁᓪᓗᒍ. ᖁᔭᓐᓇᒦᒃ 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᒥᑦᑕᕐᕕᓕᒫᑦ ᑕᒫᓂ ᓄᓇᕗᒻᒥ ᐃᓘᓐᓇᑎᒃ ᐋᖅᑭᑦᓯᐊᖅᓯᒪᖁᔭᕋᓗᐊᕗᑦ 
ᓱᓇᑐᐃᓐᓇᕐᓂᒃ ᒥᕝᕕᐅᒍᓐᓇᖁᓪᓗᒋᑦ ᑕᒪᓐᓇ ᕿᒥᕐᕈᒋᐊᑦᓯᐊᓂᐊᖅᑲᕗᑦ ᐃᖅᑲᓇᐃᔭᖃᑎᒋᒍᒪᑦᓯᐊᓂᐊᖅᓱᒍᓗ 
ᑕᐃᓐᓇ ᒪᓕᒐᓕᐅᖅᑎᐅᔪᖅ ᑕᐃᑯᖓ ᐃᖃᓗᑦᑑᑦᓯᐊᒧᑦ ᑕᒪᒃᑯᐊ ᒥᑦᑕᕐᕖᑦ ᐱᓕᕆᐊᕆᓂᐊᖅᑕᕗᓐᓂ ᑖᒃᑯᐊ 
ᐃᒻᒪᖃ ᒐᕙᒪᑐᖃᒃᑯᑦ ᐅᖃᓕᒪᖃᑎᒋᑦᓯᐊᓚᐅᕐᓗᒋᑦ ᖃᓄᖅ ᑮᓇᐅᔭᓂᒃ ᐊᑐᐃᓐᓇᐅᑲᓐᓂᕐᓂᐊᕈᓐᓇᕐᒪᖔᑕ ᐃᒻᒪᖃ 
ᐊᕐᕌᒍᓄᑦ ᑕᓪᓕᒪᓄᑦ ᐅᕝᕙᓘᓐᓂᑦ ᐊᕐᕌᒍᓄᑦ ᖁᓕᓄᑦ ᕿᒥᕐᕈᒋᐊᑦᓯᐊᕋᔭᖅᑲᕗᖅ ᑮᓇᐅᔭᐃᑦ 
ᐊᑐᐃᓐᓇᐅᑎᑕᐅᑦᓯᖃᕋᔭᕐᓂᖅᐸᑕ ᑕᐃᒃᑯᓄᖓ ᒐᕙᒪᒃᑯᓂᒃ ᑕᒪᒃᑯᐊ ᒥᑦᑕᕐᕖᑦ ᐋᖅᑭᒋᐊᖅᑕᐅᔾᔪᑎᒋᔪᓐᓇᖅᑕᖏᑦ 
ᓯᕗᓂᒃᓴᑎᓐᓂ ᑕᐅᑐᑦᓯᐊᕈᒪᒐᒃᑭᑦ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 
ᐊᐱᖅᑯᑦ 177 - 2(3): ᓄᓇᕘᒥ ᓯᓚᑦᑐᓴᕐᕕᐅᑉ ᐊᕐᕌᒍᖓᑕ ᐃᓱᐊᓂ ᑮᓇᐅᔭᖏᑕ ᐅᓂᒃᑳᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᕈᑎᒋᓗᒍ ᑖᓐᓇ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᐅᖃᖅᑏ, ᐊᐱᖅᑯᑎᖃᖃᑦᑕᖅᑲᐅᒐᒪ ᑕᒻᒪᖅᓯᒪᔪᖅᓯᐅᖅᑎᐅᑉ 2005 ᐅᓂᒃᑳᓕᐊᕕᓂᖏᓐᓂ. 
 
ᑖᒃᑯᓇᓂ ᐃᓗᐊᓂ ᒪᑉᐱᒐᖅ 13, ᐅᖃᐅᓯᖃᕐᒪᑦ ᑮᓇᐅᔭᓂᒃ ᐊᑎᓕᐅᕆᔩᑦ ᐊᒻᒪᓗ ᐊᓯᖏᓐᓂᒃ ᑖᒃᑯᓇᓂ 
ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑐᓂ ᓄᓇᕗᑦ ᒐᕙᒪᒃᑯᖏᓐᓂᒃ ᐅᖃᐅᓯᖃᖅᑐᑦ, ᑮᓇᐅᔭᓂᒃ 
ᐅᖓᑕᐅᔾᔨᓗᐊᖃᑦᑕᕐᓂᖏᓐᓂᒃ. ᐊᒻᒪᓗ ᑲᑎᓱᖅᑕᐅᓯᒪᔪᑦ ᑮᓇᐅᔭᑦ ᐅᓂᒃᑳᖏᑦ ᑭᖑᕙᖅᓱᑎᒃ ᓴᖅᑭᔭᐅᖃᑦᑕᕐᒪᑕ 
ᐊᒻᒪᓗ ᖁᓪᓕᒃᑯᑦ ᐅᖓᑕᐅᔾᔨᓗᐊᖅᑐᑎᒃ ᑮᓇᐅᔭᓂ ᐊᑐᖅᑐᐊᖃᑦᑕᖅᓯᒪᓂᖏᓐᓂᒃ, ᑖᒃᑯᐊ 
ᐊᔾᔨᒌᓐᖏᑦᑐᕈᓘᔭᐅᒻᒪᑕ ᐅᖃᐅᓯᕆᔭᖏᑦ ᐊᒻᒪᓗ ᐅᓄᓗᐊᕐᓂᖏᓐᓄᑦ ᑕᒪᕐᒥᒃ ᑕᑉᕗᖓ ᐃᓕᔭᐅᓯᒪᖅᑰᖏᑦᑐᖅ 
2002-03ᒥ, 2003-04ᒥᓗ ᑖᒃᑯᐊ ᐱᔭᕇᖅᑕᐅᓯᒪᓐᖏᒻᒥᔪᑦ. 
 
ᐊᐱᕆᔪᒪᔭᕋ ᑖᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᑲᑎᒪᔨᕋᓛᑦ ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑏᑦ ᕿᓚᒥᕈᓘᒐᓗᐊᖅ 
ᒐᕙᒪᒃᑯᑦ ᐃᓚᐅᓚᐅᖅᓯᒪᒻᒪᑕ ᓇᓗᓇᐃᖅᓯᓚᐅᖅᓯᒪᒻᒪᑕ ᐊᑲᐅᖏᓕᐅᕈᑎᖃᒻᒪᑕᒎᖅ ᑭᖑᕙᓗᐊᖅᖢᑎᒃ  

ᓴᖅᑭᖅᑎᖃᑦᑕᕐᓂᖏᓐᓂᒃ ᑮᓇᐅᔭᑦ ᐅᓂᒃᑳᖏᓐᓂᒃ ᐱᑦᔪᑎᖃᑦᑐᑎᒃ ᓄᓇᕗᑦ ᓯᓚᑦᑐᕐᓴᖅᕕᖓᓐ ᑮᓇᐅᔭᓕᕆᐅᑉ 
ᐊᕐᕌᒍᐊ ᐊᑦᔨᐅᖏᓐᓂᖓ ᐱᑦᔪᑎᒋᓪᓗᒍ.  
 
ᐊᒻᒪᓗ ᒐᕙᒪᒃᑯᓐ ᐊᖏᓚᐅᖅᓯᒪᓪᓗᑎᒃ, ᐄ, ᓯᓚᑦᑐᕐᓴᖅᕕᒃᑯᑦ ᑕᐃᒃᑯᐊ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 
ᐃᓱᓕᒃᑕᖅᕕᖓ ᐊᓯᔾᔨᖅᑕᐅᑉᐸᓐ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑕᐅᑦᑎᒃᑑᖃᑦᑕᕐᓂᐊᕐᓕᑉᒪᑕ. ᐄᕌᓅᓚᓚᐅᖅᓯᒪᔪᒍᓐ 
ᑲᑎᒪᔨᕋᓛᖑᓪᓗᑕ ᐊᔪᓐᓇᖏᓐᓂᖅᓴᐅᓕᕐᓂᐊᕐᒪ ᑮᓇᐅᔭᑦ ᐅᓂᒃᑳᖏᑦ ᓴᖅᑭᑕᐅᓇᓱᓐᓂᖏᓐᓂ. 
 
ᑭᓯᐊᓂ ᒐᕙᒪᒃᑯᓐ ᑭᐅᒻᒪᑕ ᓱᓇᐅᕝᕙ ᐊᓯᖔᖓᓂᒃ ᐃᓱᒪᖃᓕᐊᓪᓚᒃᑐᒥᓃᓐ ᐊᑲᐅᔾᔮᖏᒻᒪᒡᒎᖅ ᓯᓚᑦᑐᕐᓴᖅᕕᓐᓄᓐ 
ᐊᓯᔾᔨᖅᑕᐅᓇᓱᒃᑲᓗᐊᖅᐸᓐ. ᐅᑯᐊ ᐅᓂᒃᑳᓐ ᐱᐅᓴᖏᑦᑐᖅᔪᐊᕐᒪᕆᐊᓘᓯᒪᔪᓐ ᑮᓇᐅᔭᓕᕆᓂᑦᑎᓐᓂᒃ 
ᒐᕙᒪᒃᑯᓐᓂᓪᓗ ᐊᓯᔾᔨᖅᓯᔪᒪᓂᖓᓗ. ᐃᓛᒃ ᐊᓯᔾᔨᖅᓯᔪᒪᓚᐅᖅᓯᒪᔪᑦ ᓯᓚᑦᑐᕐᓴᖅᕕᐅᑉ ᐃᓱᓕᑦᑕᖅᕕᖓ 
ᑭᖑᕙᖃᑦᑕᖏᓐᓂᖅᓴᐅᓂᐊᕐᒪᑕ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᑮᓇᐅᔭᓄᑦ ᐅᓂᒃᑳᑦ, ᖃᖓᓕᑭᐊᖓᐃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ, ᐅᖃᖅᑎᑦᓯᔩ. ᐄ, ᒪᓕᒐᓕᐅᖅᑎᐅᖃᑎᒐ ᐊᖏᖃᑎᒋᑦᓯᐊᖅᑕᕋ ᑕᕝᕙᓂ 
ᐅᖃᐅᓯᕆᔭᖏᓐᓂᒃ. ᑖᒃᑯᐊ ᓴᓐᖏᔫᒻᒪᑕ ᑖᒃᓱᒥ ᖃᐅᔨᓴᖅᑎᐅᑉ ᐅᖃᐅᓯᕆᔭᖏᓐ ᐋᖅᑭᒋᐊᕆᐊᖃᑦᑐᑦ. 
ᐋᖅᑭᒋᐊᖅᐸᓪᓗᑎᓪᓗ, ᐱᔭᕆᐊᖁᑦᑐᓪᓗᑎᓪᓗ.  
 
ᑖᓐᓇ ᐅᖃᐅᓯᕆᔭᖓ ᓯᓚᑦᑐᕐᓴᖅᕕᐅᑉ ᒥᒃᓵᓄᓐ ᑖᒃᑯᐊ ᐊᕐᕌᒍᖓ ᐱᐊᓂᒃᕕᖓ ᐅᕙᑦᑐᑐᑦ ᐱᓕᕋᔭᖏᒻᒪᖔᖅ. ᐄ, 
ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓐ ᒥᓂᔅᑕᖓ ᐅᖃᖃᑎᒋᑦᓯᐊᕐᓂᐊᖅᐸᕋ ᑕᒪᑦᓱᒥᖓ ᒥᒃᓵᓄᑦ, ᖃᐅᔨᒋᐊᒃᑲᓐᓂᖁᓗᒍᓗ 
ᑕᐃᒃᑯᓂᖓ ᓯᓚᑦᑐᕐᓴᖅᕕᒃᑯᓐ ᐱᓕᕆᔨᒥᓐᓂᒃ. ᑕᒪᓐᓇ ᑎᐊᓐᓇ ᐋᖅᑭᑐᓪᓗᐊᕆᖏᒻᒪᖔᒍ. ᑕᒪᓐᓇ 
ᖃᓄᖅᑑᕈᑎᒋᓚᐅᕐᓂᐊᖅᐸᕗᓐ ᑖᒃᑯᐊ ᒥᓂᔅᑑᖃᑎᒃᑲᓗ, ᐱᓗᐊᖅᑐᒥᖃᐃ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑑᔪᖅ 
ᑕᒪᑐᒥᖓ ᖃᓄᖅᑑᕈᑎᖃᓛᐅᕈᒫᖅᐳᒍᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ, ᐃᓛᒃ ᑕᐃᒪᓐᓇ ᐅᖃᐃᓐᓇᐅᔭᕐᒪᑕ ᒥᓂᔅᑕᐃᓐ 
ᐊᖏᓚᐅᖅᑐᑎᒃ ᓯᕗᓪᓕᕐᒥ, ᐋᒡᒑᑕᖅᐳᓐ ᓯᓚᑦᑐᕐᓴᖅᕕᒃᑯᓐ ᐃᓗᐊᖏᓗᐊᕐᓂᐊᕐᒪᒡᒎᖅ.  
 
ᐄ, ᐅᑯᓇᓂ ᐅᓂᒃᑳᓂ ᐊᑕᐅᓯᐊᕐᓇᓂ ᐅᖃᖃᑦᑕᖅᓯᒪᒻᒪᓐ ᑕᒪᓐᓇ ᐋᖅᑭᒃᑕᐅᒋᐊᓕᒃ. ᑖᓐᓇᖃᐃ ᑮᓇᐅᔭᓕᕆᔨᒃᑯᓐ 
ᒥᓂᔅᑕᖓᓐ ᑎᓕᓯᒍᓐᓇᖅᐹ ᐊᓯᔾᔨᖅᑕᐅᔪᓐᓇᓂᐊᕐᒪᓐ ᓯᓚᑦᑐᕐᓴᖅᕕᒃᑯᓐ ᐃᓱᓕᒃᑕᖅᕕᖓ. 
ᓯᕗᒧᐊᑉᐸᓪᐊᔾᔪᑎᒋᓕᕈᓐᓇᕐᓂᐊᕐᕋᑦᑎᒍ ᐊᒻᒪᓗ ᑭᖑᕙᖅᓯᒪᖏᑦᑐᓂᒃ, ᑕᒻᒪᖅᓯᒪᖏᑦᑐᓂᒃ ᑮᓇᐅᔭᑦ ᐅᓂᒃᑳᖏᓐᓂᒃ 
ᐱᑎᑕᐅᖃᑦᑕᕈᓐᓇᕐᓂᐊᕐᕋᑦᑕ. ᑕᒻᒪᖅᓯᒪᖏᑦᑐᓂᒃ ᐱᑎᑕᐅᖃᑦᑕᕆᐊᖃᕋᑦᑕ ᐅᓂᒃᑳᓕᐊᕆᔭᐅᓯᒪᔪᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᐅᖃᐅᓯᕆᔮᓂᒃ ᐊᖏᖃᑎᒋᑦᓯᐊᖅᑕᕋ ᓇᓚᐅᒃᓯᐊᖅᑐᑦ 
ᑖᒃᑯᐊ ᐅᖃᐅᓯᕆᔭᖏᓐ ᓴᓐᖏᔫᔪᓐ ᓇᓚᐅᒃᑎᐊᖅᑐᑎᓪᓗ. ᐅᖃᓚᐅᖅᐳᖓ ᑖᓐᓇ ᒥᓂᔅᑕᒋᔭᖓᓐ ᑖᒃᑯᐊ 
ᓯᓚᑦᑐᕐᓴᖅᕕᒻᒥᐅᓐ ᐅᖃᖃᑎᒋᓂᐊᖅᐸᕋ ᖃᓄᖅ  

ᐋᖅᑭᒋᐊᖅᑑᓗᐊᕋᕙᓐᖏᒻᒪᖔᖅ ᐊᔪᓐᓇᓪᓗᐊᕕᒻᒪᖔᖅ ᑕᐃᒪᓐᓇ ᐋᖅᑭᒋᐊᕆᐊᒃᓴᖅ ᐃᑲᔪᓐᓂᖃᕕᔾᔪᐊᕌᔭᕐᒪᓐ. 
ᓲᕐᓗ ᐅᖃᒻᒪᑐᓐ ᐃᑲᔪᓐᓂᖃᕕᔾᔪᐊᕋᔭᕐᒪᓐ ᑕᒪᑐᒧᖓ ᑮᓇᐅᔭᓕᕆᓂᕐᒥᒃ ᖃᐅᔨᓴᕈᑎᓂᒃ ᐋᖅᑭᒃᓱᐃᓂᕐᒧᓐ.  
 
ᐃᑲᔪᕐᓂᖃᕕᔾᔪᐊᕐᕋᔭᕐᒪᓐ ᑕᒪᓐᓇ. ᐄ, ᖃᓄᖅᑑᕈᑎᒋᒋᐊᒃᑲᓂᕐᓂᐊᖅᐸᕗᓐ. ᐱᔭᕆᐊᖃᒻᒪᓐ 
ᖃᓄᖅᑑᕈᑎᒋᔭᕆᐊᕋᕋᑦᑎᒍ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᑖᓐᓇ ᒥᓂᔅᑕᕆᔭᐅᔪᖅ ᑭᐅᑦᑎᐊᕐᒪᓐ. 
ᐊᐅᓚᑦᔭᑦᑕᐅᔭᕆᐊᖃᓪᓚᑦᑖᓕᕐᒪᓐᓄᓇ ᑕᒻᒪᖅᓯᒪᔪᖅᓯᐅᖅᑎ ᐅᖃᑦᑎᐊᑐᖅᔪᐊᕐᒪᕆᐊᓘᓚᐅᕐᒪᓐ 
ᑭᖑᕙᖅᓯᒪᖏᑦᑐᒥᒃ, ᑕᒻᒪᖅᓯᒪᖏᑦᑐᒥᒃ ᐱᑎᑕᐅᖃᑦᑕᕆᐊᖃᖁᔨᒻᒪᓐ ᑮᓇᐅᔭᑦ ᐊᐅᓚᑕᐅᑦᑎᐊᕐᓂᐊᖅᐸᑕ. 
ᑕᒻᒪᖅᓯᒪᔪᖅᓯᐅᖅᑎ ᑕᐃᒪᐃᓕᓯᒪᒻᒪᓐ. ᑕᒪᓐᓇ ᓱᓕ ᐋᖅᑭᒋᐊᖅᑕᐅᓚᐅᖏᑦᑐᖅ.  
 
ᑮᓇᐅᔭᓂᒃ ᐊᐅᓚᑦᑎᑦᑎᐊᕐᕆᐊᖃᑦᑐᒍᑦ ᑕᒪᓐᓇᓗ ᓯᕗᓪᓕᐅᔾᔭᐅᔭᕆᐊᓕᒃ ᒐᕙᒪᐅᔪᓄᑦ 
ᐃᓗᕐᕆᔮᖅᑎᑐᐃᓐᓇᕋᓱᖏᓪᓗᑎᒃᑯ ᓯᓚᑦᑐᕐᓴᖅᕕᒃᑯᓐ. ᓱᕐᕋᓚᐅᖅᓯᒪᖏᒻᒪᓐ, ᓱᕐᕋᖁᔨᓚᐅᖅᓯᒪᖏᒻᒪᑕ.  
 
ᑕᐃᒪᓐᖓᓂᒃ 1999-ᒥᓂᒃ ᑕᒪᒃᑯᐊ ᐱᔪᓐᓇᕐᓃᑦ ᖃᐃᑕᐅᓚᐅᖅᓯᒪᒻᒪᑕ ᓄᓇᕗᒻᒧᑦ, ᓄᓇᕗᒻᒥᐅᑕᐅᓪᓗᑕᓗ 
ᐱᐅᓂᖅᓴᒧᓐ ᓵᓐᖓᔭᕆᐊᖃᕐᓂᕐᒥᒃ ᑕᑯᓐᓇᖅᑐᒍᓐ. ᑖᓐᓇ ᒥᓂᔅᑕᕆᔭᐅᔫᖅ ᐊᖏᕈᓐᓇᖅᐸ ᑎᑎᕋᕈᓐᓇᖅᐸᓗ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑎᓕᓗᒋᓪᓗ ᑖᒃᑯᐊ ᐊᓯᔾᔨᖅᑕᐅᖁᓗᒋᑦ ᓯᓚᑦᑐᖅᓴᕐᕕᒃᑯᑦ ᐃᓕᓱᑦᑕᕐᕕᖓᑦ, 
ᐋᖅᑭᒋᐊᕐᓗᒍᓘᓐᓃᑦ ᓯᓚᑦᑐᖅᓴᕐᕕᖕᒥ ᐱᖁᔭᕐᔪᐊᖅ ᐊᓯᖏᑦᑎᒍᓪᓗ. ᖁᔭᓐᓇᒦᒃ ᐅᖃᖅᑎ. (ᑐᓵᔨᒃᑰᕈᓐᓃᖅᑐᖅ). 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑐᑭᓯᓐᓇᑦᓯᐊᖅᑐᑦ ᐅᖃᐅᓯᕆᔭᖏᑦ ᓇᓚᐅᑦᓯᐊᖅᓱᑎᒡᓗ 
ᐃ, ᐅᖃᓚᐅᕋᒪ ᖃᓄᖅᑑᕈᑎᒋᒃᑲᓐᓂᕐᓂᐊᖅᐸᕗᑦ ᓇᓗᓇᖏᑦᑐᕐᓗ ᑕᒪᓐᓇ ᐅᖃᐅᓯᐅᓪᓗᐊᖅᓯᒪᓕᖅᓱᓂ ᐊᕐᕋᒍᓂ 
ᖄᖏᖅᑐᓂᒃ. 
 
ᐱᓗᐊᖅᑐᒥᒡᓗ ᑖᒻᓇ ᓄᑖᖑᔪᖅ ᓴᖅᑭᓕᖅᑎᓪᓗᒍ ᓇᓗᓇᖏᑦᑐᖅ ᑕᒪᓐᓇ ᐅᖃᐅᓯᓪᓗᐊᖅᑕᐅᓚᐅᖅᑐᖅ 
ᐅᖃᐅᓯᓪᓗᐊᕐᓂᐊᖅᓱᓂᓗ ᖃᓄᖅᑑᕈᑕᐅᓪᓗᐊᕐᓂᐊᖅᓱᓂᓗ ᐃ, ᑕᒪᑐᒧᖓ ᐊᒃᓱᕈᕆᐊᒃᑲᓐᓂᕐᓂᐊᖅᑐᒍᑦ 
ᐊᒃᓱᕈᕆᐊᒃᑲᓐᓂᕈᑎᒋᓂᐊᖅᑕᕗᑦ ᐋᖅᑭᒋᐊᕐᕕᖃᑐᐊᖅᐸᑦ ᐋᖅᑭᒋᐊᕐᓂᐊᖅᑕᕗᑦ ᑖᒻᓇ ᒥᓂᔅᑐᔪᖅ 
ᖃᓄᖅᑑᖃᑎᒋᒋᐊᕐᓂᖅᐸᕋ, ᖃᓄᖅᑑᖃᑎᑦᑖᓂᒃᓯᒪᓕᕈᑉᑯᓗ ᑎᑎᕋᕐᕕᒋᓂᐊᖅᐸᕋ ᖃᓄᖅ ᐋᖅᑭᒍᓐᓇᒐᔭᖏᒻᒪᖔᑦ 
ᐅᖃᐅᓯᕆᔭᖓ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒐᕙᒪᒃᑯᑦ ᐊᐅᓚᓂᖏᓐᓄᑦ ᑲᑎᒪᔨᕋᓛᖏᓐᓂ ᐃᒃᓯᕙᐅᑕᐅᓪᓗᖓ ᑕᒪᓐᓇ 
ᐊᒃᓱᕈᑎᒌᓐᓇᖅᓯᒪᓕᕋᒃᑯ ᐊᕐᕋᒍᒐᓴᖕᓄᑦ ᑖᓐᓇᖃᐃ ᒥᓂᔅᑕ ᐊᖏᕈᓐᓇᖅᐸ ᐃᒃᓯᕙᐅᑕᐅᒐᒪ ᑲᑎᒪᔨᕋᓛᑯᒃᑲᓗ 
ᑎᑎᕋᕈᓂ ᒥᓂᔅᑕᒧᑦ ᐊᔾᔨᖏᓐᓂᒃ ᖃᐃᑦᑎᔭᐅᓂᐊᖅᐳᒍᑦ ᑲᑎᒪᔨᕋᓛᖑᔪᒍᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑖᒃᑯᐊ ᑲᑎᒪᔨᕋᓛᖑᔪᑦ ᑕᒪᑐᒧᖓ ᒥᒃᓵᓄᒃ 
ᑐᓴᐅᒪᑎᑦᑎᐊᕐᓂᐊᖅᐸᕗᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓇᖅ. ᓕᕙᐃ. 
 
ᐊᐱᖅᑯᑦ 178 - 2(3): ᐃᑯᒻᒪᖅᑯᑎᑦ ᖃᒥᒃᑐᑦ ᐊᐅᓱᐃᑦᑐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐱᔪᓐᓇᐅᑎᒐ ᐊᑐᕐᓗᒍ ᒫᓐᓇ ᑖᒃᑯᐊ ᑭᒡᒐᖅᑐᖅᑕᕋ Grise Fiord ᒫᓐᓇᓵᖅ 
ᖃᐅᔨᕋᑖᕋᒪ ᑖᒃᑯᐊ ᐃᓚᖓ ᓄᓇᓕᐅᑉ ᖃᒥᙵᕐᒪᑦ ᑖᒃᑯᐊᓗ ᐅᐸᒃᑕᐅᔪᓐᓇᐃᓪᓕᐅᒪᓪᓗᑎᒃ Grise Fiord-ᒥᐅᑦ 
ᑖᓐᓇ ᒥᓂᔅᑕᒧᑦ ᖃᓄᐃᓕᐅᕈᑕᐅᓂᐊᕐᒪᖔᑦ ᑐᑭᓯᔪᒪᒐᒪ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᓱᕐᓇᖅ ᐃᓱᓕᒻᒪᑦ. ᑕᒃᖠᒋᐊᕈᒪᒍᕕᐅᒃ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ. ᒫᓐᓇ ᒪᓕᒐᓕᐅᖅᑎᐅᖃᑎᒃᑲ ᐊᐱᕆᔭᒃᑲ ᑖᓐᓇ ᐊᐱᖅᓱᕐᓇᖅ ᑕᒃᖠᒋᐊᕌᕐᔪᒍᓐᓇᕐᒪᖔᑦ 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᑲᑎᒪᔨᐅᖃᑕᐅᔪᖅ ᐊᐱᖅᓱᕐᒪᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓪᓗᓂ ᐊᐱᖅᓱᕐᓇᖅ ᐅᖓᕙᕆᐊᖁᓪᓗᒍ. 
ᐋᒃᑳᖅᑐᖃᖅᐸ? ᐋᒃᑳᖅᑐᖃᖏᒻᒪᑦ. ᐅᖃᐅᓯᒃᑯᑦ ᐊᐱᖅᓱᕐᓇᖅ ᐅᖓᕙᕆᐊᖅᑕᐅᕗᖅ. ᐃᑲᕐᕋᒃᑲᓐᓂᕐᒥᒃ, ᐃᑲᕐᕋᕐᒧᑦ 
ᐊᑕᐅᓯᕐᒧᑦ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ ᐊᒻᒪᓗ ᖁᔭᓐᓇᒦᖅᐸᒃᑲ ᐊᔪᙱᑎᑕᐅᒐᒪ. 
 
ᑖᓐᓇ ᐊᐱᕆᔾᔪᑎᒋᔪᒪᓪᓗᒍ ᑐᐊᕕᓕᕋᑖᕋᒃᑯ ᖁᔭᓐᓇᒦᖅᐸᔅᓯ ᐱᔪᓐᓇᖅᑎᑕᐅᒐᒪ. (ᑐᓵᔨᒃᑯᑦ) ᐅᖃᖅᑎ, ᓄᓇᕗᒥ 
ᖃᒥᑲᑕᒃᑐᐊᓘᓕᕐᒪᑦ ᓯᓚ ᐱᔾᔪᑎᒋᓪᓗᒍ ᐅᓪᓗᒐᓴᖕᓄᑦ, ᒫᓐᓇᕈᓗᒃ ᖃᐅᔨᓵᓚᐅᕋᒪ ᐊᐅᓱᐃᑦᑐᕐᒥ ᖃᒥᙵᓕᕐᒪᑕ 
ᐅᖃᓪᓚᒃᑎᓪᓗᑕ ᓱᓕ ᒥᓂᔅᑕᖃᐃ ᖃᓄᐃᓕᖓᓕᕐᒪᖔᑦ ᓂᓪᓕᕈᓐᓇᖅᐳᖅ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖃᐅᒻᒪᖅᑯᑎᓕᕆᓂᕐᒥᒃ ᐱᓕᕆᐊᓕᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐊᒻᒪᓗ ᒪᓕᒐᓕᐅᕐᕕᖕᒥ ᓯᕗᒃᑲᖅᑕᖅᑎᐅᓗᖓ 
ᑐᐊᕕᕐᓇᖅᑑᓂᖓ ᐱᔾᔪᑎᒋᓪᓗᒍ ᐊᐱᕆᔭᐅ, ᐃᓚᒃ ᑮᓇᐅᔭᑦ ᐊᑐᕈᒫᕐᓂᐊᖅᑐᓕᕆᔭᕆᐊᖃᕋᓗᐊᖅᑎᓪᓗᑕ. ᐄ, 
ᓱᓕᑦᑎᐊᖅᑐᖅ. 
 
ᐊᐅᓱᐃᑦᑐᕐᒥᐅᑦ ᒪᓗᕐᓈᕿᓕᕐᒪᑕ ᓯᓚ ᐱᔾᔪᑎᒋᓪᓗᒍ. 
 
ᖃᐅᔨᒪᔪᒍᑦ ᑭᓯᐊᓂᐅᒐᓗᐊᖅ ᓯᓚ ᐱᔾᔪᑎᒋᓪᓗᒍ ᖃᖓᑕᓲᖅᑕᖃᕈᓐᓇᖏᑦᑐᖅ ᑕᐃᒃᑯᓐᖓᐅᔾᔨᒍᓐᓇᖏᑦᑐᒍ ᒫᓐᓇ 
ᐃᒻᒪᖃ ᐃᖃᓗᒃᑑᑦᑎᐊᕐᒥ ᒫᓐᖓᓪᓘᓐᓃ ᕿᑭᖅᑖᓗᒻᒥ ᑕᑉᐸᐅᖓᐅᔾᔨᒐᓱᓐᓂᐊᖅᑐᒍᑦ. 

ᖃᐅᔨᒪᔪᒍᑦ ᑕᒪᓐᓇ ᑐᐊᕕᐅᑎᔭᕗᑦ ᐋᖅᑭᔅᓴᕋᐃᔪᒪᓪᓗᑎᒃᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐹᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒪᖃᐃ ᒥᓂᔅᑕᐅᑉ ᖃᐅᔨᒪᑎᓐᓇᓂᐊᕈᓐᓇᓂᐊᖅᐹᖓ ᑖᒃᑯᐊ 
ᐅᐸᑦᑕᐅᓇᓱᓐᓂᖏᓐᓂ ᐅᕝᕙᓘᓐᓃᑦ ᐋᖅᑭᑦᑕᐅᒐᓱᓐᓂᖓᓂ ᑖᓐᓇ ᑖᒃᑯᐊ ᖃᒥᓐᖔᕐᓂᕆᔭᖓᑕ Grise Fiord-
ᒥᐅᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑐᓴᐅᒪᑏᓐᓇᓂᐊᖅᐸᕋ ᒪᓕᒐᓕᐅᖅᑎᓪᓗ 
ᐱᕙᓪᓕᐊᔪᓪᓗ ᑕᒪᒃᑯᐊ ᐅᓂᒃᑲᐅᑎᒌᓐᓇᓂᐊᖅᑐᒋᑦ ᐅᓐᓄᓴᒃᑲᓐᓂᖅ ᑐᑭᓯᑲᓐᓂᕈᒪ ᖃᓄᐃᓕᓂᐊᓕᕐᒪᖔᖅ 
ᖃᐅᔨᒃᑲᕐᑕᐅᒃᑲᓂᕐᓂᐊᖅᑐ.  
 
ᓲᖃᐃᒻᒪ, ᐃᓱᒫᓘᑦᑐᕈᓘᒐᒥ ᑕᐃᒪᐃᑦᑑᓂᖓ ᐱᔾᔪᑎᒋᓪᓗᒍ ᑐᓴᐅᒪᑎᑕᐅᖏᓐᓇᓂᐊᖅᑐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓴᔅᓯᒪᔪᖁᑎᖃᕈᓐᓃᕋᒪ 
ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᕌᓗᒃ. ᓈᓴᐅᑎᓕᒃ 5-ᒧᑦ ᐅᑎᑲᐃᓐᓇᕈᒪᔪᖓ ᐱᔭᕇᖅᓯᒪᔪᑦ ᐃᓕᓴᕆᔭᐅᓂᖏᑦ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᑲᑎᒪᔾᔪᑎᔅᓴᑦᑎᓐᓄᑦ ᓈᓴᐅᑎᖓ 5 ᐃᓕᓴᖅᓯᓂᖅ ᒪᓕᒐᓕᐅᕐᕕᐅᑉ ᐃᓗᐊᓄᑦ 
ᐅᑎᕈᒪᒻᒪᑦ. ᐋᒃᑳᖅᑐᖃᕐᐸ? ᐋᒃᑳᖅᑐᖃᓐᖏᒻᒪᑦ. ᐲᑕᓴᓐ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᑎᖅᑎᑕᐅᒍᓐᓇᖅᑐᐊᐱᐅᒐᒪ 
ᐃᓕᓴᖅᓯᔪᒪᔪᖓ ᒫᓂᑦᑐᑦ ᓄᓇᑦᑎᓃᓐᖔᖅᑐᑦ.  
 
ᑐᓄᑦᑎᐊᓐᓂ Mary Rose Maksagat ᑕᕝᕗᖓ ᐳᓛᕆᐅᑦᑎᐊᕐᒪᑦ ᐃᖃᓗᓐᓅᓚᐅᓐᖓᐅᓚᐅᖅᑐᓂᓪᓗ 
ᐃᓱᒪᓕᕆᓂᕐᒧᑦ ᐃᓕᓐᓂᐊᕆᐊᖅᑐᓂ. ᑕᒪᐅᓐᖓᑦᑎᐊᓚᐅᕋᓗᐊᖅᑐᓂ ᐊᐅᓪᓚᕈᓐᓇᐃᓕᐅᖅᑲᒻᒪᑦ ᐱᓇᓱᐊᕈᓯᓕᒫᖅ 
ᑕᒫᓃᓕᖅᑐᖅ. 
 
ᐊᒻᒪᓗ ᐱᖃᑎᒋᔭᖓ ᑖᓐᓇ ᐃᕐᖑᑕᑯᓗᐊ Jazlin Kadlun.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᐃᓐᓇ ᒥᔅᑕ ᓯᒪᐃᓚᒃ ᑐᓂᑦᑎᐊᖓᓃᑦᑐᖅ ᕿᑎᕐᒥᐅᓃᖔᕐᒥᔪᖅ ᖃᐅᔨᒪᐅᖅᑯᖅᑐ ᑖᓐᓇ  

ᕿᑎᕐᒥᐅᑦ ᑯᐊᐳᕇᓴᒃᑯᑦ ᐃᖅᑲᓇᐃᔭᖅᑎ ᐃᖃᓗᓐᓃᓂᐊᖅᑐᖅ ᒥᓂᔅᑕ ᐃᑲᔪᖅᑕᐅᔪᒪᑐᐊᖅᐸᑕ ᑕᕝᕙᐅᕗᖅ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧ. ᐃᓕᓴᕐᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 7. ᑎᑎᖅᑲᑎᒍᑦ ᐊᐱᖅᑯᑏ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ ᒪᑐᐃᕈᑎᒧᑦ. ᑲᑎᒪᔾᔪᑎᔅᓴᖅ 10. ᑭᐅᔾᔪᑏᑦ 
ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ. ᑲᑎᒪᔾᔪᑎᔅᓴᖅ 11. ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᔅᓴᖅ 12. ᐅᓂᒃᑳᓕᐊᖏᑦ 
ᑲᑎᒪᔨᕋᓛ ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 13. ᐅᓂᒃᑳᓕᐊᖏᑦ ᑲᑎᒪᔨᕋᓛᕐ 
ᕿᒥᕐᕈᓚᐅᖅᑎᓪᓗᒋᑦ ᐱᖁᔭᔅᓴᓂᑦ. ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 01 - 2(3): ᒪᓕᒐᒃᓴᖅ 9 ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐊᑐᓐᖏᑎᑕᐅᔪᓂᑦ 

ᒪᓕᒐᖅ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑎ ᐅᓂᒃᑳᓕᐅᕈᒪᔪᖓ ᒪᓕᒐᒃᓴᒥᒃ 9 ᒪᓕᒐᐅᔪᖅ 
ᐋᖅᑭᒋᐊᕆᓂᕐᒧᑦ ᐊᑐᖏᑲᐃᓐᓇᓂᕐᒥᒃ ᒪᓕᒐᖅ ᐋᖅᑭᒋᐊᖅᑕᐅᓯᒪᖕᒪᑦ ᑎᑎᕋᖅᑕᐅᒃᑲᓐᓂᖅᑐᓂ ᕿᒥᕐᕈᔭᐅᓯᒪᓪᓗᓂ 
ᐊᔭᐅᖅᑎᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᑖᓐᓇ ᒪᓕᒐᒃᓴᖅ ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᔪᓐᓇᓕᖅᑐᖅ.  
 
ᐅᖃᖅᑎ: ᖁᔭᓐᓇᒦᒃ. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 14. ᑎᑎᖃᐃᑦ ᓴᖅᑭᑕᐅᓂᖏᑦ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 078 - 2(3): ᐸᓐᓂᖅᑑᖅ ᐊᔾᔨᓕᐅᖅᑕᐅᔪᖅ ᐊᓄᕆᖅᔪᐊᓚᐅᖅᑎᓪᓗᒍ 

(ᕿᓚᕝᕙᖅ) 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑮᔪᒪᔪᖓ ᐊᔾᔨᙳᐊᓂᒃ ᓄᓇᑦᑎᓐᓂᖔᖅᑐᓂᒃ ᐸᓐᓂᖅᑑᒥ 
ᑖᒃᑯᐊ ᓯᑯ ᐃᒻᒪᒻᒪᕆᐊᓘᓕᖅᑎᓪᓗᒍ ᐊᔾᔨᙳᐊᖑᔪᑦ ᐊᒻᒪᓗ ᑕᐃᒃᑯᐊ ᓄᓇᓯᐅᑎᖃᕐᕕᐅᔪᖅ ᓯᕋᓚᐅᕐᓂᖓᓄᑦ 
ᐊᔾᔨᙳᐊᖑᔪᖅ ᐊᓄᕆᕐᔪᐊᓚᐅᖅᑎᓪᓗᒍ ᑖᓐᓇ, ᐊᑦᑐᐃᓂᖃᖅᑐᒻᒪᕆᐅᒻᒪ ᑕᕝᕙᓂ ᓄᓇᓕᓐᓂ ᐸᓐᓂᖅᑑᒥ. 
ᖁᔭᓐᓇᒦᒃ. 
 
ᐅᖃᖅᑎ: ᑎᑎᖃᐃᑦ ᓴᖅᑭᑕᐅᓂᖏᑦ. ᑎᑎᖃᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 15, 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᒥᑦ. ᑲᑎᒪᔾᔪᑎᒃᓴᖅ 16. ᑲᑎᒪᔾᔪᑎᒃᓴᖅ 17. ᑲᑎᒪᔾᔪᑎᒃᓴᖅ 18. ᑲᑎᒪᔾᔪᑎᒃᓴᖅ 
19. ᑲᑎᒪᔾᔪᑎᒃᓴᑦᑕᐅ ᓈᓴᐅᑎᖓ 20, ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂᒃ ᐊᓯᖏᓐᓂᒡᓗ ᑲᑎᒪᔾᔪᑎᖃᕐᓗᑎᒃ 
ᐱᖁᔭᒃᓴᖅ 12 ᐊᑐᖅᑐᒃᓴᑦ ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᑦ ᐱᖁᔭᕐᔪᐊᖅ 2006 2007. ᐋᕆᐊᒃ 
ᐃᒃᓯᕙᐅᑕᐅᓂᐊᖅᑐᖅ. ᖁᔭᓐᓇᒦᒃ. 
 
ᑲᑎᒪᔾᔪᑎᕕᓂᕐᓂ ᑕᑯᒋᐊᓚᐅᕐᓗᒋᑦ ᖃᐅᒃᐸᑦ ᐅᖃᐅᓯᕆᓂᐊᖅᐸᕋ, ᐃᓱᒪᓕᐅᕈᑎᒋᓂᐊᖅᐸᕋ. ᒫᓐᓇ 
ᓄᖅᑲᖓᓚᐅᑲᖕᓂᐊᖅᐳᒍᑦ 20 minutes.  
 
ᐃᖅᓱᒃᑎ. 

>>ᑲᑎᒪᓂᖅ ᓄᖅᑲᓚᐅᑲᒃᐳᑦ 15:34ᒥ ᐊᒻᒪ ᐱᒋᐊᒃᑲᓂᖅᑐᑎᑦ 16:01ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ. ᐱᒋᐊᕈᓐᓇᓯᒻᒥᒐᑦᑕ ᑕᐃᒪ. ᖁᔭᓐᓇᒦᒃ ᐅᑎᕐᒥᒐᑦᓯ. (ᑐᓵᔨᒃᑯᑦ) 
ᑲᑎᒪᑐᐃᓐᓇᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᑦᑐᒍᑦ ᐱᖁᔭᒃᓴᖅ 12, ᑮᓇᐅᔭᐃᑦ ᐊᐅᓚᔾᔪᑎᖓᓄᑦ ᐱᖁᔭᖅᔪᐊᖅ 
2006-07. ᖃᓄᐃᑦᑐᒪᕙᓐ ᑲᑎᒪᔩᑦ. ᒪᑉᓴᓛᖅ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᔪᒪᔪᒍᑦ ᐱᖁᔭᒃᓴᖅ 12. ᑲᔪᓯᓗᑕ ᕿᒥᕐᕈᓗᒋᑦ ᑖᒃᑯᐊ 
ᑲᔪᔅᓯᑎᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᓐ ᑭᖑᓂᐊᒍᓪᓗ ᐋᓐᓂᐊᖅᑐᓕᕆᔨᒃᑯᓐ ᐃᓄᓕᕆᔨᒃᑯᓪᓘᓂᐊᖅᑯᓐ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᒪᒃᓴᓛᖅ. ᐊᖏᖅᐱᓰ ᑲᔪᓯᓂᐊᕋᑦᑕ 2006-07 ᑮᓇᐅᔭᐃᑦ ᐊᑐᖅᑐᒃᓴᐃᓐ 
ᐱᓕᕆᐊᕐᖏᓐᓄᓪᓗ ᐸᕐᓇᒍᑕᐅᔪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐃᖅᑲᓇᐃᔭᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ: ᐃᖅᑲᓇᐃᔭᖅᑎᑎᓪᓗ ᑕᑲᓄᓐᖓᕈᓐᓇᖅᓯᔪᓯ, ᐊᐱᖅᓱᖅᑕᐅᕕᒻᒧᓐ.  
 
ᖁᔭᓐᓇᒦᒃ. ᑖᒃᑯᐊ ᑭᒃᑰᒻᒪᖔᖏᓐᓂᒃ ᐅᖃᐅᓯᕆᓚᐅᕐᒥᒃᑭᑦ ᐃᖅᑲᓇᐃᔭᖅᑏᒃᑭᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᓴᐅᒥᑦᑎᐊᓃᑦᑐᖅ ᑳᑎ ᐅᒃᐱᒃ, ᑖᓐᓇ ᑐᖏᓕᕆᔭᕋ Deputy Minister ᐊᒻᒪᓗ 
ᑕᓕᖅᐱᑦᑎᐊᓃᑦᑐᖅ ᑖᓐᓇ, ᑖᒻ ᑖᒻᓴᓐ, ᑖᒃᓱᒪ ᑐᖏᓕᒻᒪ ᐃᑲᔪᖅᑎᖓ, Assistant Deputy Minister. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ ᐃᓱᓕᑉᐳᖅ): ᐃᑲᓂ ᓴᓪᓕᕐᒥᐅᑕᐅᖃᑎᑦᑎᓂᓄᒃ 
ᑕᒫᓃᑦᑐᖃᒻᒪᓐ ᐊᖏᕐᕋᕋᓱᒃᓯᒪᔫᒐᓗᐊᒃ ᖃᐅᑉᐸᑦ ᓯᓚᑦᑎᐊᓂᕈᑦᑕ. ᐃᒃᑯᐊ ᑐᓐᖓᓱᖁᓪᓗᒋᑦ ᕉᑕ ᐹᓕᐊᖅ ᐊᒻᒪᓗ 
ᔪᐊᔾ ᐊᓗᕈᑦ ᑕᐅᕙᓂ ᑖᒃᓱᒪ ᑕᓕᖅᐱᐊᓂ ᐃᒃᓯᕚᖅᑑᒃ, ᑐᓐᖓᓱᒃᑎᒃᑭᑦ ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᓇᑦᑎᖅ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᓐ. ᑕᕝᕙᓃᒃᑲᑦᑕ D-9- 
ᐃᖅᑲᓇᐃᔭᖅᑐᓕᕆᔨᒃᑯᑦ. ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑦ. ᑲᑎᓕᒫᖅᑐᒋᑦ ᐊᐅᓚᓂᖏᓐᓄᑦ 
$723,000. ᒥᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑐᓐᖓᓱᒋᑦᓯ ᐊᐱᖅᓱᖅᑕᐅᕝᕕᒻᒦᑦᑐᓯ, ᒥᓂᔅᑕ ᑕᐹᖅᔫᒃ.  
 
ᐅᓇ ᐊᐱᖅᑯᓯᕆᐊᖅᔪᑲᓐᓂᕈᒪᓪᓗᒍ ᑕᐃᒪ ᑕᒪᓐᓇ ᓈᒻᒪᓐᖏᓕᐅᕈᑕᐅᖏᓐᓇᖃᑦᑕᓚᐅᕐᒪᑦ ᑕᒪᒃᑯᐊ 
ᓴᓇᓚᐅᐱᓪᓚᑐᑐᐃᓐᓇᐅᓚᖓᔪᑦ ᐱᓗᐊᖅᑐᒥ casualᖑᔪᐃᑦ ᓇᐃᑦᑑᔭᕌᖓᑕ ᓴᓇᕝᕕᒋᓚᖓᔭᖏᑦ ᐃᓛᒃ 
ᑕᖅᑭᑐᐃᓐᓇᕐᓘᓐᓃᑦ ᐅᖓᑖᓅᒐᓗᐊᕐᓘᓐᓃᑦ ᐊᑯᓂᐊᓗᐊᓐᖏᑦᑐᖅ ᓴᓇᓂᐊᖅᑐᐃᑦ ᑕᐃᑲᓐᖓᑦ ᑎᑎᕋᕐᕕᒋᔭᐅᔪᒥᒃ 
ᓄᓇᓖᑦ ᑎᑎᕋᕐᕕᖓᓂᒃ. 
 
ᑕᐃᑯᖓ ᓴᓇᕝᕕᒋᓂᐊᖅᑕᖓᓐᓂᒃ ᑕᐃᒃᑯᓂᖓᑐᐃᓐᓇᓪᓚᕆᒃ ᓲᕐᓗ  

ᐊᐅᓚᑦᓯᔨᖃᕐᖢᑎᒃ ᐊᒥᓲᒐᓗᐊᖅᑎᓪᓗᒋᑦ ᑖᒃᑯᐊ ᖃᐅᔨᒪᓪᓚᕆᑦᑐᑦ ᓄᓇᓕᖕᒥᐅᑕᐅᔪᓂᒃ 
ᓂᕈᐊᕐᖠᖅᑎᐅᖃᑦᑕᑎᓪᓗᒋᑦ. 
 

ᑕᐃᒪᓐᓇᐃᑑᒻᒪ ᑕᒪᓐᓇ ᐃᖢᐊᓐᖏᓕᐅᕈᑕᐅᖏᓐᓇᓚᖓᒻᒪᑦ ᓇᓗᓇᐃᔭᖅᑕᐅᖏᓐᓇᓚᐅᕐᒪᑕ ᑕᒪᑯᓐᓄᖓ 
ᒪᓕᒐᓕᐅᖅᑎᓄᑦ, ᓲᕐᓗ ᑐᓴᕐᓇᖃᑦᑕᓚᐅᕐᒥᒻᒪᑦ ᓲᕐᓗ ᐃᓚᐃᓐᓇᒐᓚᐃᑦ ᑖᒃᑯᐊ ᑕᕝᕙᓂ ᓴᓇᔪᐃᑦ ᒐᕙᒪᒃᑯᑦ 
ᑎᑎᕋᕐᕕᖓᓐᓂ ᓴᓇᑎᑦᓯᒋᐊᓱᓐᖑᔫᕐᔫᔮᖃᑦᑕᓚᐅᕐᒪᑕ ᑕᐃᒪᓪᓚᕆᐅᓐᖏᑐᒃᓴᐅᔫᒐᓗᐊᖅ ᑭᓯᐊᓂ ᐅᖃᓚᐅᕋᕕᒃ 
ᑕᒪᓐᓇ ᐋᖅᑭᓱᖅᑕᐅᐸᓪᓕᐊᓕᕐᓂᕋᖅᓱᒍᓗ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓯᒪᕙᓪᓕᐊᓕᖁᓪᓗᒍ ᖃᓄᑭᐊᖅ ᒫᓐᓇᒧᑦ 
ᑎᑭᑦᖢᒍ ᐋᖅᑭᑦᓯᒪᔪᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐅᖃᕈᓐᓇᖏᑦᑐᖓ ᐋᖅᑭᑦᓯᒪᔪᖃᕆᐊᒃᓴᖓᓂᒃ 
ᑭᓯᐊᓂ ᑕᒪᓐᓇ ᐊᑲᐃᓪᓕᐅᕈᑕᐅᖃᑦᑕᖅᑐᖅ ᒫᓐᓇ ᕿᒥᕐᕈᕕᔾᔪᐊᕋᓱᕋᓱᒃᑲᑦᑎᒍᑦ ᑕᒪᒃᑯᐊ ᓴᓇᓚᐅᐱᓪᓚᖃᑦᑕᖅᑐᑦ 
casual employeesᖑᓂᕋᖅᑕᐅᔪᐃᑦ. ᐊᒻᒪ ᑕᒪᓐᓇ ᕿᒥᕐᕈᓇᒐᓱᒃᑲᑦᑎᒍ ᐊᑲᐃᓪᓕᕈᑎᑦ 
ᓇᓗᓇᐃᖅᑕᐅᑦᓯᐊᕋᓱᖁᓪᓗᒋᑦ ᑕᐃᒪ ᐊᐱᖅᓱᖅᑐᖃᑲᑕᒻᒪᑦ ᑕᒪᒃᑯᓄᓐᖓ ᓇᐅᒃᑯᑦ ᐊᑲᐃᓪᓕᐅᕈᑎᑕᖃᕐᒪᖔᖅ 
ᖃᓄᕐᓗ ᐊᑲᐃᓪᓕᐅᕈᑕᐅᖃᑦᑕᕐᒪᖔᑕ ᑕᒪᒃᑯᐊ ᑲᑎᖅᓱᐊᖅᔪᓚᐅᕐᓗᑎᒍ ᐃᒃᓯᕙᐅᑖᖅ, ᑕᒪᒃᑯᐊ ᐅᓂᒃᑳᓕᐊᖑᓯᒪᔪᑦ 
ᐋᖅᑭᑉᐸᓪᓕᕈᑎᒋᒋᐊᖅᓯᒪᔭᕗᓪᓗ ᑖᒃᑯᓄᓐᖓ ᓴᖅᑭᑦᑎᑦᓱᓐᓇᕐᓂᐊᖅᑕᕗᑦ ᑕᒪᓐᓇ ᐋᖅᑭᑉᐹᓪᓕᕈᓐᓇᐅᑎᒃᓴᖏᓐᓂᒃ 
ᒫᓐᓇ ᕿᒥᕐᕈᓇᓱᐊᕋᑦᑕ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑖ. ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇᖃᐃ ᑕᒪᓐᓇ ᐅᖃᐅᓯᐅᒐᓚᓚᐅᖅᓯᒪᒻᒥᔪᖅ ᑕᕝᕙᓂ 
ᓄᓇᓕᖕᓂ ᓴᓇᓚᐅᐱᒡᓚᑐᐃᓐᓇᓚᒐᔪᓄᑦ ᓇᐃᑦᑐᒥᒃ, ᓂᕈᐊᖅᓯᕋᓱᐊᖅᓯᓂᐅᓚᖓᑎᓪᓗᒍ ᑕᒪᓐᓇᖃᐃ ᓄᓇᓖᒃ 
ᐊᓯᓐᓄᖔᖅ ᑕᐃᒃᑯᓄᖓ ᐃᓱᒪᑕᐅᓂᖅᓴᓄᓪᓘᓐᓃᑦ ᐅᕝᕙᓗ ᑖᑦᓱᒪᑦᓴᐃᓐᓇᐅᑉ departmentᖑᔫᑉ 
ᓴᓇᑎᑦᓯᒐᓱᐊᓚᖓᔫᑉ ᑖᑦᓱᒥᖓ ᑕᕝᕙᓂ ᓄᓇᓕᖕᓂᐅᖏᑦᑐᖅ ᓂᕈᐊᖅᓯᖅᑎᖃᕐᓂᐊᑎᓪᓗᒍ ᓴᓇᓚᐅᐱᓪᓚᑐᓄᑦ 
ᑕᐃᒃᑯᓂᖓᑦᓴᐃᓐᓇᖅ departmentᒋᔭᐅᔪᑦ ᓄᓇᓕᐅᑉ ᐊᓯᐊᓃᑦᑐᓂ, ᑕᒪᓐᓇᖃᐃᑦ ᐃᓱᒪᒋᔭᐅᓯᒪᓐᖏᓚᖅ 
ᑖᕙᓐᖓᖔᖅᖠᖅ ᖃᐅᔨᒪᓐᖏᑦᑐᓂᕐᖠᖅ ᐊᔪᓐᖏᓂᖏᑦᑎᒍᑦ ᑕᐅᑐᒡᓗᑎᖔᖅ ᑕᕝᕗᖓ ᓴᓇᕝᕕᖕᒧᑦ 
ᓈᖕᒪᐅᑎᒐᓱᖕᓂᐊᑎᓪᓗᒋᑦ, ᑕᒪᓐᓇᖃᐃ ᐃᓱᒪᒋᔭᐅᓯᒪᓐᖏᓚᖅ ᑕᒪᓐᓇ ᑕᐃᒪᓐᖓᖔᖅ ᐋᖅᑭᑦᓯᒪᓕᕆᐊᒃᓴᖓᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦ ᐊᓚᕋᓚᒃ. ᑰᓕ. 
 

ᑰᓕ (ᑐᓵᔨᒃᑯᑦ): ᓈᖕᒪᒍᓐᓃᕋᑦᑕ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐊᒻᒪᑦᑕᐅᖅ ᑲᑎᒪᔨᐅᖃᑎᒃᑲ ᐊᓂᓂᐊᕌᖓᑦᓯ ᖃᐅᔨᓴᖃᑦᑕᕆᑦᓯ ᑕᕝᕙᓂ 
ᓈᖕᒪᒃᑲᓗᐊᕐᒪᖔᑦᑕ, ᑕᕝᕙᓂ ᑲᑎᒪᕕᖕᒥ. 10ᖑᖃᑦᑕᕆᐊᖃᕋᑦᑕ ᑕᕝᕙᓂ ᑲᑎᒪᕕᑦᑕ ᐅᖓᑖᓂᓘᓐᓃᑦ. ᒥᓂᔅᑕ 
ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓇᓂ ᐊᕕᒃᑐᖅᓯᒪᔫᔪᓂ ᐃᖅᑲᓇᐃᔭᖅᑐᓕᕆᕝᕕᖃᕋᑦᑕ 
ᕝᑲᖏᕐᖠᓂᕐᒥᓗ ᐃᖃᓗᑦᑑᑦᓯᐊᕐᒥᓗ ᐊᒻᒪᓗ ᐃᒡᓗᓕᒡᒥ, ᑕᐃᒃᑯᓄᖓ ᑲᒪᒋᔭᐅᖃᑦᑕᖅᑑᒐᓗᐊᑦ ᑭᓯᐊᓂ ᑕᒪᓐᓇ 
ᑐᖏᓕᕐᒪ ᑐᑭᓯᑎᓇᖅᓯᑎᒋᐊᒃᑲᓐᓂᓚᐅᕐᓂᐊᕐᒪᒍ ᑖᑦᓱᒪ ᑐᖏᓕᕐᒪ ᑭᐅᒃᑲᓂᕐᓂᐊᒪᒍ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑖ. ᒥᔅ ᐅᒃᐱᒃ. 
 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᓪᓚᕝᕕᖃᐅᕋᑦᑕ ᓄᓇᕘᒥ, ᑲᖏᖅᖠᓂᕐᒥ, ᐃᖃᓗᑦᑑᑦᑎᐊᒥ. 
 

ᐃᒡᓗᓕᒻᒥ ᐊᒻᒪ ᑕᒫᓂ ᐃᖃᓗᓐᓂ. ᑕᐃᒃᑯᐊ ᐃᒡᓗᓕᒻᒥ ᕿᑭᖅᑖᓗᒻᒥᐅᑦ ᓄᓇᓕᓕᒫᖁᑎᖏᑦ ᑲᒪᑦᑕᖅᑯᑦ, 
ᑲᖏᖅᖠᓂᕐᒥ ᑭᕙᓪᓕᐅᑉ ᓄᓇᓕᓕᒫᖏᓐᓂᑦ ᑲᒪᑦᑕᖅᑯᑦ. ᐃᖃᓗᑦᑑᑦᑎᐊᒥ ᕿᑎᕐᒥᐅᑦ ᓄᓇᓕᓕᒫᖏᓐᓂᑦ 
ᑲᒪᑦᑕᖅᑯᑦ. 
 

ᑖᒃᑯᐊ ᑐᑦᑕᕐᕕᐅᖃᑦᑕᖅᑐᑦ ᐃᖅᑲᓇᐃᔭᓚᐅᐱᓪᓚᕐᓂᐊᖅᑐᓄᑦ, ᑕᐃᒃᑯᐊ ᐸᐃᑉᐹᓕᕆᕙᒃᑐᑦ ᓴᖅᑭᑕᐅᔪᓂᑦ 
ᐃᖃᓇᐃᔭᓚᐅᐱᓪᓚᓐᓂᐊᖅᑐᓄᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖ. ᐄ, ᑖᓐᓇ ᖃᐅᔨᒪᓇᖅᑑᒐᓗᐊᖅ. ᑖᒃᑯᐊ ᓄᓇᓕᖅᔪᐊᖑᔪᐃᑦ, ᑲᖏᖅᖠᓂᕐᓗ, 
Cambridge Bay-ᓗ ᐃᖃᓗᐃᓪᓗ, ᓴᓇᕝᕕᒃᓴᓪᓚᕆᐅᓂᐊᖅᑐᓄᓪᓕ ᓴᓇᑯᑖᕐᓂᐊᖅᑐᓄᑦ, ᓱᓕᕝᕕᒃᓴᖃᓐᖏᑦᑐᓄᑦ 
ᐃᓕᔭᐅᓯᒪᓚᖓᔪᓄᑦ ᐊᑐᖅᑕᐅᖏᓐᓇᖃᑦᑕᖅᑐᖅ ᖃᐅᔨᒪᓇᖅᑑᒐᓗᐊᖅ. ᑭᓯᐊᓂ ᑕᒪᒃᑯᐊ ᑐᓴᕐᓇᖃᑦᑕᕐᒪᑕ 
ᓄᓇᓖᑦ ᒥᑭᓂᖅᓴᐅᔪᐃᑦ ᓇᐃᑦᑐᒥᒃ ᓴᓇᕝᕕᒃᓵᖅᔪᑯᓗᑐᐃᓐᓇᕐᒥᒃ ᐱᓂᐊᓕᕌᖓᑕ, ᐃᓕᒃᓯᓐᓂᓪᓕ 
ᑲᒪᒋᔭᐅᖅᓯᐅᖅᑕᐅᑐᐃᓐᓇᖃᑦᑕᕐᒪᑕ ᑕᐃᒪᓐᓇ ᐊᔪᓕᕈᑕᐅᓗᐊᖅᑐᐊᓘᖃᑦᑕᕐᒪᑦ.  
 
ᑕᐃᒃᑯᐊ ᑕᐃᒪᓐᓇᐃᑦᑐᓕᕆᔨᐅᒐᓗᐊᑦ ᑐᓴᕐᓇᖃᑦᑕᕐᒪᑕ, ᖃᓄᑭᐊᖅ ᑕᒪᓐᓇ ᖃᐅᔨᒪᔭᑦᑎᖑᓪᓕ ᐅᕙᓂ ᐃᒡᓗᒥ 
ᑕᐃᒪᓐᓇᐃᑦᑑᑦᑎᐊᕐᕙᓗᒃᑐᐊᓘᒐᓗᐊᑦ ᓴᓇᔪᒃᓴᓕᕆᔨᒃᑯᖏᑦ ᒐᕙᒪᒃᑯᑦ HR-ᑯᑦ. ᑕᒪᒃᑯᓕᒫᑦᑎᐊᖅ ᐃᒃᐸᖅᖢᒋᑦ 
ᑲᒪᖃᑦᑕᖅᑐᒋᔭᐅᑦᑎᐊᖅᑑᒐᓄᐊᑦ, ᑕᐃᒪᐃᑦᑑᖃᑦᑕᖏᒻᒪᑦ ᐅᕙᒍᓪᓕ ᑐᓵᔪᖅᑎᒍᑦ ᒪᓕᒐᓕᐅᖅᑎᐅᓪᓗᑕ. 
ᕿᒥᕐᕈᓇᒃᑕᐅᑦᑎᐊᕆᐊᖅᑕᐅᓚᖓᕗᖃᐃ, ᐃᒃᐸᖅᓯᑦᑎᐊᕐᓂᖅᓴᐅᔪᒥᒃ, ᑖᓐᓇᓗ ᐃᓱᒪᒋᖃᑕᐅᓗᒍ ᓄᓇᓕᓐᓂ 
ᐊᐅᓚᑦᑎᑎᑕᐅᖃᑦᑕᓪᓚᑦᑖᕐᒪᑕ ᐅᕙᒍᓪᓕ ᖃᐅᔨᒪᖓᑦᑎᒍᑦ ᐅᖃᐅᑎᔭᐅᖃᑦᑕᓲᖑᒐᑦᑕ ᐃᓄᓐᓂᑦ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᒪᓐᓇ ᕿᒥᕐᕈᓇᓐᓂᐅᔪᑦ ᐊᐱᖅᑯᑎᒋᓵᖅᑕᖓ ᐊᖏᖅᓯᒪᑦᑎᐊᒻᒪᕆᓐᓂᐊᖅᐸᕋ 
ᖃᓄᖅᑑᕈᑎᒋᒃᑲᓐᓂᕈᓐᓇᕐᒪᖔᑦᑎᒍ ᑐᑭᓯᐊᓪᓚᓚᐅᓱᖓᕐᓗᑕ ᐊᑲᐃᓪᓕᐅᕈᑕᓂᑦ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᖅᔪᒃ. ᑕᕝᕙᓃᑉᐳᒍᑦ D-9, Inuit Employment Plan. (ᑐᓵᔨᒃᑯᑦ) ᑲᑎᑦᑐᒋᑦ 
ᐊᐅᓚᓂᖏᓐᓄᑦ, $723,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ D-10ᒨᕐᓗᒍ. ᐱᓕᒻᒪᖅᓴᕐᓂᖅ ᐱᕙᓪᓕᐊᑎᑦᑎᓂᕐᓗ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖ. ᑖᒃᓱᒥᒻᖓ ᑐᓴᖅᑎᑕᐅᒃᑲᓐᓂᕈᒪᒐᓗᐊᖅᑐᖓ ᑖᓐᓇ training development 
ᑮᓇᐅᔭᖅᑕᖓ ᐊᑭᓕᓕᓚᖓᔭᖓᑦ ᐅᑭᐅᖅ ᐊᕐᕌᓂᓂᒃ ᒥᑭᓂᖅᓴᒐᓛᖑᒐᓗᐊᖅᖢᓂ ᒫᓂᑲᓪᓚᐅᒻᒪᑦ ᓱᓕ 
$4,659,000 ᑮᓇᐅᔭᑲᓪᓛᓗᓪᓚᕆᐊᓘᒻᒪᑕ. 
 
ᐅᓂᒃᑲᐅᑎᔭᐅᔪᓐᓇᖅᐱᑕᖃᐃ ᖃᓄᖅ ᑖᓐᓇ training development ᓇᒧᑦ, ᑭᓇᒃᑯᓐᓄᑦ ᑐᕌᖓᓪᓚᑦᑖᕐᒪᖔᖅ. 
ᐱᓗᐊᖅᑐᒥᒃ ᐆᒥᖓ ᑐᑭᓯᔪᒪᖅᑲᐅᔪᖓ, ᓲᕐᓗ ᐋᖅᑭᑦᑐᐃᕙᓪᓕᐊᑎᓪᓗᒋᑦ ᐅᖃᖅᓯᒪᒻᒪᑦ ᐋᖅᑭᒃᓱᐃᖃᑦᑕᕐᒪᑕ 
training and development, ᐃᖅᑲᓇᐃᔭᖅᑎᓕᒫᑦᑕ ᒥᒃᓵᓄᑦ ᑐᕌᖅᑐᒃᓴᐅᔪᖅ. ᖃᓄᓪᓚᑦᑖᖅ training-
ᓯᖃᑦᑕᕐᒪᖔᑕ, ᓇᓂ, ᖃᓄᓪᓚᑦᑖᖅ ᐅᖃᐅᑎᔭᐅᒐᓚᒍᓐᓇᖅᐱᑕ ᖃᓄᐃᑦᑐᒥᒃ ᐃᖏᕐᕋᑦᑎᐊᖅᑐᖃᖅᑑᔮᕐᒪᖔᑕ, 
ᓇᓂᓗ ᑕᒪᒃᑯᐊ ᐱᓕᕆᐊᖑᖃᑦᑕᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᑐᖏᓕᓐᓄᑦ ᑭᐅᔭᐅᑎᓚᐅᕐᓂᐊᕐᒥᒐᒃᑯ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑖ. ᑖᒃᑯᐊ ᑭᓐᖑᐊᔭᐃᑦ ᐃᓗᐊᓃᑦᑐᑦ ᐅᖃᐅᓯᕆᔪᓐᓇᖅᑕᒃᑲ $4,659,000, ᑖᒃᑯᐊ 
$1,136,000 ᐃᖅᑲᓇᐃᔭᖅᑐᖁᑎᑦᑎᓐᓄᑦ, ᐊᒻᒪ ᑖᓐᓇ $3,523,000 ᐃᓕᓐᓂᐊᕈᑎᒃᓴᓄᑦ ᑐᕌᖓᔪᑦ 
ᐊᔾᔨᒌᓐᖏᑦᑐᓂᑦ ᐊᒥᓱᑲᓪᓚᓐᓂᑦ ᑕᕝᕙᓂ ᐱᓕᕆᓂᖃᖅᑐᒍᑦ. 
 
Culture orientation, employee orientation, ᐃᓄᒃ ᐅᖃᐅᓯᖃᖅᑐᓂ ᐃᓄᒃᑎᑐᑦ, ᐊᐃᑉᐸᖓ 
ᐃᓕᓐᓂᐊᖅᑎᑦᑎᓂᖅ ᐃᓄᒃᑎᑐᑦ ᐃᓄᒃᑎᑑᕈᓐᓇᓐᖏᑦᑐᓂᑦ ᐊᒻᒪᓗ ᐊᓯᕈᓘᔭᖏᑦ learning and development-
ᖑᓂᕋᖅᑕᕗᑦ ᓲᕐᓗ ᖃᕆᓴᐅᔭᓕᕆᓂᖅ ᐊᓯᖏᓪᓗ ᐃᓕᓐᓂᐊᒐᒃᓴᐃᑦ.  

Nunavut advance management program, Nunavut Public Service Studies Program, ᓯᕗᓕᖅᑎᒃᓴᑦ 
internship program. ᐊᒻᒪᓗ ᑖᒃᑯᐊ ᑲᑎᓕᒫᖅᑐᒋᑦ ᐃᓕᓐᓂᐊᖅᑎᑦᑎᓕᒪᓕᖅᑐᒍᑦ 940 ᑕᕝᕙᓂ ᐄᑉᐳ 1 2005 
ᑎᓯᑉᐸ 31 2005ᒧᑦ ᑎᑭᑦᑐᒍ 940ᓂᒃ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑎᑦᑎᓯᒪᓕᖅᑐᒍᑦ training and 
development-ᑯᑎᒍᑦ ᐊᒻᒪ ᐊᓯᖔᖓᒍᑦ workplace wellness. ᖄᖓᒍᒃᑲᓐᓂᖃᐃ ᐃᒻᒪᖄ 600-ᑲᓐᓂᕐᓂᒃ 
ᐃᓕᓐᓂᐊᖅᑎᑦᑎᓯᒪᔪᒍᑦ ᒪᑯᐊ first-aid, cpr, ᐊᔾᔨᒌᖏᕈᓘᔭᖅᑐᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ. 
ᐃᒻᒥᓃᖅᑕᐃᓕᒪᓂᕐᒥᒃ ᓲᕐᓗ stress coping with stress, respect for workplace, ᑕᒪᒃᑯᐊ 
ᐊᔾᔨᒌᖏᕈᓘᔭᖅᑐᑦ ᐃᓕᓐᓂᐊᕈᑕᐅᓯᒪᔪᑦ ᑕᕝᕙᓂ ᐊᕐᕌᒍᒥ ᐃᓗᐊᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ. ᑰᕐᓕ. 
 

ᑰᓕ: ᖁᔭᓐᓇᒦᒃ ᑖᒃᑯᐊ ᐅᖃᓕᒫᖅᖢᒋᑦ ᑕᐃᒪᐃᑦᑐᑦ ᑐᑭᓯᔭᕋᓗᐊᒃᑲ ᑕᐃᒃᑯᐊ ᓲᕐᓗ example-ᖃᕈᒪᖅᑲᐅᒐᒪ 
ᐃᒪᐃᑦᑐᓪᓚᑦᑖᖅᑕᖃᓚᐅᖅᐳᖅ ᓲᕐᓗ ᐅᕙᒍᑦ ᑕᐅᑐᒃᖢᒍ ᐅᕙᓂ ᑖᒃᑯᐊ ᐃᓚᖏᑦ ᑕᒪᒃᑯᐊ college-ᓄᑦ 
ᐱᓕᕆᐊᖑᒍᓐᓇᖅᑑᔮᖅᖢᑎᒃ. 
 

ᑕᐃᒪ example-ᒥᒃ ᑐᓴᕈᒪᖅᑲᐅᔪᖓ ᐃᓄᒃᑎᑐᑦ ᐅᓇ ᐊᔾᔨᐅᑎᓪᓗᒍ ᐅᕙᓂ ᐃᒪᓐᓇᐃᓕᐅᖅᑐᖃᓚᐅᖅᐳᖅ 
ᖃᑦᓯᓂᒃ ᑐᑭᓯᔪᒪᒐᓗᐊᖅᖢᖓ ᑮᓇᐅᔭᑲᓪᓚᒃᔪᐊᓪᓚᕆᐊᓘᖕᒪᑕ ᑖᒃᑯᐊ ᑮᓇᐅᔭᓂᒃ 
ᑎᒍᖅᑕᕐᕕᑐᐃᓐᓇᐅᓕᖏᒃᑲᓗᐊᖅᑳ ᒪᑯᐊ ᐃᓄᒃᑎᑐᓪᓗ ᐅᖃᐅᓯᕈᓐᓇᖅᓯᕙᓪᓕᐊᕚᑦ ᐃᖅᑲᓇᐃᔭᖅᑏᑦ 
ᑕᐃᒪᐃᓕᖓᑎᓪᓗᒍ ᐃᖅᑲᓇᐃᔭᕐᒧᑦ ᐃᓄᒃᑎᑐᓪᓗ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂᑦ ᐃᓄᒃᑎᑐᕇᐊᖃᕐᓂᕐᒥᒃ 
priority-ᖑᖏᖢᓂ. ᑭᓯᐊᓂᓗ ᑕᐃᒃᑯᐊ ᐃᖅᑲᓇᐃᔭᕐᕕᕐᒥᒃ ᐃᓄᖕᓄᑦ ᐊᑑᑎᖃᓚᖓᒃᐸᑦ ᑮᓇᐅᔭᓂᒃ 1,200ᓂᒃ 
ᐃᓚᒋᐊᖅᑕᐅᕌᔪᓲᑦ. ᑕᒪᒃᑯᐊᓕ public service-ᑐᐃᓐᓇᐃᑦ ᐃᖅᑲᓇᐃᔭᑐᐃᓐᓇᖅᑐᑦ ᐃᓄᒃᑎᑐᑦ 
ᐅᖃᕆᐅᖅᓴᕆᐅᖅᓴᓂᕐᒥᒃ ᒫᓐᓇᓱᓕ ᑎᑭᑕᐅᓯᒪᕙᓪᓚᐃᖏᒻᒪᑕ.  
 

ᐅᖃᐅᑎᔭᐅᒃᑲᓐᓂᒐᓛᒍᓐᓇᖅᐱᑖ ᑖᒃᑯᐊ training and development ᓴᓇᔭᐅᓕᖅᖢᑎᒃ ᐃᒪᓐᓇᐃᑦᑐᒥᒃ 
ᓴᓇᔪᖃᓚᐅᖅᐳᖅ ᐃᒪᓐᓇᐃᑐᓂᒃ ᓴᓇᔭᐅᕋᓂᖕᒪᑦ deliver-ᕆᐅᕆᐊᓚᐅᖅᐳᒍᖅ ᑐᓂᕐᕈᑕᐅᒋᐊᓚᐅᖅᐳᖅ ᐅᕙᓂ 
ᑕᐃᒃᑯᓂᖓ example-ᓚᑦᑖᓂᒃ ᑕᑯᔪᒪᒐᓗᐊᖅᑐᖓ ᓲᖅ ᑖᓐᓇ ᑕᐃᒪᐃᑦᑐᐊᓗᖕᒥ ᐱᑕᖃᐃᓐᓇᕆᐊᖃᕐᒪᖔᑦ 
ᑐᑭᓯᕚᓪᓕᕐᓂᐊᕋᑦᑕ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᕐᓕ. ᒥᔅ ᐅᒃᐱᒃ. 
 

ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐅᖃᐅᓯᕆᐊᖅᔪᒍᓐᓇᖅᑕᒃᑲ ᐃᓕᓐᓂᐊᖅᑕᐅᓯᒪᔪᑦ ᑕᕝᕙᓂ ᐊᕐᕌᒎᒥ ᐃᓗᐊᓂ. 
ᑕᐃᓂᐊᖅᐸᒃᑲ: (ᑐᓵᔨᒃᑰᕈᓐᓃᖅᑐᖅ) access level ll, access level lll, accounting advance, advanced 
writing skills, agenda minute taking, art & crafts policy-making, government planning, 
communicating effectively, developing work plan and budget, effective presentation, effective 
writing skills, excel advance, excel level ll, negotiating skills, oral and written briefing, 
powerpoint level l, time management, Word level 1, working in teams, budget tracking, MS 
Excel level l, Financial Management Module 4, Financial Management Module 5, Leadership 
and team building, Office Procedures, providing excellent service, retirement and pension 
planning, basic office procedures, MS Publisher, MS Powerpoint, MS Microsoft Excel level l.  
 

(ᑐᓵᔨᑎᒍᑦ) ᑖᒃᑯᐊ ᐃᓘᓐᓇᖏᑦ ᐅᖃᐅᓯᕆᔭᒃᑲ ᑎᑎᖅᑲᓂᒃ ᑐᓂᓯᔪᓐᓇᕐᓂᐊᖅᑐᒍ ᓇᓗᓇᐃᕆᓯᒪᑦᑎᐊᖅᑐᓂᒃ 
ᑭᓱᓕᒫᑦ ᐃᓕᓐᓂᐊᕈᑕᐅᓯᒪᔪᑦ ᓇᒥᓗ ᓄᓇᓕᖕᓂᑦ ᐃᓕᓐᓂᐊᖅᑎᑦᑎᓂᖃᖅᓯᒪᖔᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ. ᑰᓕ. 
 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ deputy minister ᑖᑦᓱᒥᖓ ᐅᓂᒃᑳᖅᑎᓪᓗᒍ. ᑖᒃᑯᐊ 
ᑐᓴᕈᒥᓇᓪᓚᕆᒃᑐᑦ.  
 

ᑕᐃᒃᑯᐊᖃᐃ ᓇᓗᓇᐃᖅᓯᒪᖃᑦᑕᖅᐸᓯ ᑕᒪᕐᒥᐅᖏᑦᑐᖅ ᐃᖅᑲᓇᐃᔭᖅᑎᑦ ᑕᒪᒃᑯᓂᖓ ᐃᓚᖏᓐᓂᑦ training-
ᖃᑦᑕᖅᑐᒃᓴᐅᖕᒪᑕ. ᑭᓇᒃᑯᓪᓕᑕᐃᒪ ᓇᓗᓇᐃᕆᖃᑦᑕᖅᑲᑦ ᑖᒃᑯᐊ training-ᒍᑕᐅᒋᐊᓖᑦ ᐅᑯᓂᖓ 
ᐃᑲᔪᖅᑕᐅᔾᔪᑎᖃᕆᐊᓖᑦ ᐅᕝᕙᓘᕝᕙ ᑭᓯᐊᓂ ᐅᕝᕙᓗ ᐃᖅᑲᓇᐃᔮᖅᑖᕋᒥᒃ  

ᐅᖃᐅᔾᔭᐅᓲᖑᕙᑦ ᐅᑯᓂᖓ ᐱᒃᑲᓐᓂᕆᐊᖃᓛᖅᑐᑎᑦ ᖃᓄᐃᓕᖓᓪᓗᒋᑦ training-ᑕᐅᔪᑦ ᐃᓄᖕᓄᐃᓐᓇᕐᓘᕝᕙ 
ᑐᕌᖓᖃᑦᑕᖃᑦ ᐅᕝᕙᓘᕝᕙ ᐃᖅᑲᓇᐃᔭᖅᑎᑦᑎᑦᑎᓐᓄᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᒐᒃᓴᐃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ ᒪᑐᐃᖓᔪᑦ 
ᑖᒃᑯᐊ ᒪᕐᕈᓪᓗᐊᑖᒃ ᐊᑎᖃᖃᑕᐅᔪᓄᑦ ᐃᓕᓐᓂᐊᒐᒃᓴᐅᓪᓗᑎᒃ Nunavut Public Service Studies Program 
ᐊᒻᒪᓗ ᐊᐃᑉᐸᖓ ᑕᐃᓐᓇ Management Training Program. ᐊᒻᒪᓗ ᑕᐃᓐᓇ ᐊᑎᖃᖃᑕᐅᔪᓄᑦ ᑕᐃᓐᓇ 
ᓯᕗᓕᖅᑎᒃᓴᑦ Internship Program. 
 
ᐃᓕᓐᓂᐊᒐᒃᓴᐅᓪᓗᑎᒃ ᐃᒃᑯᐊ ᐊᑎᓕᒫᖏᑦ ᐅᖃᐅᓯᕆᕋᑖᖅᑕᒃᑲ Learning and Development Opportunities 
ᖑᓂᕋᕋᑖᖅᑕᒃᑲ ᑭᓇᓕᒫᒧᑦ ᑐᕌᖓᔪᑦ ᐃᓚᖏᓪᓗ ᐃᖅᑲᓇᐃᔭᖅᑏᑦ ᓇᓗᓇᐃᖅᓯᒪᒍᑎᒃ ᐃᓕᓐᓂᐊᖅᓯᓐᓈᕐᓗᑎᒃ 
ᐃᖅᑲᓇᐃᔭᖅᓯᓐᓈᕐᓗᑎᒃ learning plan-ᖃᓲᖑᖕᒪᑕ training plan-ᖃᓲᖑᖕᒪᑕ ᓇᓗᓇᐃᖅᓯᒪᔪᓂᒃ ᑭᓱᓂᒃ 
ᐃᓕᓐᓂᐊᕆᐊᖃᕐᒪᖔᑕ ᐃᖅᑲᓇᐃᔮᕐᒥᓄᑦ ᐊᑦᑐᐊᔪᓂᒃ ᑕᐃᒪᓐᓇᐅᖅ ᐱᖃᓯᐅᑎᓲᖑᓪᓗᑎᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ deputy minister ᐅᓇ ᑐᓴᒃᑲᓐᓂᕈᒪᓕᕐᒥᔭᕋ ᑕᐃᒃᑯᐊ 
ᓇᓗᓇᐃᖅᑕᐅᔭᕌᖓᑕ ᐃᒪᐃᑦᑐᒃᑰᕆᐊᓖᑦ ᖃᑦᓯᐅᒃᐸᑕ ᑭᓯᐊᓃᖅᓯᒪᓲᖑᕙᑦ ᐃᒫᒃ ᐊᒥᓲᑎᒋᒃᐸᑕ 
ᐊᔪᖅᓲᔾᔭᐅᔪᓐᓇᓛᖅᐸᑦ ᐃᓕᓐᓂᐊᖅᑎᑕᐅᒃᑲᓐᓂᕐᓂᐊᕈᑎᒡᓗ, ᑭᓇᒃᑯᓐᓄᓪᓗ ᐃᓕᓐᓂᐊᖅᑎᑕᐅᒃᑲᓐᓂᓕᓲᖑᕙᑦ 
ᐊᒻᒪᓗ ᑕᐃᒪᓐᓇ ᐃᓕᓐᓂᐊᖅᑎᑦᑎᔪᖃᕐᓂᐊᖅᐸᑦ ᑕᐃᓐᓇ ᓇᑭᑦ ᐱᔭᐅᓲᖑᕙ ᑕᐃᓐᓇ ᐃᓕᑦᑎᑎᑦᑎᓚᖓᔪᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐊᑕᓂᒃ ᒫᓐᓇ ᐊᑐᖃᑦᑕᖅᑐᒍᑦ, ᓯᓚᑦᑐᖅᓴᕐᕕᒃ ᐊᑐᖃᑦᑕᖅᑕᕗᑦ ᑖᒃᑯᐊ 
ᓯᓚᑦᑐᖅᓴᕐᕕᒃᑯᑎᒍᑦ contract-ᖃᕋᑦᑕ ᑕᐃᒃᑯᐊ ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ ᐊᒻᒪᓗ ᑖᓐᓇ ᐊᐃᑉᐸᕆᔭᖓ 
Canada School of Public Service - ᒐᕙᒪᑐᖃᒃᑯᑦ ᓇᖕᒥᓂᖅ ᐃᓕᓐᓂᐊᕐᕕᖃᕐᒥᖕᒪᑕ ᑕᐃᒃᑯᐊ 
ᐊᖏᖃᑎᒌᒍᑎᒃᑯᑎᒍᑦ ᑕᐃᒃᑯᐊ ᐊᑐᖃᑦᑕᓕᕐᒥᔭᕗᑦ ᐃᓕᓐᓂᐊᖅᑎᑦᑎᖃᑦᑕᖅᑐᑎᒃ.  
 
ᐊᒻᒪᓗ ᑕᐃᒃᑯᐊ ᓄᓇᕗᑦ Public Service Studies Certificate ᓯᓚᑦᑐᖅᓴᕐᕕᒃ Carleton University 
ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐊᒻᒪᓗ ᐊᐃᑉᐸᖓ ᑕᐃᓐᓇ Management Program ᖑᓂᕋᖅᑕᕗᑦ ᑲᑭᕙᒃᑯᑎᒍᑦ 
ᐊᖏᖃᑎᒌᒍᑎᖃᖅᑐᑕ ᑖᒃᑯᓇᑎᒍᑦ ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ. ᑰᓕ. 
 
ᑰᓕ: ᐃᒃᓯᕙᐅᑖᖅ ᖁᔭᓐᓇᒦᒃ. ᐊᒻᒪᓗ ᑕᐃᓐᓇ ᐃᒪᓐᓇ ᑐᓵᔭᕋ ᑕᐃᒃᑯᐊ ᓇᓗᓇᐃᕋᖓᑕ ᐅᕙᓂ ᐃᒃᑯᐊ 
ᐃᓕᓴᐃᒋᐊᖃᓛᖅᑐᑦ ᓇᓂᓕ ᐃᓕᓴᖅᑎᑕᐅᓗᐊᓲᖑᕙᑦ ᐊᕕᒃᑐᖅᓯᒪᔪᑦ regions ᐃᓛᒃᑯᓪᓗ ᐅᕝᕙ 
ᓄᓇᓕᕋᓛᒐᓚᐅᒐᓗᐊᖅᐸᑕ ᐃᖅᑲᓇᐃᔭᖅᑎᑦ ᐅᕝᕙᓘᕝᕙ ᐊᒥᓲᓂᖅᓴᓂᒃ ᓇᑭᙵᓱᖑᖕᒪᖔᑕ ᐅᖃᕈᓐᓇᖅᐳᖅ 
Deputy Minister. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ Nunavut Public Service Studies Program-ᖑᓂᕋᖅᑕᐅᔪᑦ 
Carleton University ᐱᖓᓱᓂᒃ ᑐᑦᑕᕐᕕᐅᖃᑦᑕᖅᑐᑦ ᐊᕐᕕᐊᑦ, ᐃᖃᓗᒃᑑᑦᑎᐊᖅ ᐊᒻᒪ ᐃᖃᓗᐃᑦ. ᑕᐃᒃᑯᐊ 
ᑲᑭᕙᒃᑯᑎᒍᑦ ᐊᖏᖃᑎᒌᒍᑎ ᑕᐃᒃᑯᐊ ᐅᕙᓂ ᐃᖃᓗᓐᓂ ᐃᓕᓐᓂᐊᓲᑦ ᓄᓇᓕᓐᓃᖔᖓᓪᓗᑎᒃ ᐃᓚᖏᑦ 
ᑎᑭᐅᖃᓯᐅᑦ. 

ᐊᒻᒪᓗ ᑕᐃᒃᑯᐊ ᐊᒥᓱᑲᓪᓚᐃᑦ ᑕᐃᖃᐅᔭᒃᑲ ᐊᔾᔨᒌᖏᑦᑐᑦ ᐃᓕᓐᓂᐊᒐᒃᓴᐃᑦ ᐃᓄᓕᒫᐸᓗᓐᓂ 
ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ ᐊᕕᒃᑐᖅᓯᒪᔪᓂ ᐃᖃᓗᓐᓂ ᐅᕙᓂ ᐊᖓᔪᖅᑲᖃᕐᕕᖕᒥ ᑲᑎᒪᔨᖃᐅᖅᖢᑕ ᐊᒻᒪᓗ 
ᐃᒡᓗᓕᒻᒥ, ᑲᖏᖅᖠᓂᕐᒥ ᐃᖃᓗᒃᑑᑦᑎᐊᓂᓗ ᑕᐃᑲᓂ ᐃᖅᑲᓇᐃᔭᖅᑐᖁᑎᖃᐅᕆᓪᓗᑕ ᑖᒃᑯᓄᖓ ᑐᕌᖓᔪᓂ 
ᓴᖅᑭᔮᖅᑎᑦᑎᖃᑦᑕᕐᓂᐊᖅᑐᓂᒃ ᐊᒻᒪᓗ ᐊᐅᓚᑦᑎᖃᑦᑕᕐᓂᐊᖅᑐᓂᒃ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᐱᑕᖃᕆᓪᓗᑎᒃ 
ᐊᕕᒃᑐᖅᓯᒪᔪᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᑰᓕ. 
 

ᑰᓕ: ᐅᓇ ᐊᐱᖅᑯᑎᒋᓗᐊᖅᑕᕋ ᐊᐅᔭᖅ ᐃᓛᒃ ᒫᓐᓇ ᐅᑭᐊᒃᓵᖅ ᐃᖅᑲᓇᐃᔭᖅᑎᖏᓐᓂᒃ ᒐᕙᒪᒃᑯᓐᓄᑦ 
ᐅᖃᐅᑦᑎᔭᐅᓚᐅᖅᓯᒪᒐᒪ ᐃᓕᓐᓂᐊᑲᓐᓂᒍᒪᖃᑦᑕᖅᑑᒐᓗᐊᕐᕉᖅ ᑕᒪᒃᑯᖓᓂ ᐅᖃᐅᓯᕆᔭᐅᔪᑦ ᑐᑭᖏᓐᓂᒃ. ᓇᒧᓐ 
ᑐᕌᒐᖃᕋᔭᒪᖔᕐᒥ ᖃᐅᔨᒪᖏᑦᑎᐊᕐᓚᐅᕐᒪᓐ, ᖃᐅᔨᒪᖏᑦᖢᖓᓗ.  
 

ᑕᒪᒃᑯᐊᖃᐃ ᐃᖅᑲᓇᐃᔭᖅᑎᓄᑦ ᑐᑭᓯᐅᒪᔭᐅᑦᑎᐊᖃᑦᑕᕋᓗᐊᖅᐸᓐ ᐅᕝᕙᓗ ᐅᕝᕙ ᐅᕙᓃᑦᑐᓄᑦ 
ᑕᐃᒃᑯᐊᓴᐃᓐᓇᕐᓄᑦ ᑐᓴᐅᒪᔭᐅᓗᐊᖅᐸᓐ ᐃᓛ ᐅᖃᕋᓗᐊᖅᑐᑎᒃ ᑕᐃᑲᓂ. ᑐᓴᐅᒪᔭᐅᒋᐊᒃᑲᓂᖅᑎᑕᐅᒍᓐᓇᐳᖅᑲᐃ 
ᑕᐃᒃᑯᐊ ᑲᒪᔨᐅᔪᓐ ᑲᒪᔨᒋᔭᓯ ᑐᓴᐅᒪᑎᑦᑎᑦᑎᐊᖃᑦᑕᑲᓐᓂᕆᐊᖃᕋᓗᐊᖅᐱᓯ ᖃᐅᔨᓚᐅᕐᕋᒪᓕ ᖃᐅᔨᒪᓐᖏᓐᓇᒪ 
ᐃᑲᔪᕈᓐᓇᓚᐅᖏᒻᒥᒐᒃᑯ ᐃᖅᑲᓇᐃᔭᕐᓂᕐᒧᒃ ᐃᓕᓐᓂᐊᑲᓐᓂᕈᒪᓪᓚᕆᑦᑑᒐᓗᐊᖅ ᓂᕈᐊᖅᑕᐅᔾᔮᖅᑰᖏᒻᒥᒐᒥᒎᖅ 
ᑭᓯᐊᓂ. ᐃᒪᐃᓕᔭᐅᒻᒪᕆᓚᐅᖅᑐᖓ ᓱᒐᒥᑭᐊᖅ ᑕᐃᒪᐃᓕᕙ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᔅ ᐅᒃᐱᒃ. 
 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᓪᓗᒥ ᒥᓂᔅᑕᑦᑕ ᐅᖃᐅᓯᕆᖅᑲᐅᔭᖓ ᑕᐃᓐᓇ ᖃᕋᓴᐅᔭᒃᑯᓐ 
ᓴᖅᑭᔮᓕᖅᑐᖅ ᑕᐃᓐᓇ Internet-ᖑᓂᕋᖅᑕᕗᓐ ᒐᕙᒪᐅᑉ ᐃᖅᑲᓇᐃᔭᖅᑎᓕᒫᖏᓐᓄᑦ ᑕᑯᒃᓴᐅᔪᖅ. ᑕᐃᒃᑲᓂ 
ᐃᓕᓐᓂᐊᒐᒃᓴᓕᒫᓐ ᑕᐃᑲᓂ ᖃᕋᓴᐅᔭᒃᑯᑦ ᓴᖅᑭᔮᑦᑎᐊᖅᑐᓐ ᐊᒻᒪᓗ ᓇᓃᓐᓂᐊᕐᒪᖔᑕ ᓇᓕᐊᓐᓂ ᓄᓇᓕᓐᓂ 
ᐊᒻᒪᓗ ᐸᐃᖅᐹᖅᑕᖃᐅᖅᑐᑎᒃ ᐆᑦᑐᕈᒪᔾᔪᑎᓐ ᑕᐃᑲᓂ ᓇᓗᓇᐃᕆᓯᒪᔪᐃᓐᓇᑦᑎᐊᓐ ᐆᑦᑐᕋᕈᒪᑉᐸᑦ, 
ᑎᑎᕋᕈᒪᑉᐸᓘᓐᓃᑦ. ᐃᓄᒃᑎᑐᑦ ᐆᑦᑐᕋᕈᑏᓐ ᑕᐃᑲᓃᑦᑐᓐ. ᓇᕿᓚᐅᑐᐃᓐᓇᕐᓗᓂᐅᒃ, ᖃᕋᓴᐅᔭᒃᑯᑦ ᓴᖅᑭᑎᓪᓗᓂᐅᒃ 
ᐊᓱᐃᓛᒃ ᑕᑕᑎᕐᓗᓂᐅᒃ, ᑭᓯᐊᓂ ᐊᖓᔪᖅᑳᖓᓐᓄᑦ ᐊᖏᖅᑕᒥᓂᐅᑉᐸᓐ.  
 

ᐊᖏᖅᑕᐅᖅᑳᕆᐊᖃᓲᖑᒻᒪᓐ ᐊᖏᔪᖅᑳᕆᔭᒥᓄᑦ, Supervisor-ᒋᔭᒥᓄᓐ. ᐊᖏᖅᑕᒥᓂᐅᑐᐊᖅᑲᑦ ᐅᕙᑦᑎᓐᓄᑦ 
ᓇᑦᓯᐅᔾᔭᐅᓗᓂ ᐃᓂᒃᓴᖅᑕᖃᑉᐸᑦ ᑕᐃᑯᖓ ᐃᓕᓗᓂᐅᒃ. ᑖᒃᑯᐊ ᕿᓚᒥᑯᓗᒃ ᑕᑕᒌᓲᖑᒻᒪᑕ ᐃᓕᓐᓂᐊᕐᕋᑦᓴᐃᓐ. 
ᐃᓛᓐᓂᒃᑯᑦ ᐃᓕᓐᓂᐊᕐᕈᒪᔪᒥᓂᕐᓂᒃ ᐃᓃᒍᔾᔭᐅᓯᒪᔪᓂᒃ ᓴᓂᖅᕙᐃᓯᒪᓕᓲᖑᔪᒍᑦ ᐊᑎᖏᓐᓂᒃ ᖃᐅᔨᒪᓂᐊᕐᕋᑦᑕ 
ᐅᓇ ᐃᓕᓐᓂᐊᕐᕋᔅᓴᖅ ᐱᔭᐅᒃᑲᓐᓂᕈᒪᔪᖅ ᓴᖅᑭᔮᖅᑲᓐᓂᕆᐊᖃᓛᖅᑐᖅ ᐃᒪᓐᓇᐃᓕᖓᓯᒪᕙᑦᑐᑕ ᑭᓯᐊᓂ ᑖᒃᑯᐊ 
ᑕᑕᑎᖅᑕᐅᔪᓐ ᐊᖓᔪᖅᑳᖏᓐᓄᑦ ᑭᓯᐊᓂ ᐊᖏᖅᑕᐅᖅᑳᓚᐅᕐᓗᑎᒃ ᐊᕕᑦᑐᖅᓯᒪᔪᓂ ᑕᐃᒪᓐᓇ ᐱᒋᐊᕐᓂᖃᓲᓐ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 

ᑰᓕ: ᖁᔭᓐᓇᒦᒃ. ᑕᐃᒪ ᐃᑲᔪᓐᓂᖃᕐᓂᐊᖅᑐᖅ ᖃᐅᔨᒪᖃᑕᐅᓚᖓᓕᖅᐳᒍᓐ ᐅᖃᐅᓯᕆᔭᐃᓐ ᖁᔭᓐᓇᒦᖅᑐᑎᑦ. 
 

ᑖᓐᓇ ᐅᓇᓕ ᐃᒻᒪᖃ ᐊᐱᕆᒃᑲᓐᓂᕋᔭᕈᒃᑭᓐ ᑕᐃᓐᓇᖃᐃ Guideline Policy-ᑯᑦ ᑖᒃᑯᐊ ᒪᓕᒃᑕᐅᔪᒃᓴᐅᒻᒪᑕ 
ᑕᐃᒃᑯᐊ ᓄᓇᓕᓐᓂ ᐊᕕᑦᑐᖅᓯᒪᔪᓄᖅᑲᐃ ᐃᒪᓐᓇ ᐊᒥᓲᑎᒋᔪᓂᒃ ᐱᔪᒪᒐᓗᐊᖅᑐᖓ ᐃᓂᖃᐃᓐᓇᕈᓐᓇᖁᓪᓗᒋᓐ. 
ᓄᖑᕈᔾᔭᐅᒐᓗᐊᕐᓂᖅᓴᐅᒐᔭᖅᑲᐅᒻᒪᑕ ᑖᕙᒃᑯᐊ ᐅᖓᓯᑦᑐᒦᑦᑐᓐ. ᑖᒃᓱᒥᖓᖃᐃ ᐃᓱᒪᔅᓴᖅᓯᐅᖅᓯᒪᒐᓚᖏᓚᓯ 
ᑕᐃᒪᓐᓇ ᓲᕐᓗ ᐊᕙᓐᖔᖅᑐᓂᒃ, ᒫᓂ ᑲᓇᓐᓇᒥᐅᑕᐅᒐᑦᓯ ᐊᕗᖓᒧᓐ ᕿᕕᐊᖓᔾᔪᒥᒐᓛᕈᓐᓇᖅᐳᓯᖃᐃ 
ᐱᖓᓐᓇᒧᓐ ᑕᐃᒃᑯᓄᖓ. ᑖᓐᓇᖃᐃ ᐃᓱᒪᒋᔭᐅᒍᓐᓇᖅᑑᓪᓗᐊᕋᔭᖅᐸ ᐃᓚᖏᓐ ᐱᔪᓐᓇᕐᓂᖃᑦᑎᑕᐅᖁᓪᓗᒋᑦᑕᐅᖅ 
ᑕᐅᕙᓐᖔᖅᑐᓐ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕕᑦᑐᖅᓯᒪᔪᓐ ᐊᓪᓚᒃᕕᖃᕝᕕᐅᔪᓐ ᐃᖅᑲᓇᐃᔭᖅᑐᓕᕆᔨᒃᑯᓐ ᓇᒻᒥᓂᖅ 
ᐃᖅᑲᓇᐃᔭᖅᑎᖃᐅᑦᑐᑦ ᑖᒃᑯᓂᖓ ᐋᖅᑭᒃᓱᐃᕙᓪᓕᐊᓂᐊᖅᑐᓂᒃ ᐃᓕᓐᓂᐊᒐᒃᓴᐅᔪᓂᒃ ᐊᒻᒪᓗ ᑮᓇᐅᔭᖃᑦᑐᑎᒃ 
ᐊᑐᓂᒃ ᓴᓂᖅᕙᒃᓯᒪᔪᓂᒃ ᐃᓕᓐᓂᐊᒐᒃᓴᐅᓂᐊᖅᑐᓂᒃ.  



ᐊᐃᕝᕕᖅ, ᕕᕝᕗᐊᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᕙᒍᑦᑕᐅᖅ ᑕᕝᕙᓂ ᐊᖓᔪᖅᖄᖃᕝᕕᒻᒥ ᐃᑲᔪᕐᓂᖅᓴᐅᓲᖑᒻᒥᔪᒍᑦ ᓲᕐᓗ ᐅᕙᓂ ᓴᖅᓴᑭᔮᖅᑎᑕᒥᓂᖅᑎᓐᓂ 
ᐃᓕᓐᓂᐊᕐᕋᔅᓴᖅᑕᖃᑉᐸᓐ ᓯᐊᒻᒪᖅᑕᐅᑎᖃᑦᑕᖅᑕᕗᑦ ᑖᒃᑯᓄᖓ ᐊᕕᑦᑐᖅᓯᒪᔪᓄᑦ ᐊᓪᓚᒡᕕᒋᔭᑦᑎᓐᓄᑦ. ᖁᔭᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕᐅᑉ ᑐᖏᓕᐊ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐅᓇ ᐊᐱᖅᑯᑎᒋᔪᒪᓕᖅᑕᕋ ᑕᕝᕙᓂ ᐅᖃᐅᓯᕆᔭᑦᑎᓐᓂᒃ Contract Services ᑕᑲᓇᓂ 
ᓇᓗᓇᐃᖅᓯᒪᔪᓂ ᐊᑖᓂᖅᐸᓯ $1,505,000. ᑖᓐᓇ ᑭᓇᒃᑯᓄᖅᑲᐃ ᑐᕌᖓᓪᓚᒃᑖᖅᐸ. Contract Services-
ᑯᖑᒍᑎᓪᓗ ᐅᕝᕙᓗᐅᕝᕙ ᑕᐃᓐᓇ agreement-ᖃᑉᐱᓰ ᐊᑕᐅᓯᕐᒧᓐ ᐃᓕᓐᓂᐊᖅᕕᐊᓗᒻᒧᓐ ᓲᕐᓗ 
ᐅᖃᐅᓯᕆᖅᑲᐅᔭᐃᑦ ᑕᐃᓐᓇ Carleton University ᑕᕝᕙᓐᖓᑦ ᐱᖃᑕᐅᖃᑦᑕᕐᐹ. ᑕᐃᒪᖃᐃ ᒥᓂᔅᑕ 
ᐅᓂᒃᑳᕈᓐᓇᖅᐱᓰ ᑭᓇᒃᑯᓐᓄᑦ ᑐᕌᖓᓚᐅᕐᒪᖔᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ Contract Services-ᖑᔪᑦ ᐊᑕᖏᖅᑐᑦ Public Service Certificate 
Program, Learning and Development Program ᑖᒃᑯᐊ ᐊᑕᖏᑦᑎᐊᖅᑐᑦ Contract Services -ᑖᒃᑯᓄᖓ 
ᐊᖏᖃᑎᒌᒍᑦᑎᖃᕐᓯᒪᔭᕗᑦ ᑖᕝᕗᖓ ᓇᓗᓇᐃᖅᓯᒪᔪᐃᓐᓇᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔭᕋ ᓄᖅᑲᐸᓪᓕᐊᓕᖅᑐᖓ. ᑕᐃᒃᑯᐊ ᓱᕐᓗ ᐅᖃᖅᑲᐅᒐᒪ 
ᐅᐊᑦᑎᐊ ᐃᓄᐃᑦ ᐅᖃᐅᓯᖓ Public Service ᒪᓕᑦᑐᒍ ᐃᒪᓐᓇ mandatory-ᖑᖏᒻᒪᑦ ᒪᓕᒋᐊᖃᓐᖏᒻᒪᑦ 
ᐅᖃᐅᓯᕐᒥᓐᓂ ᐊᑐᕐᓗᑎᑦ ᐃᓄᑦᑎᑐ ᐃᓄᓐᓂ ᐅᖃᖃᑎᖃᖃᑦᑕᓂᐊᖅᑲ ᐱᓕᕆᐊᖓ ᐊᑐᖅᑕᐅᑉᐸᑦ bonus-
ᑖᒐᓛᒍᓐᓇᖃᑦᑕᕐᒪᑕ. 
 
ᑕᐃᒪᐃᑎᓪᓗᒍ ᐅᓇ language training ᑭᓇᒃᑯᓐᓄ ᑐᕌᖓᒐᔭᕐᒪᖔᖅ ᐊᐱᕆᔪᒪᓕᖅᑕᒋᑦ ᐃᓄᑦᑎᑑᕐᓂᕐᒧᑦ ᐅᕝᕙ 
French language ᓇᓕᐊᓐᓄ ᑖᓐᓇ ᐊᑐᓗᐊᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᑎᑦᑎᓂᖅ ᑐᕌᖓᔪᖅ First Language ᐃᓄᑦᑎᑐᑦ ᐊᒻᒪ 
ᐃᓄᐃᓐᓇᖅᑐᑦ, ᐃᓄᑦᑎᑐᑦ second language ᐃᓕᓐᓂᐊᕐᑎᑦᑎᓂᖅ ᑕᐃᒪᓐᓇ ᑐᕌᖓᓂᖃᕐᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ, ᐄ, ᑐᑭᓯᒃᑲᓂᕈᒪᔾᔪᑎᒋᑲᐃᓐᓇᖅᑕᕋ ᑕᐃᒃᑯᐊᖃᐃ ᐃᓕᓐᓂᐊᕈᒪᔪᑦ ᐃᓄᑦᑎᑐᑦ 
ᐊᑐᕐᓂᐊᖅᑕᖓᓅᖓᖃᑕᐅᕆᕗᖅᑲᐃ ᑕᐃᒃᑯᐊ job-ᖓᓂ contact-ᒍᓐᓇᖃᑦᑕᓂᐊᖅᑲ bilingual-
ᖑᖑᕋᓱᓐᓂᒧᓪᓘᕝᕙ ᑖᓐᓇ ᑐᕌᖅᐴᖅ ᐅᕝᕙᓘᕝᕚ ᐃᓄᑦᑎᑐᑦ ᐅᖃᕆᐅᕈᒪᓂᑐᐃᓐᓇᖓᓄᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᓂ ᖃᓄᐃᑦᑐᒐᓚᓐᓂᓕᑭᐊᖅ guidelines-ᖃᕐᐱᓯ ᑖᔅᓱᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᒃᐱᒃ. 
 
ᐅᒃᐱᒃ: ᐊᔾᔨᒌᓐᖏᑦᑐᓂᑦ ᐱᓕᕆᓂᕆᖃᑦᑕᕐᑐᒍᑦ ᑕᕝᕙᓂ ᐃᓄᑦᑎᑐᑦ as a second language ᐊᒻᒪᓗ 
ᐃᓄᑦᑎᑐᑦ as a first language, ᓄᓇᓕᓐᓄᑦ ᐊᔾᔨᒌᓐᖏᑦᑐᓄᑦ ᓱᕐᓗ ᐃᖃᓗᒃᑑᑦᑎᐊᕐᒥ, Gjoa Have, 
ᐃᖃᓗᐃᒃ,  

ᑰᕌᒍᒃ, ᑭᓐᖓᕐᓂ, ᖃᒪᓂᑦᑐᐊᕐᒥ, ᐊᕐᕕᐊᓂ, ᐃᒃᐱᐊᖅᔪᒻᒥ ᑕᒪᒃᑯᓄᖓ ᐊᕕᑦᑐᕐᓯᒪᐅᖅᑐᑦ ᓱᕐᓗ 
ᓇᖅᑭᑦᑕᕆᐅᔅᓴᓂᕐᒥᑦ ᐃᓄᑦᑎᑐᑦ ᑖᓐᓇ ᐃᓐᓄᓄᑦ ᑐᕌᖓᔪᖅ ᐅᕝᕙᓘᓐᓃᑦ ᐃᓄᑦᑎᑐ Phase 1-ᖑᓂᕋᖅᑕᕗᑦ 
ᐅᕝᕙᓘᓐᓃᑦ Phase II-ᖑᓂᕋᖅᑕᕗᑦ. ᑕᐃᒪᓐᓇ ᐱᓕᕆᓂᕆᖃᖃᑦᑕᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑦᑐᖅ, ᖁᔭᓐᓇᒦᒃ. ᐅᓪᓗᒥ ᐃᑲᔪᖃᑦᑕᐅᑎᑲᐃᓐᓇᕋᓐᓄ ᑲᑦᑐᕐᓗ. 
ᐃᒃᓯᕙᐅᑖᖅ, ᐅᔾᔨᕆᕋᑖᑦᑎᐊᕋᒃᑯ ᐃᓕᓐᓂᐊᑎᑦᑎᓂᕐᒥᑦ ᐱᔪᒪᔅᓴᐃᓂᕐᒥ ᐱᕙᓪᓕᐊᑎᑦᑎᓂᕐᓗ ᐱᓕᕆᕕᑦᑕᐅᖅ 
ᐃᖅᑲᓇᐃᔭᖅᑎᖏᑦ ᐅᓄᕈᓐᓃᖅᐹᓪᓕᖅᓯᒪᒻᒪᑕ ᐊᕝᕙᓪᓗᐊᒥ ᖃᓄᐃᒻᒪᒃᑭᐊᖓᐃ ᐅᓄᕈᓐᓃᖅᐸᓪᓕᖅᓯᒪᕙᑦ 
ᐊᓯᐊᓄᖃᐃ ᑐᓂᔭᐅᑐᐃᓐᓇᖅᑐᕕᓂᖓᐃ ᐱᓕᕆᕕᒻᒧ ᐅᕝᕙᓘᓐᓃᑦ ᐊᔾᔨᒌᓐᓂᕐᒪᑕ ᐱᓕᕆᔭᔅᓴᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛ, ᓇᓕᐊᒍᓪᓚᕆᒻᒪᖔᖅ ᑐᑭᓯᒍᒪᓐᓇᐅᒐᓗᐊᖅ ᓇᓂᒍᓐᓇᖏᓐᓇᑦᑎᒍ ᑕᐃᓐᓇ 
ᐅᖃᕋᓱᑦᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᒃᑯᑦ):ᖁᔭᓐᓇᒦᒃ ᐃᔅᓯᕙᐅᑖᖅ, ᒪᒥᐊᓇᖅ ᕿᒥᕐᕈᓇᖅᑐᖓ, G-26-ᒥ ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂ 
ᑮᓇᐅᔭᖅᑐᕈᑎᒃᓴᓄᑦ ᓇᐃᓈᖅᓯᒪᔪᑦ, ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ ᐃᖅᑲᓇᐃᔭᖅᑎᓄᑦ ᐃᓕᔭᐅᓯᒪᖕᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ. 
 
ᒥᓂᔅᑕ ᑕᐹᖅᔪᒃ: ᑕᐃᓐᓇ ᑐᖏᓕᕐᒪᐃ ᑭᐅᓚᐅᕐᓂᐊᕐᒪᒍ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅ ᐅᒃᐱᒃ. 
 
ᐅᒃᐱᒃ: ᒪᒥᐊᓇ ᓇᓂᔪᓐᓇᑲᐅᑎᒋᔪᓐᓇᕋᑖᓐᖏᓇᒃᑯ ᑖᓐᓇ ᐃᓂᒋᔭᐅᔪᖅ ᐊᑕᐅᓯᖅ job evaluationᒧᑦ 
ᓄᒃᑎᓚᐅᖅᑕᕗᖅ ᑮᓇᐅᔭᖏᑦ ᐅᕙᑦᑎᓃᒃᑲᓗᐊᖅᑐᑎᒃ ᐅᕙᓂ T&Dᒦᓚᐅᕋᓗᐊᖅᑐᑎᒃ ᑭᓯᐊᓂ ᑖᓐᓇ 
ᐃᖅᑲᓇᐃᔮᕆᔭᐅᔪᖅ ᐊᐅᓚᑕᐅᓪᓗᐊᑕᓚᐅᕐᖓᑦ job evaluationᒦᑦᑐᓂᒃ ᑮᓇᐅᔭᐃᑦ ᑕᐃᑯᖓ 
ᓄᒃᑎᑦᑎᐊᒻᒪᕆᑦᑐᑎᒃᑯᑦ ᑕᐃᒃᑯᓄᖓ job evaluationᓕᕆᔨᐅᓂᐊᖅᑐᒧᑦ ᑲᒪᒋᔭᐅᓂᐊᕐᒪᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᐃᓈᕐᓗᒍ ᐱᓕᒻᒪᒃᓴᐃᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ 
ᑮᓇᐅᔭᖅᑐᕈᑎᒃᓴᐃᑦ ᑖᒃᑯᐊ ᐱᓕᕆᕕᒧᑦ ᑐᕌᖓᔪᖅ ᑖᓐᓇ ᐊᑐᖅᑕᐅᓂᐊᖅᑐᖅ ᐃᖅᑲᓇᐃᔭᖅᑎᓄᑦ 
ᐃᓕᓐᓂᐊᑎᑦᑎᔾᔪᑕᐅᖃᑦᑕᕐᓗᑎᒃ ᐅᕝᕙᓘᓐᓃᑦ ᑮᓇᐅᔭᐃᑦ ᑖᒃᑯᐊ ᑐᒃᓯᕌᖑᓗᑎᒃ ᐱᓕᕆᕕᖕᒥ ᐊᓯᖏᓐᓂᒃ 
ᑐᒃᓯᕌᖑᓗᑎᒃ ᐱᔭᐅᔪᓐᓇᖅᐸᑦ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑕ ᑕᐹᖅᔪᒃ. 

ᐊᖏᔪᖅᑳ ᓗᐃ ᑕᐹᖅᔪᒃ: ᒪᒥᐊᓇᖅ, ᐄ, ᑖᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ ᑐᕌᖓᓲᑦ ᐊᒻᒪᓗ 
ᐊᑕᐅᓰᓐᖏᓪᖢᑕ ᐊᓪᓛᑦ ᕼᐊᒻᓚᑦᑯᑦ ᐃᖅᑲᓇᐃᔭᖅᑎᖏᑦ ᐃᓚᐅᔪᒪᑐᐊᖅᐸᑕ ᐃᓚᐅᖃᑦᑕᖅᓯᒪᔪᑦ ᑕᒪᒃᑯᓂᖓ 
ᐃᓕᓐᓂᐊᖅᑕᐅᔪᒃᓴᓂᒃ ᓄᓇᓕᓐᓃᓕᕌᖓᑕ. 
 
ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᒃᖤᐃᓐᓇᐅᖏᑦᑐᖅ ᑖᐃᒃᑯᐊ ᑐᕌᖓᔪᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᔅᓯᕙᐅᑖ, ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᓇᓗᓇᐃᖅᓯᔪᓐᓇᖅᐹ 
ᐃᖅᑲᓇᐃᔭᖅᑎ ᐃᓕᓐᓂᐊᕆᐊᕐᓂᖅᐸᑦ ᐱᓕᖕᒪᒃᓴᒋᐊᕐᓂᖅᐸᓪᓘᓐᓃᑦ ᐃᓚᐅᔪᒪᓐᓂᐸᓪᓘᓐᓃᑦ ᑕᐃᒪᓐᓇ ᑮᓇᐅᔭᓂᒃ 
ᑎᒍᓯᒐᓱᒃᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ. ᐅᒃᐱᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖏᓕᕋ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ: ᐅᒃᐱᒃ. 
 
ᐅᒃᐱᒃ (ᑐᓵᔨᑎᒍᑦ): ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ, ᒥᓂᔅᑕ ᐅᖃᖅᑲᐅᒻᒪᑦ ᒐᕙᒪᒃᑯᑦ ᐃᓕᓐᓂᐊᒐᒃᓴᓕᒫᖏᓐᓄᑦ 
ᑎᑎᕋᖅᓯᒪᓂᖏᑦ ᑕᐃᒃᑯᐊᒎᖅ ᖃᕆᓴᐅᔭᒃᑰᓕᕐᒪᑕ. 
 
ᐅᓪᓗᖅᓯᐅᑎᑦ ᓇᑭᓐᖔᖅᓯᒪᒻᒪᖔ ᒪᓕᓪᓗᒋᑦ ᑲᖏᕐᖠᓂᕐᒥ ᐃᖃᓗᑦᑑᑦᓯᐊᕐᒥ ᐃᒡᓗᓕᖕᒧᓪᓘᓐᓃᑦ, ᐃᖃᓗᓐᓂ 
ᑕᐃᒪᓐᓇ ᐱᖃᑦᑕᖅᑐᑦ.  
 
ᑐᒃᓯᕋᐅᑏᑦ ᐱᔭᐅᔭᕌᖓᒥᒃ ᑖᒃᑯᐊ ᐃᓕᓐᓂᐊᖅᑎᑦᑎᔩᑦ ᐱᓕᒻᒪᒃᓴᓴᐃᔨᐅᖃᑦᑕᖅᑐᑦ, ᐱᓕᕆᕕᖓᓂᒃ ᑕᐃᒪᓐᓇ 
ᑐᓴᖅᑎᑕᐅᓪᓗᑎᑦ ᐊᑐᐃᓐᓇᐅᑎᑕᐅᒻᒪᖔᑦ ᐃᓛᒃ ᐃᓕᓐᓂᐊᕐᓂᖅ ᐃᓂᒃᓴᖏᑦ ᓇᓗᓇᐃᖅᑕᐅᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᑖᓐᓇᓗ ᑐᖏᓕᖓᑦ ᑭᐅᑦᑎᐊᕐᒪᑦ.  
 
ᐃᓕᓐᓂᐊᒐᒃᓴᐃᑦ ᓇᓗᓇᐃᖅᑲᐅᔭᖏᑦ ᑕᐃᒃᑯᓇᙶᖅᑐᑦ ᑮᓇᐅᔭᓂᒃ ᑖᒃᑯᐊ ᐊᒃᑐᐊᓂᖃᖅᐸᑦ ᖃᕋᓴᐅᔭᒃᑰᖅᑐᓄᑦ? 
ᐃᓕᓐᓂᒐᒃᓴᓄᑦ ᐅᓪᓗᖅᓯᐅᑎᓄᑦ ᐅᕝᕙᓘᓐᓃᑦ ᑕᐃᑲᓂ ᓄᓇᕗᑦ ᒐᕙᒪᒃᑯᖏᓐᓂᒃ 
ᐃᓕᓐᓂᐊᒐᒃᓴᓕᐊᕆᔭᐅᓯᒪᙱᑦᑐᖅ ᓯᓚᑦᑐᓴᕐᕕᖕᒥ ᑕᑯᒍᓂ ᐅᕝᕙᓘᓐᓃᑦ ᓯᓚᑖᓂ, ᑐᒃᓯᕋᕈᓐᓇᖅᐸ ᑮᓇᐅᔭᓂᒃ 
ᐱᓇᓱᒡᓗᑎᑦ ᐃᓚᐅᓇᓱᒍᓐᓇᕐᓂᐊᕐᒪᑕ ᐃᓕᓐᓂᐊᖅᑐᖃᖅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᑕᒪᒃᑯᓂᖓ ᐃᓕᓴᒐᒃᓴᐃᑦ ᐊᔾᔨᒌᖃᑦᑕᙱᒻᒪᑕ ᐊᒻᒪᓗ ᑖᒃᑯᐊ 
ᐊᕕᒃᑐᖅᓯᒪᔨᐅᔪᑦ Departments ᐱᓕᕆᐊᒃᓴᖏᑦ ᐊᔾᔨᒌᙱᒃᖢᑎᑦ.  
 
ᑕᐃᒪᐃᑦᑑᓂᖓᓄᑦ ᑖᒃᑯᐊ Departments ᐃᖅᑲᓇᐃᔭᖅᑎᖁᑎᖓᑦᑕ ᐃᓚᖓᓐᓂᒃ 
ᐃᓕᓐᓂᐊᕆᐊᖅᑐᖃᕈᒪᔪᕕᓂᐅᓐᓂᖅᐸᑦ ᑖᒃᑯᓇᙵᑦ Department-ᒋᔭᐅᔪᓂᒡᓕ ᑲᒪᒋᔭᐅᓇᔭᖅᑐᑦ 
ᐃᖅᑲᓇᐃᔭᖅᑎᖁᑎᖓᑦᑕ ᓇᓕᐊᑦᑕ ᐃᓕᓐᓂᐊᕆᐊᖅᑐᖃᕈᒪᓐᓂᖅᐸᑦ ᑖᒃᑯᓇᙵᒡᓕ ᑲᒪᒋᔭᐅᓇᔭᖅᑐᑦ ᑭᓯᐊᓂᓕ 
ᐅᕙᒍᑦ ᑲᒪᒋᔭᕗᑦ ᒐᕙᒪᓕᒫᓄᑦ ᑐᕌᖓᓇᓱᐊᖅᑐᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᑕᐃᒪ.  
 
ᐃᒃᓯᕙᐅᑕᖅ: ᑕᒡᕙᓃᑦᑐᒍᑦ D-10. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᕈᓐᓃᖅᑐᖅ) ᓈᒻᒪᓈᖅᑐᖅ. ᐅᖃᖅᑎ. ᐃᒃᓯᕙᐅᑖᖅ 
ᑕᕝᕙᓂ ᐊᐱᖅᑯᑎᒋᓚᐅᕐᒥᔭᕋᓗᐊᓐᓂ ᐃᓚᖓᓐᓂᒃ ᐊᐱᖅᑯᑎᖃᕈᒪᔪᖓ ᑖᒃᑯᐊ ᐃᓛᒃ ᓯᐊᕐᒪᖅᑎᕆᕕᐅᕙᒃᑐᓂᖃᐃ 
ᐱᓗᐊᖅᑐᒥ ᑕᐃᒃᑯᐊ ᐃᓛᒃ ᐅᖃᐅᑎᒋᓚᐅᖅᑕᒃᑲ ᑕᐃᒪ ᓯᐊᕐᒪᑎᖅᑕᐅᒌᖅᓯᒪᙱᑦᑐᑦ ᐸᓐᓂᖅᑑᒧᑦ 
ᐊᒥᓱᑲᓪᓚᒻᒪᕆᐅᒻᒪᑕ ᑕᐃᒃᑯᐊ. 
 
ᑖᓐᓇ Training and Development ᐃᓕᓐᓂᐊᖅᑎᑦᑎᓂᖅ ᐊᒻᒪ ᐱᓕᒻᒪᔅᓴᓂᖅ ᑖᒃᑯᓇᙵᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓃᙶᖅᑐᓄᑦ ᐃᑲᔫᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ. ᑖᓐᓇ ᐃᓐᓄᑉᐸᒌᖅᓯᒪᔪᓄᑦ ᑭᓯᐊᓂ 
ᐊᑐᖅᑕᐅᖃᑦᑕᖅᑐ ᐅᕝᕙᓗ ᐃᖅᑲᓇᐃᔮᔅᓴᓂᒃ ᓴᖅᑭᖅᓛᖅᑐᓄᑦ ᐃᓕᓐᓂᐊᖅᑎᑕᐅᔾᔪᑎᒃᓴᖏᓐᓄᑦ 
ᐋᖅᑭᑦᑎᕆᔾᔪᑕᐅᖃᑦᑕᕆᕙᑦ? ᐅᕝᕙᓗ ᓴᖅᑭᓛᓕᖅᑐᓂᒃ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕿᓚᕝᕙᖅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖏᓕᕐᒪᐃ ᑭᐅᓚᐅᕐᓕᐅᖓᐃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐃᓕᓐᓂᐊᒐᒃᓴᐅᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖓᓐᓄᑦ ᒪᑐᐃᖓᔪᑦ 
ᖃᓄᖅ ᐃᓐᓄᒃᓯᒪᔪᓄᑦ ᑭᓯᐊᓂ ᐃᖅᑲᓇᐃᔮᑦ ᑖᒃᑯᐊ ᐃᓕᓐᓂᐊᕈᓐᓇᖃᑦᑕᖅᑐᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑯᖓᓗ ᑭᐅᔾᔪᑕᐅᔪᒧᑦ.  
 
ᐅᓇ ᐱᔾᔪᑎᒋᓪᓗᒍ ᐊᐱᖅᓲᑎᒋᔭᕋ ᓂᕆᐅᖃᑦᑕᕐᖓᑕ ᑭᒡᒐᑐᖅᑕᒃᑲ ᐃᖅᑲᓇᐃᔮᓂᒃ ᓴᖅᑮᕕᐅᓛᕐᓂᖏᓐᓂᒃ 
ᑐᓴᐅᒪᑎᑕᐅᖃᑦᑕᖅᐸᓚᐅᕋᑦᑕ ᓯᕗᓂᐊᒍᑦ ᐆᑦᑐᕈᑕᐅᔪᓐᓇᑐᒡᒎᖅ ᓄᓇᓕᑦᑎᓐᓂᒃ ᐃᓛᒃ ᐆᑦᑐᕈᑕᐅᔪᓐᓇᖅᑐᓄᑦ 
ᓄᓇᑦᑎᓃᙶᖅᑐᓄᑦ ᓂᕆᐅᒋᔭᖃᖅᑎᑕᐅᓪᓗᑎᒃ ᑖᒃᑯᐊ ᑐᕌᒐᖃᖅᐸᓚᐅᕐᖓᑕ ᓄᓇᓕᓐᓃᙶᑦᑐᓂᒃ 
ᐊᒥᓲᓂᖅᐹᓂᒃ ᐃᖅᑲᓇᐃᔮᖅᑖᕈᒪᓂᕐᒧᑦ ᐱᔾᔪᑎᖃᖅᑐᑎᒃ. ᑖᓐᓇ ᑐᑭᓯᒋᐊᕈᑎᒋᑲᐃᓐᓇᕋᑖᖅᑲᕋ. 
 
ᐃᒃᓯᕙᐅᑕᖅ ᑖᒃᑯᐊ ᐃᓛᒃ ᑭᒡᒐᑐᖅᑕᒃᑲ ᐃᓚᖏᑦ ᐃᖅᑲᓇᐃᔮᓄᑦ ᐃᓕᓐᓂᐊᒃᑲᓐᓂᐊᖅᔪᒃᑯᑎᑦ 
ᐱᔪᓐᓇᖅᓯᔪᓐᓇᕋᓗᐊᖅᑐᑎᑦ ᐃᓚᖏᓪᓗ ᑎᑭᐅᑎᓯᒪᙱᑦᑐᑦ ᑕᒪᑐᒥᖓ ᓇᓗᓇᐃᖅᑏᖃᑦᑕᖅᐸᓚᐅᕐᖓᑕ 
ᐃᖅᑲᓇᐃᔮᓂᒃ ᓴᖅᑮᔪᖃᕆᐊᕋᐃᖕᒪᑦ. ᐃᓕᓐᓂᐊᖅᓯᒪᔭᖏᑦ ᐅᕝᕙᓗ ᐃᖅᑲᓇᐃᔭᕈᓐᓇᕐᓂᖏᑦ ᓈᒻᒪᒃᓯᔪᓐᓇᖁᓪᓗᒍ 
ᑐᑭᓯᔾᔪᑎᒋᓇᓱᒃᑕᕋ ᐃᓕᓐᓂᐊᖅᑎᑕᐅᔾᔪᑎᒃᓴᒥᒃ ᐊᑐᐃᓐᓇᐅᔪᖃᕈᓐᓇᕐᒪᖔᖅ ᐅᓪᓗᒥ. ᑭᓯᐊᓂ 
ᓇᓗᓇᕈᓐᓃᕋᑖᖅᑯᖅ ᑖᒃᑯᐊ ᐃᖅᑲᓇᐃᔭᖅᑏᓐᓇᕐᓄᑦ ᐊᑐᖅᑕᐅᖃᑦᑕᖓᑕ ᐃᓐᓄᒃᓯᒪᔪᓄᑦ. ᐃᒻᒪᖃ ᒥᓂᔅᑑᑉ 
ᐃᖅᑲᓇᐃᔭᖅᑐᖏᑕᓗ ᐃᓱᒪᒋᒋᐊᒃᑲᓐᓂᕈᓐᓇᕐᓂᐊᖅᑕᖓ  

ᐱᓕᕆᖃᑎᒋᓗᒋᓪᓗ ᑕᐃᒃᑯᐊ ᓯᐊᒻᒪᖅᑎᕆᓂᕐᒧᓐ ᓯᕗᓕᖅᑐᓐ ᒐᕙᒪᓕᕆᔨᒃᑯᑦ ᐱᓕᕆᔨᖏᑦ. ᑖᒃᑯᐊ 
ᐃᖅᑲᓇᐃᔭᖃᑎᒋᓗᒋᓐ. ᓴᖅᑭᕈᒫᖅᑐᓄᑦ ᑕᐃᒃᑯᓄᖓ ᓄᓇᓕᓐᓄᑦ ᖃᑦᑎᓄᒃᑭᐊᖅ ᓈᒻᒪᓯᓯᒪᖏᑦᑐᓄᑦ ᑕᒪᓐᓇ 
ᑕᑯᓇᒃᑕᐅᔪᓐᓇᕐᒪᖔᖅ. ᑖᓐᓇ ᐃᖅᑲᐅᒪᔭᐅᖁᑐᐃᓐᓇᖅᑐᒍ ᐅᖃᕈᑐᑎᒋᔭᕋ. 
 

ᐅᓇ ᐊᐃᑉᐹ, ᐃᒃᓯᕙᐅᑖᖅ ᐊᐱᖅᑯᑎᒋᔪᒪᔭᕋ ᑕᕝᕙᓂ ᐃᓕᓐᓂᐊᖅᑎᑕᐅᓂᕐᒧᓐ ᐱᓕᒻᒪᓴᖅᑕᐅᓂᕐᒧᓪᓗ, ᑕᐃᓐᓇ 
ᐅᖃᐅᓯᕆᓚᐅᕐᒥᔭᕋ. ᐃᓐᓇᐃᓐ, ᐃᓅᓱᒃᑐᐃᓪᓗ ᐃᖅᑲᓇᐃᔭᖅᑎᒥᒃ ᑎᒃᑯᐊᖅᑕᐅᓯᒪᔪᒥᒃ 
ᐃᑲᔪᖅᑐᖃᖏᓗᐊᖃᑦᑕᕐᓂᖓᓐ. ᐃᓛᒃ ᑖᓐᓇ ᓇᓗᓇᓐᖏᒻᒪ ᒥᓂᔅᑕ, ᐃᖅᑲᓇᐃᔭᖅᑎᖏᓪᓗ. ᑖᓐᓇ 
ᐊᓯᐊᓃᖔᖓᑎᓪᓗᒍᓪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᑕᐃᓐᓇ ᐊᐃᑉᐸᖓ ᐃᓕᖅᑯᓯᓕᕆᔨᒃᑯᓐ, ᒪᒃᑯᑦᑐᓕᕆᔩᑦ, 
ᐃᓐᓇᑐᖃᓕᕆᔩᑦ ᐱᓕᕆᕕᖓᓐᓃᖔᖅᑎᓪᓗᒍ ᑖᒃᑯᐊ ᐊᑦᔨᒌᖏᓐᓂᖏᓐᓄᓐ ᓯᕗᓕᖅᑎᐅᒐᓗᐊᖅᑐᓂ ᐃᒻᒪᖃ 
ᑐᑭᓕᐅᕈᔾᔭᐅᒍᒪᔾᔪᑎᒋᓯᒪᒻᒪᒍ ᐊᖏᔪᖅᑲᐅᓵᕈᑎᒋᔾᔮᖏᒻᒪᒍ ᓇᓗᓇᖏᒻᒪᓐ. ᐃᓛᒃ ᐃᑲᔪᕈᒪᓪᓗᒍᓗ ᑖᓐᓇ, 
ᐃᒃᓯᕙᐅᑖᖅ. ᑕᐃᒃᓱᒧᖓ ᐃᓐᓇᑐᖃᓕᕆᔨᐅᒍᓐᓇᖅᑐᒥᒃ, ᐃᓅᓱᒃᑐᓂᓪᓗ ᐃᑲᔪᖅᑎᐅᒍᓐᓇᖅᑐᒥᒃ 
ᐃᓕᓐᓂᐊᖅᑎᑕᐅᒍᑎᒃᓴᖏᓐᓂᒃ ᑕᕝᕙᓐᖓᑦ ᑐᒃᓯᕋᐅᑎᒋᔪᓐᓇᕐᒪᖔᒍ ᑖᒃᓱᒪ ᒥᓂᔅᑕᐅᑉ, ᑕᐃᒃᑯᐊ 
ᐃᑲᔪᖅᑕᐅᔭᕆᐊᓖᑦ, ᐊᒃᓱᕉᑎᖃᓗᐊᕐᖓᑕ ᐅᓪᓗᒥ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᕿᓚᕝᕙᖅ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᖁᔭᓐᓇᒦᒃ. ᐄ, ᑕᒪᓐᓇᐃᓛᒃ ᑐᑭᓯᒋᐊᕈᓐᓇᑎᐊᖅᑕᕗᓐ. ᑕᒪᓐᓇᐃᓛᒃ 
ᐱᔨᑦᑎᕋᕐᓂᕗᓐ ᑕᒪᒃᑯᓄᖓ ᖃᓄᒋᐊᓪᓚᑲᓐᓃᕆᐊᖃᑦᑕᕗᓐ ᐊᖏᖅᓯᒪᑦᑎᐊᒻᒪᕆᑦᑕᕋ. ᑭᓯᐊᓂ ᑕᕝᕙᓂ 
ᑮᓇᐅᔭᖅᑐᕈᑎᒋᓂᐊᖅᑕᑎᓐᓂ ᓇᓗᓇᐃᖅᓯᒪᖏᑦᑑᒐᓗᐊᓐ. ᐊᒻᒪᓗ ᑖᓐᓇ ᐊᐱᖅᑯᑎᒋᓵᖅᑕᖓ ᓲᕐᓗ 
ᐃᖅᑲᓇᐃᔮᒃᓴᓄᓐ ᐱᓕᒻᒪᔅᓴᒋᐊᖃᕐᓂᖅ, ᐃᓕᓐᓂᐊᕐᕆᐊᖃᕐᓂᖅ. ᑕᒪᓐᓇ ᐊᖏᖅᓯᒪᔪᓐᓇᑎᐊᕐᒥᔭᕋᑦᑕᐅᖅ, 
ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᓄᖅᑑᖃᑎᒋᓇᓱᐊᕐᓗᒍ ᑕᒪᒃᑯᓂᖓ ᓯᓚᑦᑐᕐᓴᖅᕕᒃ Artic College 
ᐊᑐᕐᓗᒍ ᑕᒪᒃᑯᓄᖓ. 
 

ᓄᓇᓖᑦ ᓯᐊᒻᒪᑎᖅᕕᐅᓯᒪᔪᓐ ᐱᓗᐊᖅᑐᒥᒃ ᑭᓱᓕᕆᔪᒪᓇᔭᕐᒪᖔᑕ ᑕᒪᒃᑯᐊᓗ ᕿᒥᕐᕈᔾᔫᒥᒋᐊᖃᕋᑦᑎᒍ 
ᐃᓕᓐᓂᐊᖅᑕᐅᔾᔪᒥᔪᓐᓇᕐᒪᖔᑕᓗ ᑕᐅᕙᒃᑯᐊ ᓯᓚᑦᑐᕐᓴᖅᕖᓐ ᐱᓗᐊᖅᑐᒥᒃ. ᑕᒪᓐᓇ ᐊᖏᖅᓯᒪᔪᓐᓇᖅᑕᕋ, 
ᐃᒃᓯᕙᐅᑖᖅ. ᑕᒪᓐᓇ ᖃᓄᖅᑑᕈᑎᒋᒋᐊᒃᑲᓂᕐᓗᒍ ᒪᕐᕉᒃ ᑖᒃᑯᐊ ᐅᖃᐅᓯᕆᔭᖏᒃ ᐃᑉᐱᓇᕐᒪᕆᒻᒪᑎᒃ, Article 23-
ᒥᒃ ᓴᖅᑮᓇᓱᓐᓂᐊᑎᓪᓗᑕ ᑖᒃᑯᐊ ᐃᑲᔫᑎᖃᒻᒪᕆᒍᓇᕐᓂᖏᓐᓂᒃ ᐃᓕᓴᖅᓯᓯᒪᒐᑦᑕ. ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᕿᓚᕝᕙᖅ. 
 

ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᒃᓱᒪ ᐅᖃᐅᓯᕆᔭᖏᓐᓂᒃ ᐊᖏᖃᑎᖃᑦᑎᐊᕐᕋᒪ. 
ᓇᓗᓇᐃᖅᓯᒪᖏᑉᐸᑦ ᐊᑐᓕᔾᔮᖏᒻᒥᒻᒪᓐ ᑖᓐᓇ ᐊᐱᖅᑯᑎᒋᔪᒪᔭᕋ. ᐃᓛᒃ, ᑖᒃᑯᓇᓐᖓᑦ, ᐃᓛᒃ ᒥᓂᔅᑑᑉ 
ᐃᖅᑲᓇᐃᔭᖅᑎᖏᑕᓗ ᓇᓗᓇᐃᖅᑕᐅᔪᓐᓇᖅᓯᒻᒪᖔᖅ ᐊᑐᓕᕐᓂᐊᕐᖓᑦ ᑕᐃᒃᑯᐊ ᐃᑲᔪᖅᑕᐅᔪᒪᕙᑦᑐᑦ, 
ᐃᑲᔪᖅᑎᓴᖅᓯᐅᖃᑦᑕᑐᓪᓗ ᓵᒃᕕᒃᓴᖃᓛᖁᓪᓗᒋᑦ. ᑖᓐᓇ ᐃᑲᔫᑎᒋᔪᒪᑐᐃᓐᓇᖅᑐᒍ, ᐃᖅᑲᐅᒪᔭᐅᖁᓪᓗᒍ 
ᑭᖑᓪᓕᖅᐹᒥ ᐅᖃᐅᑎᒋᓕᖅᑕᕋ. ᐃᒃᓯᕙᐅᑖ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᕿᓚᕝᕙᖅ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐄ. ᐃᓛᒃ ᖃᓄᖅᑑᕈᑎᒋᔭᕆᐊᖃᓪᓚᕆᓐᓂᐊᖅᑕᕗᓐ ᑕᒪᓐᓇ ᐃᓛᒃ ᐱᔭᒃᓴᓕᐊᓘᔪᒍᓐ 
ᑐᑭᓯᐅᒪᑦᑎᐊᖅᑐᒍᓐ. ᑖᒃᑯᐊ ᐅᖃᐅᓯᐅᓵᖅᑐᓐ ᖃᓄᖅᑑᕈᑎᒋᔪᓐᓇᓂᐊᖅᑕᕗᓐ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖅ D-10-ᒥᑦᑐᒍᓐ. ᐱᓕᒻᒪᔅᓴᐃᓂᖅ ᐱᕙᓪᓕᐊᑎᑦᑎᓂᕐᓗ 
ᑲᑎᒪᓕᒫᕐᓗᒋᑦ ᐊᐅᓚᑦᔪᑎᑦ ᒪᑭᒪᐅᑏᓪᓗ $4,659,000. ᐊᖏᖅᐱᓰ. 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 

ᐃᒃᓯᕙᐅᑕᖅ: ᒪᑉᐱᕐᓗᒍ 12-ᒧᓐ, D-12. ᐃᖅᑲᓇᐃᔮᓄᑦ ᐱᔨᑦᓯᖅᑎᑦ. ᒥᔅᑕ. ᑐᑐ. 
 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑎᒋᑲᓴᑦᑎᐊᖅᑲᐅᔭᒃᑲ ᐃᓕᓐᓂᐊᖅᑐᓕᕆᓂᕐᒧᓐ 
ᐱᓕᒻᒪᔅᓴᐃᓂᕐᒧᓪᓗ ᐱᕙᓪᓕᐊᑎᑦᑎᓂᕐᒧᓪᓗ. ᐊᐱᖅᑯᑎᒋᔪᒪᖅᑲᐅᔭᒃᑲᐅᑯᐊ ᐃᖅᑲᓇᐃᔮᓄᑦ ᐱᔨᑦᓯᖅᑏᑦ 
ᐊᑖᒎᖅᑐᓐ,  

ᓇᓃᑦᑐᑭᐊᖏᓐᓇ ᐃᖅᑲᓇᐃᔭᕐᕕᖕᒥ ᐃᖅᑲᓇᐃᔭᕐᕕᖃᑦᑎᐊᕐᓂᖅ 2006 2007 ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ 
ᐅᐸᓗᖓᐃᖅᓯᒪᑦᑎᐊᖃᑦᑕᓂᐊᕐᒪᑕ ᐋᓐᓂᖅᑐᖃᑲᓪᓚᑦᑎᓪᓗᒍ. 
 
ᐃᖅᑲᓇᐃᔭᖅᑐᓕᕆᔨᒃᑯᓄᑯᐊ ᖃᓄᐃᓕᐅᖃᑦᑕᖅᐸᑕ, ᒪᕐᕈᐃᖑᒻᒪᑕᐃᒃᑯᐊ ᐃᓕᓐᓂᐊᖅᑎᑦᑎᖃᑦᑕᕐᒪᑦ 
ᐋᓐᓂᑲᓪᓚᑦᑐᓂᒃ St. John’sᑎᒍᑦ Red Crossᑎᒎᖅᑰᑐᕐᓘᓐᓃᑦ, ᑕᒪᒃᑮᒃ ᑖᒃᑯᐊ ᐊᑐᖅᑕᐅᖃᑦᑕᖅᐹᒃ 
ᐅᕝᕙᓘᓐᓃᑦ ᐊᑕᐅᓯᑐᐊᖅ ᑕᖅᑳᓐᖓᑦ ᓄᓇᕗᒻᒥᐅᖑᓐᖏᑦᑐᓂᒃ ᑎᑭᑎᑦᑎᖃᑦᑕᖅᐱᓰ 
ᐃᓕᓐᓂᐊᖅᑎᑦᑎᔪᒃᓴᐅᑕᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᓇ, St. John’sᑯᓐᓂᒃ ᑕᐃᒃᑯᐊ ᐃᓕᓐᓂᐊᕈᑕᐅᖃᑦᑕᖅᑐᓂᓛᒃ ᑕᐃᒃᑯᓇᓐᖓᑦ 
ᐃᓕᓴᖅᑕᐅᖃᑦᑕᖅᑐᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ ᑖᒃᑯᐊ ᐃᓕᓐᓂᐊᖅᑕᐅᖃᑦᑕᖅᑐᑦ ᐊᒻᒪᓗ ᑕᒪᓐᓇ 
ᑲᔪᓯᒪᒻᒪᑦ ᓄᓇᕗᑦ ᐃᓛᒃ Northwest Territories Workers’ Compenstiont Board ᑖᒃᑯᓇᓐᖓᑦ 
ᑎᓕᐅᕈᑕᐅᓯᒪᓗᐊᕐᖢᓂ ᑖᒃᑯᐊ ᑕᒡᕙ St. John’sᑯᓐᓄᑦ ᑕᒪᓐᓇᐃᓛᒃ ᐱᒋᐊᓕᓚᐅᖅᓯᒪᔪᖅ ᑖᒃᑯᐊ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᑖᒃᑯᐊ ᐱᖁᑎᖏᓐᓂᒃ ᐊᑦᑕᕐᓇᑦᑕᐃᓕᒪᔾᔪᑎᖏᓐᓂᒃ ᐃᓕᓐᓂᐊᖅᑎᑕᐅᖃᑦᑕᖅᑐᑦ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑖ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᓂᔅᑕ ᐅᖃᖅᐸ St. John’sᓂᓐᓇ ᐅᖃᖅᑲᐅᔭᐃᑦ? ᑕᐃᒃᑯᓂᖓ 
ᐊᑐᕈᑦᓯ St. John’sᖑᑉᐸᓘᓐᓃᑦ First Aid, CPR ᑕᒪᒃᑯᓂᖓ Red Crossᓗ ᖃᓄᖅ ᐱᔾᔪᑎᒃᓴᖃᕐᖢᑏ Red 
Crossᑐᐃᓐᓇᕐᒥᒃ ᐊᑐᖃᑦᑕᖅ... St. John’sᑐᐃᓐᓇᕐᒥᒃ ᐊᑐᖃᑦᑕᖅᐸᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓕᕆᔩᑦ 
ᓇᓪᓕᐅᒃᑯᒫᓕᕆᔨᖏᑦ ᑕᐃᒃᑯᓂᖓ St. John’sᑯᓐᓂᒃ ᐊᑐᖁᔨᓂᖏᓐᓄᑦ ᑕᐃᒪᐃᑉᐸ? 
 
ᐃᒃᓯᕙᐅᑕᖅ: ᖁᔭᓐᓇᒦ, ᑐᑐ. ᒥᔅ ᐅᒃᐱᒃ. 
 
ᐅᒃᐱᒃ: ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖃᖅᑐᑦ ᑕᒪᒃᑯᓂᖓ ᐋᓐᓂᖅᑕᐃᓕᒪᑎᑦᑎᓂᕐᒥᒃ 
ᐃᓕᓐᓂᐊᖅᑎᑦᑎᔨᐅᓪᓗᑎᒃ. 
 
ᑕᐃᒪᐃᓕᖃᑦᑕᖅᑐᒍᑦ ᐅᓄᒃᑲᓂᖅᑐᓂᒃ ᐃᓕᓐᓂᐊᑎᑦᑎᑲᓐᓂᕈᓐᓇᖃᑦᑕᕐᓂᐊᕋᑦᑕ 
ᑮᓇᐅᔭᖅᑐᖏᓐᓂᖅᓴᐅᓂᐊᕋᑦᑕᓗ ᐃᖅᑲᓇᐃᔭᖅᑎᓪᓚᕆᑦᑎᓐᓂᒃ St. John’s ᐃᓕᓐᓂᐊᖅᑎᑕᐅᓯᒪᔪᓂᒃ 
ᐃᓕᓴᐃᔨᖃᖃᑦᑕᖅᑐᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐃᒃᓯᕙᐅᑖᖅ. ᐊᒻᒪᓗ ᑐᑭᓯᐅᒪᒋᓪᓗᖓ ᐃᖅᑲᓇᐃᔭᖅᑏᑦ ᑕᐃᒪᐃᑦᑐᓂᒃ ᐃᓕᓴᐃᔩᑦ 
ᐊᒻᒪᓗ ᐃᖅᑲᓇᐃᔭᖅᑎᐅᒻᒪᑕᑦᑕᐅᖅ ᐊᓯᖏᓐᓂᒃ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ ᐃᓕᓴᐃᔪᓐᓇᖃᑦᑕᕐᒪᑕ 
ᑐᐊᕕᕐᓇᖅᑐᓕᕆᓂᕐᒥᒃ ᐊᑐᐃᓐᓇᐅᖃᑦᑕᕐᖢᑎᓪᓗ. ᑭᓯᐊᓂ ᐅᓐᓄᒃᑯᑦ ᐅᕝᕙᓘᓐᓃᑦ ᐱᓇᓱᐊᕈᓯᐅᑉ ᓄᓐᖑᐊᓂ. 
 
ᑖᒃᑯᐊᖃᐃ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖕᒥᒃᑰᖅᑐᓂᒃ ᐱᔅᓂᔅᓯᐅᔪᓂᒃ ᐊᑐᕈᓐᓇᖅᐹᑦ, ᐃᓱᒪᒃᓴᖅᓯᐅᕈᑎᖃᕈᓐᓇᖅᐹᑦ 
ᐊᑐᕈᓐᓇᕋᔭᕐᒪᖔᖅ ᒪᓂᕐᒥᐅᑕᓂᒃ ᓇᓂᕐᒥᐅᑕᓂᓪᓘᓐᓃᑦ ᑕᐃᒪᐃᑦᑐᓂᒃ ᑐᐊᕕᕐᓇᖅᑐᓕᕆᓂᕐᒧᑦ 
ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᖅᑎᑦᑎᖃᑦᑕᓂᐊᕐᒪᑕ ᐅᓪᓗᓕᒫᖅ ᒪᕐᕉᓄᓪᓘᓐᓃᑦ ᐅᓪᓘᓐᓄᑦ  

ᐃᓕᓐᓂᐊᖅᑎᑦᑎᖃᑦᑕᖔᕐᓗᑎᒃ ᐅᓐᓄᑐᐃᓐᓇᐅᖏᑦᑐᒃᑯᑦ ᓄᓐᖑᐊᓂᓘᓐᓃᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄᑦᓯᐊᒻᒪᕆᐅᒍᓗᐊᖅ, ᑕᒪᓐᓇ ᕿᒥᕐᕈᓂᐊᖅᑕᕗᑦ ᐃᓛᒃ ᐊᑲᐅᔪᒻᒪᕆᐊᓘᖅᑰᖅᑐᖅ, 
ᐊᑲᐅᔪᒻᒪᕆᐊᓘᓂᐊᖅᑯᖅᑐᖅ ᑕᒪᒃᑯᓂᖓ ᐃᓕᓐᓂᐊᑲᓐᓂᕈᒪᔪᓂᒃ ᐅᓐᓄᒃᑯᓪᓘᓐᓃᑦ ᐅᕝᕙᓘᓐᓃᑦ 
ᓴᓇᓐᓇᐅᖏᑎᓪᓗᒍ ᐅᓇ ᓵᓚᒃᓴᐅᑎᒋᓚᐅᕐᒥᔭᕗᑦ ᓴᓐᑕᐃ. 
 
ᐊᕝᕕᐊᓘᓐᓃᑦ ᐅᑭᐅᓵᖅ ᑐᓂᔭᐅᓚᐅᖅᓯᒪᒐᑦᑕ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᓴᕆᔭᐅᔾᔪᑎᒥᒃ St. 
John’sᑯᓐᓄᑦ ᐃᓕᓴᐃᓂᕆᖃᑦᑕᑕᑦᑎᓐᓄᑦ ᐃᖅᑲᓇᐃᔭᖅᑎᑦᑎᓐᓄᑦ ᖁᔭᓐᓇᒦᕈᑕᐅᔪᒥᒃ, ᑕᒪᓐᓇ ᐃᖏᕐᕋᓯᐊᖅᑐᖅ 
ᐊᒻᒪᓗ ᐅᖃᐅᓯᕆᔭᐅᓵᖅᑐᖅ ᕿᒥᕐᕈᓂᐊᖅᐸᕗᑦ ᐊᔪᕐᓇᖏᑦᑐᖅ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᑯᐊ ᒪᕐᕈᐃᓕᖓᒻᒪᑕ ᐃᒻᒥᒃᑰᖅᑐᓂᒃ ᕕᔅᓂᔅᓂᒃ ᐃᓕᓐᓂᐊ-
ᐃᓕᓴᐃᔨᑕᖃᕈᓐᓇᖅᐸᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᓇᓕᐊᖕᓄᑦ ᐱᒐᔭᖅᐸᑦ St. John’sᒥᒃ Red Crossᒥᒡᓘᓐᓃᑦ? 
ᐊᑎᓕᖅ ᑕᐃᒃᑯᐊ ᐊᔾᔨᐅᙱᑦᑐᑐᐊᖑᒻᒪᑕ ᑖᒃᑯᓂᖓᒃᓴᐃᓐᓇᖅ ᐃᓕᓴᐃᖃᑦᑕᖅᑐᑦ.  
 
ᑕᐃᒪᐃᓕᐅᕈᓐᓇᖅᐸᑦ ᒐᕙᒪᒃᑯᑦ ᓲᕐᓗᖅ ᐊᖅᓵᖅᓯᓯᒪᖕᒪᑕ ᑐᐊᕕᓐᓇᖅᑐᓕᕆᓂᕐᒧᑦ ᐃᓕᓴᐃᔪᓐᓇᖅᑐᓂᒃ. ᒐᕙᒪᒃᑯᑦ 
ᓲᕐᓗ ᑐᕌᒐᖃᕐᒪᑕ ᕕᔅᓂᔅᓂᒃ ᒪᑭᑦᑎᑦᑎᒃᑲᓐᓂᕋᓱᒃᖢᑎᑦ ᑕᐃᒪᐃᓕᐅᕐᒪᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄᑦᓯᐊᒻᒪᕆᒃ ᑕᒪᓐᓇ ᕿᒥᕐᕈᔪᓐᓇᑦᓯᐊᖅᑕᕗᑦ ᐊᖏᖅᓯᒪᓂᐊᖅᐳᒍᒡᓗ ᑕᒪᒃᑯᓄᖓ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐅᕝᕙᓘᓐᓃᑦ ᐱᕐᕈᓗᐊᕿᔪᖃᖅᑐᕕᓂᐅᓐᓂᖅᐸᑦ ᐅᐃᒪᔭᙱᓪᓗᓂ 
ᖃᓄᐃᓕᐅᕆᐊᖃᕐᒪᖔᑕ ᑕᒪᒃᑯᐊ ᐃᖅᑲᓇᐃᔭᖅᑎᑦᑎᓄᑦ. ᑕᒪᒃᑯᐊ ᕿᒥᕐᕈᑦᓯᐊᕐᓂᐊᖅᐸᕗᑦ ᐊᒻᒪᓗ ᐃᒻᒪᖄ 
ᐃᖅᑲᓇᐃᔭᖅᑎᖃᓗᐊᕐᓂᑦᑎᓐᓄᒡᓘᓐᓃᑦ ᐃᓛᒃ ᐊᑭᑭᓐᓂᖅᓴᐅᒻᒪᑕ ᐅᕙᑦᑎᓐᓄᑦ ᐃᖅᑲᓇᐃᔭᖅᑎᑦᑕ ᐃᓚᖏᓐᓄᑦ. 
ᑭᓯᐊᓂ ᑖᓐᓇ ᐊᐱᖅᑯᑎᒋᔭᖓᑦ ᕿᒥᕐᕈᒍᒥᓇᑦᑎᐊᖅᑐᖅ ᐊᒻᒪᓗ ᐊᖏᕈᓐᓇᖅᐳᖓ ᕿᒥᕐᕈᔭᐅᑎᓐᓂᐊᕐᓂᐊᕐᓗᒍ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᓂᕋ ᒪᓕᒃᖢᒍ ᖃᓄᕐᓗ ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ 
ᓴᖅᑭᑕᐅᖃᑦᑕᕐᓂᖏᑦ ᓲᕐᓗ ᑐᐊᕕᕐᓇᖅᑐᓕᕆᓂᕐᒧᑦ ᐃᓕᓐᓂᐊᖅᑎᑦᑎᔭᕌᖓᒥᒃ ᖃᑦᓯ 
ᑖᓚᐃᖅᑎᑕᐅᖃᑦᑕᕐᒪᑕᐃᒃᑯᐊ ᐃᓕᓴᖅᑐᑦ ᒪᑯᓄᖓ ᐅᖃᓕᒫᒐᓄᑦ ᐊᓯᖏᓐᓄᒡᓗ.  
 
ᑕᐃᒃᑯᐊ ᑮᓇᐅᔭᐃᕈᑎᒋᔭᐅᔪᕕᓃᑦ ᐃᓕᓴᐃᔨᖏᓐᓅᖅᑕᐅᖃᑦᑕᙱᒻᒪᑕ ᐃᖅᑲᓇᐃᔭᖅᑎᒋᔭᐅᒐᒥᒃ ᐅᐱᓐᓇᕋᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᓕᓴᐃᔪᒃᓴᐅᑕᐅᑎᑕᐅᓯᒪᒡᓗᑎᒡᓗ. ᓲᕐᓗ ᕕᔅᓂᔅᖃᖅᑐᖅ ᐃᓕᓴᐃᔨᙳᖅᐸᑦ 
ᑐᐊᕕᕐᓇᖅᑐᓕᕆᓂᕐᒥᒃ ᑮᓇᐅᔭᖅᑐᖏᓐᓂᖅᓴᐅᓗᓂᒡᓗ ᓲᕐᓗ ᕕᔅᓂᓰᑦ ᐊᑭᓪᓕᒋᐊᖅᓯᒪᔪᓂᒃ ᐱᑎᑕᐅᖃᑦᑕᕐᒪᑕ St. 
John’sᑯᓐᓂᒃ ᐊᓯᖏᓐᓂᒡᓘᓐᓃᑦ ᐅᖃᓕᒫᒐᓂᒃ. ᑕᐃᒃᑯᓄᖓ ᐊᑐᖅᑕᐅᔭᕆᐊᖃᖅᑐᓂᒃ 
ᐃᓕᓴᐃᔾᔪᑎᒋᔭᐅᖃᑦᑕᖅᑐᓂᒃ ᐊᑭᑭᓐᓂᖅᓴᓂᒡᓗ  



ᐊᐃᕝᕕᖅ, ᕕᕝᕗᐊᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐱᑎᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒍ ᐊᑭᑭᓐᓂᖅᓴᐅᓗᑎᑦ ᐃᓕᓴᐃᔪᓐᓇᖅᑐᒃᓴᐅᔪᑦ ᐃᖅᑲᓇᐃᔭᖅᑎᓂᒃ ᓄᓇᕗᑦ 
ᒐᕙᒪᒃᑯᖏᓐᓄᑦ.  
 
ᒥᓂᔅᑕᐅᑉ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᖓ ᕿᒥᕐᕈᓇᒡᓗᓂᐅᒡᓗ ᑕᐃᒃᑯᐊ ᐃᓕᓐᓂᐊᕈᑎᒃᓴᐃᑦ 
ᐊᑐᙱᓐᓂᖅᓴᐅᓕᖅᐸᑕ ᐊᕗᖓᐅᔨᓂᖅᓴᐅᒃᑲᓐᓂᕈᓐᓇᕐᒪᑕ. ᓵᓚᐅᔪᖅᑕᖃᙱᓪᓗᓂᓗ ᑖᓐᓇ ᒥᓂᔅᑕ 
ᐊᖏᕈᓐᓇᕐᒪᖔᖅ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᐄ, ᑕᒪᓐᓇ ᕿᒥᕐᕈᔪᓐᓇᑦᓯᐊᖅᑕᕗᑦ ᐊᑭᑭᓂᓐᓂᖅᓴᐅᔪᓐᓇᕐᒪᖔᕐᓘᓐᓃᑦ 
ᑕᒪᓐᓇ ᕿᒥᕐᕈᔪᓐᓇᑦᓯᐊᖅᑕᕗᑦ. ᑕᐃᒪᐃᓕᒋᐊᓪᓚᓚᐅᕐᓗᖓᐃ ᑭᓯᐊᓂ, ᑭᓯᐊᓃᕈᑎᒋᔭᕋ ᐃᒃᓯᕙᐅᑕᖅ, 
ᒪᓕᒐᓕᐅᖅᑏᑦ ᐃᓚᖏᓐᓂᒃ ᑐᓴᐅᒪᖃᑦᑕᕋᑦᑕ ᐊᒻᒪᓗ ᐊᑭᖅᓴᖅᑕᐅᕙᒃᖢᑕ ᐅᑯᐊ ᑳᓐᑐᕌᒃᑦ-ᒍᑎᕕᓂᖅᓯ ᐃᒃᑯᓄᖓ 
ᑐᓂᔭᕕᓂᖅᓯ ᓇᖕᒥᓂᖅ ᐃᖅᑲᓇᐃᔭᖅᑎᖃᓚᐅᙱᓐᓇᔅᓯ? ᑕᐃᒪᓐᓇ ᐱᓕᕆᔪᓐᓇᖅᑎᒋᔪᓂᒃ? ᓇᖕᒥᓂᖅ 
ᐃᖅᑲᓇᐃᔭᖅᑎᑦᓯᖕᓄᑦ ᑲᒪᒋᔭᐅᔪᓐᓇᙱᒻᒪᑕ? ᐃᒪᓐᓇ ᐊᐱᖅᓱᖅᑕᐅᖃᑦᑕᖅᓯᒪᓂᑰᓪᓗᑕ ᑳᓐᑐᕌᒃᑦ-ᓯᒪᔪᓂᒃ. 
ᑕᒪᒃᑯᐊ ᕿᒥᕐᕈᑦᓯᐊᕆᐊᖃᕐᓂᐊᕋᑦᑎᒍ ᐊᒻᒪᓗ ᑖᓐᓇ ᐊᐱᖅᑯᑎᒋᔭᖓᑦ ᖃᐅᔨᒋᐊᕐᓂᐊᖅᐳᒍᑦ 
ᐊᑭᑭᓐᓂᖅᓴᐅᔪᓐᓇᕐᒪᖔᑦ ᑕᒪᒃᑯᓇᙵᑦ ᑳᓐᑐᕌᒃᑦ-ᑎᐅᔪᓂᒃ ᐊᑦᑕᕐᓇᖅᑕᐅᓕᒪᑎᑦᑎᓂᕐᒧᑦ ᑕᒪᓐᓇ 
ᐊᖏᖅᓯᒪᓂᐊᖅᐸᕋ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᕙᓪᓕᐃᙱᑦᑐᑦ ᒥᓂᔅᑕᐅᔪᖅ ᑕᒡᕙᓂ ᒐᕙᒪᒃᑯᓐᓂᒃ ᐱᑕᖃᖅ... 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᕙᓪᓚᐃᖏᑦᑐᖅ ᒥᓂᔅᑕᐅᔪᖅ ᑕᕝᕙᓂ ᒐᕙᒪᒃᑯᓐᓂᑦ 
ᐱᑕᖃᖅᒪᖔᑦ ᐃᒫᒃ ᐱᓕᕆᕕᐅᔪᒥ ᐃᒫᒃ ᓇᖕᒥᓂᓕᖃᖅᑐᒥᒃ ᐱᑕᖃᕐᓂᖃᑦ ᑕᐃᑦᑐᒥᒃ ᐱᔨᑦᑎᕈᓐᓇᖅᑐᒥᒃ ᓲᕐᓗ 
ᐊᑭᑦᑐᕋᐅᑎᔭᕆᐊᖃᖅᑑᔮᖏᒃᑲᓗᐊᕐᖓᑕ ᑕᖅᑲᒃᑯᓇᓐᖓᑦ.  
 
ᑕᒪᓐᓇᓗ ᒐᕙᒪᒃᑯᓐᓄᑦ ᑕᒪᓐᓇ ᐊᑐᖅᑕᐅᖃᑦᑕᕐᒪᖔᑦ ᖃᓄᐃᑦᑐᓂᒃ ᐱᓕᕆᓂᐊᕐᒪᖔᑕ. ᑕᐃᒃᑯᐊᓗ ᓇᖕᒥᓂᖅ 
ᐱᓕᕆᕙᒃᑐᑦ ᖃᓄᐃᑦᑐᓂᒃ ᐱᓕᕆᓂᐊᕐᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ ᐅᕙᖓᓕ ᖃᐅᔨᒪᔭᒃᑯᑦ, ᐃᒻᒪᖄ ᑖᒃᑯᓇᓐᖓᑦ ᐃᖅᑲᓇᐃᔭᖅᑎᓂᑦ 
ᑭᐅᔭᐅᑦᑎᐊᒃᑲᓐᓂᕈᓐᓇᕐᓂᐊᖅᑐᖅ. ᐃᓛᒃ ᖃᓄᖅ ᑮᓇᐅᔭᖅᑐᖏᑉᐹᓪᓕᕈᓐᓇᕐᒪᖔᑕ ᕿᒥᕐᕈᔭᐅᑎᒋᓯᒪᖕᒪᖔᑕ 
ᑐᓴᐅᒫᓂᖏᑦᑐᒍ ᐃᓛᒃ ᐅᕙᖓᓖᓛᒃ ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᒥᓂᔅᑕᒋᔭᐅᑎᓪᓗᖓ ᑕᐃᒪᓐᓇᐃᑦᑐᒥᒃ 
ᐃᖅᑲᓇᐃᔭᖅᑎᒃᑲ ᑕᐃᒪᓐᓇᐃᑦᑐᒥᒃ ᐊᑐᖅᓯᒪᖕᒪᖔᑕ ᑐᓴᐅᒪᖏᑦᑐᖓ. ᐃᒻᒪᖄ ᐊᓯᖏᓐᓂᑦ department-ᖑᔪᓂᑦ 
ᑕᐃᒪᐃᓕᐅᖅᑐᖃᓲᖑᖕᒪᖔᑦ ᑭᓯᐊᓂ ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑐᓴᐅᒪᖏᑦᑐᒍ ᑕᐃᒪᐃᓕᐅᖅᑐᓂᒃ. 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑖ. ᑕᕝᕙᓃᒃᑲᑦᑕ D-12 employee relations. ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᐃᑦᑐᒥᒃ ᐅᖃᕐᓂᐊᖅᑐᖓ ᑕᕝᕙᓂ ᐅᑯᐊ ᐱᔾᔪᑎᒋᓪᓗᒋᑦ ᐱᓕᕆᕝᕕᖓᑕ 
ᐊᑖᓃᑦᑐᑦ ᐃᖅᑲᓇᐃᔭᕐᓂᑯᐃᑦ ᐊᑯᓂᑦ ᐃᓕᓴᕆᔭᐅᔾᔪᑎᖃᓲᖑᖕᒪᑕ ᑐᓂᔭᐅᓪᓗᑎᒃᓗ ᐱᕚᓕᕈᑎᒋᔭᐅᓪᓗᑎᒃ 
ᐃᖅᑲᓇᐃᔭᖅᑎᓕᒫᓄᑦ. ᐃᓛᒃ ᓇᓗᓇᖏᒻᒪᑦ ᒐᕙᒪᒃᑯᑦ ᓯᓚᑖᓃᑐᐊᖅᐸᑕ ᐱᓕᕆᖃᑎᒐᓗᐊᖏᓐᓂᑦ ᐃᒻᒪᖄ 
ᐃᓕᓴᕐᓂᓯᓂᖃᓐᖏᓗᐊᕋᑦᑕ ᐃᖅᑲᓇᐃᔭᖅᓯᒪᔪᓂᒃ ᐊᑯᓂᑦ.  
 
ᐅᓇ ᐱᔾᔪᑎᒋᓪᓗᒍ ᐅᖃᕈᑎᒋᔭᕋ ᐅᐱᒋᔭᐅᓂᖏᓐᓂᑦ ᐃᓅᖃᑎᕗᑦ ᐃᒃᐱᒍᓱᒃᑎᒋᐊᖃᕋᑦᑎᒍᑦ 
ᑎᓕᔭᐅᔾᔪᑎᒋᓯᒪᓪᓗᑎᒍᑦ ᓂᕆᐅᕝᕕᐅᓪᓗᑕᓗ ᐅᓄᓗᐊᓐᖏᓗᐊᖃᑦᑕᕐᒪᑕ. 



ᐊᐃᕝᕕᖅ, ᕕᕝᕗᐊᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1114

ᓂᓪᓕᖃᑦᑕᖅᓯᒪᔪᓪᓗ ᐊᒥᓱᑦ ᓄᓇᕗᑦ ᐃᓗᐊᓂ ᑖᒃᑯᐊ ᐊᕐᕌᒍᓖᑦ 35ᒥᑦ 55ᒧᑦ. ᑖᒃᑯᐊ ᑕᐃᔭᐅᓚᐅᑦᑕᕈᑎᒡᒎ 
ᐊᑭᓱᒃᑐᑦ ᐃᓕᓴᕆᔭᐅᓂᕐᒥᒃ ᓇᒥᑐᐃᓐᓈᕋᓗᐊᕈᑎᒃ ᑖᒃᑯᐊ ᐃᓛᒃ ᐅᕙᖓᓕ ᐸᓐᓂᖅᑑᒥ ᑭᒡᒐᖅᑐᖅᑐᖓ ᑕᐃᒃᑯᐊ 
ᑕᒫᓃ ᐊᕐᕌᒍᓕᖁᑎᕗᑦ ᐱᓕᕆᓪᓗᐊᑕᖅᑐᑦ ᐊᖏᕐᕋᕆᔭᒥ ᐅᕝᕙᓗ ᐃᖅᑲᓇᐃᔭᕐᕕᖕᒥ. ᖁᔭᓐᓇᒦᖅᑕᒃᑲ 
ᒐᕙᒪᒃᑯᑦᑕᐅᖅ ᐃᓕᓴᖅᓯᖃᑎᒋᔪᒪᓪᓗᒋ ᑖᒃᑯᐊ ᐃᑲᔪᕕᒃᔪᐊᕐᓂᐊᓗᖏᓐᓂᑦ ᑕᐃᒪᓐᓇ ᐊᕐᕌᒍᓖᑦ 
ᐃᓅᓱᒃᑑᔪᓐᓃᖅᑐᑎᒃ ᐃᓐᓇᑐᖃᐅᓐᖏᓗᐊᖅᑐᑎᒃᓗ. ᐅᕙᒍᑦ ᐊᑐᐃᓐᓇᐅᑎᑕᖏᓐᓄᑦ ᐃᒻᒪᖄ 
ᐃᓕᓴᕆᔭᐅᓂᖃᓐᖏᓗᐊᕐᒪᑕ ᐃᓚᐅᕕᖃᓐᖏᓗᐊᖅᑐᑎᒃᓗ.  
 
ᐃᑲᔫᑎᒋᓇᓱᒍᒪᓪᓗᒍ ᐃᒻᒪᖄ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ. ᑖᒃᑯᐊ ᒐᕙᒪᒃᑯᓐᓄᑦ ᐊᒃᑐᐊᔪᓄᓐᓃᑦ 
ᐱᓕᕆᖃᑎᒋᓗᐊᖅᑕᕗᑦ ᐃᓕᓴᖅᓯᓂᕐᒥᒃ ᐃᖅᑲᓇᐃᔭᕐᓂᑯᓂᑦ ᐊᑯᓂᑦ ᑕᐃᒃᑯᐊ ᓄᓇᓕᖕᓃᑦᑐᑦ 
ᐃᓕᓴᕆᔭᐅᖃᓯᐅᔾᔭᐅᖃᑦᑕᕈᓐᓇᕐᒪᖔᑕ ᐱᓕᕆᖃᑎᒋᑐᐊᕈᑦᑎᒍᑦ ᐅᕝᕙᓘᓐᓃᑦ ᐱᓕᕆᖃᑎᒋᖏᒃᑲᓗᐊᕈᑦᑎᒍᑦ 
ᑕᒪᓐᓇ ᐃᓕᓴᖅᓯᓂ ᓄᓇᓕᖕᓃᓐᖔᖅᑐᓄᑦ ᓄᓇᕘᒥᐅᑕᐅᑐᐊᖃᑦ ᐃᓕᓴᖅᓯᓂᒃᑯᑦ ᑕᑯᓇᒃᑕᐅᔪᓐᓇᕐᒪᖔᑦ 
ᐃᓕᓴᕆᔭᐅᔾᔪᑎᒃᓴᖏᓐᓂᑦ ᑭᓐᖒᒪᒋᔭᖃᐃᓐᓇᕐᖓᑕ ᐃᑲᔪᕐᓂᐊᓗᐊᑦ ᐃᓕᓴᕆᔭᐅᔪᓐᓇᖏᓐᓂᖓᓄᑦ. ᑕᕝᕗᖓᑐᐊᖅ 
ᐃᒃᓯᕙᐅᑖᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕿᓚᕙᖅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᒪᐃᓐᓇᐃᓛᒃ ᕿᒥᕐᕈᔪᓐᓇᕐᓂᐊᖅᑕᕋ. ᑖᒃᑯᐊ ᒐᕙᒪᒃᑯᑦ 
ᐃᓕᓴᓯᖃᑦᑕᖏᓐᓂᖏᓐᓄᑦ, ᒐᕙᒪᒃᑯᓐᓄᑦ ᐃᖅᑲᓇᐃᔭᑯᑖᒃᑐᕕᓂᕐᓄᑦ ᑖᒃᑯᐊ ᐃᓕᓴᕆᔭᐅᖃᑦᑕᖅᑐᑦ 
ᐊᕕᒃᑐᖅᓯᒪᓪᓗᑎᒃ ᐊᒻᒪᓗ ᖁᕕᐊᒋᔮᓗᒋᖃᑦᑕᖅᖢᑎᒍ. ᑭᓯᐊᓂ ᑕᐃᒃᑯᐊᑦᑕᐅᖅ ᐊᓯᖏᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖏᑦᑑᒐᓗᐊᑦ ᓄᓇᓕᕋᓛᕐᓄᑦ ᑕᒪᒃᑯᓄᖓ ᐃᓕᓴᕆᔭᐅᖃᑦᑕᕐᒥᔫᒐᓗᐊᑦ ᐊᑭᓕᖅᓱᖅᑕᐅᓇᑎᒃ 
ᐱᓕᕆᖅᔪᐊᖃᑦᑕᖅᑐᑦ. 
 
ᑭᓯᐊᓂᓕ ᑖᔅᓱᒪ ᓂᕈᐊᖅᑕᐅᖃᑎᒋᓯᒪᔭᕐᒪ ᐊᐱᖅᑯᑖ ᑐᑭᓯᑦᑎᐊᕐᒪᖔᒃᑯ ᑕᒪᒃᑯᐊ 35-ᒥᑦ 55-ᒧᑦ ᑕᕝᕙᓂ ᓄᓇᓕᑦ 
ᐃᓗᐊᓐᓂ ᐱᓕᕆᔪᐊᖃᑦᑕᖅᑑᒐᓗᐊᑦ ᑕᐃᔭᐅᓚᐅᖅᓯᒪᓐᖏᓐᓂᖏᓐᓄᑦ ᑕᐃᒪᓐᓇᐃᑦᑐᒧᑦ ᖃᓄᖅᑑᕈᓐᓇᕐᒪᖔᑦᑕ 
ᐊᐱᕆᒻᒪᖔᖅ ᐃᒃᓯᕙᐅᑖᖅ ᑖᓐᓇ ᑐᑭᓯᑦᑎᐊᑲᓐᓂᐊᓪᓚᓚᐅᕐᓗᒍ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᐱᖅᑯᑎᒋᔭᕋ, ᑖᒃᑯᓂᖓ ᐃᓚᓕᒃ ᐊᕐᕌᒍᓕᓐᓂ ᐱᔾᔪᑎᒋᓪᓗᒍ 
ᐊᐃᑉᐹᓂ ᐃᓛ ᐃᓕᓴᕆᔪᒪᓪᓗᒍ ᑖᓐᓇ ᒫᓐᓇ ᐱᓕᕆᕕᖓᓐᓄᑦ ᐃᓕᓴᕐᓯᓂᖃᕐᑎᓪᓗᒍ ᑕᐃᒪᐃᑦᑐᓄ 
ᐊᕐᕌᒍᖏᑎᒎᓐᖏᑦᑑᒐᓗᐊᖅ ᑭᓯᐊᓂ ᑕᐃᒃᑯᐊ ᐃᒻᒪᖃ ᐃᓚᒋᔭᐅᑎᑕᐅᓐᖏᓗᐊᖃᑦᑕᕐᖓᑕ ᒫᓐᓇ 
ᐋᖅᑭᔅᓯᒪᔪᖁᑎᕗ ᐊᑐᐊᒐᖅᐳᑦ ᒪᓕᑦᑐᒋᑦ. ᑖᓐᓇ ᒪᑐᐃᕆᐊᕈᓐᓇᕐᖓ ᐊᓯᔾᔨᓴᕆᐊᔅᓴᕐᓗ ᐆᑦᑐᕆᐊᔅᓴᕐᓗ ᓄᑖᒥᑦ 
ᐋᓐᓂᓇᔾᔭᖏᒻᒪᑦ ᑐᑭᓯᓇᖅᓯᒐᔭᕐᒥᔪᖅ ᑭᖑᓂᐊᒍᑦ ᑖᓐᓇ ᐱᐅᔫᒻᒪᖔᖅ ᐅᕝᕙᓘᓐᓃ ᑲᔪᓯᒋᐊᖃᓐᖏᒻᒪᖔᑦ ᑖᓐᓇ 
ᑐᓐᖓᓱᑦᑎᑕᐅᒐᔭᕆᐊᖓ ᑕᖅᑳᓃᑦᑐᓂᑦ ᐃᒃᓯᕙᐅᑖᖅ ᐅᖃᐅᑎᒋᕋᑖᖅᑕᕋ. ᑕᕝᕗᖓᑐᐊᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕿᓚᕝᕙᖅ. ᑖᓐᓇ ᐊᐱᖅᑯᑕᐅᓐᖏᑦᑑᒐᓗᐊᖅ ᒥᓂᔅᑕ ᑭᐅᔪᒪᒍᕕᑦ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒋᐊᕐ ᐃᓛ, ᐊᖏᖅᓯᒪᓂᐊᖅᐳᖓ ᑕᒪᓐᓇ 
ᖃᐅᔨᒋᐊᒃᑲᓂᕐᓗᒍ ᖃᓄᖅᑑᖃᑎᒋᓪᓗᒍ ᑖᒃᑯᐊ ᐃᓕᖅᑯᓯᓕᕆᔨᒃᑯᓪᓗ ᐊᒻᒪᓗ ᒐᕙᒪᓕᕆᔨᒃᑯᓪᓗ ᐃᓛ 
ᕼᐊᒻᒪᓚᒃᑯᓐᓄᑦ ᑲᒪᔨᐅᔪᑦ ᖃᓄᖅ ᑕᒪᑐᒥᖓ ᖃᓄᖅᑑᑲᓐᓂᕈᓐᓇᕐᒪᖔᑦᑕ. ᑕᒪᓐᓇ ᕿᒥᕐᕈᔪᓐᓇᓂᐊᖅᑕᕗᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: Thank you Minister. ᒪᒃᐱᒐᕐᒦᑦᑐᒍᑦ D-12 ᐃᖅᑲᓇᐃᔭᖅᑎᓂᑦ ᐱᔨᑦᓯᖅᑏᑦ ᐃᖅᑲᓇᐃᔮᓄᑦ 
ᑲᑎᓕᒫᖅᑐᒋᑦ ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ $1,748,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᐅᑎᕐᓗᑕ D-4-ᒧᑦ. D-4. ᐃᖅᑲᓇᐃᔭᖅᑐᓕᕆᔨᒃᑯᑦ ᓇᐃᓪᓕᒋᐊᖅᓯᒪᔪᑦ ᐱᓕᕆᐊᖏᑕ 
ᓇᓗᓇᐃᖅᓯᒪᔪᑦ ᑲᑎᒪᓕᒫᖅᑐᒋᑦ ᐊᐅᓚᓂᖏᓐᓄᑦ $18,019,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔭᕇᕐᒪᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᒻᒪᓗᑦᑕᐅᖅ ᑭᖑᓪᓕᐹᒥ ᐅᖃᑲᐃᓐᓇᕈᒪᒍᕕᑦ ᐱᕕᔅᓴᖃᕐᐳᑎᑦ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᑦᑕᐅᖅ ᓂᕈᐊᖅᑕᐅᖃᑎᒋᓯᒪᔭᒃᑲ. ᐃᓛ, 
ᑮᓇᐅᔭᐃᑦ ᐊᖏᖅᑕᐅᔾᔪᑎᒋᔅᓵᖅᑕᕗᑦ ᓇᓗᓇᓐᖏᑦᑐᑦ ᐊᑑᑎᖃᑦᑎᐊᕐᒥᒻᒪᒪᑕ ᑖᒃᑯᓄᖓ ᒐᕙᒪᒃᑯᓐᓄ ᐊᒻᒪᓗ 
ᑖᒃᑯᐊ ᖃᐅᔨᒋᐊᕐᓂᐊᕐᓂᕋᕋᑖᖅᑕᒃᑲ ᐊᒻᒪᓗ ᖃᓄᖅᑑᕈᑎᒋᒃᑲᓐᓂᕐᓂᐊᕋᑖᖅᑕᒃᑲ ᑕᕝᕘᓇ ᐃᑲᔫᑎᖃᕐᓂᐊᒥᒻᒪᑕ 
ᑖᒃᑯᓄᖓ ᐃᖅᑲᓇᐃᔭᖅᑎᒋᔭᓐᓄᑦ ᖃᐅᔨᓴᖅᑕᐅᑎᑲᓂᕐᓂᐊᖅᑕᕗᑦ ᓇᓗᓇᓐᖏᑦᑐᑦ ᑎᑎᕋᖅᑕᐅᕙᓪᓚᐃᖃᐅᒻᒪᑕ 
ᑖᔅᓱᒧᖓ ᑎᑭᔅᓱᒍ. ᖁᔭᓐᓇᒦᖅᐸᔅᓯ ᐊᒻᒪ ᖁᔭᓐᓇᒦᕆᕚᒃᑲ ᑖᒃᑯᐊ ᐃᖅᑲᓇᐃᔭᖅᑏᒃᑲ ᐃᑲᔪᕈᓐᓇᕐᒪᑎᖔᓯ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᐃᒪᓕ ᒥᓂᔅᑕᐅᔪᖅ ᐊᒡᓘᒃᑲᖅ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐅᖃᐅᓯᕐᖓᐅᑎᖏᓐᓂ ᐅᖃᖁᓗᒍ. ᒥᓂᔅᑕ ᐊᒡᓘᒃᑲᖅ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐃᖅᑲᓇᐃᔭᖅᑐᓕᕆᔨᒃᑯᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑕᕝᕗᖓ ᑐᓂᓯᔪᓐᓇᕋᒪ 2006-
07 ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ. 
 
ᐅᐊᑦᑎᐊᕈᓗ ᑕᑯᓄᖓ ᐊᐱᖅᓱᖅᑕᐅᓕᕈᒪ ᑖᒃᑯᐊ ᐅᖃᐅᓯᕆᓂᐊᖅᑳᒃᑲ.  
 
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᕚᓪᓕᖅᓯᒪᒻᒪᕆᑦᑐᑦ ᑮᓇᐅᔭᓕᕆᔨᖏᑎᒋᑦ ᐊᐅᓚᓂᖏᓐᓄᑦ: 
  

• ᖃᐅᔨᒪᔪᓐᓇᓂᖅᓴᐅᕙᓕᖅᑐᒍᑦ ᐊᑐᕐᓂᐊᖅᑐᓂᑦ;  
• ᐊᒻᒪᓗ ᐊᔾᔨᐸᓗᒋᓗᒋᑦ ᐊᑐᖃᑦᑕᖅᓯᒪᓕᖅᑐᓂᑦ. 

 
ᑖᒃᑯᐊ ᐃᒃᓯᕙᐅᑖᖅ ᐋᖅᑭᔅᓯᒪᑦᑎᐊᖅᑎᕗᑦ ᓄᓇᕗᑦ ᒐᕙᒪᒃᑯᖏᓐᓂ ᑐᕌᒐᓯᓚᐅᖅᑐᓂᑦ ᐱᒐᓱᐊᖅᑕᑎᓐᓂ 
ᐱᓗᐊᖅᑐᒥ ᑐᕌᒐᔅᓴᕆᔭᐅᔪᖅ ᖃᓄᐃᓐᖏᑎᐊᕐᓂᕐᒥ ᓄᓇᓕᓐᓄᑦ.  

ᐊᖏᕐᕋᒥᓪᓗ ᖃᓂᓐᓂᖅᓴᒧᑦ ᑲᒪᓂᕐᒧᑦ ᐱᓕᕆᖃᑦᑕᕐᓯᒪᔪᒍᑦ ᐃᓕᓐᓂᐊᑎᑦᑎᓗᑕ ᐃᖅᑲᓇᐃᔭᖅᑎᑎᓐᓂ 
ᐊᔪᓐᖏᑎᐊᖅᑐᒥ ᐱᔪᓐᓇᑎᐊᖅᑐᒥᑦ ᐃᖅᑲᓇᐃᔭᖅᑎᖃᕐᓂᐊᕋᑦᑕ ᐃᓄᓕᕆᔨᒃᑯᓐᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ. 
 
ᓯᕗᒧᐊᖅᐸᓪᓕᐊᒍᓐᓇᖅᓯᕗᒍᑦ.  
 
ᑕᒪᒃᑯᐊ ᐃᑉᐱᒋᒋᐊᖃᕐᓂᐊᓕᕐᒥᔭᕗᑦᑕᐅᖅ ᐊᓯᖏᑦ ᐊᒃᓱᕈᒃᑲᓂᕐᒥᓗᑕ ᖃᓄᐃᓐᖏᑦᓯᐊᕐᓂᕐᒧᑦ, ᐱᓯᒪᑦᑎᑐᐃᓐᓇᒧᑦ 
ᑖᒃᑯᐊ ᒐᕙᒪᑐᖃᒃᑯᓐᓂᒃ ᐊᓯᖏᓐᓂᓪᓗ ᑎᒥᐅᔪᓂᑦ ᐃᑲᔪᖅᑐᐃᔪᓐᓇᖅᓯᓯᒪᒐᑦᑕ ᓄᓇᓕᓐᓂ, 
ᖃᓄᐃᓐᖏᑦᑎᐊᖅᑎᑦᑎᓇᓱᐊᕐᓂᕐᒧᑦ ᐊᒃᓱᕈᒃᑲᓐᓂᕆᐊᖃᖅᑐᒍᑦ. 
 
ᐊᒻᒪᓗ ᑐᑭᓯᐅᒪᔭᕆᐊᖃᖅᑐᑕ ᖃᓄᖅ ᑐᑭᖃᕐᒪᖔᖅ ᓄᓇᕗᒻᒧᑦ, ᐃᒪᐃᓕᓐᖏᑦᑐᑦ ᐃᓪᓗᓂᒃ ᓄᑖᕌᓗᓐᓂᒃ 
ᐅᕝᕙᓘᓐᓃᑦ ᐱᔨᑦᑎᕈᑎᓂᒃ ᓴᖅᑮᓗᑕ ᐱᑕᖃᓚᐅᓐᖏᑦᑐᓂᒃ ᓄᓇᕗᓪᓕ ᓯᕗᒧᐊᓐᓂᖅ ᐱᐅᔪᒥᒃ.  
 
ᑐᕚᒋᔭᐅᑦᑎᐊᕈᓐᓇᖅᑐᒥᒃ ᑲᓇᑕᒥ ᒪᓕᒡᓗᓂ ᐊᑐᖅᑕᐅᓗᑎᒃ ᐊᑦᑕᓇᓐᖏᓪᓗᓂ ᐅᒃᐱᕆᔭᐅᑦᑎᐊᕐᓗᑎᒃ 
ᐃᑲᔪᖅᑕᑎᓐᓄᑦ ᐃᖅᑲᓇᐃᔭᖅᑎᓄᓪᓗ ᐊᒻᒪᓗ ᖃᓄᐃᓐᖏᑦᑎᐊᖅᑐᒥ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᐃᒫᒃ ᓴᐳᒻᒥᒐᓱᐊᓐᓂᕐᒧᑦ ᐃᓄᒋᐊᓗᐊᓐᖏᓇᑦᑕ ᐅᖓᓰᒌᑦᑑᑕᐅᑎᓪᓗᑕᓗ ᐅᖓᓯᒌᑦᑐᑕᐅᓗᑕ ᑕᒪᒃᑯᐊ ᐃᒫᒃ 
ᐅᕙᒍᑦ ᐱᓖᓐᓇᐅᖃᑦᑕᖏᒻᒪᑕ ᓄᓇᓕᖕᓂ ᒥᑭᓂᖅᓴᓂ. 
 
ᑭᓯᐊᓂᓕ ᑕᒪᒃᑯᐊ ᓄᓇᕗᒻᒥᐅᑕᐅᓐᖏᑦᑑᒐᓗᐊᑦ ᓯᓚᑎᑦᑎᓐᓂ ᐱᓕᕆᕕᖃᖅᑐᑦ ᐃᑲᔪᖃᑦᑕᖁᓗᒋᑦ ᓄᓇᕘᒥᐅᓂ 
ᐅᕙᓂ ᐱᔪᓐᓇᓐᖏᑕᑦᑎᓐᓂ. ᑭᓯᓂᓕ ᑕᒪᒃᑯᐊ ᑲᒪᒋᔪᓐᓇᖅᑕᕗᑦ ᐊᖏᕐᕋᑎᓐᓂ ᐅᕙᑦᑎᓐᓄᑦ 
ᐃᑉᐱᓇᕐᓂᖃᕈᓐᓇᖅᑐᑦ ᖃᓄᐃᓐᖏᑦᑐᑦ ᑲᒪᒋᔭᐅᓂᕐᒧᑦ ᑲᒪᖃᑦᑕᓂᕐᒧᑦ ᑖᒃᑯᓄᖓ ᐃᑲᔪᖅᑕᐅᒋᐊᖃᒻᓚᕆᑦᑐᓄᑦ 
ᖃᓄᐃᓐᖏᑎᐊᕐᓂᕐᒥᒃ ᓴᖅᑭᔮᖅᑎᑦᑎᓂᕐᒧᓪᓗ.  
 
2006-07 ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᕿᓂᖅᑐᑦ ᑲᑎᑦᑐᒋᑦ $224,709,000 ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ ᐊᒥᓱᕈᕆᐊᖅᑐᑦ $9,490,000 ᐊᕐᕌᒍᒥ.  
 
ᑖᒃᑯᐊ ᑮᓇᐅᔭᖃᐅᑎᒋᒋᐊᖃᒃᑲᓐᓂᕋᓱᑦᑕᖏᑦ ᐃᓄᒋᐊᑦᓯᕙᓪᓕᐊᓂᑦᑎᓐᓄᑦ ᑕᒪᓐᓇ ᒪᓕᑐᐃᓐᓇᕐᖓᑦ ᐃᒫᒃ 
ᐱᐅᔪᒥᒃ ᐱᔨᒃᑎᖃᑦᑕᕈᓐᓇᕐᓗᑕ ᒪᓕᓪᓗᑎᒃ ᑲᓇᑕᓕᒫᒥ ᐊᑦᓱᕈᒻᒪᕆᓚᐅᖅᑐᒍᓪᓗ ᖃᓄᐃᑦᑐᑦ ᐃᖅᑲᓇᐃᔮᖑᔪᑦ 
ᐱᑕᖃᕆᐊᖃᕐᒪᖔᑕ ᑕᒪᐅᖓ ᑎᑭᓐᓂᐊᕈᑦᑕ.  
 
ᑕᐃᒪᓗ ᐅᖃᐅᑎᔪᒪᔭᒃᑲ ᒪᓕᒐᓕᐅᖅᑏᑦ ᐃᓚᖏᓐᓂᒃ. 
 
ᑕᒪᒃᑯᐊ ᑐᕚᖃᕐᓂᕆᕙᒃᑕᕗᑦ ᓄᓇᕗᒻᒥᐅᑕᐅᓐᖏᑦᑐᓂ ᑖᒃᑯᐊ ᐊᑭᑦᑐᕈᑕᐅᒍᓐᓇᕐᒪᑕ ᑕᒪᒃᑯᐊ 
ᓂᕆᐅᒋᖃᑦᑕᖅᓯᒪᔭᕗᑦ ᑐᓴᖅᓯᒪᔭᕗᑦ ᐱᓯᒪᔭᕗᑦ ᒪᓕᒃᑐᒋᑦ. 
 
ᐊᒻᒪᓗ ᒐᕙᒪᓕᒫᖑᔪᑦ ᑲᓇᑕᒥ ᐊᒥᓱᕈᖅᐸᓪᓕᐊᒻᒪᑕ ᐋᓐᓂᐊᖅᑐᓕᕆᓂᕐᒧᑦ ᑕᒪᒃᑯᐊ ᐊᒃᓱᕈᕐᓇᑐᐃᑦ ᐃᓅᓯᕐᒧᑦ 
ᐃᓱᒪᒧᑦ ᖃᓄᐃᓐᖏᑦᑎᐊᕐᓂᕐᒧᑦ ᐃᓄᖁᑎᑦᑎᓐᓄᑦ.  

ᑭᖑᓪᓕᖅᐹᖅ, ᑕᒪᒃᑯᐊ ᐱᔪᒪᔭᐅᔪᑦ ᓄᓇᕗᒻᒥᐅᓄᑦ ᑲᒪᒋᑦᓯᐊᖅᑕᖅᐸᕗᑦ ᑭᓯᐊᓂ 
ᐃᓱᒪᓕᕆᖃᑦᑕᕆᐊᖃᕐᓂᐊᕐᒥᔪᒍᑦ ᒪᓕᓪᓗᒋᑦ ᑕᒪᒃᑯᐊ ᐊᑐᐃᓐᓇᕆᔭᕗᑦ.  
 
ᑕᒪᒃᑯᐊ ᐊᑐᑦᑎᐊᑲᓐᓂᕆᐊᖃᕋᑦᑎᒍ ᐊᑲᐅᓛᒃᑰᕐᓗᑕ ᐱᓕᕆᑦᑎᐊᕋᓱᐊᕐᓗᑕ ᑲᒪᖃᑦᑕᓂᕐᒧᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᐃᓐᖏᑦᑎᐊᕈᓐᓇᓂᕐᒧᑦ ᓴᖅᑭᔮᖅᑎᑦᑎᓂᖅᓴᐅᓗᑕ ᓄᓇᕘᒥ 
ᐃᓅᓯᖃᑦᑎᐊᓂᖅᓴᐅᖁᓪᓗᒋᑦ. 
 
ᑭᖑᓪᓕᐹᖓᓂ ᐃᒃᓯᕙᐅᑖᖅ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᕙᓪᓕᐊᓂᖃᑦᓯᒪᒻᒪᕆᓕᖅᑐᑦ ᐊᕐᕌᒍᓂᒃ 
ᑎᓴᒪᓂᒃ ᑕᒪᒃᑯᓄᖓ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᐱᔨᑦᑎᕈᑎᖏᑕ ᐱᔪᓐᓇᕐᓂᖏᓐᓂᒃ ᐊᒻᒪᓗ ᐊᑲᐅᔪᒧ 
ᐸᕐᓇᓂᕐᒧᑦ.  
 
ᐄ, ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐊᑦᓱᕈᓐᓇᑐᒃᑰᐸᒻᒥᔫᒐᓗᐊᑦ ᑭᓯᐊᓂᓕ ᐃᖅᑲᓇᐃᔭᕐᒪᕆᓐᓂᕆᔭᕗᑦ 
ᐱᕙᓪᓕᐊᓂᕆᔭᕗᓪᓗ ᐱᔾᔪᑎᒋᓪᓗᒍ ᖁᓚᕐᓇᕈᓐᓇᐃᖅᓯᒪᕗᖅ. 
 
ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᖃᕈᒪᖅᑲᐅᒐᒪ. ᐊᐱᖅᓱᕈᓐᓇᕐᓂᐊᕆᓪᓗᑎᓪᓗ ᑖᒃᑯᓄᖓ ᐱᔾᔪᑎᖃᖅᑐᓄᑦ 
ᑮᓇᐅᔭᓄᑦ ᐊᑐᖅᑕᐅᔪᓄᑦ, ᐊᑐᖅᑐᒃᓴᐃᑦ ᐊᐅᓚᓂᖏᓐᓄᑦ, 2006-07. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᓐ ᒥᓂᔅᑕ. ᓇᓗᓇᐃᖅᓯᐊᖅᔪᖁᔨᒐᓗᐊᕋᒪ ᑮᓇᐅᔭᐃᑦ 
ᐅᓄᕐᓂᕆᔭᖏᓐᓄᑦ ᐊᐅᓚᑦᔪᑎᒃᓴᓄᑦ ᐋᖅᑭᐅᒪᐃᓐᓇᕈᑎᒃᓴᓄᓪᓗ ᐅᓄᖅᓯᒋᐊᕈᑏᑦ $9.49 ᒥᓕᐊᓐ. 
ᖃᑦᓯᑖᓚᐅᖅᑲᐅᔪᑭᐊᖅ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑖᒃᑯᐊ ᑐᓴᒐᒃᓴᐃᑦ ᐱᓯᒪᔭᕋ, $9,490,000ᖑᔪᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖃᑎᒋᓂᐊᖅᑕᓐᓂᒃ ᑕᐃᑯᖓ ᐊᐱᖅᓱᖅᑕᐅᕕᒻᒧᓐ ᑕᕝᕙᓃᑦᑐᖃᑉᐸ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᑖᒃᑯᐊ ᑭᒃᑰᒻᒪᖔᖏᓐᓂᒃ ᐅᖃᐅᓯᕆᓚᐅᕐᒥᒃᑭᑦ ᐃᖅᑲᓇᐃᔭᖅᑏᒃᑭᒃ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ ᑕᐃᕕᑦ ᕌᒻᔅᑕᓐ, ᑐᖏᓕᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑕᓕᖅᐱᓐᓄᑦ ᐃᐅᕆᒃ ᕕᑦᕘᑦ, ᑖᓐᓇ ᐃᑲᔪᖅᑎᒋᔭᐅᑲᐃᓐᓇᖅᑐᖅ 
ᑐᖏᓕᒻᒪ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦ, ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᑲᑎᒪᔨᕋᓛᓐ ᐋᓐᓂᐊᖃᕐᓇᖏᓐᓂᓕᕆᓂᕐᒧᓐ 
ᐃᓕᓐᓂᐊᕐᓂᓕᕆᓂᕐᒧᓪᓗ ᐃᒃᓯᕙᐅᑕᖓᓐ ᐅᖃᐅᓯᒃᓴᖃᑉᐹ ᒪᑐᐃᕈᑎᓂᒃ. ᐊᑏ. ᒥᔅᑕ. ᐊᓚᕋᓚᒃ, ᐱᒋᐊᕐᓕᕆᑦ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ.  

(ᑐᓵᔨᒃᑯᑦ) ᑲᑎᒪᔨᕋᓛᖏᓐ ᐋᓐᓂᐊᕐᓂᓕᕆᓂᕐᒧᓐ ᐃᓕᓐᓂᐊᕐᓂᓕᕆᓂᕐᒧᓪᓗᓗ ᕿᒥᕐᕈᓇᒃᓯᒪᓕᕐᒪᑕ 
ᐊᑐᕈᒫᖅᑕᖏᓐᓄᑦ ᐸᕐᓇᐅᑎᖏᓐᓄᓪᓗ ᐱᓕᕆᐊᒃᓴᖏᓐᓂᓪᓗ ᐱᓕᕆᕕᖓᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ, 
ᐃᓄᓕᕆᔨᒃᑯᓪᓗ 2006-07-ᒥ. ᖁᕕᐊᓱᒃᑐᖓ ᒪᑐᐃᕆᐊᕈᑎᒃᓴᓂᒃ ᐅᖃᐅᓯᖃᕈᓐᓇᕋᒪ.  
 
ᑲᑎᒪᔨᕋᓛᑦ ᐅᑦᔨᕈᓱᑉᐳᓐ ᐊᐅᓚᑦᔪᑏᓐ ᐋᖅᑭᐅᒪᐃᓐᓇᕈᑎᒃᓴᓄᓪᓗ ᐊᑐᕈᒫᖅᑐᓐ ᐃᓄᓕᕆᔨᒃᑯᓐᓄ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᓪᓗ 2006-2007-ᒧᓐ ᓄᓇᕗᒻᒧᒻ, $224,709,000. ᑖᒃᑯᐊ ᐱᖃᓯᐅᔾᔨᓯᒪᔪᑦ 
ᖄᒃᑯᓐᓂᐊᒍᓐ ᑐᓂᔭᐅᓂᑯᓂᒃ $2.3 ᒥᓕᐊᓐᑖᓚᓂᒃ ᑐᓴᖅᑎᑦᑎᔾᔪᑕᐅᓚᐅᖅᑐᖅ ᔮᓄᐊᕆ 18, 2006-ᒥ. 
ᐱᓗᐊᖅᑐᒥᒃ ᑖᒃᑯᐊ ᐊᓯᐊᔨᓚᐅᕐᓂᖏᓐᓄᑦ ᐃᓕᓴᕆᔭᐅᔾᔪᑎᖏᓐᓄᑦ ᕿᑭᖅᑖᓗᒻᒥ ᐋᓐᓂᐊᕕᖓᓄᑦ.  
 
ᐃᒃᓯᕙᐅᑖᖅ, ᑐᓴᖅᑎᑕᐅᓯᒪᓕᖅᑐᒍᑦ ᐱᔨᑦᑎᖅᑕᐅᓯᒪᓂᕆᓕᖅᑕᖓ ᕿᑭᖅᑖᓗᒻᒥ ᐋᓐᓂᐊᕕᒻᒥ ᓱᓕ 
ᒥᒃᑭᒋᐊᖅᑕᐅᔾᔮᖏᒻᒪᓐ ᐊᓯᐊᔨᒐᓗᐊᖅᑎᓪᓗᒋᑦ ᐃᓕᓴᕆᔭᐅᔾᔪᑎᒥᓐᓂᒃ.  
 
ᑲᑎᒪᔨᐅᖃᑕᐅᔪᑦ ᐃᓱᒫᓘᑎᖃᑉᐳᓐ ᐃᕐᖐᓐᓇᖅ ᐱᓕᕆᕕᒻᒧᓐ ᑮᓇᐅᔭᖅᑐᕈᑎᒃᓴᖏᑦ ᐊᖏᓪᓕᒋᐊᖅᑕᐅᑎᓪᓗᒋᓐ 
ᐊᑕᐅᓯᕐᒥᒃ ᐊᒡᒍᑐᖅᓯᒪᓂᕐᒧᓐ ᓱᕐᕋᔾᔮᖏᒃᑲᓗᐊᖅᑎᓪᓗᒍ ᐊᑦᑕᓇᖏᒃᑲᓗᐊᖅᑎᓪᓗᒍ ᐃᓅᓕᓴᖅᑕᐅᔾᔪᑎᒋᔭᖏᑦ 
ᐱᖃᓯᐅᔾᔨᓯᒪᓐᖏᒻᒪᑕ ᑭᖒᒪᔭᖓᓂᒃ ᐱᖃᓯᐅᔾᔭᐅᓯᒪᔪᒥᒃ ᐃᓅᓕᓴᖅᑕᐅᔾᔪᑎᒃᓴᖏᓐᓄᑦ ᓄᓇᕗᒻᒥ. ᐱᓕᕆᕕᒻᒥ 
ᑭᖑᓂᑦᑎᓐᓂ ᐊᐅᓚᑦᑎᔪᓐᓇᑦᑎᐊᖃᑦᑕᖅᓯᒪᓐᖏᒻᒪᑕ ᑮᓇᐅᔭᓂᒃ ᑲᑎᒪᔨᕋᓛᑦ ᓇᐅᑦᑎᖅᓱᐃᓂᐊᖅᑐᓐ 
ᑮᓇᐅᔭᖅᑐᕈᑎᒃᓴᖏᓐᓂᒃ ᐅᑦᔨᓱᑦᑎᐊᕐᓗᑎᒃ. 
 
ᑲᑎᒪᔨᕋᓛᑦ ᐅᑉᐱᕈᓱᒃᑐᓐ ᒐᕙᒪᒃᑯᑦ ᓄᓇᕗᒻᒥ ᑖᒃᑯᐊ ᑭᐅᔪᓐᓇᕆᐊᖃᒻᒪᑕ ᖃᓄᖅ ᑮᓇᐅᔭᓐ ᐊᑐᖅᑕᐅᓯᒪᒻᒪᖔᑕ 
ᐱᐅᓯᒋᐊᕈᑕᐅᓪᓗᑎᒃ ᐃᓅᓕᓴᐃᔾᔪᑎᓄᑦ ᓄᓇᕗᒻᒥ. 
 
ᑲᑎᒪᔨᐅᖃᑕᐅᔪᓐ ᐅᑦᔨᕈᓱᒃᓯᒪᔪᓐ ᐱᓕᕆᕕᐅᔪᓐ ᐊᑭᑦᑐᕆᐊᖅᓯᓯᒪᒻᒪᑕ, ᐃᓛᒃ ᐅᓄᖅᓯᒋᐊᖅᑎᑦᑎᓯᒪᒻᒪᑕ 50-ᓄᑦ 
ᐃᖅᑲᓇᐃᔮᒃᓴᓄᑦ 2006-07-ᐸᒥ ᒐᕙᒪᒃᑯᓐ ᔮᓄᐊᕆ 18-ᒥ ᓴᖅᑭᓚᐅᖅᑕᖓᓐ ᐃᓕᓴᕆᔭᐅᔾᔪᑎᖓᓄᑦ 
ᐋᓐᓂᐊᕕᐅᑉ ᓇᓗᓇᐃᖅᓯᓯᒪᔪᓐ. 24-ᑲᓂᕐᓂᒡᒎᖅ ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓂᐊᕐᒪᑕ ᕿᑭᖅᑖᓘᑉ ᐋᓐᓂᐊᕕᐊᓂ. 
ᑕᐃᒃᓱᒪᓂ ᐃᖅᑲᓇᐃᔭᖅᑏᓐ ᓈᓴᖅᑕᐅᓂᑯᖏᑦ ᓇᓗᓇᐃᖅᓯᓯᒪᓚᐅᖅᑐᑦ ᓯᑎᐱᕆ 30, 2005-ᖑᑎᓪᓗᒍ, 
ᐱᓕᕆᕕᒃ ᐃᓐᓄᒃᓯᓯᒪᔪᖅ ᐃᖅᑲᓇᐃᔮᒃᓴᓂᒃ 73-ᐳᓴᓐᓂᒃ, 80-ᐳᓴᓐᖑᒍᓐᓃᖅᑐᑎᒃ. ᐊᕐᕌᓂᖓᓂ 80-
ᐳᓴᓐᖑᓚᐅᕐᒪᑕ.  
 
ᑲᑎᒪᔨᕋᓛᖑᔪᓐ ᑕᒪᑐᒥᖓ ᓇᐅᑦᑎᖅᓱᐃᕗᖅ ᐱᕙᓪᓕᐊᓂᖓᓂᒃ, ᐃᖅᑲᓇᐃᔭᖅᑎᑖᖅᐸᓪᓕᐊᓂᖓᓂᒃ 
ᐋᓐᓂᐊᓯᐅᖅᑎᓂᒃ ᐊᔭᐅᖅᑐᐃᕗᓪᓗ ᒥᓂᔅᑕᒥᒃ ᐃᖅᑲᓇᐃᔭᖃᑎᖃᖁᓪᓗᒍ ᐃᖅᑲᓇᐃᔭᖅᑎᖏᓐᓂᒃ. 
ᐃᓕᓴᕆᔭᐅᓯᒪᑦᑎᐊᖅᑐᓂᒃ ᐋᓐᓂᐊᓯᐅᖅᑎᑦᑖᖁᓪᓗᑕ ᓄᓇᕘᑦ ᓄᓇᓕᖏᑕ ᐃᓗᐊᓂ. ᑲᑎᒪᔨᕋᓛᖑᖃᑕᐅᔪᑦ 
ᐃᑲᔪᖅᓱᐃᕗᓐ ᐱᑦᔪᑎᒋᔭᖓᓂᒃ ᐱᓕᕆᕕᐅᑉ ᑕᐅᑐᓐᖑᐊᖅᑕᖓᓂᒃ ᐊᖏᕐᕋᒧᓐ ᖃᓂᕐᓂᖅᓴᒧᓐ 
ᐃᓅᓕᓴᐃᖃᑦᑕᓂᕐᒧᓐ ᐅᐸᓗᖓᐃᔭᐅᑎᖏᓐᓄᑦ. 
 
ᒪᕐᕉᓐᓂᒃ ᐋᓐᓂᐊᕕᖃᓕᖅᑎᓪᓗᒋᑦ ᕿᑎᕐᒥᐅᓂ, ᑭᕙᓪᓕᕐᒥ 2005-ᒥ ᒪᑐᐃᖅᑕᐅᓚᐅᖅᑐᑦ. ᑲᑎᒪᔨᐅᖃᑕᐅᔪᑦ 
ᑐᓴᖅᑎᑕᐅᖃᑦᑕᕈᒪᓂᐊᖅᑐᑦ ᐊᑯᓚᐅᑦᑐᒃᑯᓐ ᐃᖅᑲᓇᐃᔭᖅᑎᑖᖅᐸᓪᓕᐊᓂᖏᓐᓄᑦ ᐱᔨᑦᓯᖅᑕᐅᕙᓪᓕᐊᓂᖏᓐᓄᓪᓗ 
ᐋᓐᓂᐊᕕᒻᒥ. 
 
ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᓯᕗᑐᔪᒧᓐ ᑐᕌᒐᒃᓴᕆᔭᒥᓂᒃ ᓄᓇᕗᒻᒥᐅᓂᒃ ᐃᓕᓐᓂᐊᕐᑎᑦᑎᖁᓪᓗᒋᑦ ᐃᓅᓕᓴᐃᓂᕐᒧᓐ 
ᐃᖅᑲᓇᐃᔭᖃᑦᑕᓂᐊᕐᒪᑕ. ᐊᕐᕌᒍᓂ ᐊᒡᒋᖅᑐᓂ ᑲᑎᒪᔨᐅᖃᑕᐅᔪᑦ ᓂᕆᐅᑦᑐᑦ ᑕᑯᓛᕆᐊᔅᓴᖅ ᓄᓇᑖᖃᑕᐅᓯᒪᔪᓐ, 
ᐊᒡᒍᑐᖅᓯᒪᓂᕐᒥᓪᓗ ᓄᓇᓕᓐᓂᓪᓗ ᐋᓐᓂᐊᕕᒻᒥᒃ. 
 
ᑲᑎᒪᔨᕋᓛᖑᔪᑦ ᖁᕕᐊᓱᒃᑐᑦ ᐱᓕᕆᕕᔪᑦ ᒫᓐᓇᕋᑖᖑᓚᐅᖅᑐᖅ ᐊᐅᓚᑦᔭᒋᐊᓚᐅᖅᓯᒪᔭᖓ 
ᐃᓕᓐᓂᐊᕐᑎᑦᑎᖃᑦᑕᕐᓂᖅ ᐃᓱᒪᓕᕆᔨᐅᓂᐊᖅᑐᓂᒃ ᐊᒻᒪᓗᒃᑕᐅᖅ ᑕᐃᒪᓐᓇᐃᑦᑐᑲᓂᕐᓂᒃ ᐃᓕᓐᓂᐊᕐᕈᑎᒃᓴᓂᒃ 
ᐊᕐᕌᒍᒥ ᐊᒡᒋᖅᑐᒥ ᑕᐃᒪᐃᑦᑐᒥᒃ ᑕᑯᒃᑲᓐᓂᕈᒪᓪᓗᑎᒃ. 

ᑲᑎᒪᔨᕋᓛᖑᔪᑦ ᐃᓱᒫᓘᑎᖃᖅᐳᑦ ᓱᓕ ᐸᖅᑭᔭᐅᓂᖏᓐᓄᑦ ᐃᓅᓕᓴᖅᑕᐅᓂᖏᓐᓄᒡᓗ ᑕᒪᒃᑯᐊ ᑎᒥᒥᒍᑦ 
ᐊᔪᕈᑎᖃᖅᑐᑦ ᐅᕝᕙᓘᓐᓃᑦ ᓯᕕᑐᔪᕐᒧᑦ ᐸᖅᑭᔭᐅᔭᕆᐊᓖᑦ. ᑖᒃᑯᐊ ᐅᓄᖅᑐᑦ ᓄᓇᕗᒥᐅᑕᐃᑦ ᐃᓅᓕᖅᓴᑕᐅᖕᒪᑕ 
ᐸᖅᑭᔭᐅᖕᒪᑕᓗ ᖃᓪᓗᓈᑦ ᓄᓇᖓᓂᒃ ᐅᖓᓯᒃᓯᖅᑎᐊᖅᖢᑎᑦ ᐊᖏᕐᕋᒥᖕᓂᒃ ᐃᓚᒥᓂᒡᓗ. ᑐᓴᕋᑖᓚᐅᕋᑖᕐᒥᒐᑦᑕ 
ᑐᓴᖅᑎᑕᐅᓪᓗᑕ ᐃᓚᒌᑦ ᑕᒪᒃᑯᐊ ᑎᒥᒥᒍᑦ ᐊᔪᕈᑎᖃᖅᑐᓄᑦ ᕿᓂᖃᑦᑕᓕᕐᒪᑕᒎᖅ ᐊᓯᖏᓐᓄᑦ 
ᐃᑲᔪᖅᑕᐅᔪᒪᒡᓗᑎᑦ ᐱᔨᑦᓯᑕᐅᓗᑎᒡᓗ ᓄᓇᕗᑉ ᓯᓚᑖᓂ. ᑭᓯᐊᓂᓕ ᖃᐅᔨᓕᖅᖢᑎᒃ ᐃᑲᔪᖅᑕᐅᔾᔪᑎᖏᑦ ᓄᓇᕘᒥ 
ᓄᖑᑎᖅᑕᐅᓯᒪᓕᖅᑎᓪᓗᒋᑦ.  
 
ᑲᑎᒪᔨᕋᓛᑦ ᑖᒃᑯᐊ ᑕᑯᔪᒪᑦᑎᐊᖅᑐᑦ ᐱᓪᓚᒃᑖᖑᖅᑎᑕᐅᖁᓪᓗᒍ ᐊᕐᕕᐊᕐᒥ, ᑲᑎᒪᔨᓕᒫᑦ ᕿᒥᕐᕈᑎᓯᒪᒡᓗᑎᑦ 
ᐊᖏᕈᑎᒋᒪᐅᖅᓯᒪᔭᖓᑦ 24-ᓄᑦ ᐃᑲᕐᕋᓄᑦ ᐃᓐᓇᒃᑯᕕᖃᕈᒪᒡᓗᑎᑦ ᒪᑐᐃᖓᓂᐊᖅᑐᒧᑦ 
ᓇᓗᓇᐃᖅᓯᓯᒪᑦᑎᐊᙱᒻᒪᑕ ᖃᖓ ᖃᓂᓐᓂᖅᓴᒧᑦ ᐊᖏᕐᕋᒥᒃ ᐃᓅᓕᓴᖅᑕᐅᖃᑦᑕᕐᓂᕐᒧᑦ ᐅᐸᓗᖓᐃᔭᐅᑎ 
ᓄᓇᕘᒥᐅᓕᒫᓄᑦ ᐱᔭᐅᔪᓐᓇᖅᓯᓂᐊᕐᒪᖔᑦ ᐱᔨᔅᓯᖅᑕᐅᓗᑎᑦ ᐃᓅᓕᓴᖅᑕᐅᓗᑎᒡᓗ.  
 
ᑲᑎᒪᔨᕋᓛᖑᔪᑦ ᖁᕕᐊᓱᒃᑐᑦ ᐱᓕᕆᕕᐅᔪᖅ ᑭᐅᖃᑦᑕᖅᓯᒪᖕᒪᑕ ᐊᑐᓕᖁᔭᓕᐊᕆᔭᐅᓯᒪᔪᓄᑦ ᐃᓅ-
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑲᐅᙱᓕᐅᕈᑕᐅᓚᐅᖅᑐᓂᒃ ᕿᓂᖅᖢᑎᒃ ᐃᓚᐅᑎᒃᑎᓇᓱᒃᖢᑎᒃ ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑎᒪᔨᕋᓛᖏᓐᓂᒃ ᕼᐊᒻᒪᓚᒃᑯᑦ. ᑲᑎᒪᔨᐅᔪᓪᓗ ᐊᔭᐅᖅᑎᐅᕗᑦ 
ᐱᓕᕆᔾᔪᑎᑖᖅᑎᑦᑎᐊᖁᓪᓗᓂᒋᑦ ᓄᓇᓕᖕᓃᑦᑐᑦ ᑕᐃᒃᑯᐊ ᐊᒻᒪᓗᒃᑕᐅᖅ ᐱᕕᒃᓴᖃᖅᑎᑕᐅᓗᑎᒃ ᐃᓐᓇᑐᖃᐃᑦ 
ᐃᓚᐅᔪᓐᓇᖅᑎᑕᐅᓂᐊᕐᒪᑕ.  
 
ᑲᑎᒪᔨᕋᓛᖑᔪᑦ ᐅᔾᔨᕈᓱᒃᑐᑦ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ ᑖᓐᓇ ᕿᒫᕕᒋᓯᒪᔭᖏᑦ ᑕᒪᒃᑯᐊ 
ᐊᔾᔨᒋᒍᓐᓃᑦᑕᕐᒪᑕ ᓱᕐᕌᖕᒪᑕ ᓄᓇᕗᑦ ᐃᓗᐊᓂ ᑎᓕᐅᕆᕗᒡᓕ ᒥᓂᔅᑕᒥᒃ ᐃᑲᔪᖅᑐᐃᓂᖅᓴᐅᖁᓪᓗᒍ ᑕᐃᒃᑯᐊᓄᖓ 
ᑎᒥᐅᔪᓄᒡᓗ ᑕᐃᒃᑯᓄᖓᓗ ᕿᒫᕕᐅᔪᓄᑦ. ᑲᑎᒪᔨᐅᖃᑕᐅᔪᑦ ᐊᔭᐅᖅᑎᐅᕗᑦ ᐱᓕᕆᕕᐅᔪᑦ ᐱᓕᕆᖁᓪᓗᒍ ᐃᓚᒌᑦ 
ᐋᓐᓂᖅᓯᖃᑦᑕᐅᑎᖃᑦᑕᕐᓂᕆᔭᖏᓐᓄᑦ ᐃᔨᒋᓂᖅᓴᐅᓗᑎᒃ ᐱᓕᕆᔾᔪᑎᒃᓴᐅᔪᓂᒃ ᐃᓚᒌᓄᑦ, 
ᐃᑲᔪᖅᓱᖅᑕᐅᑦᑎᐊᕐᓗᑎᑦ ᑭᙴᒪᔭᖏᑦ ᐊᖑᑏᑦ ᐊᕐᓇᐃᒡᓗ ᐊᒻᒪᓗ ᕿᓂᕐᓗᑎᑦ ᕿᓂᕐᓗᑎᑦ 
ᐃᑲᔪᕈᑎᒃᓴᐅᖃᑦᑕᕐᓂᐊᖅᑐᓂᒃ ᒪᒥᓴᐃᔾᔪᑕᐅᖃᑦᑕᕐᓂᐊᕐᒪᑕ ᓄᓇᓕᖕᓂ ᐃᓚᒌᓄᑦ.  
 
ᐃᒃᓯᕙᐅᑕᖅ, ᑲᑎᒪᔨᕋᓛᑦ ᐃᓕᓴᖅᓯᕗᑦ ᐱᓕᕆᕕᐅᔪᖅ ᐊᑭᑦᑐᕆᐊᕈᑎᒋᔭᖏᑦ ᐱᔾᔪᑎᖃᖅᓯᒪᖕᒪᑕ 
ᐊᑭᑦᑐᕆᐊᖅᓯᒪᖕᒪᑕ ᑳᓐᑐᕌᒃᑦ-ᓄᑦ ᐊᑭᑦᑐᕆᐊᕈᑎᖏᑦ ᖃᖓᑦᑕᐅᑏᑦ ᑐᔪᕐᒥᔾᔪᑏᑦ ᐃᓅᓕᓴᖅᑕᐅᔾᔪᑏᑦ ᓄᓇᕗᑦ 
ᓯᓚᑖᒍᑦ, ᐃᓛᒃ ᓯᓚᑖᓐᓂ. ᐱᓕᕆᕕᐅᔪᖅ ᐊᐅᓚᑦᑎᔪᓐᓇᑦᑎᐊᙱᒃᑲᓗᐊᖅᑎᓪᓗᒍ ᐃᓅᓕᓴᖅᑐᑦᑕᐅᔾᔪᑏᑦ 
ᐱᔨᑦᓯᖅᑕᐅᓂᖓᑦ ᓄᓇᕗᑦ ᓯᓚᑖᓂ ᑲᑎᒪᔨᐅᔪᑦ ᐊᔭᐅᖅᑐᐃᕗᑦ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᓯᕕᑐᔪᒧᑦ 
ᐊᑦᑐᐃᓂᖃᕈᓐᓇᖅᑕᖓᑦ ᑳᓐᑐᕌᒃᑦ-ᒐᓱᐊᕈᑎᒋᖃᑦᑕᖅᑕᓯ ᑕᒪᒃᑯᓄᖓ.  
 
ᐃᓱᓕᒋᐊᕈᑎᓗᒍ, ᐃᒃᓯᕙᐅᑕᖅ, ᑲᑎᒪᔨᕋᓛᖑᖃᑕᐅᔪᑦ ᓱᓕ ᐃᓱᒫᓘᑎᒥᖕᓂᒃ ᓇᓗᓇᐃᖅᓯᖃᑦᑕᖅᐳᑦ ᐱᓕᕆᕕᐅᔪᑦ 
ᐱᔨᑦᓯᖅᑕᐅᔪᑦ ᐊᒻᒪᓗ ᐱᖃᑎᒋᔭᐅᔪᓄᑦ ᐊᐅᓪᓚᖅᑎᓪᓗᒋᑦ ᐊᑐᐊᒐᖏᓐᓄᑦ. ᑲᑎᒪᔨᕋᓛᑦ ᑖᒃᑯᐊ ᐅᔾᔨᕈᓱᒃᐳᑦ 
ᒫᓐᓇᐅᔪᖅ ᓄᑖᙳᖅᑎᑕᐅᒋᐊᕆᐊᕐᒪᑕ ᐊᑐᐊᒐᐅᔪᑦ ᑭᓯᐊᓂ ᑲᑎᒪᔨᐅᖃᑕᐅᔪᑦ ᐃᓱᒪᔪᑦ ᐊᑐᐊᖓᖅ 
ᐊᑑᑎᖃᑦᑎᐊᖁᓪᓗᒍ ᐱᓕᕆᕕᐅᔪᖅ ᑕᒪᒃᑯᐊ ᑐᓴᒐᒃᓴᐃᑦ ᑐᓂᐅᖅᑲᖅᑕᐅᑦᑎᐊᖃᑦᑕᕐᓗᒋᑦ ᐱᔨᑦᓯᖅᑕᐅᔪᓄᑦ 
ᐱᖃᑎᒋᔭᐅᔪᓄᑦ ᐃᓅᓕᓴᐃᔨᐅᔪᓄᒡᓗ.  
 
ᑲᑎᒪᔨᐅᔪᓪᓗ ᐅᑕᖅᑭᑦᑎᐊᓕᖅᑐᑦ ᓴᖅᑭᑕᐅᓛᕐᓂᐊᕐᓂᖓᓂᒃ ᐱᔨᑦᓯᖅᑕᐅᔪᑦ ᐱᔨᑦᓯᖅᑕᐅᔾᔪᑎᒋᓂᐊᖅᑕᖓᓂᒃ 
ᑭᓇᒃᑯᑦ ᐱᖃᑎᖃᖅᑎᑕᐅᔪᓐᓇᕐᓂᐊᕐᒪᖔᑕ ᐋᖅᑭᒃᓱᖅᑕᐅᔪᓐᓇᕐᓂᐊᕐᒪᖔᑕᓗ.  
 
ᑖᕝᕙ ᐃᓱᓕᒃᐸᒃᑲ-ᐃᓱᓕᒃᐳᑦ ᐅᖃᐅᓯᒃᓴᒃᑲ ᐊᒻᒪᓗ ᓂᕆᐅᑦᑐᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᐊᐱᖅᓱᖃᑦᑕᕐᓂᐊᕐᒪᑕ ᐅᖃᐅᓯᒃᓴᖃᕐᓗᑎᒡᓗ ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
>>ᐸᑦᑕᑐᖅᑐᑦ 
 



ᐊᐃᕝᕕᖅ, ᕕᕝᕗᐊᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᓚᕋᓚᒃ. ᐱᒋᐊᒃᑲᓐᓂᓚᐅᙱᓐᓂᑦᑎᓐᓂᒃ 
ᐃᖅᑲᐃᑎᑦᑎᔪᒪᔪᖓ ᒪᓕᒐᓕᐅᖅᑎᐅᔪᓄᑦ ᒪᓕᒃᖢᒍ 27 ᐅᖂᑕᙳᐊᖓᑦ 1, 10-ᒥᓂ ᐅᖃᓪᓚᒍᓐᓇᖅᐳᓯ ᐊᒻᒪᓗ 
ᒪᓕᒡᓗᒋᑦ ᑕᐃᒃᑯᐊ 77 ᐅᖂᑕᙳᐊᓕᒃ 2 ᒪᓕᒐᖅ ᐃᓱᒪᖅᓲᑎᒋᓗᓂᐅᒃ ᐃᒃᓯᕙᐅᑕᐅᑉ ᒪᓕᒐᓕᐅᖅᑎᐅᖃᑕᐅᔪᖅ 
ᐊᑕᐅᓯᐊᙱᓪᓗᓂ ᐅᖃᓪᓚᒍᓐᓇᕐᓂᐊᖅᑐᖅ ᐅᖃᐅᓯᐅᔪᒧᑦ ᑭᓯᐊᓂ ᐃᓘᓐᓇᖏ ᒪᓕᒐᓕᐅᖅᑎᐅᖃᑕᐅᔪᑦ 
ᓂᓪᓕᓚᐅᖅᑳᖅᑎᒡᓗᒋᑦ. ᑕᐃᒪᓕ ᐃᒪᓐᓇᐃᖁᔨᒐᔭᖅᐳᖓ ᐊᔪᕐᓇᙱᑦᑕᕌᖓᑦ ᐊᐱᖅᓱᓕᕌᖓᔅᓯ ᒪᒃᐱᒐᖏᓐᓂᒃ 
ᑕᐃᓯᖃᑦᑕᕐᓗᓯ ᐊᐱᖅᑯᑎᒋᔭᓯ. ᐊᑐᕈᒫᖅᑐᓃᙶᑦᑐᑦ.  
 
ᐅᖃᐅᓯᒃᓴᖅᑕᖃᖅᐸ ᑭᓱᑐᐃᓐᓇᕐᒧᑦ ᑐᕌᖓᔪᒥᒃ? ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑐᙵᓱᒃᑎᑦᑐᒪᕙᒃᑲ 
ᑖᒃᑯᓄᖓ ᐊᐱᖅᓱᖅᑕᐅᕕᖕᒧᑦ.  
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᓯᒪᓕᕋᒪ ᐊᕐᕌᒎᖕᓄᒃ ᒪᕐᕉᖕᓄᑦ ᐅᓄᑲᓪᓚᒃᑐᕈᓗᐃᓪᓗ ᑕᒪᒃᑯᐊ ᐃᓛᒃ 
ᑭᒡᒐᖅᑐᖅᑕᐃᓐᓇᕆᔭᒃᓴᕆᕙᒃᑲ ᐃᓄᓕᕆᔨᒃᑯᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᒡᓗ ᐅᖃᐅᓯᕆᑎᓪᓗᒋᑦ 
ᐱᔭᕐᓂᙱᑦᑐᐊᓘᖕᒪᑦ ᐱᓕᕆᓇᓱᒡᓗ ᐱᓕᕆᕕᒃ ᑖᓐᓇ. ᐊᐅᓚᑦᑎᐊᕋᓱᒃᑲᓗᐊᖅᖢᒍ ᖃᐅᑕᒫᖅᓯᐅᑎᖏᓐᓂᒃ 
ᐅᕝᕙᓘᓐᓃᑦ ᓯᕕᑐᔪᒧᑦ ᐃᓅᓯᖏᓐᓄᑦ ᖃᐅᑕᒫᖅᓯᐅᑎᖏᓐᓄᑦ ᑭᒃᑯᑐᐃᓐᓇᑦᑎᐊᖅ ᐊᒃᑐᐃᖃᑦᑕᕐᒪᑕ, ᐃᓚᖏᓪᓗ 
ᓄᓇᓕᐅᔪᑦ ᑕᒪᒃᑯᐊ ᐃᓅᔪᓐᓃᖅᐸᓪᓕᐊᔪᑦ, ᐃᑲᔪᖅᑕᐅᔭᕆᐊᖃᖅᑐᒡᓗ ᐊᖏᕐᕋᖏᓐᓂᒃ ᐸᖅᑭᔭᐅᔭᕆᐊᓖᑦ 
ᐃᓅᓯᓕᕆᔾᔪᑎᑎᒍᑦ.  
 
ᐃᒻᒪᖃ 50-ᐳᓴᑦᓗᐊᖏᑦ ᖃᐅᑕᒫᑦ ᐅᖄᓚᖃᑦᑕᖅᑐᑦ ᖃᕋᓴᐅᔭᒃᑯᓪᓘᓐᓃᑦ ᐅᖃᖃᑎᖃᖃᖅᖢᑎᑦ ᐅᕙᓐᓄᑦ 
ᐃᑲᔪᖅᑕᐅᔪᒪᒡᓗᑎᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᖏᑎᖑᑦ.  
 
ᒥᓂᔅᑕ ᑎᒍᒐᒥᐅᒃ ᑖᓐᓇ ᐱᓕᕆᕕᒃ ᐊᐅᔭᖅ ᐃᕿᐊᙳᖅᑰᓕᓚᐅᕐᒪᖓ ᑕᖅᑭᑦ ᐱᖓᓱᑦ ᐃᓗᐊᓂ ᐅᓪᓗᖅ 
ᐱᖓᓱᐊᖅᑎᖅ ᑐᓴᖃᑦᑕᓕᓚᐅᕐᒪᑦ ᖃᐅᑕᒫᑦ ᐅᕙᓐᓂᒃ. ᐅᖃᖃᑎᒌᑦᑎᐊᓕᓚᐅᕋᓐᓄᒃ 
ᑭᐅᔭᐅᑦᓴᐅᑎᒋᖃᑦᑕᓕᓚᐅᖅᓯᒪᒐᒪ ᑕᐃᔅᓱᒪᓂ. 
 
ᓂᕈᐊᖅᑕᐅᓯᒪᕕᒋᔭᒃᑲ ᖁᔭᓕᔪᒃᓴᐅᔫᒐᓗᐊᑦ ᒪᓕᒐᓕᐅᖅᑎᖓᑦ ᓇᖕᒥᓂᖅ ᒥᓂᔅᑕᖓᓪᓗ 
ᑭᐅᑦᓴᐅᑎᒋᖃᑦᑕᓕᓚᐅᕐᒪᑦ ᐃᕐᓃᓐᓇᖅ ᐃᓱᒫᓘᑕᐅᔪᓂᒃ. ᑕᒡᕙ ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᓯᒪᔪᑦ 
ᐃᓄᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖏᑎᒎᖃᑦᑕᕐᒪᑕ ᐃᓅᓕᓴᖅᑕᐅᒡᓗᑎᑦ 
ᐸᖅᑭᔭᐅᑦᑎᐊᕆᐊᖃᖅᖢᑎᑦ ᐃᒃᐱᒋᔭᐅᑦᑎᐊᕆᐊᖃᖅᖢᑎᒡᓗ ᐊᑲᐅᙱᓕᐅᕈᑎᖃᕐᓂᖏᓐᓄᑦ.  
 
ᐊᔾᔨᒋᔭᐅᒻᒥᒐᒪᑦᑕᐅᖅ ᑭᓇᒃᑯᑐᐃᓐᓇᕐᓄᑦ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐱᓕᕆᕕᖓᓄᑦ 
ᐱᔨᑦᓯᖅᑕᐅᖃᑦᑕᖅᓯᒪᖕᒥᒐᒪ. ᓘᒃᑖᑦ, ᐋᓐᓂᐊᓯᐅᖅᑏᑦ ᑕᑯᒃᑕᐅᑎᒋᖃᑦᑕᕈᒪᒐᓗᐊᕐᒥᒐᒃᑭᑦ ᐅᑕᖅᑭᔅᓲᔮᓗᙱᓪᓗᖓ. 
ᖃᓂᒪᓗᐊᖃᑦᑕᙱᓐᓇᒪ ᐃᓱᒫᓘᑎᒋᓗᐊᖃᑦᑕᙱᑕᕋ ᑭᓯᐊᓂ ᓂᕈᐊᖅᑕᐅᕕᒋᓯᒪᔭᒃᑲᓂ ᐅᓄᖅᑐᐊᓘᖕᒪᑕ 
ᑕᐃᒃᑯᐊ ᐋᓐᓂᐊᕈᓘᔭᖃᑦᑕᖅᑐᑦ ᐊᔾᔨᒌᙱᑦᑐᓂᒃ. ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᕕᖓᓐᓂ ᑕᑎᖃᓪᓚᕆᖃᑦᑕᕐᒪᑕ.  
 
ᐊᐱᖅᓱᕐᓂᐊᖅᑕᕋ ᒥᓂᔅᑕ ᑐᓴᕈᒪᓗᖓ ᑭᒡᒍᓯᕆᔭᖓᓂᒃ ᐸᕐᓇᐅᑎᒋᔭᖏᓐᓄᑦ ᐱᓕᕆᕕᖓᑦᑕ 
ᐃᓄᓕᕆᔨᑖᒃᑲᓐᓂᕐᓂᕐᒥᒃ ᓄᓇᓕᖕᓂ.  
 
ᖃᐅᔨᒪᔪᖓ ᓂᕈᐊᖅᑕᐅᕝᕕᒋᓯᒪᔭᓐᓂ ᐊᑕᐅᓯᕐᒥᒃ ᒪᕐᕉᓐᓄᒡᓘᓐᓃᑦ ᐃᓄᓕᕆᔨᑖᒃᑲᓐᓂᕆᐊᖃᓕᕋᑦᑕ 
ᐃᓄᓕᕆᔩᖏᓛᑦ ᐱᔭᕐᓇᙱᑦᑐᐊᓗᖕᒥ ᐃᖅᑲᓇᐃᔮᒃᓴᖃᖃᑦᑕᕐᒪᑕ. ᐊᑯᓂᐊᓗᒡᓕ ᐃᑲᕐᕋᓄᑦ 
ᐃᖅᑲᓇᐃᔭᖃᑦᑕᖅᖢᑎᒃ. ᐊᒃᓱᕉᓴᒃᑐᐊᓘᕙᒃᑐᑎᒡᓗ. ᐊᒃᓱᕈᕐᓇᖅᑐᐊᓗᖕᓂ ᐅᕙᒍᑦ ᑲᒪᒋᓪᓗᐊᙱᑕᖏᓐᓂᒃ  

ᑲᒪᕙᖕᒪᑕ ᐃᓄᓕᕆᔨᒃᑯᑦ ᓱᕈᓯᓕᕆᒡᓗᑎᒡᓗ. ᐊᖅᓵᖅᓯᖃᑦᑕᕆᐊᖃᖅᖢᑎᒡᓗ ᐃᓚᒋᔭᖏᓐᓂᒃ, ᐸᖅᑭᔨᖏᓐᓂᒃ 
ᐊᖓᔪᖅᑳᖏᓐᓂᒃ ᑕᒪᓐᓇ ᐊᒃᓱᕈᕐᓇᖅᓱᐊᓘᖕᒪᑦ ᐃᖅᑲᓇᐃᔮᒃᓴᖅ.  
 
ᐃᑲᔫᑎᖃᓪᓚᕆᒐᔭᖅᑐᖅ ᐃᓚᖏᑦ ᓄᓇᓕᐅᔪᑦ ᐃᓄᓕᕆᔩᑦ ᐱᕋᔭᒃᑕᐃᓕᒪᑎᑦᑎᔨᐅᖃᑦᑕᕐᒥᖕᒪᑕ. ᖄᒃᑲᓐᓂᐊᒍᑦ 
ᐊᒃᓱᕉᓴᒃᑎᑕᐅᖃᑦᑕᓕᖅᐸᖕᒪᑕ ᐃᖅᑲᓇᐃᔮᖏᓐᓂᒃ ᐃᓄᓕᕆᔨᐅᑎᒡᓗᒋᑦ.  
 
ᑐᓴᕈᒪᓂᐊᖅᑐᖓ ᒥᓂᔅᑕᒥᒃ ᖃᓄᐃᑦᑐᓂᒃ ᐸᕐᓇᐅᑎᖃᕐᒪᖔᑕ ᐅᓄᖅᓯᒋᐊᕈᑎᒋᓂᐊᖅᑕᖏ-
ᐅᓄᖅᓯᒋᐊᖅᓯᔾᔪᑕᐅᓂᐊᖅᑐᓂᒃ ᐃᓄᓕᕆᔨᓄᑦ. ᑐᓴᕈᒪᓂᐊᕐᒥᔪᖓ ᐸᕐᓇᐅᑎᒋᔭᔅᓯᖕᓂᒃ 
ᐋᓐᓂᐊᓯᐅᖅᑎᑖᖅᐸᓪᓕᐊᒃᑲᓐᓂᕐᓂᕐᒧᑦ. ᐃᖃᓗᒃᑑᑦᑎᐊᕐᒥ ᐋᓐᓂᐊᕕᐅᓂᕐᒥᒃ ᕿᑎᕐᒥᐅᓂᖏᓛᒃ. ᐅᓄᖅᑐᑦ 
ᓄᓇᖅᑲᑎᒋᔭᕗᑦ ᑐᓴᕐᕕᒋᖃᑦᑕᕋᑦᑎᒍ ᐅᐱᒍᓱᒃᑎᐊᕐᒪᑕ ᐋᓐᓂᐊᕐᕕᒃᑖᕐᒥᓐᓂᒃ.  
 
ᐱᓕᕆᕕᓯ ᐱᓕᕆᐊᑦ ᐱᔨᑦᓯᕈᑎᖏᓪᓗ ᐊᑐᖅᐸᒡᓕᐊᓕᖅᑎᒡᓗᒋᑦ ᑕᑯᕙᓪᓕᐊᓂᐊᓕᖅᑐᒍᖅᑲᐃ ᐃᑲᔪᖅᑎᐅᔪᓂᒃ 
ᐃᕐᓂᕐᓇᖅ ᐋᓐᓂᐊᖅᑖᖅᑐᒡᓗ ᐅᓄᕈᓐᓃᖅᐸᓪᓕᐊᖁᓪᓗᒋᑦ ᐋᓐᓂᐊᖅᐸᒃᑐᑦ.  
 
ᒫᓐᓇᐅᔪᖅ ᐃᖅᑲᓇᐃᔭᖅᑏᑦ ᑕᐃᑲᓂ ᒫᓐᓇ ᐃᖅᑲᓇᐃᔭᖅᑐᑦ ᐅᖃᖃᑎᒋᓯᒪᒡᓗᒋᑦ ᐳᓛᕆᐊᖅᓯᒪᒡᓗᒋᓪᓗ. 
ᖁᕕᐊᓱᒃᑎᐊᖅᑐᑦ ᐃᖅᑲᓇᐃᔭᕆᐊᒃᓴᖅ ᑕᐃᑲᓂ. ᐃᓚᖏᓪᓘᓐᓃᑦ ᐃᓚᖓᑦ ᐋᓐᓂᐊᓯᐅᑎᐅᒐᓗᐊᖅ ᑖᓐᓇ 
ᐃᓅᓕᓴᖅᑕᐅᔭᕆᐊᖃᓕᓚᐅᕐᒪᑦ ᖃᓂᒻᒪᒃᑲᒥ ᑕᐃᑲᓂᑦᑕᐅᖅ ᐸᖅᑭᔭᐅᔭᕆᐊᖃᓚᐅᖅᑐᖅ. ᑕᐃᒪᓐᓇ 
ᖁᕕᐊᓱᓐᓂᖅᓴᐅᕙᓪᓕᐊᖃᑦᑕᓕᕋᓗᐊᖅᑯ ᑕᐃᒃᑯᐊ ᐃᓅᓕᓴᖅᑕᐅᔪᑦ. 
 
ᑐᓴᕈᒪᓂᐊᖅᑐᖓ ᒪᓕᒐᓕᐅᖅᑎᒥᑦ ᖃᓄᖅ ᑖᒃᑯᐊ ᐸᖅᑭᖠᖃᑦᑕᕐᒧᑦ ᐋᓐᓂᐊᕕᓐᓂ ᐃᓅᓕᓴᖅᑕᐅᔭᕆᐊᖃᕐᑐᑦ 
Yellowknife-ᒧᑦ ᐊᐅᓪᓚᖅᑎᑕᐅᖃᑦᑕᕐᒪᑕ Edmonton-ᒧᓪᓗ ᐱᓚᑦᑕᐅᔭᕆᐊᓖᑦ. 
 
ᐊᐱᕆᓚᐅᕋᒃᑭᑦ ᖃᓄᖅ ᐅᑕᖅᑭᖃᑦᑕᕆᐊᖃᓕᕐᒪᖔᑕ ᐃᓄᓕᓴᖅᑕᐅᔭᕆᐊᖃᕐᑐᑦ ᑕᖅᑭᓄᑦ ᐃᓚᖓᑦ 13-ᓄᑦ 
ᐅᑕᖅᑭᓚᐅᕐᒪᖓ ᐱᓚᑦᑕᐅᒋᐊᖅᑐᕋᓱᑦᑐᓂ ᐊᑯᓂᐊᓘᒻᒪᑦ ᑕᒪᓐᓇ ᓱᕐᓗ ᐃᓅᓯᕆᔭᕋᓗᐊᑦ ᓄᖅᑲᕐᑎᑲᐃᓐᓇᕐᓗᒍ 
ᖃᓄᐃᓕᐅᕐᓂᕆᖃᑦᑕᕐᑕᐃᑦ ᐃᓄᓕᓴᖅᑕᐅᓂᕐᒧᑦ ᐅᑕᖅᑭᑐᐃᓐᓇᓕᖅᑐᓂ. 
 
ᐊᔅᓱᕉᓴᓕᓚᐅᕐᒪᑕ ᐃᓚᒌᑦ ᑕᐃᒃᑯᐊ. ᐊᓯᖏᓐᓂᑦᑕᐅᖅ ᑐᓴᕈᓘᔭᖃᑦᑕᓚᐅᕐᒥᔪᖓ ᑕᐃᔅᓱᒧᖓ ᒥᔅᓵᓄᑦ ᐊᑯᓂᐋᓗᒃ 
ᐊᐅᓪᓚᕋᓱᒋᐊᖅᑐᕐᑐᑦ ᑕᐃᒃᑯᐊᓗ ᐃᓄᓕᓴᖅᑕᐅᔭᕆᐊᕐᑐᖅᑐᓄᑦ ᐱᖃᑎᒋᐅᑎᑕᐅᔪᑦ ᑕᐃᒪᓐᓇ ᐱᖃᑦᑕᕐᒪᑕ 
ᐃᓚᖏᓪᓗ ᐋᓐᓂᐊᕕᓕᐊᖅᑐᕐᓱᑎᑦ Yellowknife-ᒥᑦ ᒪᓕᑦᑎᖃᓐᖏᑦᑐᑎᓪᓗ ᒪᓕᑦᑎᖃᕈᓐᓇᖃᑦᑕᖏᑦᑐᑎᓪᓗ.  
 
ᑕᒪᓐᓇ ᑲᒪᒋᔭᐅᖁᔭᐅᖃᑦᑕᖅᓯᒪᔪᖅ ᑕᐃᒃᑯᓄᖓ ᐋᓐᓂᐊᕕᓕᐊᖃᑦᑕᕐᑐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᑭᒡᒐᕐᑐᐃᔩᑦᑕᐅᖅ ᑕᐃᒃᑯᐊ ᑲᒪᒋᔭᐅᒃᑲᓐᓂᕈᓐᓇᕐᒥᔪᑦ. ᒪᕐᕉᓐᓂ ᐱᖃᕋᑦᑕ ᑕᐃᑲᓂ ᓄᓇᑦᑎᓐᓂ ᐊᔅᓱᐋᓗᑦᑕᐅᖅ 
ᐃᖅᑲᓇᐃᔭᖃᑦᑕᕐᑐᑎᑦ ᑕᐃᒪᐃᑦᑐᑕᖃᐅᕆᐊᖃᕐᑐᖅ ᑭᒡᒐᕐᑐᐃᔨᓂᑦ ᐃᑲᔪᖅᑎᓪᓚᕆᐊᓘᖃᑦᑕᕐᒪᑕ 
ᐋᓐᓂᐊᓯᐅᖅᑎᓄᑦ. 

ᐊᒻᒪᓗ ᐊᓯᖏᓐᓄᑦ ᐃᓅᓕᓴᐃᔨᓄᑦ ᐃᓚᖓᓐᓄᑦ ᐋᓐᓂᐊᖃᓐᖏᑦᑐᓕᕆᓂᕐᒧᑦ ᑭᒡᒐᕐᑐᐃᔨᒥᑦ ᑐᓴᖅᑎᑕᐅᓚᐅᖅᑐᖓ 
ᕿᑎᕐᒥᐅᓂᒍᖅ ᐱᖓᓱᓂᑦ ᑭᒡᒐᕐᑐᐃᔨᑕᖃᕐᒪᑦ ᐃᖅᑲᓇᐃᔮᖃᓐᖏᑦᑐᒥᑦ. ᐊᑎᖏᓐᓂ ᐱᔪᒪᒍᕕᑦ ᐃᓗᓐᓄ 
ᑐᓐᓂᖁᑎᒋᒍᓐᓇᑎᐊᖅᑲᒃᑲ. 
 
ᐊᒻᒪᓗ ᖃᐅᔨᒪᑦᑎᐊᕐᒥᔪᑦ ᐃᖅᑲᓇᐃᔭᖅᑏᑦ ᐋᓐᓂᐊᓯᐅᖅᑏᑦ ᐅᖃᐱᓘᑎᒋᔭᐅᕈᓘᔭᑕᓚᐅᕐᒪᑕ ᐊᕐᕌᓂ. 
ᐅᖃᐱᓘᑕᐅᖃᑦᑕᓗᐊᕐᓕᕐᒪᑕ ᖃᐅᔨᓇᓱᓕᓚᐅᖅᓯᒪᔪᖓ ᔪᓚᐃ, ᐋᒡᒌᓯᒥ ᓄᓇᑦᑎᓐᓂ ᐊᒻᒪᓗ ᓰᑏᕝᕙᒥ ᐊᒻᒪᓗ 
ᑭᐅᔭᐅᑦᑎᐊᕈᓘᔭᖃᑦᑕᖅᑐᖓ ᐊᐱᖅᓱᕈᓘᔭᖃᑦᑕᑎᓪᓗᖓ ᐋᓐᓂᐊᖃᓐᖏᑦᑐᓕᕆᓂᐅᑉ ᒥᔅᓵᓄᑦ. ᐊᒻᒪᓗ 
ᐊᐱᖅᓱᖃᑦᑕᓚᐅᖅᓯᒪᔪᑦ ᐅᖃᐱᓘᑎᑐᐃᓐᓇᕐᒥᑦ ᑐᓴᕈᒪᓇᖓ.  
 
ᐊᐱᕆᖃᑦᑕᓚᐅᖅᑐᖓ ᖃᓄᖅᑑᕈᑎᔅᓴᒥᑦ ᐱᑕᖃᕐᒪᖓᖏᑦ ᐊᑐᖅᑕᐅᓕᕈᓐᓇᖅᑐᓂᑦ ᐋᓐᓂᐊᖃᓐᖏᑦᑐᓕᕆᓂᐅᑉ 
ᐃᓗᐊᓂ ᑕᐃᒃᑯᐊ ᐊᑐᓕᖁᔭᐃᑦ ᒥᓂᔅᑕᒨᕈᓐᓇᑕᒃᑲ ᑭᓯᐊᓂ ᑐᑭᓯᓇᖅᓯᑦᑕᐅᑎᒋᓚᐅᖅᓯᒪᔪᖅ ᖃᐅᔨᓇᓱᑦᑎᓪᓗᖓ. 
ᑕᐃᒃᑯᐊ ᐃᓄᐃᑦ ᒪᒃᑯᓄᖓ ᐃᓅᓕᓴᐃᔨᓄᑦ ᐃᑉᐱᒋᔭᐅᔾᔪᒥᖃᑦᑕᓚᐅᖅᑐᑦ ᐊᒻᒪᓗ ᓇᓪᓕᒋᔭᐅᔾᔪᒥᓗᑎᑦ 
ᑲᒪᒋᔭᐅᑦᑕᐅᑎᒋᖃᑦᑕᕐᓗᑎᓪᓗ ᐊᒻᒪᓗ ᐃᓱᒫᓘᑎᒋᔭᖏᓐᓄᑦ ᑭᐅᑦᑐᑦᑎᐊᖃᑦᑕᕐᓗᑎᑦ ᐱᕕᖃᕐᓂᖅᓴᐅᓗᑎᓪᓗ. 
 
ᓱᕐᓗᖃᐃ ᐋᓐᓂᐊᕕᓕᐊᕈᓐᓇᖅᑐᖃᓐᖏᑉᐸᑦ ᓘᒃᑖᖅ ᐅᕝᕙᓘᓐᓃᑦ ᐋᓐᓂᐊᓯᐅᖅᑎ ᑕᐃᔅᓱᒧᖓ ᐅᐸᒍᑎᒻᒪᕆᓪᓗᓂ 
ᐱᓗᐊᖅᐸᑦ ᐃᓐᓇᑐᖃᐅᑉᐸᑦ ᐅᑭᐅᒃᑯᓪᓗ ᐃᓚᖏᑦ ᑕᐃᒃᑯᐊ ᑲᐃᓪᓗᐊᑎᒎᕆᐊᓖ ᐊᔭᐅᑉᐱᐊᖅᑐᓪᓘᓐᓃᑦ 
ᐱᓗᐊᕐᓗᒋᑦ ᐅᐸᑦᑕᐅᖃᑦᑕᖔᕐᓗᑎᑦ. 
 
ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐊᔅᓱᕈᕐᓂᖏᑦ ᖃᐅᔨᒪᑦᑎᐊᑕᒃᑲ ᐊᒻᒪᓗ ᖃᐅᔨᒪᓪᓗᑎ ᓇᐅᒃᑯᑦ 
ᐱᕈᓐᓂᖅᐹᓪᓕᕈᓐᓇᕐᓂᖏᓂ ᑕᒪᒃᑯᐊ ᑐᑭᓯᕈᓘᔭᓚᐅᖅᓯᒪᔭᒃᑲ ᐃᓄᓐᓂ ᐊᐱᖅᓱᕈᓘᔭᖃᑦᑕᑎᓪᓗᖓ 
ᐳᓛᕆᐊᖅᓯᒪᔪᓂᑦ.  
 
ᑕᒪᔾᔭᐅᕗᑦ ᐅᖃᐅᓯᔅᓴᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᑐᓐᖓᓱᒋᔅᓯ ᒥᓂᔅᑕ ᐊᒻᒪᓗ ᐃᑲᔪᖅᑎᑎ.  
 
ᑭᓯᐊᓂ ᑕᕝᕗᖓ ᐅᖃᑲᐃᓐᓇᕈᒪᒐᒪ ᑭᓯᐊᓂ ᑕᑭᓗᐊᓐᖏᑦᑐᒥ ᐅᖃᕈᒪᔪᖓ. ᐃᓛ ᑖᓐᓇ ᒥᓂᔅᑕ ᖃᐅᔨᒪᓕᕐᒪᑦ 
ᑖᓐᓇ ᓴᓂᑭᓗᐊᓕᕆᓂᖅ ᐋᓐᓂᐊᕕᓕᐊᖃᑦᑕᕐᓂᖅ. 
 
ᐊᒻᒪ ᐃᓱᒫᓘᑎᒋᒐᒃᑯ ᑖᓐᓇ ᒥᓂᔅᑕ ᖃᐅᔨᒪᖃᑦᑕᕐᒪᑦ ᑕᕝᕙᓂ ᐃᓪᓘ ᐃᓗᐊᓂ ᑭᓯᐊᓂ ᐊᒥᓱᑦ ᐃᓱᒫᓗᓐᓇᖅᑐᑦ. 
ᐊᒻᒪ ᐋᖅᑭᓯᒪᑦᓯᐊᖏᑦᑐᑦ ᐃᓱᒪᓇᖅᑑᔮᕐᒪᑕ ᓂᓪᓕᕈᑎᒋᒍᒪᒻᒥᒐᒃᑯ ᑕᕝᕘᓇ ᑕᒪᓐᓇ ᒪᑯᐊ ᖃᓄᐃᑦᑐᑐᐃᓐᓇᓂ 
ᐋᓐᓂᐊᑖᖅᐸᒪᑕ ᐊᒻᒪ ᐊᐅᓪᓚᑭᑕᐅᑎᒋᒋᐊᖃᓕᖅᑐᒍ ᐋᓐᓂᐊᕕᖕᒧᑦ ᖃᖓᑐᐃᓐᓇᑯᑦ ᑕᑯᔭᐅᒍᑎᒋᒋᐊᖃᕐᓱᒍ 
ᐅᕝᕙᓘᓐᓃᑦ ᖃᐅᔨᓴᖅᑕᐅᒍᑎᒋᒋᐊᖃᖅᓱᒍ ᐊᐅᓚᒍᑎᒋᖃᑦᑕᖅᐸᒻᒪᒍ ᐋᓐᓂᐊᕕᖕᒥ ᓇᓕᑐᐃᓐᓇᖏᓐᓂᒃ ᑖᒃᑯᓇᓂ 
ᓄᓇᓕᓐᓂᒃ ᐱᓯᒪᔪᓂᒃ ᑭᓯᐊᓂ ᑭᖑᕙᕆᐊᑲᑦᑕᑦᑕᐅᑎᓪᓗᒋᑦ ᑕᒪᒃᑯᐊ ᑕᐃᑦᓱᒧᖓ ᐋᓐᓂᐊᓯᐅᑎᕈᓗᓐᓂᒃ 
ᑕᑯᓇᖁᔭᒐᓂᒃ ᑖᓐᓇ ᐃᓱᐊᑦᓯᐊᐸᓐᖏᒻᒪᑦ ᐃᓚᖓᒍᑦ.  

ᐃᒪᖄ ᑕᒪᓐᓇ ᐋᖅᑭᒋᐊᕐᔫᒥᒋᐊᓕᒃ ᐅᕝᕙᓘᓐᓃᑦ ᑖᓐᓇ ᐋᓐᓂᐊᖃᓐᖏᑦᑐᓕᕆᔨᒃᑯᑦ department-ᕆᔭᖓᑦ 
ᑕᐃᒃᑯᓂᖓ ᐋᓐᓂᐊᕕᓐᓂᒃ ᐊᐅᓪᓚᑲᑦᑕᕐᕕᐅᕙᒃᑐᓂᒃ ᐃᒪᖄ ᑖᓐᓇ ᐅᖃᖃᑎᒌᔾᔪᒥᒋᐊᓕᒃ ᑕᒪᒃᑯᐊ 
ᑭᖑᕙᕆᐊᖅᑕᐅᕙᑦᓱᑎᒃ ᐃᓚᖏᑦ ᐋᓐᓂᐊᑖᓕᑐᐃᓐᓇᕋᑕᖅᐸᒻᒪᑕ ᐊᒻᒪᓗ ᐃᓚᖓᒍᑦ ᐃᒻᒪᖄ 
ᐃᓅᒍᓐᓇᐃᖅᓯᒪᔪᖃᑐᐃᓐᓇᕆᐊᓕᒃ ᑭᖑᕙᕆᐊᖅᑕᐅᕙᒃᑐᓂᒃ ᑖᓐᓇ ᐊᐅᓪᓚᖅᑎᑕᒥᓂᖅ ᐊᒻᒪᓗ ᐅᓇ 
ᐃᓱᒫᓗᓐᓇᕐᒥᔪᖅ.  
 
ᑲᓄᖓᓕ ᓂᕈᐊᖅᑕᐅᕕᒋᓯᒪᔭᓐᓄᑦ ᒪᑯᐊ ᐃᓄᑐᖃᐃᑦ ᒪᑯᓄᖓ ᐃᓚᒥᓄᑦ ᑲᒪᒋᔭᐅᒋᖃᓕᖅᑐᑦ ᐊᒥᓲᓐᖏᒻᒪᑕ 
ᑕᑲᓇᓂ ᓄᓇᒋᔭᓐᓂ ᑭᓯᐊᓂ ᑕᐃᒃᑯᐊ ᐊᖅᓱᕈᓐᓇᑐᑦᑰᐸᖕᒥᒻᒪᑕ ᐃᓚᒋᔭᖏᑦ ᑖᓐᓇ ᐃᖕᒥᓂᒃ 
ᑲᒪᖅᑲᔭᕈᓐᓇᐃᓕᖅᑎᓪᓗᒍ ᐊᐅᓚᖅᑲᔭᕈᓐᓇᐃᓕᖅᑎᓪᓗᒍ ᑖᒃᑯᐊ ᐃᓚᖏᑦ ᐅᕝᕙᓘᓐᓃᒃ ᐸᓂᖏᑦ ᐃᕐᓂᖏᑦ 
ᑭᓇᖏᑭᐊᖅ ᐊᖅᓱᕈᓕᖅᐸᒪᑕ ᑕᒪᓐᓇ ᓄᓇᓕᓐᓂ ᑲᒪᔨᑦᓴᖃᑦᓯᐊᖏᓐᓂᒃ ᐱᔾᔪᑎᒋᑦᓱᒍ. 
 
ᐆᑦᑑᑎᖃᕈᓐᓇᑐᖓ, ᑕᑲᓇᓂ ᓂᕈᐊᖅᑕᐅᕕᒋᓯᒪᔭᓐᓂ ᐃᓄᑐᖃᖅ ᐊᐅᓪᓚᕆᐊᖃᕋᒥ ᑲᒪᒋᔭᐅᒋᐊᖅᑐᕐᓗᓂ 
ᐊᕐᕕᐊᒧᑦ ᑖᓐᓇ ᐊᕐᕕᐊᓕᐊᕆᐊᓕᒃ ᓴᓂᑭᓗᐊᒥᐅᑕᖅ ᐅᕝᕙᓘᓐᓃᑦ ᐅᐃᓂᐱᒡᒧᓘᓐᓃᑦ ᓇᓕᐊᓐᓄᑭᐊᖅ, ᑭᓯᐊᓂ 
ᑖᓐᓇ ᐃᓄᑐᖃᐅᒐᒥ ᐃᓅᑉ ᐅᖃᐅᓯᖓᓂᒃ ᑭᓯᐊᓂ ᐊᑐᖅᑐᖅ, ᐃᓅᑉ ᐅᖃᐅᓯᖓᓂᒃ ᑭᓯᐊᓂ ᐅᖃᕈᓐᓇᖅᑐᖅ 
ᐊᒻᒪᓗ ᖃᐅᔨᒪᓕᕋᒃᑭᑦ ᐅᖃᐅᓯᕗᑦ ᐊᔾᔨᒌᓐᖏᑦᑐᑦ ᑕᒫᓂ ᐃᓄᐃᑦ ᓄᓇᖓᓂ, ᓴᓂᑭᓗᐊᒥᐅᖅ ᐊᕐᕕᐊᓕᐊᕈᓂ, 
ᐊᕐᕕᐊᓂ ᑲᒪᒋᔭᐅᓂᐊᕈᓂ. 
 
ᐃᓄᑐᖃᐅᓪᓗᓂ ᐅᖃᐅᓯᓪᓚᕆᒻᒥᓂᒃ ᐊᑐᖅᑐᖅ ᐃᒪᖃ ᑐᑭᓯᔭᐅᒐᔭᖅᑰᖏᑦᑐᖅ ᑲᒪᒋᔨᒐᓗᐊᒥᓄᑦ. ᑕᐃᒪᐃᒻᒪᑦ 
ᒥᓂᔅᑕ ᐊᐱᕆᓯᒪᒐᓗᐊᕐᒥᓱᒍᑦ ᑕᒪᓐᓇ ᐋᖅᑭᒋᐊᖅᑕᐅᒍᓐᓇᕋᔭᕐᒪᖔᑦ ᑕᐃᒃᑯᓂᐊ ᐃᓄᑐᖃᕐᓂᒃ ᐃᖕᒥᓂᒃ 
ᐱᖅᑲᔭᕈᓐᓇᐃᖅᑐᓂᒃ ᑲᒪᓂᖅ, ᑕᑲᓇᓂ ᓄᓇᒋᔭᓐᓂ.  
 
ᐊᒻᒪᓗ ᒪᑯᐊ ᐱᓕᕆᔩᑦ ᖃᓪᓗᓈᑎᑑᕐᓗᑎᒃ Community Wellness Workers, ᐱᓇᓱᕝᕕᒃᓴᖃᑦᓯᐊᖏᒻᒥᒪᑕ 
ᐃᒪᖃ ᑕᒪᒃᑯᐊ ᐊᖅᓱᕈᓐᓇᑐᓂᒃ ᐊᖅᓱᕈᖅᑐᓂᒃ ᓵᑦᓯᒋᐊᖃᖅᐸᒻᒥᔪᑦ ᑖᒃᑯᓂᖓ ᐅᕕᒃᑲᓂᒃ ᑕᐃᒪᐃᒻᒪᑦ ᑖᒃᑯᐊ 
ᐱᓕᕆᕝᕕᒃᓴᖃᑦᓯᐊᕆᐊᓖᑦ ᐃᓄᓕᕆᕝᕕᒃᓴᖃᑦᓯᐊᕆᐊᓖᒃ ᑭᓯᐊᓂ ᓄᓇᓕᓐᓂ ᐃᓚᖏᓐᓂᒃ ᐱᑕᖃᑦᓯᐊᖏᑦᑐᖅ 
ᖃᐅᔨᒪᓇᕐᒥᒻᒪᑕ ᑕᒪᓐᓇ.  
 
ᐃᒪᖃ ᑖᒃᑯᐊ ᐋᓐᓂᐊᖃᓐᖏᑐᓕᕆᔨᒃᑯᑦ departmentᕆᔭᖏᑦ ᑖᑦᓱᒥᖓ ᑕᑯᓇᔾᔫᒥᓇᓱᐊᑦᓯᐊᕆᐊᓖᑦ ᑕᒪᒃᑯᐊ 
ᓄᓇᓖᑦ ᐱᓇᓱᕝᕕᑦᓴᖃᑦᓯᐊᕋᓗᐊᕐᒪᖔᑕ ᑕᐃᒪᐃᑦᑐᓕᕆᕕᓂᒃ. ᐊᒻᒪᓗ ᐅᓇ ᑭᖑᓪᓕᖅᐸᐅᑎᓪᓗᒍ ᐅᖃᕈᒪᔪᖓ 
ᐃᑦᓯᕙᐅᑖᖅ ᒪᑯᐊ ᐃᓱᒪᒥᒍᑦ ᐊᖅᓱᕈᖅᑐᐃᑦ ᒪᑯᓄᖓ ᓄᓇᓕᖕᓂ ᑲᒪᒋᔭᐅᕙᖕᒪᑕ ᒪᑯᐊᓘᓐᓃᑦ ᒐᕙᒪᒃᑯᑦ 
ᐃᓄᓕᕆᔨᖁᑎᒍᑦ ᑲᒪᒋᔭᐅᔪᓚᔫᔮᕋᑎᒃ ᒪᑯᐊ ᐃᓅᓂᖅᓴᐃᑦ ᖃᐅᔨᒪᔭᐅᓂᖅᓴᐃᑦ ᐊᑐᖅᑕᐅᔪᒪᓂᖅᓴᐅᔪᒪᓲᖑᒻᒪᑕ 
ᐊᖅᓱᕈᓗᐊᖅᑐᖃᓕᑐᐊᕐᒪᑦ ᐃᓱᒪᒥᒍᑦ ᐅᕝᕙᓘᓐᓃᑦ ᒪᑯᐊ ᐃᒻᒥᓂᐊᕈᒪᔪᐃᓪᓘᓐᓃᑦ ᖃᓄᑐᐃᓐᓇᖅ ᖃᐅᔨᒃᓴᕈᒻᒪᑕ, 
ᒍᒪᕈᑦ, ᑕᐃᒪᐃᒍᒪᔪᖃᕐᓂᐸᑦ, ᑖᒃᑯᐊ ᐃᓄᑐᖃᐃᑦ ᓄᓇᓕᖕᓃᑦᑐᑦ ᓵᑕᑑᕙᒃᑐᐃ ᑖᓐᓇ ᐃᓄᒃ ᖃᓄᖅ ᐃᓱᒪᖓ 
ᐋᖅᑭᒃᑕᐅᒐᓗᐊᖅᑎᓪᓗᒍ.  
 
ᑖᒃᑯᐊ ᐃᓕᑕᕆᔭᐅᓂᖃᑦᑎᐊᕐᕆᐊᓖ ᑕᐃᒪᐃᑦᑐᒥᒃ ᐊᒃᓱᕈᖅᑐᒥᒃ ᐃᓄᓐᓂᒃ ᓵᖓᓯᕙᑦᑐᐃᓐ ᐃᓱᒪᖓ ᓴᐃᒻᒪᓴᖅᑐᒍ 
ᐅᕝᕙᓘᓐᓃᑦ ᐊᒃᓱᕈᓗᐊᕐᓂᖓ ᓴᐃᒪᓴᖅᑕᐅᓲᕐᓗ ᑖᓐᓇ ᐃᓄᒃ ᑲᒪᒋᔭᐅᕙᒻᒪᓐ. ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᒻᒪᖃ ᐃᓕᑕᕆᔭᐅᓂᖃᑦᑎᐊᕈᓐᓇᓂᖅᓴᐅᕗᓐ ᐅᕝᕙᓘᓐᓃᑦ ᖃᓄᖅ 
ᐃᑲᔪᕈᓐᓇᓂᖅᓴᐅᒍᓐᓇᕋᔭᕐᒪᒫᖓᕐᒥᒃ ᐃᓱᒪᒋᔭᐅᓂᖅᓴᐅᔭᕆᐊᖃᑦᑐᐃᓐ ᑕᕝᕗᖓ. 
 
ᑖᓐᓇ ᐃᒃᓯᕙᐅᑖᖅ ᑭᖑᓪᓕᖅᐸᐅᑎᓪᓗᒍ ᐅᖃᐅᓯᕆᔪᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᑲᑦᑐᒃ. ᒥᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᑦᑐᒪᒋᓪᓗᒍᑦᑕᐅᖅ ᑖᓐᓇ ᒥᓂᔅᑕ ᓕᐅᓇ ᐊᒡᓘᒃᑲᖅ ᐊᒻᒪᓗ ᑖᓐᓇ 
ᑐᒡᓕᕆᔭᖓ ᑕᐃᕕᑦ ᕌᒻᔅᑕᓐ ᐊᒻᒪᓗ ᐃᐅᕆᒃ ᐅᐃᑦᐅᐊᑦ. 
 
ᓇᐃᑦᑐᒥᑦᑕᐅᖅ ᐅᖃᐅᓯᒃᓴᖃᑦᑐᖓ ᑕᒪᑐᒪ ᒥᒃᓵᓄᑦ ᐊᑦᔨᒌᖏᑦᑐᓂᑦᑕᐅᖅ ᑖᒃᑯᐊ ᐃᓗᐊᓃᑦᑑᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ. ᑖᒃᑯᓇᓐᖓᑦ ᑭᒡᒐᑐᖅᑕᓐᓂᒃ ᐅᖃᐅᓯᐅᖏᓐᓇᖃᑦᑕᕐᒪᓐ ᑕᒪᓐᓇ ᐱᓗᐊᓐᖑᐊᖅᑐᓂ 
ᑖᒃᑯᐊᓗ ᑭᒡᒐᑐᖅᑕᒃᑲ ᐃᓄᑭᓛᖑᒻᒪᑕ, ᐃᓐᓇᖏᓪᓗ ᐅᓄᓐᖏᑦᑑᓕᖅᖢᑎᒃ.  

ᑕᒪᒃᑯᐊ ᐃᓐᓇᐃᑦ ᐃᓄᑑᓪᓗᑎᒃ ᐊᐅᓚᖅᑎᑕᐅᖃᑦᑕᕐᓂᖏᑕ ᒥᒃᓵᓄᑦ. ᑕᒪᓐᓇ ᐊᒃᓱᕈᕆᔭᐅᓪᓚᕆᓕᕐᒪᑦ ᑕᐅᓄᖓ 
ᖃᓪᓗᓈᓐ ᐱᓗᐊᕐᖑᐊᖅᑐᒍ ᒪᓕᒐᖃᕋᓗᐊᖅᑎᓪᓗᒋᑦ ᑖᒃᑯᐊ Escort Polcy ᐃᓗᐊᓂ. 
 
ᑕᒪᒃᑯᐊ ᐃᓐᓇᓪᓚᕆᐅᔪᓪᓗ ᖃᓪᓗᓈᑎᑑᕈᓐᓇᖏᑦᑐᓪᓗ ᐃᓄᑑᔭᕆᐊᖃᖏᑦᑐᓐ. ᑖᓐᓇ ᑕᐃᒪᓐᖓᓂᒃ ᐊᑐᖅᑕᐅᒻᒪᑦ 
ᓱᓕ ᒫᓐᓇᒧᓐ ᑕᒪᒃᑯᐊ ᐃᓐᓇᐃᑦ ᐃᒻᒥᓃᓐᓇᖅ ᑕᐅᓄᓐᖓᐅᑎᑕᐅᖃᑦᑕᖅᑐᑦ ᑖᒃᑯᓇᓐᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ. ᑖᓐᓇ Escort Policy ᓇᓗᓇᐃᖅᓯᒪᑦᑎᐊᕐᕋᓗᐊᖅᑎᓪᓗᒍ ᐋᓐᓂᐊᓯᐅᖅᑎᓪᓗ 
ᖃᐅᔨᒪᑦᑎᐊᓲᖑᒻᒥᔪᑦ ᑕᕝᕙᓂ ᓄᓇᓕᓐᓂ ᖃᓪᓗᓈᑎᑑᕈᓐᓇᖏᑦᑐᖅ ᐃᓐᓇᐅᓗᐊᖅᑐᖅ ᐊᐅᓚᕆᐊᖃᕌᖓᓐ. 
 
ᑕᒪᓐᓇ ᐱᑦᔪᑎᒋᓪᓗᒍ, ᑖᒃᑯᐊ ᓄᓇᓖᑦ ᑭᒡᒐᑐᖅᑕᒃᑲ ᐃᓄᑭᑦᑐᑯᓘᒻᒪᑕ ᓇᓗᓇᕋᔭᓪᓗᐊᖅᑰᔨᓐᖏᒃᑲᓗᐊᕐᒪᓐ 
ᑕᒪᒃᑯᐊ escort-ᖃᕆᐊᖃᑦᑐᐃᑦ ᒥᒃᓵᓄᓐ. ᐋᓐᓂᐊᕐᓂᕐᒧᓐ ᐋᓐᓂᐊᕕᓕᐊᕋᓱᒃᑐᓄᑦ ᖃᐅᔨᓴᖅᑕᐅᔭᖅᑐᑐᓪᓘᓐᓃᑦ. 
ᑕᒪᓐᓇ ᐋᖅᑭᒋᐊᕆᐊᖃᓪᓚᕆᓐᓂᖓᓂᒃ ᓇᓗᓇᐃᖅᓯᕕᐅᓚᐅᖅᓯᒪᒻᒪᑦ ᐅᕙᓐᓄᑦ ᑖᒃᑯᓇᓂ ᑭᒡᒐᑐᖅᑕᓐᓂ 
ᐳᓚᕋᖅᑎᓪᓗᖓ. ᐊᒻᓗᒃᑕᐅᖅ ᐃᓚᖏᑦ ᑕᑲᒃᑯᐊ Larga-ᒦᑦᑐᐃᓐ ᐋᓐᓂᐊᕕᓕᐊᖅᓯᒪᔪᓐ ᐊᑯᓂᓗᐊᕌᓗᒃ 
ᐅᑕᖅᑭᑕᐅᖃᑦᑕᕐᒪᑕᒎᖅ ᓘᑖᖏᓐᓂᒃ ᑕᑯᓇᓱᓐᓂᐊᖅᑐᑎᒃ. ᐃᓚᖏᑦ 6 hours, ᐃᓛᓐᓂᒃᑯᑦ ᐅᖓᑖᓄᑦ 
ᐅᑕᖅᑭᖃᑦᑕᕐᒪᑕ ᑕᐃᒪᓐᓇ ᐅᑕᖅᑭᑎᑕᐅᓪᓗᑎᒃ ᑕᑲᓇᓂ ᐋᓐᓂᐊᕕᒻᒥ ᓘᑦᑖᒥᒃ ᑕᑯᓇᓱᐊᓐᓂᐊᕐᑎᓪᓗᒋᑦ 
ᐋᓐᓂᐊᕕᒻᒦᑦᑐᑎᒃ.  
 
ᑕᒪᓐᓇ ᐋᖅᑭᒋᐊᕆᐊᖃᒻᒪᓐ ᑕᐃᒪᓐᓇᐃᓐᓂᕆᔭᖓ. ᑖᒃᑯᐊ ᓘᑖᑦ ᑕᑯᔭᒃᓴᖃᑦᑐᑦ ᐅᓄᖅᑐᓂᒃ ᑭᓯᐊᓂ 
ᐋᓐᓂᐊᖅᑑᔪᑦ ᐃᓐᓇᐅᔪᓪᓘᓐᓃᒃ ᑕᐃᒪᓐᓇᑎᒋ ᐅᑕᖅᑭᓂᐊᕐᕈᓂ ᑖᓐᓇ ᐊᑯᓂᐅᓗᐊᖅᑐᖅ ᐅᓪᓗᒧᓪᓕ ᐊᑕᐅᓯᕐᒧᓐ.  
 
ᐊᒻᒪᓗ ᑕᒪᒃᑯᐊ ᐄᔭᒐᖅᑖᕆᔭᐅᖃᑦᑕᖅᑐᑦ ᖃᖓᑕᓲᒃᑯᑦ ᑭᓯᐊᓂ ᓲᖃᐃᒻᒪ ᐱᖃᑦᑕᕋᑦᑎᒍ ᑕᒪᒃᑯᐊᖏᓛᒃ 
ᐄᔭᒐᐃᓐᓇᖃᑦᑕᖅᑐᐃᓐ ᐱᑦᔪᑎᒋᓪᓗᒋᑦ. ᓇᒻᒥᓂᖅ ᑎᑭᓴᐃᔭᕆᐊᖃᖃᑦᑕᕐᓂᕆᔭᖓ ᑕᒪᓐᓇ ᐋᖅᑭᒋᐊᕆᐊᖃᑦᑐᖅ. 
ᐊᒻᒪᓗ ᑕᐃᓐᓇ ᓅᑕᐅᓂᕆᓚᐅᖅᑕᖓ ᐸᖕᓂᖅᑑᒧᑦ ᑕᒪᒃᑯᐊ ᖃᖓᑦᑕᐅᑎᓕᐅᖃᑦᑕᕐᓂᐅᔪᖅ 
ᑐᔪᒻᒥᕕᒃᓴᕆᔭᖏᓐᓄᓪᓗ. ᑕᒪᓐᓇ ᓈᒻᒪᒋᔭᐅᖏᓪᓚᕆᓚᐅᕐᒪᑦ ᓇᒻᒥᓂᖅ ᖃᖓᑦᑕᐅᑎᖃᑦᑕᕆᐊᖃᑦᑎᓪᓗᒋᑦ 
ᓇᒻᒥᓂᖅ ᑐᔪᒻᒥᕕᒃᓴᒥᓂᒃ ᕿᓂᖃᑦᑕᕆᐊᖃᑦᑎᓪᓗᒋᑦ. ᑕᒪᓐᓇ ᐃᓱᒫᓗᒋᔭᐅᖏᑎᐊᖅᑐᓂ ᑖᒃᑯᓂᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐋᖅᑭᒃᑕᐅᓂᕐᒪᓐ.  
 
ᑕᒪᒃᑯᐊ ᐃᓐᓇᐃᓐ ᖃᓪᓗᓈᑎᑑᕈᓐᓇᖏᑦᑐᑦ ᑕᐃᒪ ᖃᓄᖅ ᐱᓕᕆᐊᖅᐸᓐ. ᑕᒪᑐᒥᖓ ᑕᐃᒪᓐᓇ ᐃᒻᒥᓐᓂᒃ 
ᐃᓂᒃᓴᓕᐅᕋᓱᓐᓂᐊᖅᐹᓐ. ᑕᒪᓐᓇ ᑕᐃᒪᓐᓇᐃᓕᖓᑎᓪᓗᒍ ᐃᒻᒥᓐᓂᒃ ᑐᔪᕐᒥᕕᒃᓴᒥᖕᓂᑦ ᕿᓂᕐᓂᐊᖅᐹᑦ? 
ᑕᒪᒃᑯᐊᓕ ᑕᐃᒪᐃᓕᖓᓚᐅᖏᑦᑐᑦ ᓯᕗᓂᒃᓴᑦᑎᓐᓂᑦ ᐅᕙᓂ ᐃᖃᓗᖕᓃᑎᓪᓗᒍ.  
 
ᑖᒃᑯᐊ ᐋᓐᓂᐊᕕᓕᐊᖅᐸᓪᓚᐃᔪᑦ ᐃᓂᒃᓴᖃᖅᑎᑕᐅᑦᑎᐊᖅᖢᑎᒃ ᐊᒻᒪᓗ ᑕᑉᐱᖕᓇ ᐅᕙᓂ ᑐᔪᕐᒥᕕᒋᔭᕗᑦ 
ᑕᒻᒫᖅᑕᕐᕕᒃ ᑕᑕᓗᐊᕌᖓ ᐃᓂᒃᓴᖃᖅᑎᑕᐅᑦᑎᐊᖅᐸᒃᖢᑎᒃ ᐃᓂᖃᑐᐊᕌᖓᑦ ᑕᒫᓂ hotel-ᒥᓪᓘᓐᓃᑦ ᐅᕝᕙᓘᓐᓃᑦ 
ᐃᓄᖕᓂᑦ.  
 
ᑖᒃᑯᐊᓗ ᑕᒫᓂ ᑐᔪᕐᒥᕕᐅᔪᑦ ᐋᖅᑭᒋᐊᖅᓯᒪᓕᕋᓗᐊᖅᐸᓗᑭᐊᖅ ᐋᖅᑭᒋᐊᖅᓯᒪᓐᖏᓚᕐᓗᑭᐊᖅ ᖃᐅᔨᒪᖏᓐᓇᒃᑯ 
ᓱᓕ ᖃᐅᔨᒋᐊᕈᓐᓇᕐᓂᐊᖅᑕᕋᓗᐊᕋ ᑕᒪᒃᑯᐊ ᐊᑭᓕᖅᓱᖅᑕᐅᑦᑎᐊᕐᓗᑎᒃ ᓂᕆᔾᔪᑎᒃᓴᖏᓐᓄᑦ ᐱᔭᐅᖃᑦᑕᓚᐅᕐᒪᑕ 
ᑕᒪᓐᓇ ᐋᖅᑭᒋᐊᖅᓯᒪᓕᕐᒃᒪᖔᑦ ᐊᐱᕆᔾᔪᑎᒋᓂᐊᖅᑕᕋ ᐅᐊᑦᑎᐊᕈ. ᑭᓯᐊᓂ ᐃᓚᖓᒍᑦ ᓱᓕ 
ᐋᖅᑭᒋᐊᕆᐊᖃᖅᑰᕐᒪᑦ ᑐᔪᕐᒥᕕᐅᔭᕆᐊᓖᑦ ᑕᒪᒃᑯᐊ ᐃᓄᒋᐊᓗᐊᖅᑐᓂᑦ ᑐᔪᕐᒥᕕᐅᖃᑦᑕᓚᐅᕐᓂᖏᑦ 
ᐱᔾᔪᑎᒋᓪᓗᒋᑦ. ᑕᒪᓐᓇ ᐃᓚᖓᒍᑦ ᐊᒃᑐᐊᓂᖃᖅᑐᖅ ᓇᓗᓇᖏᒻᒪᑦ ᐃᒡᓗᑭᒃᓴᕐᓂᖅ. ᑕᒪᓐᓇ ᐃᒡᓗᑭᒃᓴᓗᐊᕐᓂᖅ 
ᐋᓐᓂᐊᖅᑖᕐᓇᖅᑐᒥᒃ ᓴᖅᑭᑎᑦᓯᔪᓐᓇᕐᓂᖓᓂᑦ.  
 
ᑕᒪᓐᓇ ᐅᖃᐅᓯᐅᖃᑦᑕᓚᐅᕐᒥᖕᒪᑦ ᐅᕙᓐᓄᑦ ᐃᓄᒋᐊᓗᐊᖅᑐᑦ ᑕᕝᕙᓂ ᐃᒡᓗᒥ ᐊᑕᐅᓯᕐᒦᑎᓪᓗᒋᑦ 
ᖃᓂᒻᒪᒃᑐᖃᕐᓂᕈᓂ flu-ᖃᖅᑐᖃᕐᓂᕈᓂᓘᓐᓃᑦ ᐊᐃᑦᑐᕐᓗᐃᖃᑦᑕᓗᐊᕐᓂᖅ ᑕᒪᓐᓇ ᐊᒃᓱᕉᑎᒋᔭᐅᖕᒪᑦ ᑖᒃᑯᓇᖓᑦ 
health department-ᑯᓐᓄᑦ ᑕᒪᓐᓇ ᓇᓗᓇᐃᖁᔭᐅᓚᐅᕐᒪᑦ. ᑕᒪᓐᓇ ᐊᒃᑐᐃᓂᖃᕈᓇᕐᓂᖓᓂᑦ ᑕᒪᒃᑯᓄᖓ 
ᐃᓚᒌᖑᔪᓄᑦ ᖃᓂᒻᒪᓯᖅᑖᕈᑕᐅᔪᓐᓇᕐᓂᖓᓂᑦ. ᓇᓗᓇᖏᑦᑎᐊᖅᖢᓂᓗ ᑕᐃᒪᐃᓕᖓᔪᖅ ᓄᓇᓖᑦ ᐃᓚᖏᓐᓂᑦ.  
 
ᑖᓐᓇᑦᑕᐅᖅ my colleague ᑖᔅᓱᒪ ᐲᑕ ᑲᑦᑑᑉ ᐅᖃᐅᓯᕆᖅᑲᐅᔭᖓ ᐃᓱᓕᕆᔨ ᑕᐃᓐᓇ ᓄᓇᓕᖕᓂᑦ 
ᒥᑭᓐᓂᖅᓴᐅᔪᓄᑦ ᑎᑭᑦᑕᖅᐸᓚᐅᕐᒪᑦ. ᑕᒪᓐᓇ ᑲᔪᓯᒋᐊᒃᑲᓐᓂᖁᔭᐅᔪᖅ ᓄᓇᓕᐅᔪᓂᑦ.  



ᐊᐃᕝᕕᖅ, ᕕᕝᕗᐊᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᓐᓇ ᐃᓱᒪᓕᕆᔨ ᓄᓇᓕᖕᓄᑦ ᑎᑭᑦᑕᖅᔫᒥᖃᑦᑕᕐᓗᓂ ᑖᒃᑯᐊ ᑲᒪᒋᔭᐅᖏᓐᓇᐅᔭᖃᑦᑕᖅᑐᐃᑦ ᑲᒪᒋᔭᐅᔾᔫᒥᓗᑎᒃ. 
ᑕᕝᕗᖓᑐᐊᖅ ᑎᑭᓚᐅᑲᖕᓂᐊᕋᒃᑯᑦ. ᐃᒃᓯᕙᐅᑖᖅ, ᖁᔭᓐᓇᒦᒃ ᐱᕕᖃᖅᑎᓚᐅᕋᕕᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᒍᒪᓪᓗᒍᓗ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ 
ᐃᒃᓯᕙᐅᑖᖅ. ᐅᕙᖓᑦᑕᐅᖅ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ. ᐄ, ᖃᐅᔨᒪᔪᖓ ᐊᒥᓱᐊᓘᖕᒪᑕ ᐱᔭᒃᓴᕆᔭᐃᑦ 
ᐊᒃᓱᕈᕈᑕᐅᖃᑦᑕᖅᑐᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᑲᒪᒋᕙᒃᑕᖏᑦ ᖃᐅᑕᒫᑦ ᖃᐅᑦᑕᕋᐃᖕᒪᑦ.  
 
ᐅᕙᖓᑦᑕᐅᖅ ᑕᕝᕙᓂ ᒪᓕᒐᓕᐅᕐᕕᖕᒥ ᓯᓚᑖᓂᓘᓐᓃᑦ ᐊᒻᒪᓗ ᐱᓕᕆᓇᓱᒍᓐᓇᖅᑐᖓ ᓇᓗᓇᐃᖅᓯᓗᖓᓗ 
ᑕᒪᒃᑯᐊ ᐅᖃᐅᓯᕆᓗᒋᑦ ᐊᑲᐅᓐᖏᓕᐅᕈᑕᐅᔪᑦ ᑕᑯᕙᒃᑕᕗᑦ ᓄᓇᑦᑎᓐᓂᑦ. ᐊᔾᔨᒋᑦᑎᐊᓐᖏᑕᖓᒍᑦ 
ᐅᖃᐅᓯᕆᔪᒪᒐᒃᑯᑦ ᐃᒃᓯᕙᐅᑖᖅ. ᑕᐃᒪ ᒫᓐᓇᐅᔪᖅ ᓴᖅᑭᔮᖅᑎᑦᓯᒋᐊᖃᖅᐸᓪᓚᐃᓕᕋᑦᑕ ᐋᖅᑭᒍᑕᐅᒍᓐᓇᖅᑐᓂᑦ. 
ᐊᔾᔨᒌᖏᑦᑐᐊᓗᖕᓂᑦ ᐋᓐᓂᐊᖅᑐᓕᕆᔨᒃᑯᑦ ᓈᓚᐃᓐᓇᖃᑦᑕᖅᑐᑦ ᐅᕙᑦᑎᓐᓂᑦ ᖃᐅᑕᒫᑦ. ᑕᕝᕙᓂ ᕿᒪᒃᓗᒋᑦ, 
ᒐᕙᒪᐅᓕᖅᑎᓪᓗᒋᑦ ᓄᓇᕗᒻᒥ ᐅᖃᐅᓯᖃᕐᓂᖅᓴᐅᕙᒃᑐᒍᖅᑲᐃ ᑕᒪᒃᑯᓂᖓ ᑕᐃᒪᓐᖓᑦ ᑖᒃᑯᐊᑦᓴᐃᓐᓇᐃᑦ 
ᐅᖃᐅᓯᕆᓪᓗᒋᑦ ᑕᐃᒪᓐᖓᑦ ᑕᐃᒪᓐᖓᑦ.  
 
ᑭᓯᐊᓂᓕ ᐅᖃᐅᓯᐅᓗᐊᖃᑦᑕᖏᒻᒪᑦ ᓴᖅᑭᔮᖅᑎᑦᓯᓂᖅ ᑕᒪᒃᑯᓄᖓ ᐋᖅᑭᒍᑕᐅᒍᓐᓇᖅᑐᓂᒃ. ᐃᑲᔪᒃᑲᓐᓂᕈᓐᓇᕋᑦᑕ 
ᑖᒃᑯᓂᖓ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᑲᔪᖅᑐᐃᓗᑕᓗ. ᖃᓄᖅ ᐋᖅᑮᔪᓐᓇᕋᔭᕐᒪᖔᑕ ᑲᒪᒋᓇᓱᒃᓗᒋᑦ 
ᐃᓱᒪᖃᕐᓂᕆᔭᕗᓪᓘᓐᓃᑦ.  
 
ᐃᒃᓯᕙᐅᑖᖅ ᓇᐃᓈᕐᓗᒍᐃᓛᒃ ᓇᓗᓇᐃᕆᐊᕐᓂᐊᖅᑲᕋ. ᐃᓱᒪᒋᖃᑦᑕᖅᓯᒪᓕᕋᒃᑯᑦ ᐃᒫᒃ ᐃᓱᒪᔅᓴᖅᓯᐅᕆᐊᖃᓕᕋᑦᑕ 
ᐃᒫᒃ, ᐃᒫᒃ ᐋᖅᑭᒃᑕᐃᓐᓈᓗᒋᙱᒃᑲᓗᐊᕐᓗᒋᑦ ᐊᑲᐅᙱᓕᐅᕈᑎᒋᔭᖏᓐᓂᒃ ᐃᓄᓕᕆᔨᒃᑯᑦ ᐋᓐᓂᐊᖅᑐᓕᕆᔨᒃᑯᑦ.  
 
ᑕᒪᒃᑯᐊ ᓴᖅᑭᔮᖅᑎᒋᐊᕐᓗᒋᑦ ᐋᖅᑭᒍᑕᐅᒍᓐᓇᖅᑐᑦ ᓇᓗᓇᐃᖅᓱᕐᓗᒋᓪᓗ ᖃᓄᖅ ᐱᔭᕆᐊᑭᓐᓂᖅᓴᐅᒐᔭᕐᒪᖔᑕ 
ᐃᓄᖁᑎᑦᑎᓐᓄᑦ ᐊᐅᓪᓚᕐᓂᐊᖅᑎᓪᓗᒋᑦ ᐊᐱᖅᓱᕐᓗᑎᑦ ᐅᖃᖃᑎᒋᓗᒋᑦ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑕᐃᒪ ᐊᐅᓪᓚᖅᑐᖁᑎᖃᕐᓂᐊᕈᑦᑕ ᖃᓪᓗᓇᐅᔭᕈᓐᓇᙱᑦᑐᑦ ᐱᔪᓐᓇᑦᑎᐊᖅᑲᑕ ᐅᖃᐅᑎᑦᑎᐊᒻᒪᕆᓪᓗᒋᑦ ᑕᕝᕙᓂ 
ᐋᓐᓂᐊᕕᒻᒦᖃᑎᒋᓗᒋᑦ ᑭᓱᒥᒃ ᓂᕆᐅᓐᓂᐊᕐᒪᖔᑕ.  
 
ᓇᓗᓇᐃᒃᑯᑕᕐᓂᒃ ᐃᒫᒃ ᑎᒃᑯᐊᕈᓐᓇᕐᓗᑎᑦ ᐃᓄᒃᑎᑑᖓᔪᒧᑦ ᐊᐱᖅᑯᒧᓪᓘᓐᓃᑦ ᖃᓪᓗᓇᐅᔭᖓᓗᒍ 
ᓈᓴᐅᑎᖃᕐᓗᑎᑦ ᑖᒃᑯᓂᖓᔅᓴᐃᓐᓇᖅ ᐅᖃᖃᑎᒌᒍᓐᓇᕐᓗᑎᑦ ᑕᐃᒫᒃ ᐊᓯᐊᒎᕐᕕᖃᙱᑉᐸᑦ.  
 
ᐃᒫᒃ ᐊᑲᐅᙱᒻᒪᑦ ᖃᖓᑕᓲᕐᒥᒃ ᐃᑭᑎᑦᑎᑐᐃᓐᓇᕐᓗᑕ ᐊᐅᓪᓚᖅᑎᑦᑎᓗᑕ ᑕᕝᕘᓇ 
ᐊᑲᐅᙱᓕᐅᕈᑎᖃᓕᖃᑦᑕᓕᕋᑦᑕ ᐅᖃᖃᑎᒌᙱᓂᕐᒧᑦ.  

ᐊᒻᒪᓗ ᖃᖓᑕᓲᓕᕆᔨᐅᔪᑦ ᐅᖃᖃᑎᒋᓗᒋᑦ ᑎᓕᓯᓗᑕ ᑲᒪᔨᓪᓗᐊᑕᐅᓂᐊᖅᑐᓂᒃ ᑕᐃᒃᑯᓄᖓ 
ᐋᓐᓂᐊᕕᓕᐊᖅᑐᓂᒃ ᖃᓪᓗᓈᓅᖅᑐᓂᒃ ᐱᓗᐊᖅᑐᒥᒃ ᑕᐃᒃᑯᐊᓗ ᖃᖓᑕᓲᒃᑯᕕᒻᒥ ᐊᑐᐃᓐᓇᐅᓗᑎᑦ. 
ᐃᑲᔪᕈᓐᓇᕐᓗᑎᑦ ᖃᖓᑕᓲᓕᕆᔨᐅᔪᖅ ᖃᖓᑕᓲᖅ ᐃᓗᐊᓂ ᐊᒻᒪᓗ ᓂᐅᑎᓪᓗᒋᑦ.  
 
ᑕᒪᒃᑯᐊ ᕿᒥᕐᕈᔭᕆᐊᖃᖅᐸᓪᓚᐃᓕᖅᑕᕗᑦ ᐱᕕᓪᓚᕆᒃᑯᑦᑕ ᐊᑲᐅᙱᓕᐅᕈᑕᐅᕙᒃᑐᑦ ᐋᖅᑭᒍᒪᓪᓚᕆᒃᑯᑦᑎᒍᑦ. 
ᑕᐃᒪᓕ ᐃᒃᓯᕙᐅᑕᖅ, ᐅᖃᒃᑲᓐᓂᕈᒪᑐᐃᓐᓇᕋᑖᖅᑐᖓ ᓇᓗᓇᐃᖅᓯᓗᖓ, ᐄ, ᐊᑯᓂᐊᓗᒃ ᐅᖃᐅᓯᖃᕈᓐᓇᕐᒥᔪᖓ 
ᐊᑲᐅᙱᓕᐅᕈᑕᐅᔪᓂᒃ ᑭᓯᐊᓂ ᐅᖃᐅᑕᐅᖃᑦᑕᕇᖅᓯᒪᒻᒪᑕ ᑭᓯᐊᓂᓕ ᕿᒥᕐᕈᔭᕆᐊᖃᓕᖅᑐᒍᑦ ᐋᖅᑭᒍᑎᒃᓴᐅᔪᓂᒃ 
ᖃᓄᖅ ᐱᓕᕆᖃᑎᒌᑦᑎᐊᕈᓐᓇᓂᕐᒧᑦ ᑕᐃᒃᑯᓄᖓ ᑭᒡᒐᖅᑐᖅᑕᑎᓐᓄᑦ.  
 
ᐃᒃᓯᕙᐅᑕᖅ ᑖᒃᑯᐊ ᐅᖃᐅᓯᒃᓴᒃᑲ ᑕᕝᕗᖓ ᐃᓱᓕᑲᐃᓐᓇᖅᑐᑦ. ᓂᕆᐅᑦᑎᐊᖅᐳᖓᓗ ᒥᓂᔅᑕᐅᔪᖅ 
ᐃᑲᔪᖅᑐᐃᒃᑲᓐᓂᓂᐊᖅᑐᖅᓴᐅᕗᖅ ᑕᒪᒃᑯᓂᖓ ᐋᖅᑮᒍᑎᒃᓴᐅᒍᓐᓇᖅᑐᓂᒃ ᑕᒪᒃᑯᓂᖓ ᐃᓱᒪᓇᓱᒃᑎᓪᓗᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕿᓚᕝᕙᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᑐᙵᓱᒋᑦ. ᑖᒃᑯᐊᓗ ᒥᔅᑕ ᕌᒻᔅᑕᓐ ᐊᒻᒪᓗ ᒥᔅᑕ ᐅᐃᑦᐅᐊᑦ. ᐅᓇ 
ᑐᑭᓯᒋᐊᑦᑎᐊᖁᓪᓗᒍ ᖃᓪᓗᓈᑎᑑᓚᖓᔭᕋ ᐃᓚᖓᑦ.  
 
(ᑐᓵᔨᑎᒍᑦ) ᐃᒃᓯᕙᐅᑕᖅ, ᓇᓗᓇᐃᑦᑎᐊᕈᒪᒐᒃᑯ ᑖᒃᑯᐊ ᑐᙵᓱᒃᑎᑲᒃᑭᒃ ᒥᔅᑕ ᕌᒻᔅᑕᓐ ᑐᖏᓕᖅᑖᕆᓚᐅᕐᖓᒍ 
ᒥᓂᔅᑕᐅᔪᖅ.  
 
8-ᒋᔭᐅᕙᓪᓚᐃᓕᖅᑐᑎᑦ ᐊᕐᕌᒍᑦ ᑕᓪᓕᒪᓂᒃ ᐃᓗᐊᓂ 8-ᒋᔭᐅᓕᖅᑐᑦ ᑐᖏᓕᕆᔭᐅᓪᓗᑎᑦ ᑕᖅᑭᐅᓚᐅᖅᑐᒥᒃ 7-
ᖑᓚᐅᕐᒪᑕ. ᑕᐃᒪᓕ ᑕᕝᕙᓂ ᐊᑯᓂᐅᓂᐊᖅᑐᒃᓴᐅᒐᓗᐊᖅᑯᑎᑦ ᒐᕙᒪᒃᑯᓐᓂ ᑐᖏᓕᕆᔭᐅᓗᑎᑦ. 
 
ᐊᒻᒪᓗ ᐱᓕᕆᔪᒪᖃᑎᒋᑦᑎᐊᕐᓂᐊᖅᑲᒋᑦ.  
 
ᐃᒃᓯᕙᐅᑕᖅ, ᐅᖃᐅᓯᔅᓴᕆᔭᕋ ᓯᐅᖅᑕᐅᔭᕆᐊᖃᖅᑑᑎᒋᓪᓗᒋᑦ ᒥᓂᔅᑕᐅᑉ ᐅᖃᐅᓯᕐᖓᐅᑎᖏᓐᓂᒃ ᐅᖃᕐᓂᐊᕋᒪ 
ᓇᓗᓇᐃᖅᓯᒍᑎᒋᓗᒍ ᓂᕆᐅᒋᔭᐅᔪᓂᒃ ᓄᓇᕗᒻᒥ. ᒥᓂᔅᑕ ᐅᖃᖅᑲᐅᒻᒪᑦ ᐅᖃᐅᓯᓐᖓᐅᑎᖓᓂ ᒥᑭᔪᓂᒃ, 
ᐅᖓᓯᒌᑦᑑᑕᐅᔪᓂᒃ ᐃᓄᖃᕋᑦᑕ. ᐃᓕᓴᖅᓯᔭᕆᐊᖃᑦᑐᒍᓪᓗ ᑕᒪᒃᑯᓄᖓ ᑭᓱᓕᒫᕌᓗᓐᓂᒃ ᓈᒪᔪᐃᓐᓈᓗᓐᓂᒃ 
ᓂᕆᐅᑦᑕᕆᐊᖃᖏᒻᒥᔪᒍᑦ ᐊᑐᐃᓐᓇᐅᕙᑦᑐᓂᓪᓕ ᓄᓇᓕᓐᓂ ᐊᖏᓂᖅᓴᐅᔪᓂ.  
 
ᑖᓐᓇ ᒥᓂᔅᑕᐅᔪᖅ ᓇᓗᓇᐃᖅᓯᑲᓐᓂᕆᐊᖃᕐᓂᐊᕐᐸᓪᓚᐃᔪᖅ ᑭᓱᓪᓚᕆᒻᒥᒃ ᐱᔨᑦᑎᕈᑕᐅᔪᓂᒃ ᑕᐃᒃᑯᐊ 
ᐱᖃᖃᑦᑕᔾᔮᖏᒻᒪᑕ ᐊᒻᒪᓗ ᐊᑲᐅᖏᓕᐅᕈᑎᖃᓐᖓᓐ. ᓱᖅᑯᐃᓱᒻᒥᒐᒪ ᐱᓇᓱᐊᖅᑕᕗᓐ ᓴᖅᑭᑕᐅᒻᒪᓐ 
ᐅᖃᖅᓯᒪᔪᖃᓚᐅᖅᓯᒪᒻᒪᓐ ᐃᒪᐃᓕᖓᓪᓗᓂ, ᐃᓛᒃ ᑐᑭᒃᑲᓐᓂᐊᒍᑦ ᐅᑭᐅᖅ 2020-ᖑᓕᖅᑲᓐ ᐊᒥᓲᓂᖅᓴᐃᑦ 
ᑕᒪᒃᑯᐊ ᑲᓇᑕᒥᐅᑕᐅᔪᓄᑦ ᐊᑐᐃᓐᓇᐅᖃᑦᑕᖅᑐᓐ ᑭᓱᕈᓘᔭᐃᓐ ᐊᑐᐃᓐᓇᐅᔪᑦ ᐊᑐᐃᓐᓇᐅᔪᒫᒻᒪᑕ 
ᓄᓇᕗᒻᒥᐅᑕᐅᔪᓄᑦ.  
 
ᒥᓂᔅᑕᐃᓛᒃ ᐊᐱᕆᓂᐊᕋᒃᑯᑦ ᑖᒃᑯᐊ ᕿᒥᕐᕈᑎᓪᓗᑎᒍ ᓱᒻᒪ  

ᒐᕙᒪᒃᑯᓐ ᑖᒃᑯᓂ ᑐᕌᒐᓱᐊᖅᑕᒥᓂᒃ ᐊᓯᔾᔩᓂᕐᒪᖔᑕ. ᑖᒃᑯᐊ ᒥᓂᔅᑕᐅᔪᑦ ᑕᐅᑐᒐᕆᔭᖏᓐ ᐅᕝᕙᓘᓐᓃᑦ ᑕᐃᒃᑯᐊ, 
ᑖᒃᑯᐊ ᐱᓯᒪᓂᐊᕐᕋᒃᑭᓐ ᑎᑎᕋᖅᓯᒪᔪᑦ, H-5-ᒥᓕᕈᑦᑕ ᖃᐅᑉᐸᓘᓐᓂᖅᑲᐃ ᓇᓗᓇᐃᖅᓯᑎᐊᒃᑲᓐᓂᕈᓐᓇᓛᕋᒪ. ᐃᓛᒃ 
ᐊᐱᕆᑦᑎᐊᕐᓗᖓᓗ ᖃᓄᖅ ᑐᑭᖃᒻᒪᖔᖅ ᐅᖃᐅᓯᕆᒃᑲᓐᓂᕈᒪᒻᒥᔭᕋ.  
 
ᑕᐃᒃᑯᐊ ᐊᖏᖃᑎᒋᓪᓗᒍ ᐋᓐᓂᐊᖅᑐᓕᕆᔨᒃᑯᓐ ᐃᓄᓕᕆᔨᒃᑯᓪᓗ ᐅᓂᒃᑳᓕᐊᕐᕆᓚᐅᖅᑕᖏᓐ, ᐃᓄᓕᕆᔨᐅᔪᓐ 
ᐱᔭᒃᓴᖃᓗᐊᖅᑐᐊᓘᕙᒻᒪᑕ. ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᑕᒪᓐᓇ ᐃᑉᐱᒋᑦᑎᐊᕐᕆᐊᖃᓕᖅᑕᕗᓐ. 
ᑮᓇᐅᔾᔭᓴᖏᓗᐊᖅᑎᑕᐅᔪᓪᓗᖃᐃ, ᐱᔭᒃᓴᖃᓗᐊᓪᓚᕆᖃᑦᑕᖅᑐᓐ. ᐊᒻᒪᓗ ᑖᒃᑯᐊ ᐃᑉᐱᒋᖏᓂᖅᓴᕆᖃᑦᑕᕋᑦᑎᒍᑦ 
ᐋᓐᓂᐊᓯᐅᖅᑎᐅᔪᓂᒃ ᑕᐃᒃᑯᐊ ᐃᓄᓕᕆᔨᒃᑯᓐ.  
 
ᑕᐃᒃᑯᐊ ᐃᓕᓴᕆᔪᒪᔭᒃᑲ ᐊᒃᓱᕈᖃᑦᑕᕐᓂᖏᑦ. ᐅᕙᖓᓕ ᓄᓇᖓᓐᓂ ᑕᐃᒃᑯᐊ ᐊᒃᓱᕈᕕᔾᔪᐊᖃᑦᑕᖅᑐᓐ. 
ᐊᒃᓱᕈᓐᓇᖅᑐᐊᓗᒻᒦᑦᑐᑎᒃ ᐱᔭᒃᓴᖃᓗᐊᖅᑐᑎᓪᓗ ᐊᒻᒪᓗ ᐃᑲᔪᖅᑎᖃᖏᓗᐊᖅᑐᑎᒃ.  
 
ᑖᓐᓇ ᐅᖃᐅᓯᕆᔪᒪᖅᑲᐅᒐᒃᑯ ᒥᓂᔅᑕᐅᔪᕐᓗ ᐊᐱᕆᓛᖅᑐᒍ ᐃᑲᔪᖅᑕᐅᑲᓐᓂᖃᑦᑕᓛᕐᒪᖔᑕ. 
ᐃᑲᔪᖅᑕᐅᑲᓐᓂᓂᐊᖏᑉᐸᑕ ᐃᖅᑲᓇᐃᔭᖅᑎᑦᑎᐊᕚᓗᓐᓂᒃ ᔭᒐᐃᑐᐃᓐᓇᓛᖅᑐᒍᓐ. ᑕᐃᒃᑯᐊ 
ᐅᖃᖃᑎᖃᖃᑦᑕᕐᖓᑕ ᐱᒻᒪᕆᐊᓗᓐᓂᓪᓗ ᐱᔭᒃᓴᖃᖃᑦᑕᖅᑐᑎᒃ ᓱᕈᓯᕐᓄᓪᓗ ᑐᕌᖓᓪᓗᑎᒃ.  
 
ᐸᕐᓇᒍᑎᐅᔪᒥᒃ ᐋᖅᑮᒋᐊᖃᓪᓚᕆᓕᖅᑐᒍᓐ ᑕᐃᒫᑦᓴᐃᓐᓇᑦᑕᐅᖅ ᐱᒻᒪᕆᒃᑎᑐᑦ ᐱᒋᐊᖃᓕᖅᑕᕗᑦ. ᑖᒃᑯᐊ 
ᒥᓂᔅᑕᐅᔪᖅ ᑭᐅᓯᒪᓕᖅᑕᖏᓐ, ᑕᐃᓐᓇ ᐋᓐᓂᐊᕕᒻᒥ ᖃᐅᔨᓴᕐᓂᕐᒧᑦ ᒪᓕᒃᑎᐊᕋᓗᐊᕐᒪᖔᑕ ᐃᒫᒃ ᐱᖃᑕᐅᔪᒪᒍᕕᑦ 
ᐱᔪᓐᓇᖅᑐᑦ ᑭᓯᐊᓂᓕ ᑕᕝᕙᓂ ᐊᕕᑦᑐᖅᓯᒪᔪᓂ ᑕᕝᕗᖓ ᐱᔪᒪᓂᕋᓪᓗᑎᒃ ᐅᖃᓚᐅᖅᓯᒪᓐᖏᒻᒪᑕ 
ᖃᐅᔨᓴᖅᑕᐅᓪᓗᑎᒃ. 
 
ᐊᒻᒪᓗ ᐊᒃᓱᐊᓗᒃ ᐅᖃᐅᓯᕆᔭᓐᓂᒃ ᐅᖃᖅᑎᓪᓗᑎᑦ ᐅᕙᑦᑎᓐᓄᑦ ᔮᓄᐊᕆᒥᐅᕙᓪᓚᐃᔪᖅ. ᑲᑎᒪᔨᕋᓛᑦ 
ᑲᑎᒪᔭᕇᖅᑎᓪᓗᒋᑦ ᖃᐃᖁᔭᐅᓚᐅᖅᓯᒪᖓᕕᑦ ᑕᕝᕗᖓ ᑕᑉᐹᓃᓛᒃ ᖁᓕᑦᑎᓐᓂ. ᕿᑭᖅᑖᓗᒻᒥ 
ᐋᓐᓂᐊᖅᑐᓕᕆᔨᒃᑯᓐ ᑕᐃᒃᑯᐊ ᓲᕐᓗ ᐃᒫᒃ ᖃᐅᔨᓴᖅᑕᐅᓚᐅᖅᑎᓪᓗᒍ ᑐᐊᕕᓐᓇᖅᑐᐊᓗᒃᑎᑐᑦ ᐱᔭᐅᓚᐅᖅᓯᒪᒻᒪᓐ. 
 
ᐊᒻᒪ ᐅᖃᑲᐅᑎᒋᓪᓗᑎᓪᓗ ᐊᖏᖅᑕᐅᓚᖏᓪᓗᑎᓐ ᒪᓕᒐᓕᐅᖅᕕᒻᒥ ᖃᐅᔨᒪᖏᑦᑐᖓ ᐱᔭᐃᓐᓇᕆᓯᒪᒻᒪᖔᒋᑦ 
ᒥᓂᔅᑕᐅᔪᖅ ᐊᖏᓚᐅᖅᑕᖏᑦ ᐅᓂᒃᑳᒥ ᓇᓗᓇᐃᖅᓯᓪᓗᑎᒃ ᕿᑭᖅᑖᓗᒻᒥ ᐋᓐᓂᐊᖅᑐᓕᕆᔨᒃᑯᑦ ᐋᓐᓂᐊᕐᕕᐅᔪᑦ 
ᐊᒥᒐᖅᓯᓚᐅᕐᖓᑕ ᐊᒥᓱᑲᓪᓚᐅᔪᓂᑦ ᐊᒻᒪᓗ ᑕᐃᓐᓇ ᐊᖏᖅᑕᐅᑦᑕᐅᑎᒋᓪᓗᓂ ᐃᒫᒃ ᐊᓯᖏᓐᓂ 
ᐃᓱᒪᖃᓗᐊᖅᑑᔮᕋᑎ 2.3 ᒥᓕᐊᓐᖑᔪᑦ ᐊᑐᐃᓐᓇᐅᓕᓚᐅᖅᑐᑦ ᒐᕙᒪᒃᑯᓐᓂᑦ.  
 
ᐊᒻᒪᓗ ᐊᑕᐅᑦᑎᒃᑯ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᑦᑕᓇᖅᑐᒦᑎᑎᑕᐅᓚᐅᓐᖏᑦᑐᑦ ᑕᐃᒃᑯᐊ 
ᐋᓐᓂᐊᕕᒻᒦᑦᑐᖅ ᑕᒫᓂ ᕿᑭᖅᑖᓗᒻᒥ. 

ᑭᓯᐊᓂ ᐅᓂᑲᑦ ᓴᖅᑭᕐᒪᑦ ᑖᒃᑯᐊ 26-ᖑᔪᑦ ᐊᖏᖅᑕᐅᑲᐅᖅᑐᖅᑐᑎᑦ ᐊᒻᒪᓗ ᐃᓄᑦᑕᐅᔭᕆᐊᖃᕐᑐᑎᑦ 
ᑕᐃᒪᐃᑦᑐᑯᓗᒻᒥ ᐱᒍᒪᒐᔭᕐᒥᔪᒍᑦ ᑭᕙᓪᓕᕐᒧᑦ ᕿᑎᒥᐅᓂᓗ ᑕᐃᒪᐃᓐᖏᑦᑐᒍᓪᓕ. ᓇᓕᐊᓐᓂ 
ᓯᕗᓪᓕᐅᑎᑦᑎᓂᐊᖅᑭᓯ ᖃᓄᐃᓕᐅᓕᖅᑭᓯ? ᐃᒫᒃ ᐋᖅᑭᔅᓯᒪᑦᑎᐊᓂᖅᓴᒥᑦ ᐱᑕᖃᕆᐊᖃᕋᓗᐊᕐᒪᑦ. 
 
ᐊᒻᒪᓗᑦᑕᐅᖅ ᐃᒃᓯᕙᐅᑖᖅ ᑕᐃᒃᑯᐊ ᑲᓐᑐᕌᖅᑕᐅᖃᑦᑕᓚᐅᖅᑐᑦ ᒐᕙᒪᒃᑯᓐᓂᑦ ᑖᒃᑯᓇᓐᖓᑦ ᐃᓐᓇᕆᔭᑦᑕ 
ᐊᖏᕐᕋᕆᔭᖏᑦ ᐃᓪᓗᖁᑎᒋᔭᖏᑦ ᐊᕕᑦᑐᖅᓯᒪᔪᓂᓘᓐᓃᑦ Montreal-ᒥ, Ottawa-ᒥᑦ ᐊᒻᒪᓗ Winnipeg-ᒥ.  
 
ᐊᓯᖏᓐᓂᓗ ᐊᐱᖅᓱᖃᑦᑕᓂᐊᕐᒥᔪᖓᖃᐃ ᖃᓄᐃᑦᑐᓂᑦ ᒪᓕᒋᐊᖃᕐᒪᖔᑕ ᐃᓕᓐᓂᐊᕐᓯᒪᔭᕆᐊᖃᕐᓂᖏᑦ. 
ᑳᓐᑐᕌᓯᓂᕐᒧᑦ ᐋᖅᑭᔅᓯᓂᕐᒧᑦ ᑕᐃᒫᒃ ᐳᓛᓚᐅᖅᓯᒪᓪᓗᒍ Winnipeg-ᒥᑦ. ᐱᔨᑦᑎᕐᕕᐅᕙᑦᑐᖅ ᑕᐃᒃᑯᐊ ᐃᓄᐃᑦ 
ᐃᖅᑲᓇᐃᔭᖅᑎᐅᔪᑦ ᑮᓇᐅᔾᔭᔅᓵᖏᑕ ᒥᑭᓂᖅᐹᖓᓂ ᖁᕝᕙᓯᓐᓂᐊᕐᔪᑯᓗᐊᓂᑦ ᑮᓇᐅᔾᔭᓴᖅᑐᖅ.  
 
ᑕᐃᒃᑯᐊ ᐋᖅᑭᑦᑕᐅᓯᒪᑦᑎᐊᕐᓗᑎᑦ ᑕᐃᒃᑯᐊ ᑲᓐᑐᕌᖅᑕᕐᑎᑕᐅᓯᒪᔪᑦ ᐃᖅᑲᓇᐃᔭᖅᑎᒋᓂᐊᖅᑕᖏᓐᓄᑦ 
ᓇᓗᓇᐃᕆᐊᕐᓂᐊᖅᑕᓯ ᐊᔅᓱᕈᖅᑐᐋᓘᓪᓗᑎᑦ ᐱᓕᕆᕙᑦᑐᑦ ᖃᖓᑐᐃᓐᓈᓗᒃᑯᑦ ᑕᐃᒫᒃ 
ᑮᓇᐅᔾᔭᔅᓴᓂᑭᑦᑐᒻᒪᕆᑯᓘᓪᓗᑎᓪᓗ. 
 
ᐃᒃᓯᕙᐅᑖᖅ ᑕᐃᒪᓗ ᐅᖃᐅᓯᕆᔪᒪᒻᒥᔭᒃᑲ, ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᐊᔾᔨᖓᓂ, ᑕᐃᒃᑯᐊ 
ᐊᐃᑉᐸᕆᔭᐅᖃᑦᑕᕆᐊᖃᕐᓂᕐᒧᑦ, ᐊᕐᕌᓂᐅᕙᓪᓚᐃᔪᖅ. 
 
ᐅᖃᓕᒫᖅᑐᒍ ᖃᐅᔨᒍᒪᓗᐊᖅᑲᐅᒻᒥᒐᒃᑯᑦ ᑕᒪᒃᑯᐊ ᐊᖏᖅᑕᐅᖃᑦᑕᕐᓂᖏᑦ ᐃᓐᓇᑐᖃᐅᓐᖏᒃᑲᓗᐊᖅᑲ 
ᐃᓐᓇᑐᖃᐅᒐᓗᐊᖅᑲᑦ ᐊᐃᑉᐸᕆᔭᐅᔭᕆᐊᖃᕐᐸᑦ. ᑕᐃᒃᑯᐊ ᓘᒃᑖᖑᔪᑦ ᑲᒪᔪᓐᓇᕐᑐᑦ ᐊᖏᖃᑦᑕᕈᓐᓇᖅᑐᑦ ᑕᒪᒃᑯᐊ 
ᓘᒃᑖᖑᔪᑦ ᐅᖃᖅᐸᑦ ᐅᕝᕙᓕ ᐋᓐᓂᐊᓯᐅᖅᑎ ᐊᖏᔪᖅᑳᕆᔭᖓ ᐊᐃᑉᐸᕆᐊᖃᕐᓂᕋᖅᑕᐅᑉᐸᑦ ᐊᐃᑉᐸᖃᕋᔭᖅᐳᖅ 
ᑕᐃᓐᓇ ᐋᒡᒐᐃ ᖃᓄᐃᓗᐊᓐᖏᑦᑐᖅ ᐱᓱᒍᓐᓇᖅᑐᖅ ᐊᐃᑉᐸᖃᓐᖏᒃᑲᓗᐊᖅᑲ ᖃᓄᐃᓐᖏᑦᑐᖅ. ᑖᓐᓇ 
ᑕᐃᒪᐃᓕᖓᑎᓪᓗᒍ ᐃᓄᐃᑦ ᐃᓕᖅᑯᓯᑐᖃᖏᓐᓂ ᐃᒫᒃ ᐃᓄᒃ ᑎᒥᖓᒍᑦ ᐃᑲᔪᖅᑕᐅᔭᕆᐊᖓ. 
 
ᐅᖃᐅᔾᔭᐅᓚᐅᖅᓯᒪᒐᒪ Winnipeg-ᒥᑎᓪᓗᖓ ᐱᓇᓱᐊᕈᓰᒃ ᒪᕐᕉᒃ, ᐅᕙᒍᒡᒎᖅ ᐊᐃᑉᐸᖃᖃᑦᑕᕆᐊᓕᓪᓚᕆ 
ᖃᓄᐃᑦᑑᔮᓐᖏᒃᑲᓗᐊᕈᑦᑕ ᐊᐃᑉᐸᖃᕆᐊᖃᕐᑐᒍᑦ ᖃᓪᓗᓈᑎᑑᕈᓐᓇᖏᓐᓇᒥ. 
 
ᓘᒃᑖᒨᓕᓚᐅᖅᑐᖓ ᐄ, ᓱᓕᔪᖅ, ᑕᐃᒃᑯᐊᓗ ᑭᓱᒥ ᖃᐅᔨᒪᓇᓂ ᐊᓐᖔᓪᓗᓂ ᐊᖏᖅᑕᐅᓱᒋᑐᐃᓐᓇᖅᑐᓂ.  

ᐊᕐᓇ ᒥᓂᔅᑕᐅᔪᖅ ᑕᐃᒪ ᐊᐱᕆᔪᒪᕙᒋᑦ ᑕᐃᒃᑯᐊ ᐊᐃᑉᐸᖃᕐᓂᐊᖅᑎᓪᓗᒋᑦ ᑕᐃᒃᑯᐊ ᐃᓱᒪᖅᓱᑎᙱᓪᓗᒋᑦ 
ᓘᒃᑖᖑᔪᑦ ᐃᓚᒋᔭᖏᑦ ᐃᓚᐅᑎᑕᐅᖃᑦᑕᓚᐅᕐᓕ. ᑖᓐᓇ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐃᓚᒋᒻᒪᒍ, ᑕᕝᕗᖓ 
ᐃᓚᒋᔭᐅᔭᕆᐊᖃᖅᑐᖅ ᐊᑐᐊᒐᕐᓂᒃ. 
 
 ᐄ, ᖃᐅᔨᒪᔪᓯᓗ ᐊᑎᖓᑦ ᓴᖅᑭᔮᙱᑕᕋᓗᐊᕋ... 
 
ᐃᒃᓯᕙᐅᑕᖅ: ᒥᔅᑕ ᑰᓕ, ᐱᕕᒃᓴᐃᑦ ᐃᓱᓕᖕᒪᑦ. ᒫᓐᓇ ᒥᔅᑕ ᑰᓕ, ᐅᖃᒃᑲᓐᓂᐊᕐᔪᒍᒪᕕᑦ? 
 
ᑰᓕ (ᑐᓵᔨᑎᒍᑦ): ᐱᖁᔨᕗᖔᖅ ᓄᖅᑲᕈᒪᓪᓗᖓ ᑲᑎᒪᓂᑦᑎᓐᓂᒃ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ ᐱᒋᐊᖅᑎᑦᑎᒻᒪᑦ ᐊᒻᒪᓗ ᐋᔩᕈᑎᒋᔭᐅᔪᓐᓇᕋᓂ. ᑖᑦᓱᒪᑉ 
ᐱᒋᐊᖅᑎᑕᖓ ᐱᖁᔨᕗᖔᕈᑕᐅᔪᒥᒃ ᓈᒻᒪᒃᓴᖅᑐᑦ ᐃᓵᓪᓕ. ᖁᔭᓐᓇᒦᒃ. ᑕᐃᒪ ᓇᖏᖅᓯᓂᐊᓕᕋᒪ ᐅᓂᒃᑳᕐᓂᐊᕋᒪ 
ᑲᑎᒪᔾᔪᑎᒋᕋᑖᖅᑕᑦᑎᓐᓂᒃ. ᖁᔭᓐᓇᒦᒃ.  
 
ᖁᔭᓐᓇᒦᒃ, ᒥᓂᔅᑕ ᐊᒻᒪ ᖃᐅᑉᐸᑦ ᑕᑯᓛᕆᕗᒍᑦ.  
 
ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓᑦ 21. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓪᓗᒥ. 
ᐋᕆᐊᒃ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᑲᑎᒪᔨᓯ ᐅᖃᕆᐊᖅᑲᐅᒻᒪᑕ ᐱᖁᔭᒃᓴᖅ 12-ᒥᑦ ᐊᒻᒪᓗ ᐊᑐᕈᓐᓃᖅ-
ᐊᑐᕈᒪᓂᐊᖅᑐᖁᑎᖏᓐᓂᒃ ᓄᖅᑲᕈᒪᓕᖅᑐᑎᓪᓗ ᐊᒻᒪᓗ ᐅᖃᖅᑎ ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 
ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᖅᑐᖃᕐᒪᑦ. ᐱᖁᔨᕗᖔᕈᑦ ᑭᓇᑉ ᐊᐃᑉᐱᖅᐸᐅᒃ? ᐱᑯ. ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧ ᓈᒻᒪᒃᓴᖅᑐᑦ ᐃᓵᓪᓕᑦ. ᓈᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 
23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᑎᑦᑎᔪᒪᔪᖓ ᐅᓪᓛᒃᑯᑦ ᑲᑎᒪᓂᐊᖅᑐᑦ ᑲᑎᒪᔨᕋᓛᑦ 
ᐱᖁᔭᕐᔪᐊᓕᕆᓂᕐᒧᑦ ᐃᒡᓗᓕᕆᓂᕐᒧᑦ 9-ᒧᐊᖅᐸᑦ ᑐᒃᑐ ᑲᑎᒪᕕᐊᓂ. ᑲᑎᒪᔨᑐᐃᓐᓇᐃᑦ ᑲᑎᒪᓂᐊᖅᑐᑦ 10:30 
ᐅᓪᓛᒃᑯᑦ ᓇᓄᖅ ᑲᑎᒪᕕᐊᓂ.  
 
ᑲᑎᒪᔾᔪᑎᒃᓴᐅᓛᖅᑐᑦ ᖃᐅᑉᐸᑦ ᒫᔅᓯ 1-ᒥ:  

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔭᕇᖅᐳᒍᓐ. ᑲᑎᒪᒃᑲᓂᕐᓂᐊᖅᑐᑕ ᐱᖓᔪᐊᓂ, ᒫᑦᓯ 1, 1:30-ᒥ ᐅᓐᓄᓴᒃᑯᓐ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:10ᒥ ᐅᓐᓄᒃᑯᑦ 
 



 

 

 


